КОМИ РЕСПУБЛИКАСА ПРАВИТЕЛЬСТВОЛÖН ШУÖМ

«2006-2010 вояс вылӧ Коми Республикаӧс экономика да социальнӧй

боксянь сӧвмӧдан стратегия йылысь» Коми Республикаса Правительстволӧн
 2006 во март 27 лунся 45 №-а шуӧмӧ вежсьӧмъяс пыртӧм йылысь
Коми Республикаса Правительство шуис:

Пыртны «2006-2010 вояс вылӧ Коми Республикаӧс экономика да социальнӧй бок-

сянь сӧвмӧдан стратегия йылысь» Коми Республикаса Правительстволӧн 2006 во март

27 лунся 45 No-а шуӧмӧ татшӧм вежсьӧмъяс:

Шуӧм нимын да 1 пунктын «2006-2010 вояс вылӧ да 2015 воӧдз» кывъяс вежны

«2020 воӧдз» кывъясӧн;
2 пункт гижны тадзи:
 «2. Коми Республикаса экономика сӧвмӧдан министерстволы могмӧдны:
 быд во, декабр 10 лунӧдз, - локтан во вылӧ Стратегия збыльмӧдӧм серти Коми

Республикаса Правительстволысь мероприятиеяслысь ӧтувъя план бала Коми Республикаса Правительстволы видлалӧм вылӧ индӧм ногӧн сетӧм;

отчётнӧй во бӧрся мунысь вося март 1 лунӧдз, - отчётнӧй воын Стратегия
 збыльмӧдӧм йылысь юӧр чукӧртӧм, туялӧм да Коми Республикаса Юралысьлы сетӧм;

отчётнӧй во бӧрся мунысь вося май 1 лунӧдз, - отчётнӧй воын Коми Республикаӧс

экономика да социальнӧй боксянь сӧвмӧдан Индикативнӧй план петкӧдласъяс

збыльмӧдӧм йылысь юӧр чукӧртӧм, туялӧм да Коми Республикаса Юралысьлы сетӧм;

отчётнӧй во бӧрся мунысь вося декабр 1 лунӧдз, - Коми Республикаӧс экономика да

социальнӧй боксянь сӧвмӧдан Индикативнӧй план петкӧдласъяс да Коми Республикалӧн

экономика да социальнӧй сӧвмӧдӧм серти прогноз петкӧдласъяс стӧчмӧдӧм йылысь

вӧзйӧмъяс Коми Республикаса Юралысьлы сетӧм;

ӧтчыдысь 3 вонас, 2008 восянь заводитӧмӧн, отчётнӧй вося декабр 1 лунӧдз, -

Стратегия стӧчмӧдӧм да планируйтан кадколаст нюжӧдӧм йылысь вӧзйӧмъяс Коми

Республикаса Юралысьлы сетӧм.»;

3) 3 пунктын:

а) коймӧд абзац киритны;

б) содтыны татшӧм абзацъяс:

«быд во видлавны Стратегия збыльмӧдан бӧртас да сетны Коми Республикаса

экономика сӧвмӧдан министерствоӧ:

отчётнӧй во бӧрся мунысь вося февраль 1 лунӧдз, - отчётнӧй воын Стратегия

збыльмӧдӧм йылысь юӧр;

отчётнӧй во бӧрся мунысь вося апрель 1 лунӧдз, - отчётнӧй воын Коми Республикаӧс

экономика да социальнӧй боксянь сӧвмӧдан Индикативнӧй план петкӧдласъяс

збыльмӧдӧм йылысь юӧр.»;

Шуӧмӧн вынсьӧдӧм 2006-2010 вояс вылӧ да 2015 воӧдз Коми Республикаӧс экономи-

ка да социальнӧй боксянь сӧвмӧдан стратегиясӧ гижны тайӧ шуӧм дорӧ содтӧд серти.

Коми Республикаса Юралысь



В.Торлопов

Сыктывкар

2009 вося январ 26 лун

22 №

Коми Республикаса Правительстволӧн

2009 во январ 26 лунся 22 No-а шуӧм дорӧ

содтӧд

«Вынсьӧдӧма»

Коми Республикаса Правительстволӧн

2006 во март 27 лунся 45 No-а шуӧмӧн

(содтӧд)

2020 воӧдз Коми Республикаӧс

экономика да социальнӧй боксянь сӧвмӧдан

стратегия

ПАНАС

Коми Республика лӧсьӧдӧ ассьыс социально-экономическӧй политикасӧ Россия

Федерацияса сӧвмӧдан ӧтувъя концепция подув вылын. Такӧд тшӧтш Коми Респу-

бликаын вежсьӧмъяслӧн стратегияыс да тактикаыс дасьтысьӧ да збыльмӧдсьӧ татчӧс

аслыспӧлӧслунъяс да торъя социально-экономическӧй гӧгӧртас тӧд вылын кутӧмӧн.

2006 воын вӧлi медводз примитӧма дыр кадся Коми Республикаӧс экономика да

социальнӧй боксянь сӧвмӧдан стратегия 2015 воӧдз (водзӧ вылӧ – Стратегия), сыӧдз

вӧлi бура помалӧма Коми Республикаса Правительстволӧн вит вося экономика уджтас

(2001-2005 вояс) да социально-экономическӧй положение зумыдмӧм.

Стратегия збыльмӧдны заводитан кадсянь (2006-2008 вояс) индӧм планъяссӧ олӧмӧ

пӧртӧмыс сетiс позянлун лэптыны Коми Республикаын государственнӧй веськӧдлӧмлысь

тшупӧдсӧ да бӧртаслунсӧ, Коми Республикалӧн социально-экономическӧй сӧвмӧмлысь

ӧд да тенденцияяс бурмӧдӧм могысь лӧсьӧдны выль условиеяс.

Стратегия могъяс олӧмӧ пӧртӧмлӧн бур бӧртасъяс эскӧдсьӧны Коми Республикаса

социально-экономическӧй сӧвмӧдан шӧр петкӧдласъяслӧн быдмӧмӧн: валовӧй реги-

онса продукт, промышленнӧй производство, оланiн стрӧитӧм, торйӧн вузалан тӧвар

бергӧдчӧм, йӧзлӧн збылься сьӧма чӧжӧс.

Öнi лоис коланлун стӧчмӧдны могъяс, приоритетъяс, нюжӧдны Коми Республикаӧс

экономика да социальнӧй боксянь сӧвмӧдан дыр кад кежлӧ планируйтан кадколаст

ортсыса да пытшкӧсса факторъяс вежсьӧмкӧд йитӧдын, а сiдзжӧ 2020 воӧдз Россия

Федерацияса социально-экономическӧй сӧвмӧдан дыр кадся концепция примитӧмкӧд

йитӧдын.

Та вылӧ видзӧдтӧг Коми Республикаӧс экономика да социальнӧй боксянь сӧвмӧдан

выльмӧдӧм стратегиялӧн (2020 воӧдз) медшӧр могъясыс кольӧны, на лыдын:

Коми Республикаын экономика сӧвмӧдан ӧшмӧсъяс да видзас корсьӧм-аддзӧм;

вӧр-ва, уджалан, сьӧма да удж позянлунъясӧн вӧдитчӧмлысь бӧртаслун кыпӧданног,

уджалан да транспорт инфраструктура сӧвмӧданног урчитӧм;

инвестиция да выльпыртӧм удж зiльмӧдан туйяс корсьӧм;

Коми Республикаын государственнӧй веськӧдлӧмлысь бӧртаслун бурмӧдан, Коми

Республикаса консолидированнӧй бюджетӧ вот воӧм кыпӧдан да абу бур бӧртаса бюджет

рӧскод чинтан туйяс индӧм;

уджавны вермысь йӧзӧс уджӧн могмӧдӧмлы да уджтӧмалӧм тшупӧд чинтӧмлы,

йӧзлысь чӧжӧс ыдждӧдӧмлы да гӧльлун ичӧтмӧдӧмлы колана подув лӧсьӧдӧм.

Стратегиялӧн медшӧр мӧвпыс татшӧм: Коми Республикалӧн озырлунъясыс

долженӧсь бурмӧдны сылӧн йӧзлысь олӧмсӧ, экономикаыслы колӧ лоны социальнӧй

нырвизяӧн да бурмӧдны Коми Республикаса йӧзлысь олӧмсӧ.

I. Коми Республикаӧс экономика да социальнӧй

боксянь сӧвмӧдан факторъяс да условиеяс

2006-2008 воясся Стратегия збыльмӧдӧмлӧн медшӧр бӧртасӧн лои республикаын

макроэкономическӧй климатлӧн да социальнӧй обстановкалӧн тӧдчана бурмӧм.

Тайӧ воясӧ Стратегия збыльмӧдӧмлӧн медшӧр бур бӧртасъясӧ позьӧ пыртны:

экономика сӧвмӧдӧмын медшӧр бӧртасъяслысь бур динамика видзӧм да социальнӧй

сӧвмӧдӧмын шӧр индикаторъяс бурмӧдӧм: валовӧй регионса продукт, промышленнӧй

производство, оланiн стрӧитӧм, торйӧн вузалан тӧвар бергӧдчӧм, уджӧн могмӧдӧм да

уджтӧмалӧм, йӧзлӧн збылься сьӧма чӧжӧс, ичӧт асшӧра уджалӧм сӧвмӧм сикасалысь

петкӧдласъяслысь быдмӧм ӧд ыдждӧдӧм;

республикаын финансӧвӧй положение зумыдмӧдӧм: прибыль сетысь орга-

низация лыд ыдждӧдӧм, налысь финансӧвӧй положение бурмӧдӧм, Коми Респу-

бликаса консолидированнӧй бюджетӧ вот воӧм ыдждӧдӧм, организацияяскостса

мынтысьтӧмъяссӧ тӧдчымӧна ичӧтмӧдӧм, организацияясын уджалысьяслӧн удждон сер-

ти уджйӧз уна пӧвста чинтӧм, Россия Федерацияса бюджетнӧй системалӧн бюджетъясӧ

да мутасса внебюджетнӧй фондъясӧ мынтысьӧмъяс серти организацияяслысь уджйӧз

ичӧтмӧдӧм;

3 No


- 7 -


43 ст.

Коми Республикаса республиканскӧй бюджет видзас ыдждӧдӧм вылӧ да наӧн

вӧдитчӧмын бӧртаслун бурмӧдӧм вылӧ мӧдӧдӧм сьӧрсьӧн-бӧрсьӧн бюджет да вот по-

литика нуӧдӧм;

шӧркост финансӧвӧй план подув вылын Коми Республикаса бюджетнӧй системалӧн

бюджетъясысь рӧскод артмӧдӧм, Россия Федерацияса законодательствоӧн урчитӧм

государственнӧй власьт органъяс да меставывса асвеськӧдлан органъяс костын полно-

мочиеяс юклӧм помкаа рӧскод обязательствояс серти;

Коми Республикаса бюджетнӧй системалӧн бюджетъяс казначейскӧй исполнение

вылӧ тырвыйӧ вуджӧдӧм серти удж помалӧм;

Коми Республикалысь государственнӧй уджйӧз тэчас оптимизируйтӧм, Коми Ре-

спубликалысь ортсыса государственнӧй уджйӧз дзикӧдз бырӧдӧм;

бюджетъяскостса йитӧдъяс бурмӧдӧм: бюджетъяскостса йитӧдъяслысь выль си-

стема збыльмӧдӧм, Коми Республикаса республиканскӧй бюджетысь бюджетъяскостса

трансфертъяс юклан процедура формализуйтӧм могмӧдӧм, меставывса асвеськӧдлан

органъяслы торъя государственнӧй полномочиеяс сетӧм, меставывса бюджетъясӧ

федеральнӧй вотъясысь да сборъясысь Коми Республикаса республиканскӧй бюджетӧ

вуджӧдӧм вот чӧжӧс пыр сетӧм;

инвестиция законодательство сьӧрсьӧн-бӧрсьӧн вежӧм, сы лыдын «Коми Республика

мутасын инвестиция удж йылысь» Коми Республикаса оланпас бурмӧдӧм. Россия Феде-

рацияса Сӧветӧн нуӧдӧм мониторинг серти, Коми Республика пырӧ Россия Федерацияса

дас субъект лыдӧ, кӧнi эм тырвыйӧ да бур инвестиция законодательство;

Коми Республикаса инвестиция проектъяслы отсӧг сетысь фонд лӧсьӧдӧм, медшӧр

могӧн кодлӧн лоӧ Коми Республикаса приоритета инвестиция проектъяс збыльмӧдӧмлы

отсалӧм кодкӧ вӧсна кывкутӧм пыр да уставнӧй капиталъясын участвуйтӧм пыр;

Коми Республикалысь инвестиция видзӧдсянног бурмӧдӧм да тӧдчана

международнӧй рейтинг нуӧдысь агентствоясӧн Коми Республикалысь мынтысьны

верманлун рейтингъяс лэптӧм;

2020 воӧдз Коми Республикаын производительнӧй вынъяс сӧвмӧдан да иналан

схема лӧсьӧдӧм да примитӧм, мый сетас позянлун збыльмӧдны унджык инвестиция

проект да налы лӧсялана став колана инфраструктура (производственнӧй, транспорт,

социально-культурнӧй) сӧвмӧдӧм;

Приоритета инвестиция проектъяс ӧддзӧдӧм да збыльмӧдӧм, мый сетас позянлун

сӧвмӧдны транспорт инфраструктура, ӧнъяӧдны из шом перъян юкӧнса предприятие-

яс, сӧвмӧдны вӧр промышленносьт комплекс, лӧсьӧдны мупытшса озырлун перъян да

обработайтан промышленносьт, отсавны агропромышленнӧй комплекслы, ӧнъяӧдны

жилищно-коммунальнӧй овмӧс;

выльпыртӧм удж ышӧдӧм могысь Коми Республикаса нормативно-правовӧй по-

дув лӧсьӧдӧм («Коми Республика мутасын выльпыртӧм уджлы государственнӧй отсӧг

сетӧм йылысь» Коми Республикаса оланпас да Коми Республикаса Правительстволӧн

«Коми Республика мутасын выльпыртӧм уджлы торъя форма государственнӧй отсӧг

сетан пӧрадок да условиеяс йылысь» шуӧм);

бюджет планируйтан программно-целевӧй методлысь бӧртаслун кыпӧдӧм, торъя

мога республикаса уджтасъяссӧ Коми Республикаса олӧмӧ пӧртысь власьт органъяслысь

быдлунъя удж содтӧд сьӧмӧн могмӧданторйысь сӧвмӧдӧмын приоритета нырвизья-

сын стратегическӧй могъяс ӧтувъя да системнӧя олӧмӧ пӧртӧм могмӧдӧм вылӧ чӧжӧс

чукӧртанторйӧ вуджӧдӧм, ведомствоса торъя мога уджтасъяс лӧсьӧдӧм;

приоритета национальнӧй проектъяс збыльмӧдӧм: «Шогмана дона да бур оланiн –

Россияса гражданалы», «Велӧдчӧм», «Дзоньвидзалун видзӧм», «Агропромышленнӧй

комплекс сӧвмӧдӧм»;

йӧзлы отсӧг сетан юкӧнын Коми Республикаса оланпасъяс збыльмӧдӧм, на

лыдын «Коми Республикаын йӧзлы отсӧг сетӧм йылысь», «Коми Республикаын

государственнӧй социальнӧй отсӧг сетӧм йылысь», «Коми Республикаын челядя се-

мьяяслы государственнӧй гарантияяс йылысь», «Коми Республикаын йӧзӧс социальнӧя

могмӧдӧм йылысь», «Ылi Войвыв районъясын да накӧд ӧткодялӧм местаясын олысь

йӧзлы, кодъяс уджалӧны Коми Республикаса республиканскӧй бюджетысь финан-

сируйтан организацияясын, гарантияяс да вештысьӧмъяс йылысь», «Челядь-сирӧта

да бать-мам дӧзьӧртӧг кольӧм челядь видзӧм вылӧ опекунлы (видзысьлы), босьтысь

батьлы/мамлы (бать-мамлы) быд тӧлысся сьӧм йылысь», «Босьтысь семья йылысь»,

«Челядь-сирӧта да бать-мам дӧзьӧртӧг кольӧм челядьӧс пи пыдди (ныв пыдди) шуысь

гражданалы ӧтчыдысь сьӧм мынтӧм йылысь»;

из шом перъян организацияясысь прӧстмӧм уджалысьяслы, сиктса велӧдысьяслы,

куим да унджык челядь быдтысь босьтӧм семьяяслы 2007 воын содтӧд социальнӧй

отсӧг сетӧм: гортса биару ньӧбӧм вылӧ рӧскод вештӧм, дон босьттӧг юридическӧй отсӧг

сетӧм, сьӧмӧн отсалӧм формаясын социальнӧй отсӧг мераяс;

2008-2012 вояс вылӧ дыр кадся ӧтувъя «Оланiн» уджтас, мый ӧтувтiс оланiн

стрӧитӧм сӧвмӧдан, ышӧдан да отсӧг сетан став нырвизьсӧ, примитӧм да збыльмӧдны

заводитӧм;

Ылi Войвыв районъясысь да накӧд ӧткодялӧм местаясысь бурджык олан условиеяса

регионъясӧ йӧзӧс вуджӧдӧмын отсалӧм, сы лыдын Коми Республикаса республиканскӧй

бюджетысь сьӧм тшӧт весьтӧ, Реконструкция да сӧвмӧдӧм Международнӧй банклӧн займ

тшӧт весьтӧ, федеральнӧй бюджет тшӧт весьтӧ. Коми Республикаса Правительствоӧн

нуӧдӧм уджлӧн бӧртасӧн лои войвылын олысь йӧзӧс мӧд оланiнӧ вуджӧдӧм вылӧ

федеральнӧй бюджетысь сьӧм тӧдчымӧн ыдждӧдӧм, - 2008-2010 вояс вылӧ шӧркодя

1,5 млрд. шайт гӧгӧр;

войтыркостса йитӧдъяс юкӧнын зумыдлун видзӧм; войтыркостса йитӧдъяс

сӧвмӧдӧм да бурмӧдӧм кузя мераяслысь комплекс збыльмӧдӧм. Коми Республикаын

Федеральнӧй фин-йӧгра культура шӧрин лӧсьӧдӧм, мый отсалӧ систематизируйтны да

паськӧдны Россияса фин-йӧгра да мукӧд войтыр костын ӧтвылысь уджалӧм;

«Торйӧн вузасян рынокъяс йылысь да Россия Федерацияса Удж кодексӧ вежсьӧмъяс

пыртӧм йылысь» федеральнӧй оланпас збыльмӧдӧм могысь Коми Республикаса

нормативно-правовӧй база лӧсьӧдӧм;

Ичӧт бизнеслы сьӧма, инвестиция, материально-техническӧй да кадръясӧн отсӧг

сетан мераяс лӧсьӧдӧм да збыльмӧдӧм Коми Республикаса республиканскӧй бюджетысь

сьӧм тшӧт весьтӧ; «Коми Республикаын ичӧт предпринимательство да потребительскӧй

кооперация сӧвмӧдӧм да отсӧг сетӧм (2006-2008 вояс)» торъя мога республикаса уджтас

примитӧм да збыльмӧдӧм;

власьт да бизнес костын ӧта-мӧдӧс гӧгӧрвоӧм бурмӧдӧм: медся ыджыд

организацияяскӧд – вот мынтысьяскӧд индӧм ногӧн сёрнитчӧмъяс да пасйӧдъяс

кырымалӧм, ӧта-мӧдкостса кӧсйысьӧмъяс ас вылӧ босьтӧм лоины ӧтувъя уджлӧн медшӧр

формаӧн, мый мӧдӧдӧма республикалысь удж да видзас позянлунъясӧн вӧдитчӧм вылӧ

да йӧзлысь олӧмсӧ бурмӧдӧм вылӧ;

Коми Республикаса Правительство, Коми Республикаса удж ӧтувъяслӧн федера-

ция да Коми Республикаса промышленникъяслӧн, ас вылӧ уджалысьяслӧн да уджӧн

могмӧдысьяслӧн котыр костын социально-экономическӧй юалӧмъяс серти 2007-2009

вояс вылӧ регионса сёрнитчӧм кырымалӧм да збыльмӧдӧм, ладмӧдчӧм социально-

экономическӧй политика нуӧдӧм серти социальнӧй партнёрство подув вылын Коми

Республика мутасын социальнӧй зумыдлун видзӧм могысь;

Коми Республикаса экономика сӧвет лӧсьӧдӧм да сылысь уджсӧ котыртӧм, а сiдзжӧ

Коми Республикаса Правительство уджлӧн став шӧр нырвизь сертиыс торъя темаяс кузя

комиссияяс котыртӧм ладмӧдчӧм шуӧмъяс лӧсьӧдӧм да примитӧм могысь.

Öнi Коми Республикалӧн эм тӧдчана вермасян верктуйяс, мый лоӧ подулӧн водзӧ

вылӧ бура (оптимистичнӧя) планируйтны дыр кад вылӧ экономика да социальнӧй

сӧвмӧдӧм. Медшӧръясӧн на пиысь лоӧны:

социально-политическӧй да макроэкономическӧй зумыдлун;

вӧр-ва видзасӧн, сы лыдын вӧр, донiз сора сырьё, ва, бура могмӧдӧм;

ломтасӧн да энергоресуръясӧн надёжнӧя могмӧдӧм;

углеводорода сырьё (мусир, из шом) перйӧм содтыны позянлун выль куйланiнъяс

лӧсьӧдӧм тшӧт весьтӧ;

мусирысь вӧчӧмторъясӧн вузасьӧмын да биару видзӧмын зумыдлун;

мынтысьны вермӧм кузя бур рейтинг, Коми Республикалысь кыдз бур

водзӧсалысьлысь репутация кутӧм;

Коми Республикаса нормативно-правовӧй подувлӧн эмлун, мый могмӧдӧ инве-

стиция уджлы отсӧг сетӧм да тӧд вылӧ босьтӧ государственнӧй регулируйтӧмын да

инвестиция уджлы отсӧг сетӧмын уна сикас форма да метод;

Коми Республика мутасын ыджыд инвестиция проектъяс збыльмӧдысь

транснациональнӧй корпорацияяслӧн эмлун;

подулалӧм бюджетно-финансовӧй политика, Коми Республикаса веськӧдлысьяслӧн

юӧра восьсалунлань нырччӧм;

инвестиция капитал тшӧт весьтӧ вӧчӧм тӧвар вылӧ зумыд пытшкӧсса колӧм да

потребительскӧй тӧваръяслӧн эмлун;

шогмана экология обстановка.

Коми Республикалӧн тӧдчана вермасян верктуйяскӧд да бур бӧртасъяскӧд ӧтвылысь

кольӧны сӧвмӧмын дзескӧдӧмъяс да дыр кадся сьӧкыд проблемаяс, на лыдын:

Коми Республикалӧн лёк география ин: шӧринысь ылыслун, сьӧкыд климат усло-

виеяс;

экономикаын шӧр фондъяслӧн ёна важмӧм, торйӧн промышленносьтын, видз-му

овмӧсын да жилищно-коммунальнӧй овмӧсын;

углеводорода сырьё (мусир да биару) базалӧн состояние омӧльтчӧм;

экономикалӧн абу тырвыйӧ диверсифицированнӧй т эчас, ёнджыкасӧ

промышленносьтлӧн перъян (сырьевӧй) нырвизь, переработайтан да высокотехнологичнӧй

производстволӧн ичӧт пай;

омӧль сикас да посни вузӧс вӧрлӧн ичӧт колӧм, вӧр сырьё пыдi переработайтан

вылӧ производственнӧй вынъяслӧн тырмытӧмлун;

видз-му овмӧс продукция, энергетическӧй из шом вузалан рынокъяслӧн

тырмытӧмлун;

видз-му овмӧс да вӧр заптан производстволӧн омӧля чӧжӧс сетӧм;

видз-му овмӧс продукция да сёян-юан шӧр сикасъясӧн Коми Республикалӧн асьсӧ

могмӧдӧмын абу тырмана тшупӧд;

инвестицияяслӧн тӧдчана отраслевӧй дифференциация, организацияяслӧн ичӧт

инвестиция да выльпыртан зiльлун, наука да производство костын слаб йитӧдъяс;

транспорт да социально-культурнӧй инфраструктуралӧн абу тырмана сӧвмӧм;

республикаса энергосистемалӧн торйӧдчӧм, система артмӧдысь да системакостса

йитӧдъяслӧн абу тырмана сӧвмӧм, лунвыв энергоузеллӧн энергодефицитность;

финансӧвӧй рыноклӧн абу тырмана сӧвмӧм, банкса системалӧн шӧр да дыр кадся

видзасъяслӧн тырмытӧмлун, экономикаын збыльвывса сектор кредитуйтӧмын быдсяма

лоны верманаторлӧн ыджыд позянлун;

республикалӧн сьӧма видзӧслӧн тырмытӧмлун, республика мутасын чукӧртӧм да

федеральнӧй бюджетӧ вуджӧдӧм вот чӧжӧс пайлӧн быдмӧм;

Коми Республикаса муниципальнӧй юкӧнъясын инвестиция да выльпыртӧм уджлы

отсӧг сетан, ичӧт да шӧр предпринимательстволы отсӧг сетан инфраструктуралӧн абу

тырмана сӧвмӧм;

экономика информатизациялӧн шогмытӧм тшупӧд;

Коми Республикаын олысь йӧзлӧн лыд чинӧм кулӧм понда да миграция понда,

уджалысьяслӧн тырмытӧмлун;

йӧзлӧн абу тырмана уджалан зiльлун да мобильносьт, уджсикас видзас тэчаслӧн

экономика корӧмъяслы абу тырвыйӧ лӧсялӧм, квалификацияа кадръяслӧн тырмытӧмлун,

республикалӧн карса да районса удж рынок вылын вӧзйӧмлӧн да коланлунлӧн мутаса

да профессиональнӧй лӧсявтӧмлун;

Коми Республикаса торъя мутасъяслӧн сӧвман тшупӧдын да ӧдын тӧдчана

торъялӧм;

йӧзлӧн оласногын ыджыд торъялӧм, сиктъясын уджтӧмалӧмлӧн ыджыдкодь тшупӧд

да гӧльлун чинтӧмлӧн ичӧт ӧд.

Коми Республикаса экономика да социальнӧй сӧвман ӧдъяс да тенденцияяс вылӧ

дыр кадся перспективаын медъёна кутасны тӧдчыны татшӧм факторъяс:

ортсыса факторъяс:

энергоносительясӧн (мусир, биару, из шом) да вӧр продукцияӧн вузасян мирса

рынок вылын донъяслӧн конъюктура вежсьӧм;

естественнӧй монополияяслӧн проукция вылӧ (электроэнергия, биару, кӧрттуйӧн

нуӧм-вайӧм, жилищно-коммунальнӧй овмӧсса могмӧсъяс) донъяс да тарифъяс вежӧм;

суйӧр сайӧ нуан-ваян вузӧс вылӧ мын ставкаяс вежӧм;

Россия Федерациялӧн Ставмирса вузасян организацияӧ пырӧм либӧ Россия

Федерациялӧн торъя кӧсйысьӧмъяс збыльмӧдӧмысь кадӧн урчитӧм дугӧдчӧм Россия

Федерацияӧс ас членъясӧ пыртӧм йылысь Ставмирса вузасян организациялӧн решение

примитӧмӧдз;

Россия Федерациялӧн да Россия Федерацияса субъектъяслӧн социально-

экономическӧй сӧвмӧм серти федеральнӧй законодательстволӧн да Россия Федерацияса

субъектъясын законодательстволӧн состояние;

2) пытшкӧсса факторъяс:

Коми Республикалӧн донiз сора-сырьё база сӧвмӧм;

вӧр-ваӧн вӧдитчӧмлысь бӧртаслун кыпӧдӧм;

организацияяслысь инвестиция да выльпыртан зiльлун лэптӧм;

наука да выльпыртан позянлунъяс сӧвмӧдӧм;

государственнӧй да муниципальнӧй веськӧдлӧмлысь позянлунъяс сӧвмӧдӧм;

бюджет, вот да сьӧм политика сьӧрсьӧн-бӧрсьӧн нуӧдӧм;

инвестиция колӧм паськӧдӧм, медшӧр капиталӧ инвестицияяс, на лыдын и

суйӧрсайса, тӧдчымӧна ыдждӧдӧм;

экономикалӧн диверсификация, обрабатывайтан производстволӧн перъян произ-

водство серти ӧдйӧнджык сӧвмӧм;

транспорт инфраструктура сӧвмӧдӧм;

стрӧитчан комплекслысь удж, сы лыдын и оланiн стрӧитӧм, водзӧ вылӧ

ӧддзӧдӧм;

Коми Республикаса организацияясӧн вӧчӧм продукциялысь конкурентоспособносьт

кыпӧдӧм;

могмӧс юкӧнлӧн, сы лыдын транспортын, связьын, вузасьӧмын, паськалӧм;

экономика сӧвмӧдӧмын ичӧт да шӧр предпринимательство субъектъяслысь

тӧдчанлунсӧ лэптӧм;

удж юкӧнын прогноз вӧчӧм да социальнӧй партнерство бурмӧдӧм да сылӧн

бӧртаслысь тшупӧдсӧ кыпӧдӧм подув вылын Коми Республикаса удж видзаслысь

тэчас бурмӧдӧм да качество лэптӧм, экономикаын абу вӧдитчана квалификацияа

уджалысьяслӧн эмлун;

медтӧдчана инвестиция проектъяс збыльмӧдӧмын государственно-частнӧй пар-

тнерстволысь бӧртаслунсӧ лэптӧм;

Коми Республикаын дзоньвидзалун видзан системалысь бӧртаслунсӧ бурмӧдӧм

вылӧ условиеяс лӧсьӧдӧм;

йӧзлысь збылься чӧжӧс ыдждӧдӧм мынтысьна вермана потребительскӧй колӧмсӧ

содтӧм;

Коми Республикаын гӧльлун чинтӧм серти мераяс збыльмӧдӧм.

II. 2020 воӧдз Коми Республикаӧс экономика

да социальнӧй боксянь сӧвмӧдӧмлӧн шӧр

могъяс,верктуйяс да могъяс

Коми Республикаса экономика да социальнӧй сӧвмӧдӧмлӧн медшӧр могӧн лоӧ

Коми Республикаын йӧзлысь олӧм бурмӧдӧм Коми Республикаса экономикалӧн зумыда

сӧвмӧм подув вылын.

1.Экономика сӧвмӧдӧмлӧн стратегия да шӧр могъяс

1.1.Экономика сӧвмӧдӧмын стратегия могъясӧн лоӧны:

1) макроэкономическӧй зумыдлун могмӧдӧм да экономикалӧн сӧвман зумыд ӧдӧдз

воӧдчӧм - 5 прӧчентысь вонас абу этшаджык;

2) инвестиция лӧсьыдлун кыпӧдӧм да Коми Республикалысь бур видзӧдсянног

лӧсьӧдӧм;

3) организацияяслысь инвестиция да выльпыртӧм зiльлун кыпӧдӧм;

4) финансово-бюджетнӧй юкӧнӧн веськӧдлӧмлысь бӧртассӧ бурмӧдӧм, Коми Респу-

бликаса консолидированнӧй бюджетлысь кыдз государственнӧй экономика политикалӧн

инструментлысь тӧдчанлунсӧ вынсьӧдӧм;

5) вӧр-ва ресурсъяс позянлунъясӧн эффективнӧя вӧдитчӧм могмӧдӧм;

6) обрабатывайтана да высокотехнологичнӧй юкӧнъяслань, а сiдзжӧ могмӧс

юкӧнлань экономика бергӧдӧм;

7) республикаын вӧчӧм продукциялысь конкурентоспособносьт лэптӧм;

8) овмӧсӧн веськӧдлысь субъектъясӧс да йӧзӧс могмӧдысь транспорт система

лӧсьӧдӧм;

9) видз-му овмӧслысь оптимальнӧй тэчас лӧсьӧдӧм да Коми Республикаӧс ас медшӧр

видз-му продукцияӧн да сёян-юанӧн могмӧдӧм;

10) Коми Республикаса экономика сӧвмӧдӧмӧ ичӧт да шӧр предпринимательство-

лысь пайсӧ содтӧм;

11) регионъяскостса ӧтув уджлысь бӧртаслун бурмӧдӧм.

1.2. Экономика сӧвмӧдан юкӧнын стратегия могъяс збыльмӧдӧм вылӧ колӧ пӧртны

олӧмӧ татшӧм медшӧр могъяс:

1) Коми Республикаса экономикаӧ пытшкӧсса да ортсыса инвестицияяс вайӧдӧм

могысь медбур условиеяяс артмӧдана Коми Республикалысь инвестиция политика

збыльмӧдӧм, Коми Республикалысь бур видзӧдсянног лӧсьӧдӧм, республикалысь ин-

вестиция позянлунъяс паськӧдӧм да инвестиция риск ичӧтмӧдӧм могысь инвестиция

маркетинглысь система артмӧдӧм;

2) Коми Республикаса выльпыртан система сӧвмӧдӧм вылӧ да республикалысь

наука, научно-техническӧй, выльпыртан позянлунъясӧн вӧдитчӧмлысь бӧртаслун

лэптӧм вылӧ условиеяяс лӧсьӧдӧм, сы лыдын выльпыртан уджлы отсасяна инфра-

структура артмӧдӧм да сӧвмӧдӧм, Коми Республикаса выльпыртан система лӧсьӧдiгӧн

государственнӧй власьт, наука да бизнес костын йитӧдъяс зумыдмӧдӧм;

3) Коми Республикаса Правительство да республика мутасын уджалысь ыджыд

компаниеяс костын ӧтувъя удж йылысь примитӧм сёрнитчӧмъяс збыльмӧдӧм да выль

сёрнитчӧмъяс дасьтӧм;

4) государственнӧй веськӧдлӧмлысь бӧртаслун бурмӧдӧм, сы лыдын

административнӧй реформа нуӧдӧм, Коми Республикаса бюджет ресурсъясӧн

да государстволӧн эмбурӧн веськӧдлӧмлысь бӧртаслун бурмӧдӧм серти мераяс

збыльмӧдӧм;

5) Коми Республикаса бюджет системалысь зумыдлун да вежласьтӧмлун бюджет

сьӧмӧн вӧдитчӧмын ладмӧдчӧм, збыльлун, мог збыльмӧдӧм да бур бӧртаслун принципъ-

яс тӧд вылӧ босьтӧмӧн сэтчӧ пырсь бюджетъяс лӧсьӧдӧм да збыльмӧдӧм тшӧт весьтӧ,

ӧтйӧза инфраструктураӧ бюджет инвестицияяслысь бӧртассӧ лэптӧм тшӧт весьтӧ, Коми

Республикалысь подулалӧм уджйӧза политика нуӧдӧм тшӧт весьтӧ;

6) му, мупытшса, вӧр да вӧр-васа мукӧд сикас позянлунъясӧн, вӧрзьӧдтӧм эмбурӧн

имитана вӧдитчӧм;

7) Тимано-Печораса мусир-биару провинциялысь видзасъяссӧ имитана комплекснӧя

вӧдитӧм, регионын переработайтӧм видзаслысь пайсӧ ыдждӧдӧм, мусир переработай-

тана джудждасӧ ыдждӧӧдӧм да сыкӧд петысь биару иналӧм, мусир да биару коллян

бур схема лӧсьӧдӧм, углеводорода сырьёлысь промышленнӧй видзасъяссӧ паськыда

мӧдпӧлалӧм могмӧдӧм;

8) Печораса из шом бассейнса из шом организацияяс сӧвмӧдӧм да выльмӧдӧм, мый

сетӧ позянлун дыр кадся перспективаын сӧвмӧдны энергетикасӧ из шомӧн паськыда

вӧдитчӧмӧн кыдз подув стратегическӧй ломтасӧн, тайӧ могмӧдас Коми Республикалысь

да Россия Федерациялысь энергетическӧй видзчысянлунсӧ;

9) Коми Республикалысь донiз сора-сырьё база сӧвмӧдӧм, мупытшса рудаа ком-

плекс лӧсьӧдӧм, Коми Республикалы водзӧ могъяса металлургия, химия да нефтехимия

промышленносьт сӧвмӧдӧм (углеводорода да донiз сора сырьё: мусир, барит, боксит,

марганец, жилаа кварц да мукӧд, - перйӧм, бурмӧдӧм, переработайтӧм ыдждӧдӧм);

10) Коми Республикалысь вӧр комплекс сӧвмӧдӧм, зэв бур бӧртаса производство

лӧсьӧдӧм, мый вермас могмӧдны Коми Республикалысь, Россияса регионъяслысь

конкурентоспособнӧй да экспорт вылӧ продукция вӧчӧм; пыдiа химическӧй да химико-

механическӧй вӧр переработайтан проектъяс збыльмӧдӧм;

11) Коми Республикалысь эенргетика комплекс сӧвмӧдӧм, экономикалысь быдмысь

коланлунъяссӧ лӧсялана энергетика боксянь могмӧдӧм вылӧ условиеяс лӧсьӧдӧм, на

лыдын ӧнiя энергетика оборудование ӧдйӧна выльмӧдӧм, республика мутасса ломтас

сикасъяс подув вылын выль энергетическӧй вынъяс артмӧдӧм;

12) Коми Республика мутасын транспортно-коммукникационнӧй система бурмӧдӧм,

сы лыдын кӧрттуй да автомашина магистральяс стрӧитан ыджыд проектъяс збыльмӧдӧм,

трубопровода транспорт сӧвмӧдӧм, интермодальнӧй транспорт схемаяс пыртӧм тшӧт

весьтӧ;

13) республика мутасын вӧчӧм продукциялысь конкурентоспособносьт могмӧдӧм

инвестиция да выльпыртан удж зiльмӧдӧм тшӧт весьтӧ, сы лыдын:

шӧр фондъяс выльмӧдӧм, производство выльмӧдӧм да организацияясын выль

технологияяс пыртӧм;

республика мутасын донiз сора-сырьё да вӧр видзасъяс перъян да пыдiсянь пере-

работайтан талунъя производство сӧвмӧдӧм да выль ас производство лӧсьӧдӧм кузя

инвестиция проектъяс збыльмӧдӧм;

14) Коми Республика мутасын вӧчӧм видз-му овмӧсса продукцияялысь конкурен-

тоспособносьт кыпӧдӧм, видз-му овмӧсын вӧдитчана му да вӧр-ва мукӧд видзас видзӧм

да мӧдпӧлалӧм, видз-му овмӧсса продукция, сырьё да сёян-юан вӧчысьяслысь чӧжӧс

ыдждӧдӧм;

15) вузасьӧм да могмӧс юкӧн, сёян-юан индустрия сӧвмӧмлы отсасьӧм;

16) ичӧт да шӧр предпринимательстволысь конкурентоспособносьт ӧдйӧна

сӧвмӧдӧм да лэптӧм вылӧ бур условиеяс лӧсьӧдӧм, экономика сӧвмӧдӧмын налысь

тӧдчанлунсӧ кыпӧдӧм, сьӧма да юӧра позянлунъяс дорӧ ичӧт да шӧр предприниматель-

ство субъектъяссӧ паськыдджыка лэдзӧм;

17) Рытыв-Войвыв федеральнӧй кытшса да Россия Федерацияса экономикаӧ Коми

Республикалысь рациональнӧя пырӧм могмӧдӧм, Россия Федерацияса субъектъяскӧд,

СНГ-са да ылыс суйӧрса канмуяскӧд экономика йитӧдъяс сӧвмӧдӧм да вынсьӧдӧм.

2. Социальнӧя сӧвмӧдан юкӧнын стратегия да шӧр могъяс

2.1.Социальнӧя сӧвмӧдан юкӧнын стратегия могъясӧн лоӧны:

1) демография процессъяслысь абу бур мунӧм венӧм, республикаса йӧзлысь лыд

зумыдмӧдӧм, дзоньвидзалун бурмӧдӧм да йӧзлысь виччысяна оландыр нюжӧдӧм вылӧ

условиеяс лӧсьӧдӧм;

2) республикаса йӧзлысь оланног пырся бурмӧдӧм, гӧльлун ичӧтмӧдӧм да пуков

йӧзлы социальнӧй дорйӧг могмӧдӧм;

3) йӧзлысь збылься сьӧма чӧжӧс ыдждӧдӧм;

4) уджалан арлыда йӧзлы условиеяс лӧсьӧдӧм, мый сетiс эськӧ налы позянлун ас

чӧжӧс тшӧт весьтӧ бурмӧдны ассьыныс оласног, сы лыдын комфорта оланiн, велӧдчӧмын

да дзоньвидзалун видзӧмын бурджык могмӧсъяс босьтӧм, пӧрысь дырйи колана олас-

ног;

5) йӧзлысь культура да велӧдчан тшупӧд лэптӧм;

6) бурӧ кутчӧдан кесйӧгъяс система лӧсьӧдӧм, войтыркостса йитӧдъяс ладмӧдӧм;

7) экономика кадръясӧн могмӧдан система бурмӧдӧм;

8) йӧзлы социальнӧй могмӧсъяслысь качество лэптӧм да шогмана донъяс

могмӧдӧм;

9) быд мортлысь позянлунъяс сӧвмӧдӧм вылӧ бур условиеяс лӧсьӧдӧм;

10) республикаса экономика да социальнӧй сӧвмӧдӧмын том войтырлысь

тӧдчанлунсӧ кыпӧдӧм;

11) йӧзлысь олан условиеяс бурмӧдӧм;

12) йӧзлӧн олӧмын коммунальнӧй системаяслысь бур бӧртаслун, зумыдлун да на-

дёжносьт могмӧдӧм;

13) республикаса войвыв каръясысь унджык йӧз мӧд оланiнӧ вуджӧдӧм серти

мытшӧд решитӧм;

14) йӧзлӧн олан условиеяслысь видзчысянлун могмӧдӧм;

15) экология обстановка бурмӧдӧм.

2.2. Социальнӧй сӧвмӧдан юкӧнын стратегия могъяс збыльмӧдӧм могысь колӧ

пӧртны олӧмӧ татшӧм шӧр могъяс:

1) йӧзлы медицинскӧй отсӧглысь качество лэптӧм да шогмана донъяс индӧм мо-

гысь, йӧзлысь чужтан дзоньвидзалун видзӧм, висьмалӧм, сы лыдын социальнӧй помкаа

висьӧмъяс, чинтӧм могысь медицинскӧй отсӧг да медицинскӧй струхуйтан система

бурмӧдӧм;

2) бур оласног нимӧдӧм да паськӧдӧм, Коми Республикаын массӧвӧй спорт да ыд-

жыд вермӧмъяса спорт сӧвмӧмлы, ставлы шогмана социальнӧй бурдӧдчана, курортнӧй

да туристъяслы могмӧсъяс сетӧмлы, физическӧй культура да спорт учреждениеясӧн

йӧзлы могмӧсъяс сетӧмлы условиеяс лӧсьӧдӧм;

3) йӧзлысь збылься чӧжӧс кыпӧдӧм уджавны вермысь йӧзӧс мый вермана уджӧн

могмӧдӧм тшӧт весьтӧ, экономикалӧн быд юкӧнын уджлысь водзӧс лэптӧм да лӧсялана

удждон кыпӧдӧм, предпринимательствоысь да ас уджысь чӧжӧс быдмӧм, гражданалысь

уджалан зiльлун да удж мотивация ышӧдӧм, уджтӧмалӧмысь социальнӧй дорйӧг сетан

юкӧнын гражданалысь инӧдъяс збыльмӧдӧм тшӧт весьтӧ;

4) республикаын гӧльлун ичӧтмӧдӧм гражданалы государствоӧн гарантируйтӧм став

социальнӧй дорйӧг мераяс быть сетӧм, судзсьытӧма олысь семьяяслы государственнӧй

социальнӧй отсӧглысь, челядя семьяяслы, челядь-сирӧтаяслы, бать-мам дӧзьӧртӧг

кольӧм челядьлы, сьӧкыд олан ситуацияӧ сюрӧм челядьлы, ветеранъяслы да инвалидъ-

яслы социальнӧй отсӧглысь бӧртаслун кыпӧдӧм тшӧт весьтӧ, йӧзлы бур социальнӧй

могмӧсъяс сетӧм;

5) бюджетнӧй организацияясын уджалысьяслысь удждон лэптӧм;

6) подув да профессиональнӧй образование сӧвмӧм могмӧдӧм, торъя мортлысь,

йӧзкотырлысь да государстволысь корӧмъяс тӧд вылын кутӧмӧн образованиелысь шогманалун, качество да бӧртаслун могмӧдысь механизмъяс лӧсьӧдӧм;

7) Коми Республикалысь сӧвман перспективаяс тӧд вылын кутӧмӧн кадрӧвӧвй

политика лӧсьӧдӧм да збыльмӧдӧм, Коми Республикаын организацияяс кадръясӧн

могмӧдан бур система лӧсьӧдӧм, мый сетас позянлун мый вермана могмӧдны найӧс

колана квалификацияа кадръясӧн;

8) Коми Республикалысь культура позянлунъяс видзӧмлы да сӧвмӧдӧмлы колана

условиеяс лӧсьӧдӧм, культураын меддонаторъяссӧ ставлы аддзыны позянлун сетӧм,

культураын традиция нырвизьяссӧ ӧнiя кадкӧд йитӧм, культура сӧвмӧмын выль ныр-

визьяс артмӧдӧм, республикаса каръясын да районъясын социально-культурнӧй инфра-

структура сӧвмӧдӧм;

9) Коми Республикаын олысь став национальностя йӧзлы ӧткодь социальнӧй да

национально-культурнӧй сӧвмӧм вылӧ условиеяс лӧсьӧдӧм, Коми Республикаса олы-

сьяслысь толерантнӧй мыв да ӧбича лӧсьӧдӧм;

10) том йӧзлы ассьыныс позянлунъяс да кӧсйӧмъяс олӧмӧм пртӧм вылӧ да

социальнӧй дорйӧг кыпӧдӧм могысь , том йӧзӧс общество олӧмӧ кыдз позьӧ ӧдйӧна

пыртӧм могысь правовӧй, удж котыртана, экономическӧй, социальнӧй, политическӧй,

юӧра, сьӧма условиеяс вӧчӧм;

11) оланiн стрӧитӧм ӧддзӧдӧм да шогмана дона оланiнӧн гражданаӧс могмӧдӧм

вылӧ условиеяс лӧсьӧдӧм, сы лыдын олан условиеяс бурмӧдӧм вылӧ, оланiн стрӧитӧм

вылӧ ипотека кредит сетан система сӧвмӧдӧм, оланiн фондлысь капитальнӧй ремонт

уджтас збыльмӧдӧм, лёк да аварийнӧй оланiнъяс бырӧдӧм;

12) жилищно-коммунальнӧй овмӧс уджлысь бӧртаслун кыпӧдӧм, конкурентнӧй

гӧгӧртас артмӧмлы отсалӧм, технологическӧй оборудование выльмӧдӧм да произ-

водствоын тырмытӧмторъяс бырӧдӧм, тайӧ жӧ кадӧ йӧзӧс могмӧдӧмын надёжносьт да

качество кыпӧдӧм, жилищно-коммунальнӧй могмӧсъясысь мынтысигӧн судзсьытӧма

олысь семьяяслы социальнӧй отсӧглысь бӧртас лэптӧм;

13) карса да сиктса йӧзлӧн социально-экономическӧй олан условиеясын торъялӧм

ичӧтмӧдӧм йӧзӧс овмӧдiгӧн оптимальнӧй вариант лӧсьӧдӧм, транспорт да социально-

культурнӧй инфраструктура сӧвмӧдӧм, выль уджалан местаяс лӧсьӧдӧм кузя уджтасъяс

да проектъяс збыльмӧдӧм тшӧт весьтӧ;

14) Воркута да Инта каръясысь олысьясӧс бурджык ывлавывса-климат условиеяса регионъясӧ, на лыдын и Коми Республикаса лунвыв районъясӧ, овны вуджӧдӧм вылӧ условиеяс дасьтӧм;

15) правопорядок да оланпас пыдди пуктӧм вынсьӧдӧм, мыж вӧчӧм ичӧтмӧдӧм

да мыж вӧчӧмысь видзчысьӧм, йӧзлысь правовӧй дорйӧг да ӧтйӧза видзчысянлун

вынсьӧдӧм;

16) экология видзчысянлун да ывла выв гӧгӧртас видзӧм, санитарно-

эпидемиологическӧй бур олӧм могмӧдӧм.

3. Коми Республикаса экономика да

социальнӧй сӧвмӧмын верктуйяс

Коми Республикаса экономика да социальнӧй сӧвмӧмын медтӧдчанаторъясӧн

лоӧны:

республикаса вӧр-ва видзасъяс бура вӧдитӧм;

государственнӧй веськӧдлӧмлысь бӧртаслун бурмӧдӧм;

транспорт инфраструктура сӧвмӧдӧм;

экономикалӧн збыль юкӧнӧ инвестицияяс вайӧдӧм;

выльпыртан удж зiльмӧдӧм;

обрабатывайтана юкӧнъяслӧн панъяна сӧвмӧм;

удж водзаслӧн быдмӧм;

агропромышленнӧй комплекслысь видзаса позянлунъяс сӧвмӧдӧм;

оланiн стрӧитӧм ӧддзӧдӧм;

йӧзлысь збылься сьӧма чӧжӧс ыдждӧдӧм;

велӧдан да медицина могмӧсъяслысь ставлы шогманалун да качество лэптӧм

могмӧдӧм;

республикаса экономика да социальнӧй сӧвмӧмын том войтырлысь тӧдчанлун

кыпӧдӧм;

ичӧт да шӧр бизнеслӧн ӧдйӧна сӧвмӧм;

экономикасӧ кадръясӧн могмӧдан система сӧвмӧдӧм.

4. Коми Республикаса экономика сӧвмӧмын

медшӧр факторъяс

Стратегия збыльмӧдан кадколастӧ Коми Республикаса экономика сӧвмӧмын медшӧр

факторъясӧн лоасны:

ломтас да энергетика комплекс сӧвмӧдӧм;

вӧр промышленносьт комплекс сӧвмӧдӧм;

мупытшса рудаа комплекс сӧвмӧдӧм;

оланiн стрӧитӧм ӧддзӧдӧм;

транспорт система сӧвмӧдӧм;

выльпыртан удж система лӧсьӧдӧм;

ичӧт да шӧр предпринимательство сӧвмӧдӧм;

йӧзлӧн мынтысьны вермана колӧм быдмӧм.

Коми Республикалы лӧсялана ломтас да энергетика да вӧр промышленносьт ком-

плексъяс сӧвмӧдӧм могмӧдас экономикалысь зумыдлунсӧ.

Мупытшса рудаа комплекс, оланiн стрӧитӧм да транспорт система ӧдйӧ сӧвмӧдӧм

сетас позянлун ӧддзӧдны экономика сӧвмӧмсӧ, бурмӧдны экономикалысь тэчассӧ,

лӧсьӧдны уна выль уджалан места, тӧдчана ыдждӧдны воталан база, сетны ыджыд содтӧд

вын экономикаса да социальнӧй инфраструктураса мукӧд юкӧны сӧвмӧмлы.

Республикалӧн лӧсьӧдӧм выльпыртан системаыс сетас позянлун диверсифицируйт-

ны республикаса экономикасӧ, вежны сылысь тэчассӧ ёнджыкасӧ сырьёа нырвизьысь

высокотехнологичнӧй нырвизьӧ, кыпӧдны экономикаса быд секторын вӧчӧм тӧварлысь,

уджлысь, да могмӧсъяслысь конкурентоспособносьтсӧ.

Ичӧт да шӧр предпринимательстволӧн сӧвмӧмыс лоас экономикаын зiльысь йӧзлӧн

уджын медшӧр веськӧдлысьӧн, сетас позянлун кыпӧдны йӧзлысь сьӧма чӧжӧс да

бурмӧдны сылысь социально-психологическӧй аскылӧмсӧ.

Йӧзлӧн мынтысьны вермана колӧм быдмӧм ас кадӧ ёна тӧдчас оланiн стрӧитӧм

ӧддзӧдӧм вылӧ, вузасьӧм да ӧтувъя сёян-юан, мынтана могмӧсъяс юкӧн (велӧдчӧм,

дзоньвидзалун видзӧм, культура, физкультура, спорт да туризм, бытовӧй могмӧсъяс да

уна мукӧд) водзӧ сӧвмӧм вылӧ, йӧзлӧн чӧжӧс да экономикалӧн збыль юкӧнӧ кредита

сьӧм содтӧм тшӧт весьтӧ банкса системалӧн видзаса база ыдждӧдӧм вылӧ.

Медся ёна кутасны тӧдчыны экономика быдман ӧд вылӧ, экономикалӧн диверси

фикация тшупӧд содӧм вылӧ да Россия Федерацияса экономикаӧ Коми Республикаса экономикалӧн пырӧм вылӧ система артмӧдысь татшӧм проектъяс:

«БЕЛКОМУР» Соликамск – Гайны – Сыктывкар – Карпогоры - Архангельск

кӧрттуйса магистраль стрӧитӧм;

«Санкт-Петербург – Архангельск – Котлас – Сыктывкар – Кудымкар – Пермь» автома-гистраль стрӧитӧм, Воркутаӧ, Нарьян-Марӧ, Салехардӧ, Соликамскӧ пыранiнъясӧн;

Коми Республикаын бокситно-глиноземнӧй комплекс стрӧитӧм;

Ярегаса нефтетитановӧй куйланiн комплекснӧя видзӧм;

ВАК «Монди Сыктывкарса ЛПК» («Степ» проект) вӧр переработайтана инфра-

структура лӧсьӧдӧм да выльмӧдӧм;

Мылдiнса вӧр промышленносьт комплекс стрӧитӧм;

Кулӧмдiн районын вӧр промышленносьт комплекс стрӧитӧм;

Коми Республика мутасын магистральнӧй трубопроводлысь юкӧнъяс стрӧитӧм:

«Тюмень обласьтса войвыв районъяс (СРТО) – Торжок» газопровод;

«Бованенково – Ухта – Торжок» газопровод, мый лоӧ «Ямал – Европа» биару транспортируйтысь системалӧн юкӧнӧн.

Сiдз, Коми Республикалӧн экономика модельыс Стратегия збыльмӧдiгӧн татшӧм:

1) Коми Республикалы стратегическӧя тӧдчана перъян юкӧнлӧн (из шом, мусир,

биару да мупытшса рудаа промышленносьтлӧн) зумыда сӧвмӧм;

2) конкурентоспособнӧй обрабатывайтысь юкӧнлӧн (вӧр обрабатывай-

тысь, целлюлозно-бумажнӧй, мусир перерабатывайтысь, химия да нефтехимия

промышленносьтлӧн) панъяна сӧвмӧм;

3) республикалысь экономика да социальнӧй сӧвмӧм могмӧдысь колана инфра-

структура (транспорт, энергетика, связь) лӧсьӧдӧм.

III. Стратегиялӧн шӧр нырвизьяс

1. Государственнӧй веськӧдлан система сӧвмӧдӧм

1.1. Административнӧй реформа

Административнӧй реформалӧн мог – Коми Республикаын государственнӧй да

муниципальнӧй веськӧдлӧмлысь бӧртаслун кыпӧдӧм, йӧз водзын Коми Республикаын

государственнӧй да меставывса власьтлысь кывкутан механизм лӧсьӧдӧм.

Тайӧ могсӧ збыльмӧдӧм могысь колӧ:

лӧсьӧдны экономика, правовӧй да удж котыртан условиеяс Коми Республикаса

олӧмӧ пӧртысь власьт органъяслӧн да Коми Республикаын меставывса асвеськӧдлан

органъяслӧн бур бӧртаса удж могмӧдӧм вылӧ;

Коми Республикаса олӧмӧ пӧртысь власьт органъяслӧн да Коми Республикаын

меставывса асвеськӧдлан органъяслӧн законодательствоӧн урчитӧм полномочиеяс

бура збыльмӧдӧм вылӧ веськӧдӧм уджмогъяслысь оптимальнӧй тэчас лӧсьӧдӧм да

бурмӧдӧм;

Коми Республикаса олӧмӧ пӧртысь власьт органъяслысь колана кадрӧвӧй состав,

сы лыдын государственнӧй гражданскӧй служащӧйяслысь быть колана квалификацияа

тшупӧд, урчитӧм;

меставывса асвеськӧдлан лӧсялана органлысь колана кадрӧвӧй состав, сы лыдын

государственнӧй гражданскӧй служащӧйяслысь быть колана квалификацияа тшупӧд,

урчитӧмын меставывса асвеськӧдлан органъяслы методическӧй отсӧг сетӧм;

государственнӧй гражданскӧй служащӧйяслысь быть колана квалификацияа тшупӧд

могмӧдӧм;

государственнӧй гражданскӧй служащӧйяслысь быть колана квалификацияа тшупӧд

могмӧдӧмлы отсалӧм;

мотивация система бурмӧдӧм:

Коми Республикаса олӧмӧ пӧртысь власьт органъяслысь да Коми Республикаын

меставывса асвеськӧдлан органъяслысь;

го сударственнӧй гражданскӧй служащӧйяслысь да муниципа льнӧй

служащӧйяслысь;

Коми Республикаын бур бӧртаса веськӧдлан механизмъяс государственнӧй

веськӧдлӧм юкӧнӧ пыртӧм да муниципальнӧй тшупӧдын найӧс пыртӧм вылӧ условиеяс

дасьтӧм, сы лыдын:

Коми Республикаын стратегическӧй планируйтан система бурмӧдӧм;

Коми Республикаса государственнӧй да муниципальнӧй веськӧдлӧмын программно-

целевӧй методӧн вӧдитчӧм паськӧдӧм;

государственнӧй гражданскӧй служба юкӧнын бур бӧртаса веськӧдлӧм принципъяс

пыртӧм;

Коми Республикаса олӧмӧ пӧртысь власьт органъяслысь Коми Республикаын

меставывса асвеськӧдлан органъяскӧд да гражданскӧй йӧзкотыркӧд йитӧдъяслысь

бӧртаслун кыпӧдӧм;

Коми Республикаса олӧмӧ пӧртысь власьт органъяс да Коми Республикаын места-

вывса асвеськӧдлан органъяс уджлысь юӧра восьсалун ыдждӧдӧм;

Коми Республикаса олӧмӧ пӧртысь власьт органъясӧн да Коми Республикаын

меставывса асвеськӧдлан органъясӧн сетан государственнӧй могмӧсъяслысь качество

лэптӧм.

Административнӧй реформалӧн медтӧдчана нырвизьӧн лоӧ Коми Республикаын

бӧртас вылӧ нырвизь индана государственнӧй веськӧдлан система лӧсьӧдӧм.

Пуктӧм могъяссӧ збыльмӧдны отсаласны:

Коми Республикаын государственнӧй веськӧдлӧм водзӧ сӧвмӧдӧм кузя нормативнӧй

правовӧй актъяс дасьтӧм да збыльмӧдӧм да муниципальнӧй нормативнӧй правовӧй

актъяс дасьтӧмын да збыльмӧдӧмын отсӧг сетӧм;

Коми Республикаса олӧмӧ пӧртысь власьт органъяслӧн, Коми Республикаын места-

вывса асвеськӧдлан органъяслӧн уджлысь бӧртаслун донъялан, мониторинг да анализ

система лӧсьӧдӧм;

государственнӧй гражданскӧй служащӧйясӧс бӧръян, дасьтан да профессия боксянь

сӧвмӧдан бур методъясӧн вӧдитчӧм;

бӧръяна муниципальнӧй чинъясын уджалысь йӧзӧс дасьтӧм, выльысь велӧдӧм да на-

лысь квалификация кыпӧдӧм, а сiдзжӧ муниципальнӧй служащӧйясӧс да муниципальнӧй

учреждениеясын уджалысьясӧс дасьтӧм, выльысь велӧдӧм да налысь квалификация

кыпӧдӧм могмӧдӧмын отсасьӧм;

Коми Республикаса олӧмӧ пӧртысь власьт органъясын да йӧзлы государственнӧй

могмӧсъяс сетысь Коми Республикаса государственнӧй учреждениеясын регламентация

да стандартазация система пыртӧм;

Коми Республикаса государственнӧй гражданскӧй службалысь бура уджалӧм да

Коми Республикаса государственнӧй гражданскӧй служащӧйясӧн ассьыныс уджмогъяс

вӧчӧм могысь колана материально-техническӧй условиеяс лӧсьӧдӧм;

Коми Республикаса Экономика советлысь удж котыртӧм;

Коми Республикаса Экономика совет бердын Коми Республикаын административнӧй

реформа нуӧдӧм кузя ведомствояскостса комиссиялысь удж котыртӧм.

Административнӧй реформа збыльмӧдӧмыс сетас позянлун:

лэптыны Коми Республикаын государственнӧй да муниципальнӧй веськӧдлӧмлысь

бӧртаслунсӧ;

лэптыны Коми Республикаса государственнӧй гражданскӧй службалысь бӧртаслунсӧ

Коми Республикаса государственнӧй гражданскӧй служащӧйяслысь профессиональнӧй

служебнӧй удж бӧртасъяс лыддьӧдлана да донъялана принципъяс подув вылын;

воӧдчыны Коми Республикаса государственнӧй гражданскӧй служащӧйясӧн ассьы-

ныс уджмогъяс вӧчӧмын да гражданалы да организацияяслы государственнӧй могмӧсъяс

сетӧмын зэв бур качествоӧдз;

лӧсьӧдны условиеяс Коми Республикаын государственнӧй да муниципальнӧй

веськӧдлысь органъяс, государственнӧй гражданскӧй служащӧйяс да муниципальнӧй

служащӧйяс уджлысь восьсалун да гражданскӧй йӧзкотырлы контроль улӧ пырӧм

могысь;

лэптыны Коми Республикаса олысьяслысь Коми Республикаса олӧмӧм пӧртысь

власьт органъяслӧн да Коми Республикаын меставывса асвеськӧдлан органъяслӧн

уджӧн дӧвӧльлунсӧ 2020 во кежлӧ 70 %-ӧдз, сы лыдын налӧн уджлӧн восьсалунлысь

тшупӧд – 80 %-ӧдз.

1.2. Бюджет видзасӧн веськӧдлӧм

Бюджет политика нуӧдан могӧн лоӧ Коми Республикаса бюджет видзасӧн

веськӧдлӧмлысь бӧртаслунсӧ кыпӧдӧм.

Индӧм могсӧ олӧмӧ пӧртӧм могысь колӧ:

ыдждӧдны Коми Республикаса консолидированнӧй бюджетлысь чӧжӧссӧ;

бурмӧдны Коми Республикаса бюджет системаын бюджетъяслысь рӧскод плани-

руйтан да сыӧн веськӧдлана системасӧ;

кыпӧдны Коми Республикаса бюджет системаын бюджетъясысь бюджетса сьӧм

босьтысьясӧн сьӧм рӧскодуйтӧмлысь бӧртаслунсӧ;

паськӧдны бюджет планируйтӧмын программно-целевӧй методъясӧн вӧдитчӧм да

лэптыны налысь качествосӧ;

ладмӧдны Коми Республикаса республиканскӧй да меставывса бюджетъяскостса

йитӧдъяссӧ;

вӧдитчыны финансӧвӧй инструментъясӧн меставывса бюджетъяслӧн рӧскод

кӧсйысьӧмъяс абу ас кадӧ збыльмӧдӧмкӧд йитчысь лоны верманаторъяс ичӧтмӧдӧм

могысь;

кыпӧдны Коми Республикалӧн государственнӧй уджйӧзӧн веськӧдлӧмлысь

бӧртаслунсӧ.

Бюджет видзасӧн шӧр веськӧдланторйӧн вермасны лоны:

Коми Республикаса бюджет системалӧн бюджетъясын чӧжӧс база паськӧдысь

мераяс збыльмӧдӧм, на лыдын экономикалысь инвестиция лӧсьыдлун лэптӧм, кредит

рейтинг бурмӧдӧм, научно-техническӧй да выльпыртан удж зiльмӧдӧм, республикалысь

вӧр-ва – видзаса позянлунъясӧн кыдз позьӧ бурджыка вӧдитчӧм, Коми Республикаса

государственнӧй эмбурӧн да муниципальнӧй эмбурӧн вӧдитчӧмысь чӧжӧс кыпӧдӧм

тшӧт весьтӧ;

республикаса экономика сӧвмӧдӧмӧ кӧзяйствуйтысь субъектъясӧн сьӧм пуктӧм

ышӧдысь бур бӧртаса кокньӧдан воталӧм система лӧсьӧдӧм, сы лыдын торъя мога

республикаса да муниципальнӧй уджтасъяс збыльмӧдӧмын участвуйтӧмӧн, мый

бурмӧдас Коми Республикаса социальнӧй гӧгӧртаслысь инфраструктура уджалӧмсӧ да

сӧвмӧмсӧ, Коми Республикаса олысьяслысь социальнӧй дорйӧгсӧ, вот кокньӧдъяс сетан

бӧртаслунсӧ донъялан формализуйтӧм критерийясӧн вӧдитчӧмӧн;

бюджет процесслысь торъя тшупӧдъяс выльмӧдӧм, финансовӧй планируйтӧм да сьӧм

бергалӧм бӧрся видзӧдӧм бурджыка котыртны позянлун сетысь выль информационнӧй

технологияяс пыртӧм;

выль кӧсйысьӧмъяс ас вылӧ босьтӧм могмӧдӧм сӧмын найӧс сьӧмӧн могмӧдан

збыль позянлунъяс йӧрышын, бюджетлӧн дыр кадся кутчысян условиеяс дырйи;

шӧр кадколастся финансовӧй плансянь дыр кадся финансовӧй планируйтӧмӧ вуджӧм

да куим вося бюджет вынсьӧдӧм;

бӧртас вылӧ нырвизь индана бюджет лӧсьӧдӧмӧ вуджӧм, мый водзвыв урчитӧ

Коми Республикаса олӧмӧ пӧртысь власьт органъяслӧн могъяс да функцияяс серти Коми

Республикаса бюджетысь сьӧм вичмӧдӧмысь зависитысь да государственнӧй политика-

ын медтӧдчанаторъяс серти наӧн вӧдитчана бӧртаслӧн йӧзкостса тӧдчанлун тӧд вылӧ

босьтӧмӧн Коми Республикаса республиканскӧй бюджет планируйтӧм, збыльмӧдӧм да

збыльмӧдӧм бӧрся видзӧдӧм;

Коми Республикаса государственнӧй коланлун планируйтан да тӧвраъяс ньӧбан,

уджъяс вӧчан да могмӧс сетан процедура бурмӧдӧм. Бюджетнӧй процессӧн веськӧдлан

ӧтувъя автоматизированнӧй системапытшса комплекснӧя босьтчӧм сетас позянлун Коми

республикаса республиканскӧй бюджет планируйтан да вынсьӧдан тшупӧдын лӧсьӧдны

республикаса заказ иналан бала, номенклатура да тӧрг нуӧдан кад стӧча индӧмӧн, мый

ёна видзтас Коми республикаса республиканскӧй бюджетысь сьӧм;

Коми Республикаса государственнӧй учреждениеяслысь ӧтвывтӧмсӧ бурмӧдӧм да

Коми Республикаса ӧткодь удж нырвизя государственнӧй учреждениеяссӧ бырӧдӧм либӧ

ӧтувтӧм; государственнӧй кӧсйысьӧмъяс, Коми Республикаса республиканскӧй бюдже-

тысь сьӧм конкурс серти вичмӧдӧм могмӧдысь выль механизмъясӧн вӧдитчӧм могысь

Коми Республикаса республиканскӧй бюджетысь сьӧм тшӧт весьтӧ бюджета могмӧсъяс

сетӧм вылӧ уна сикас организационно-правовӧй формаа организацияяс босьтчӧдӧм;

Коми Республикаса государственнӧй уджйӧз йӧрышлысь да тэчаслысь сiйӧс

могмӧдӧм да мынтӧм кузя Коми Республикалӧн сьӧма позянлунъяслы лӧсялӧм

могмӧдӧм;

бюджет процессын участвуйтысьяслысь да бюджтнӧй сьӧм серти администраторъ-

яслысь асшӧрлун да кывкутӧм кыпӧдӧм, сьӧма дисциплинаӧ кутчысьӧм;

Коми Республикаын торъя мога уджтасъяс система, найӧс дасьтанног да

збыльмӧданног бурмӧдӧм;

бюджетнӧй могмӧсъяс сетан качестволысь стандартъяс да збыль сетӧм бюджетнӧй

могмӧсъяслысь налы лӧсялӧм донъялан система лӧсьӧдӧм;

йӧзлы сетан бюджетнӧй могмӧсъяслысь эффективносьтлӧн да бӧртаслӧн монито-

ринг, бюджетнӧй могмӧсъяслысь асдон чинтӧм;

йӧзлы быд вося бюджетнӧй могмӧсъяслысь коланлунсӧ урчитӧм да Коми Респу-

бликаса республиканскӧй бюджетысь лӧсялана финансовӧй во вылӧ рӧскод лӧсьӧдiгӧн

сiйӧс тӧд вылӧ босьтӧм;

вот позянлунъяс лӧсьӧдан юкӧнын, федеральнӧй вотысь, сы лыдын торъя вот

режимӧн урчитӧм вотысь, да (либӧ) Коми Республикаса республиканскӧй бюджетӧ

пыртӧм регионса вотысь, да чукӧртӧмъясысь чӧжӧс муниципальнӧй районъяс бюджетӧ

пыртан юкӧнын Коми Республикалысь нормативно-правовӧй база бурмӧдӧм;

бюджетъяскостса трансфертъяслысь ышӧдана тӧдчанлун лэптӧм, меставывса

бюджетъяслы Коми Республикаса республиканскӧй бюджетысь бюджетъяскостса транс-

фертъяс сетӧмӧн (субвенцияяс кындзи), бюджетнӧй сьӧмӧн вӧдитчӧмлысь бӧртаслун

кыпӧдӧм ышӧдӧмӧн да меставывса бюджетъяслысь чӧжӧс ыдждӧдӧмын меставывса

асвеськӧдлан органъяслысь ыштӧм артмӧдӧм;

меставывса бюджет збыльмӧдiгӧн кад серти артмысь кассӧвӧй торъялӧм тупкӧм

вылӧ да видзчысьтӧм лёктор бырӧдӧм вылӧ рӧксдъяс мынтӧм вылӧ Коми Республикаса

республиканскӧй бюджетысь меставывса бюджетъяслы бюджет кредитъяс сетӧм;

Коми Республикаса Экономика совет бердын бюджет да вот политика серти ведом-

ствояскостса комиссиялысь уджсӧ котыртӧм.

Планируйтана мераяссӧ збыльмӧдӧмыс сетас позянлун:

ыдждӧдны Коми Республикаса бюджет системаын бюджетъяслысь чӧжӧссӧ;

кыпӧдны планируйтӧмлысь качествосӧ да веськӧдлан решениеяс примитӧмлысь

бюджетнӧй процессын став участвуйтысьясӧн подулалӧмсӧ;

кыпӧдны бюджет рӧскодъяслысь бӧртаслун да эффективносьт;

вынсьӧдны бюджетнӧй сьӧм сетӧмын сӧдзлун да бӧртаслун;

гарантируйтӧмӧн збыльмӧдны примитӧм рӧскод кӧсйысьӧмъяссӧ;

збыльнога петкӧдлыны дыр кадся сӧвмӧдан могъяссӧ сьӧмӧн могмӧдӧмын

медтӧдчанлун;

дыр кад кежлӧ ӧтсьӧктӧдны Коми Республикаса бюджет системаын бюджетъяслысь

чӧжӧс да рӧскод;

бӧртаса збыльмӧдны Коми Республикаса олӧмӧ пӧртысь власьт органъяслы да

Коми Республикаын меставывса асвеськӧдлан органъяслы чӧжӧса да рӧскода полно-

мочиеяс;

вынсьӧдны Коми Республикаса государственнӧй власьт органъяслысь кывкутӧмсӧ

бюджетнӧй сьӧм рациональнӧя видзӧмысь, полномочиеяс да бюджетнӧй кӧсйысьӧмъяс

збыльмӧдӧмысь, пуктӧм могъяс олӧмӧ пӧртӧмысь.

1.3. Коми Республикаса государственнӧй асэмбурӧн веськӧдлӧм

1.3.1. Коми Республикаса государственнӧй асэмбурӧн веськӧдлӧм

Коми Республикаса государственнӧй асэмбурӧн веськӧдлӧмлӧн медшӧр могӧн

лоӧны Коми Республикаса государственнӧй эмбур видзӧм вылӧ Коми Республикаса

республиканскӧй бюджетысь рӧскод ичӧтмӧдӧм да сыӧн вӧдитчӧмысь чӧжӧс ыдждӧдӧм,

Коми Республикаса государственнӧй ӧтувъя предприятиеяс да Коми Республикаса

государственнӧй учреждениеяс уджлысь бӧртаслун кыпӧдӧм, наӧн вӧчӧм тӧварлысь

да наӧн сетан могмӧсъяслысь качество кыпӧдӧм.

Индӧм мог олӧмӧ пӧртӧм могысь колӧ:

бурмӧдны да лӧсьӧдны Коми Республикаса государственнӧй эмбурӧн веськӧдлан

механизмъяс, мый сетас позянлун бурмӧдны наӧн вӧдитчӧмлысь бӧртаслунсӧ да до-

рйыны Коми Республикалысь кыдз эмбур асалысьлысь инӧдъяссӧ;

ладмӧдны Коми Республикаса государственнӧй ӧтувъя предприятиеяслысь да Коми

Республикаса государственнӧй учреждениеяслысь лыдсӧ да тэчассӧ;

котыртны автономнӧй учреждениеяс ӧнiя государственнӧй учреждениеяслысь

сикассӧ вежӧмӧн;

асэмбуравны Коми Республикаса государственнӧй ӧтувъя предприятиеяс, кодъяс

оз лоны социальнӧя тӧдчанаӧн либӧ оз лӧсявны Коми Республикаса Правительствоӧн

урчитӧм Коми Республикаса государственнӧй ӧтувъя предприятиеяслысь удж донъялан

корӧмъяслы;

бурмӧдны Коми Республикаса государственнӧй учреждениеяс видзӧм вылӧ Коми

Республикаса республиканскӧй бюджетысь рӧскод;

могмӧдны Коми Республикаса республиканскӧй бюджетӧ содтӧд чӧжӧс локтӧм,

сы лыдын Коми Республикаса государственнӧй Коми Республикаса государственнӧй

ӧтувъя предприятиеяслӧн веськӧдлӧм увса эмбурӧн вӧдитчӧмысь чӧжӧс юкӧн босьтӧм

тшӧт весьтӧ;

ыдждӧдны Коми Республикаса республиканскӧй бюджетлысь чӧжӧс Коми Ре-

спубликаса государственнӧй эмбур кӧртымӧ сетӧмысь, могмӧдны Коми Республикаса

государственнӧй эмбурӧн бӧртаса вӧдитчӧм да кӧртым йылысь сёрнитчӧмъяс условиеясӧ

кутчысьӧм;

бурмӧдны Коми Республикаса государственнӧй учреждениеяслысь уджсӧ продук-

циялысь, уджъяслысь да могмӧсъяслысь колана лыд да качество могмӧдан юкӧнын,

вӧчӧм рӧскодлысь Коми Республикаса республиканскӧй бюджетысь сьӧм тшӧт весьтӧ

индӧм финансированиелы лӧсялан юкӧнын.

Сувтӧдӧм могъяс збыльмӧдӧмлы кутас отсавны:

Коми Республикаса государственнӧй эмбурлысь инвентаризация нуӧдӧм;

Коми Республикаса государственнӧй эмбурлысь реестр нуӧдӧм;

государственнӧй му пасъялӧм да вӧрзьӧдтӧм эмбур объектъяслысь государственнӧй

учёт нуӧдан автоматизируйтӧм система лӧсьӧдӧм кузя федеральнӧй торъя мога

уджтасъяслӧн мероприятиеяс збыльмӧдӧмын участвуйтӧм;

вӧрзьӧдтӧм эмбур пасъялан, сы лыдын Коми Республикаса государственнӧй эмбурса

вӧрзьӧдтӧм эмбур объектъяслысь кадастровӧй донъялӧм серти, система лӧсьӧдӧм кузя

торъя мога республиканскӧй уджтасъяс артмӧдӧм да збыльмӧдӧм;

автономнӧй учреждениеяс сӧвмӧдӧм могмӧдысь мероприятиеяс лӧсьӧдӧм да

збыльмӧдӧм;

Коми Республикаса государственнӧй эмбурӧн веськӧдлӧмӧ ӧнiя методъясӧн пыртӧм

да тайӧ процессъяссӧ быд боксянь правовӧя урчитӧм;

Коми Республикаса государственнӧй эмбурӧн вӧдитчӧмлысь бӧртаслун бӧрся да

сiйӧс видзӧм бӧрся видзӧдӧм вынсьӧдӧм;

Коми Республикаса государственнӧй ӧтувъя предприятиеяслӧн да Коми Респу-

бликаса государственнӧй учреждениеяслӧн удж бӧрся видзӧдӧм вынсьӧдӧм, сы лыдын

законодательство серти да индӧм ногӧн быть колана аудиторскӧй прӧверкаяс нуӧдӧм;

Коми Республикаса государственнӧй ӧтувъя предприятиеяслысь материально-

техническӧй база мӧдпӧлалӧм могмӧдӧм;

Коми Республикаса государственнӧй ӧтувъя предприятиеясӧн веськӧдлысьяслысь

кывкутӧм да профессионализм кыпӧдӧм, сы лыдын конкурс серти найӧс бӧрйӧмӧн да

аттестация нуӧдӧмӧн.

Коми Республикаса государственнӧй эмбурӧн веськӧдлӧмлысь бӧртаслун кыпӧдӧм

серти могъяссӧ збыльмӧдӧмыс сетас позянлун:

оптимизируйтны Коми Республикаса государственнӧй ӧтувъя предприятиеяслысь

да Коми Республикаса государственнӧй учреждениеяслысь лыдсӧ;

кыпӧдны Коми Республикаса государственнӧй ӧтувъя предприятиеясӧн да Коми

Республикаса государственнӧй учреждениеясӧн веськӧдлӧмлысь бӧртаслунсӧ;

ыдждӧдны Коми Республикаса республиканскӧй бюджетлысь чӧжӧссӧ Коми Ре-

спубликаса государственнӧй эмбурӧн вӧдитчӧмысь.

1.3.2. Му видзасъясӧн веськӧдлӧм

Коми Республикаын му видзасъясӧн веськӧдлӧмлӧн могыс – му вылӧ собственносьт

вынсьӧдӧм, Коми Республика мутасын му серти йитӧдъяс стӧча урчитӧм, му участокъяс

сеталӧмын экономика методъяс вынсьӧдӧм.

Индӧм могсӧ збыльмӧдӧм могысь колӧ:

кыпӧдны му видзасъясӧн веськӧдлӧмлысь бӧртаслунсӧ;

вынсьӧдны му вылӧ Коми Республикалысь государственнӧй собственносьт

инӧдъяссӧ;

помавны му участокъясӧн вӧдитчӧмын пырся (срӧктӧм) инӧдъяссянь собственносьт

либӧ кӧртым инӧд вылӧ вуджӧм;

вуджны му участокъясӧн вӧдитчӧмысь кӧртыма мынтӧм индӧмӧ му участокъяслӧн

2006-2010 воясын кадастровӧй дон подув вылын, му участокъяслӧн 2015 воӧдз рыночнӧй

дон подув вылын;

сӧвмӧдны муяслысь пасъялана учёт, сы лыдын торйӧн видзана участокъяслысь да

вӧрзьӧдтӧм эмбур мукӧд объектъяслысь, выль информационно-коммуникационнӧй тех-

нологияяс подув вылын да лӧсьӧдны вӧрзьӧдтӧм эмбур объектъяслысь ӧтувъя пасъялӧм

муяссӧ йӧзкостса бергалӧмӧ пыртӧм могысь;

урчитны республикалы тӧдчана торйӧн видзана муяслысь, Коми Республикалӧн

эмбурса вӧр участокъяслысь мудор да ыджда;

бурмӧдны му юклан, му фонд бӧрся видзӧдан да вӧрзьӧдтӧм эмбур объектъяс

пасъялан юкӧнын уджсӧ;

котыртана да юӧра ӧтувтны му пасъялан да кар стрӧитан объектъяс пасъялан си-

стемаяс;

вынсьӧдны му вылӧ торъя мортлысь да юридическӧй кывкутысьлысь инӧдъяслы

государственнӧй гарантияяс сетан система.

Сувтӧдӧм могъяс збыльмӧдӧмлы кутас отсавны:

му серти йитӧдъяс лӧсьӧдысь, сы лыдын муяс да вӧрзьӧдтӧм эмбур мукӧд объектъяс

бӧрся государственнӧй видзӧдӧм, веськӧдлӧм, экономическӧй донъялӧм да воталӧм

процессъяс могмӧдысь, Коми Республикаса нормативно-правовӧй база лӧсьӧдӧм да

бурмӧдӧм;

государственнӧй му пасъялӧм да вӧрзьӧдтӧм эмбур объектъяслысь государственнӧй

учёт нуӧдан автоматизируйтӧм система лӧсьӧдӧм кузя, видз-му овмӧсса да агроланд-

шафтса муяслысь вын видзӧм да мӧдпӧлалӧм кузя федеральнӧй торъя мога уджтасъяслӧн

мероприятиеяс збыльмӧдӧмын участвуйтӧм;

вӧрзьӧдтӧм эмбур пасъялан система лӧсьӧдӧм кузя торъя мога республиканскӧй

уджтасъяс лӧсьӧдӧм да збыльмӧдӧм;

муяс серти мониторинг уджтас лӧсьӧдӧм да збыльмӧдӧм;

видз-му бурмӧдӧм серти уджтас лӧсьӧдӧм да збыльмӧдӧм;

плана-картографическӧй материалъяс, подув геодезическӧй да межаяслысь юклӧм,

цифровӧй картаяс лӧсьӧдӧм;

Коми Республика мутасын вӧрзьӧдтӧм эмбур пасъялан информационно-техническӧй

инфраструктура пыртӧм;

му участокъяслысь мудор урчитӧм да сӧгласуйтӧм серти да налысь ыджда

стӧчмӧдӧм серти му юклана да вӧр юклана уджъяс нуӧдӧм;

вӧрзьӧдтӧм эмбур пасъялан уджъяс вӧчӧмын да могмӧсъяс сетӧмын асӧн

лӧсьӧдчысь да рыночнӧй механизмъяс сӧвмӧдӧм;

видз-му овмӧс предприятиеяс реорганизуйтӧм бӧрын гражданалы сетӧм му пайясӧн

веськӧдлан система лӧсьӧдӧм.

Коми Республикаса му видзасъясӧн веськӧдлӧмлысь бӧртаслун кыпӧдӧм серти

могъяс збыльмӧдӧм сетас позянлун:

артмӧдны Коми Республикаса му видзасъясӧн бӧртаса веськӧдлан система да муӧн

вузасьӧм-ньӧбӧм сӧвмӧдӧм вылӧ условиеяс;

вынсьӧдны му вылӧ Коми Республикалысь государственнӧй собственносьт

инӧдъяссӧ;

стӧча урчитны му серти йитӧдъяс;

ыдждӧдны кӧртым условиеяс вылын вӧдитана му участокъяслысь лыдсӧ да

могмӧдны Коми Республикаса консолидированнӧй бюджетлысь чӧжӧс ыдждӧмсӧ

кӧртыма мынтысьӧм тшӧт весьтӧ;

вӧдитчыны индӧн ногӧн урчитӧм мог серти торйӧн видзана вӧр-ва мутасса муясӧн

да вӧр фондӧ пыртӧм вӧр участокъясӧн;

бергӧдны видз-му овмӧслысь продуктивность ичӧтмӧмсӧ;

артмӧдны юӧра подув му участокъяссӧ воталӧм вылӧ.

1.3.3. Коми Республикалӧн государственнӧй эмбурса акцияясӧн веськӧдлӧм

Тайӧ юкӧнын медшӧр могӧн лоӧ Коми Республикалӧн государственнӧй эмбурса

акцияясӧн бӧртаса веськӧдлан система лӧсьӧдӧм.

Коми Республикалӧн государственнӧй эмбурса акция пакетъясӧн бӧртаса веськӧдлан

юкӧнын могъясӧн лоӧны:

Коми Республикалӧн пая акционер котыръяслӧн удж государство могъяслы

стӧча лӧсялӧм принцип подув вылын акция пакетъясӧн бӧртаса веськӧдлан система

лӧсьӧдӧм;

Коми Республикалӧн государственнӧй эмбурса акцияясӧн бӧртаса веськӧдлӧм подув

вылын Коми Республикаса республиканскӧй бюджетлысь абу вота чӧжӧс ыдждӧдӧм;

Коми Республикалӧн государственнӧй эмбурса акция пакетъяслысь лыд да си-

кас ладмӧдӧм, акция пакетъясӧн веськӧдлӧмӧ профессиональнӧй веськӧдлысьясӧс

босьтчӧдӧм;

Коми Республикалӧн государственнӧй эмбурса акцияясӧн веськӧдлӧмын бӧртаса

механизм лӧсьӧдӧм, ӧнiя методъясӧн да финансовӧй инструментъясӧн вӧдитчӧмӧн,

веськӧдлӧмсӧ тырвыйӧ правовӧя урчитӧмӧн;

Коми Республикалӧн государственнӧй эмбур пая акционер котыръяслӧн веськӧдлан

да контролируйтан органъясын Коми Республикаӧс петкӧдлысьяслысь уджлысь

бӧртаслун кыпӧдӧм;

Коми Республикалӧн государственнӧй эмбурса акцияяса акционер котыръяслысь

конкурентоспособносьт кыпӧдӧмлы отсалӧм;

Коми Республикалӧн государственнӧй эмбурса коммерция бӧртас вайтӧм акцияясӧ

эффективнӧя вузалӧм.

Коми Республикалӧн государственнӧй эмбурса акцияясӧн веськӧдлӧмлысь

бӧртаслун кыпӧдӧм кузя могъяс збыльмӧдсьӧ татшӧм мероприятиеяс отсӧгӧн:

Коми Республикалӧн государственнӧй эмбурса акцияясӧн веськӧдлӧм серти ӧтувъя

государственнӧй функцияяс збыльмӧдӧм, на лыдын:

Коми Республикалӧн государственнӧй эмбурса акцияясӧн веськӧдлӧм кузя

удж ладмӧдан юкӧнын Коми Республикаса министерствояслысь да олӧмӧ пӧртысь

власьт мукӧд органлысь, Коми Республикаса государственнӧй органъяслысь уджсӧ

координируйтӧм;

Коми Республикалӧн государственнӧй эмбурса акцияяса акционер котыръяслӧн

веськӧдлан да контролируйтан органъясын Коми Республикаӧс петкӧдлысьяслы велӧдан

семинаръяс нуӧдӧм;

Коми Республикалӧн государственнӧй эмбурса акцияяссӧ доверительнӧй

веськӧдлӧмӧ вуджӧданног урчитӧм;

Коми Республикалӧн государственнӧй эмбурса акцияясӧн веськӧдлӧмӧ индӧм ногӧн

доверительнӧй веськӧдлысьясӧс да веськӧдлысь компанияясӧс босьтчӧдӧм;

Коми Республикалӧн государственнӧй эмбурса акцияяса акционер котыръяслӧн

веськӧдлан да контролируйтан органъясын Коми Республикаӧс петкӧдлысьясӧс дасьтан

да аттестуйтан система лӧсьӧдӧм;

Коми Республикалӧн государственнӧй эмбурса акцияяса акционер котыръяслӧн

веськӧдлан да контролируйтан органъясын Коми Республикаӧс петкӧдлысьяслы

гӧлӧсуйтӧм серти гижӧда индӧдъяс сетӧм;

Коми Республикалӧн государственнӧй эмбурса акцияяса акционер котыръяслысь

акцияяс ньӧбӧм тайӧ котыръясын государстволӧн участвуйтӧм вынсьӧдӧм могысь, колӧ

кӧ тайӧ государственнӧй могъяс збыльмӧдӧмлы;

Коми Республикалӧн государственнӧй эмбурса акцияяса, экономикалӧн ыджыд

чӧжӧса юкӧнъясын уджалысь, инавны позяна продукция вӧчысь, зумыд финансовӧй по-

ложениеа да тӧдчана инвестиция сьӧм кортӧм акционер котыръяс серти Коми Республи-

каса республиканскӧй бюджетӧ абу вота чӧжӧс ыджӧдӧмлы отсӧг сетӧм, сы лыдын:

акцияяс ньӧбӧм наысь пакетъяс лӧсьӧдӧм могысь, мыйясӧс водзӧ вылӧ вузалӧмыс

ваяс медся ыджыд чӧжӧс Коми Республикаса республиканскӧй бюджетӧ;

акционер котыръясӧн веськӧдлӧмын вына гӧлӧс инӧд сеттӧм акция пакетъяс либӧ

акция пакетъяс, мый серти некымын отчитайтчан кадколаст чӧж оз мынтыссьыны ди-

видентъяс, либӧ Коми Республикалы экономика да социальнӧй абу ыджыд тӧдчанлуна

акционер котыръяслысь акция пакетъяс асэмбуралӧм.

Коми Республикалӧн государственнӧй эмбурса акцияясӧн веськӧдлан юкӧнын

могъяс збыльмӧдӧм бӧрын виччысяна бӧртасӧн лоӧ:

Коми Республикаса республиканскӧй бюджетлӧн чӧжӧс быдмӧм Коми Республикалӧн

государственнӧй эмбурса акцияясӧн веськӧдлан система бурмӧдӧм вӧсна;

Коми Республикалӧн государственнӧй эмбурса акцияяса акционер котыръяслӧн

веськӧдлан да контролируйтан органъясын Коми Республикаӧс петкӧдлысьясӧс дасьтан

да аттестуйтан эффективнӧй система лӧсьӧдӧм;

Коми Республикалӧн государственнӧй эмбурса унджык акция пакетсӧ колӧ

сетны доверительнӧй веськӧдлӧм улӧ, либӧ колӧ босьтчӧдны Коми Республикалӧн

государственнӧй эмбурса акцияясӧн веськӧдлӧмӧ Коми Республикаӧс петкӧдлысь туйын

профессиональнӧя дасьтӧм да аттестуйтӧм веськӧдлысьясӧс сёрнитчӧм подув вылын.

2. Выльпыртан система сӧвмӧдӧм

Выльпыртан система сӧвмӧдӧмлӧн могӧн лоӧ Коми Республикалысь экономика

сӧвмӧдӧмсӧ выльпыртан нырвизьӧ вуджӧдӧм вылӧ условиеяс дасьтӧм, республика-

лысь наука, научно-техническӧй, выльпыртан позянлунъясӧн водитчӧмлысь бӧртаслун

кыпӧдӧм да экономика быдмӧмын сiйӧс медшӧр факторъясысь ӧтиӧ пӧртӧм.

Индӧм могсӧ лоӧ могмӧдӧма татшӧм ногӧн:

наука, научно-техническӧй, выльпыртан уджлы государственнӧй отсӧг сикасъяс

бурмӧдӧм;

научно-техническӧй да выльпыртан инфраструктура сӧвмӧдӧм;

выльпыртан проектъяс збыльмӧдӧм могысь аспом инвестицияяс ваян система

лӧсьӧдӧм;

республикалысь выльпыртан система сӧвмӧдӧм серти ӧнiя юӧра среда лӧсьӧдӧм;

выльпыртан удж нуӧдӧм вылӧ квалификацияа кадръяс дасьтан да налысь

тӧдӧмлунъяс бурмӧдан система лӧсьӧдӧм.

Выльпыртан да научно-техническӧй вӧчӧмторъяслӧн да производствоӧ найӧс

пыртӧмын медтӧдчана нырвизьясӧн лоӧны:

энергоэффективность да абу традиционнӧй энергоресуръяс, тшӧтш энергия видзысь

технологияяс;

юӧра технологияяс да системаяс;

биотехнология да медицина;

химия технологияяс, выль материалъяс да вевттьӧдъяс;

выль поколениеа машинаяс да технологияяс система;

экология да коланнога вӧр-ваӧн вӧдитчӧм.

Шӧр могъяс збыльмӧдӧмлы кутас отсавны:

выльпыртан уджлысь сӧвмӧм да зiльмӧдӧм ышӧдысь Коми Республикаса

нормативно-правовӧй база бурмӧдӧм;

выльпыртан система сӧвмӧдӧм кузя ӧтувъя могъяс збыльмӧдiгӧн, уджтасъяс да

мероприятиеяс дасьтiгӧн государственнӧй власьт органъяслысь, выльпыртан удж субъ-

ектъяслысь уджсӧ координируйтан механизмъяс лӧсьӧдӧм;

выльпыртан удж субъектъяслы индӧм ногӧн сьӧма отсӧг сетӧм;

Коми Республикалӧн государственнӧй коланлун серти тӧвар вайӧм вылӧ, уджъяс

вӧчӧм вылӧ, выльпыртан удж субъектъясӧн могмӧсъяс сетӧм вылӧ государственнӧй

заказ иналӧм, тшӧтш выльпыртан продукция ньӧбӧм, научно-исследовательскӧй да

опытно-конструкторскӧй уджъяс нуӧдӧм;

выставкаяс, ярмаркаяс, мукӧд мероприятие вылын выльпыртан удж субъектъяс-

лысь участвуйтӧмлы отсӧга мыджӧд сетӧм выльпыртан технологияяс, продукция да

могмӧсъяс рынок вылӧ йӧткӧм могысь, опытӧн юксьӧм могысь, кыкнанлы выгоднӧй

уджъёртасьӧм йылысь сёрнитчӧм могысь;

интеллектуальнӧй удж бӧртас вылӧ выльпыртан удж субъектъяслысь инӧдъяс

регистрируйтiгӧн сьӧмӧн отсалӧм;

Коми Республикаса республиканскӧй бюджетысь сьӧм тшӧт весьтӧ вӧчӧм,

республикалӧн социально-экономическӧй сӧвмӧмлы колана научно-исследовательскӧй,

опытно-конструкторскӧй да технологическӧй уджлысь бӧртасъяссӧ учёт серти ӧтувъя

система лӧсьӧдӧм;

наука, научно-техническӧй, выльпыртан удж субъектъяс костын республикаса

конкуръяс нуӧдӧм;

наука туялӧмъясын, научно-техническӧй да выльпыртан уджын вермӧмъясысь

премияяс да мукӧд шыӧдан козинъяс сетӧм;

регионъяскостса кыкналы выгоднӧй научно-техническӧй ӧтвылысь уджалӧм

сӧвмӧдӧмлы отсалӧм;

выльпыртан бур бӧртаса инфраструктура лӧсьӧдӧмлы отсалӧм;

Коми Республикаса Экономика сӧвет бердын наука да выльпыртан удж сӧвмӧдан

ведомствояскостса комиссиялысь удж котыртӧм;

выльпыртан да научно-техническӧй вӧчӧмторъяслӧн медтӧдчана нырвизьяс

индӧмын асшӧр удж юкӧнлысь участвуйтӧм механизмъяс артмӧдӧм;

выльпыртан удж мониторинг система лӧсьӧдӧм;

выльпыртан да научно-техническӧй уджлысь бӧртасъяссӧ овмӧсса бергӧдчӧмӧ

пыртӧм могысь медвыль вӧчӧмторъяс дорӧ лэдзӧм могмӧдӧм;

Коми Республикалысь выльпыртан позянлунъяссӧ петкӧдлӧм могысь Россияса

Федерацияын да суйӧрын мероприятиеяс нуӧдӧм;

йӧзӧс юӧртан средствоясын выльпыртан удж серти юалӧмъяс ӧтвывтана

петкӧдлӧм;

выльпыртан удж серти юалӧмъяс дорӧ йӧзлысь внимание кыскӧм могысь йӧз

пӧвстын паськӧдан сикаса мероприятиеяс нуӧдӧм;

выльпыртан уджкӧд йитчӧм могмӧсъяс серти мыччӧдъяслысь специализированнӧй

база лӧсьӧдӧм;

интеллектуальнӧй собственносьт да выльпыртан удж юкӧнын специалистъясӧс

дасьтӧмлы (налысь тӧдӧмлунъяс бурмӧдӧмлы) отсӧг сетӧм кузя мероприятиеяс дасьтӧм

да збыльмӧдӧм.

Стратегия збыльмӧдӧмлӧн шӧр виччысяна бӧртасъяс:

выльпыртан уджлӧн быд тшупӧдын выльпыртан процессын став участвуйтысьлысь

ӧта-мӧдкӧд йитчӧм могмӧдысь выльпыртан бур бӧртаса инфраструктура лӧсьӧдӧм;

выльпыртан удж зiльмӧдӧм да туялӧмъяслысь бӧртас да вӧчӧмторъяс вылӧ асшӧра

уджалысь юкӧнлысь пырся корӧм артмӧдӧм;

2020 воӧдз 2,5 пӧв организацияяслысь выльпыртан зiльлун кыпӧдӧм;

технологическӧй выльпыртан удж нуӧдысь организацияяслысь лыд кыпӧдӧм, 2020

воӧдз 2,3 пӧлысь абу этшаджык;

2020 во кежлӧ промышленнӧй продукциялӧн ӧтувъя ыдждаын выльпыртан про-

дукциялысь пай 20 прӧчентӧдз кыпӧдӧм;

туялӧмъяс да вӧчӧмторъяс вылӧ пытшкӧсса рӧскод пырся ыдждӧдӧм туялӧмъяс да

вӧчӧмторъяс вылӧ пытшкӧсса рӧскодын бюджетысь ӧтдор сьӧм ыдждӧдӧм дырйи.

3. Инвестиция политика

Коми Республикаын инвестиция политикалӧн медшӧр могӧн лоӧ инвестиция по-

зянлунъяс чӧжӧм да наӧн вӧдитчӧм вылӧ условиеяс да колана подув лӧсьӧдӧм, мый

могмӧдас экономикалысь зумыд быдмӧм тэчасын прогрессивнӧй вежсьӧмъяс подув

вылын.

Индӧм могсӧ олӧмӧ пӧртӧм могысь колӧ:

лӧсьӧдны колана макроэкономическӧй ситуация государтсвеннӧй политика ин-

струментъяс пыр, сы лыдын дасьтыны да збыльмӧдны Коми Республикаын социально-

экономическӧй да политика ситуация йылысь йӧзкостса бур видзӧдлас лӧсьӧдӧм кузя

мераяс йӧзӧс юӧртан уна сикас средство пыр;

бурмӧдны инвестиция процессъясӧн государственнӧй веськӧдлан системасӧ;

зiльмӧдны кӧзяйствуйтысь субъектъяслы государственнӧй отсӧг сетӧмсӧ Коми Респу-

бликаса государственнӧй власьт органъяслы лӧсялана инструментъяс пыр; дасьтыны да

збыльмӧдны Коми Республика мутасын инвестиция лоана верманаторъяс чинтӧм кузя ме-

раяс, отсавны инвесторъяслысь интересъяссӧ дорйӧм серти гарантияяс могмӧдӧмлы;

сетны отсӧг Коми Республика мутасын организацияяс сӧвмӧмлы, кодъяс уджалӧны

законодательство серти да восьсалун да йӧзкотыр, государство да бизнес интересъяслысь

ӧтвыналун видзан принципъяс подув вылын, збыльмӧдӧны инвестиция проектъяс, мый

мӧдӧдӧма тэчаса вежсьӧмъяс вылӧ экономикалӧн высокотехнологичнӧй инфраструкту-

ра юкӧнъяс да ыджыд содтан дона продукция вӧчысь производство сӧвмӧдӧм могысь;

ышӧдны республика мутасын уджалысь организацияяслсь кадрӧвӧй политика зiльмӧдӧм,

регион сӧвмӧдӧмын медся колана нырвизьяс серти, а сiдзжӧ лэптыны квалификация

веськӧдлысьяслысь, уджалысьяслысь да бурмӧдны организацияяслысь «сӧдзлун» лоны

вермана инвесторъяслы;

лӧсьӧдны бур условиеяс Коми Республика экономика сӧвмӧдӧмӧ суйӧрса ин-

вестицияяс ёнджыка локтӧмлы, на лыдын вайӧдны суйӧрса инвестицияяс респу-

бликаса экономикалӧн перъян да обрабатывайтан юкӧнъясӧ, могмӧсъяс, стрӧитчан,

жилищно-коммунальнӧй овмӧс юкӧнӧ да мукӧд юкӧнӧ; пыртны регионса инвестиция

рынок капиталлӧн да мукӧд инвестиция позянлунъяслӧн суйӧрса рынокӧ; лӧсьӧдны

ышӧданаторъяс суйӧрса капиталӧн бурджыка вӧдитчӧм вылӧ, Коми Республикаса

организацияяслӧн шӧр капиталӧ найӧс пыртӧм вылӧ.

Инвестиция юкӧн сӧвмӧдӧмын медтӧдчана нырвизьясӧн лоӧны:

Коми Республикаын инвестицияяслы бур условиеяс лӧсьӧдӧм да видзӧм, сы лыдын

инвестиция позянлунъяс ыдждӧдӧм пыр, инвестиция лоана верманаторъяс чинтӧм пыр,

а сiдзжӧ Коми Республикалысь инвестиция бурнога видзӧдсянног артмӧдӧм отсӧгӧн;

экономикалысь юкӧнъяс сӧвмӧдӧм вылӧ республикалысь выльпыртан сӧвмӧдӧмлы

инфраструктура да интеллектуальнӧй подув лӧсьӧдысь быть колана инвестиция по-

зянлунъяс ӧтувтӧм;

инвестируйтӧм вылӧ мӧдӧдӧм бюджет сьӧм мог серти вичмӧдан да сыӧн вӧдитчӧм

бӧрся видзӧдан система бурмӧдӧм.

Коми Республика йылысь кыдз инвестицияяс иналан бур мутас йылысь бур видзӧдлас

артмӧдысь мероприятиеяс збыльмӧдӧмын лоӧ вӧдитчӧма татшӧм механизмъясӧн:

Коми Республика дорӧ лоны вермана инвесторъяслысь вниманиесӧ кыскӧм, Коми

Республикалысь бур уджтуй артмӧдӧм да кутӧм;

республикаса экономикалысь медтӧдчана юкӧнъяс сӧвмӧдӧм вылӧ инвестиция

позянлунъяслысь лоны вермана ӧшмӧсъяс корсьӧм-видлалӧм да лоны вермана инве-

сторъяс да странаяс корсьӧм-эрдӧдӧм, кодъяслӧн стратегия интересъясыс лӧсялӧны

Коми Республикаса сӧвмӧдан стратегиялы;

Коми Республикаын инвестиция нуӧданног йылысь стратегическӧй инвесторъ-

яслы тырвыйӧ, сӧдз, колана да пыр выльмӧдана юӧр сетан зумыд, подулалӧм система

лӧсьӧдӧм да могмӧдӧм, презентация сикаса торъя мероприятиеясын участвуйтӧмӧн да

найӧс нуӧдӧмӧн, а сiдзжӧ лоны вермана инвесторъяс костын профиль серти юӧра да

туялана материалъяс разӧдӧмӧн;

делӧвӧй да политика ӧтувтчӧм войтырлысь да репсубликаса олысьяслысь инвести-

цияяс ваян могъяссӧ ӧтнога гӧгӧрвоӧм да ӧтувъя стратегияӧ кутчысьӧм, а сiдзжӧ бизнес

да власьт костын конструктивнӧй йитӧдъяслысь стандартъяс лӧсьӧдӧм; инвестицияяс

вайӧмӧ да республикалысь инвестиция бур видзӧдсянног артмӧдӧмӧ ӧтйӧза организа-

цияяс зiля босьтчӧдӧм;

аймуса да суйӧрсайса рейтинг вӧчысь агентствояскӧд, кодъяс кӧсйӧны петкӧдлыны

республикасӧ регионъяскостса да войтыркостса тшупӧдын, ӧтувъя удж водзӧ нуӧдӧм.

Коми Республикаын инвестиция процессӧн государственнӧй веськӧдлан да

кӧзяйствуйтысь субъектъяслы государственнӧй отсӧг сетан политика збыльмӧдан, а

сiдзжӧ Коми Республика мутасын инвестицияын лоны верманаторъяс ичӧтмӧдӧм кузя

мераяс лӧсьӧдан да збыльмӧдан, инвесторъяслысь интересъяс дорйӧм серти гарантияяс могмӧдан система бурмӧдiгӧн торъя тӧдчанлун лоас татшӧм мероприятиеяслӧн:

экономикалысь диверсификация вылӧ, выльпыртан удж сӧвмӧдӧм да кластернӧй

технологияясӧн вӧдитчӧм подув вылын сылысь конкурентоспособносьтсӧ кыпӧдӧм

вылӧ мӧдӧдӧм инвестиция проектъяс чукӧртӧм да збыльмӧдӧм;

быть колана подув да социальнӧй инфраструктура лӧсьӧдӧм могысь, мый лоӧ

тӧдчана содтӧд условиеӧн высокотехнологичнӧй производство сӧвмӧдӧмын да кутас

отсавны вынсьӧдны делӧвӧй инвестиция зiльлун, бюджетысь сьӧм да торъя мога уджйӧз

вичмӧдӧм;

законодательство серти кӧзяйствуйтысь субъектъяслы государственнӧй отсӧг сетӧм,

кодъяслӧн инвестиция проектъясыс сӧвмӧдӧны регионса экономикалысь медтӧдчана

нырвизьяс, зэв тӧдчанаӧсь регионса валовӧй продукт артмӧдӧмын, республикалысь

сёян-юан, энергетика да экология видзчысянлун могмӧдӧмын, а сiдзжӧ морт капитал

сӧвмӧдӧмын;

Коми Республикаса республиканскӧй бюджетысь сьӧм инвестируйтӧм ыдждӧдӧм

коммерческӧй инвестиция проектъясӧ, мый серти позяс шедӧдны мультипликативнӧй

эффект, а сiдзжӧ нуӧдны шӧркодь кадся (3-5 вося, проектъяс збыльмӧдан кад тӧд вылӧ

босьтӧмӧн) государственнӧй отсӧг сетан политика, мый кутас ышӧдны видзны сьӧм

производство сӧвмӧдӧм вылӧ да сетас позянлун кӧзяйствуйтысь субъектъяслы лӧсьӧдны

инвестиция удж серти дыр кадся планъяс;

программно-целевӧй методӧн вӧдитчӧм отсӧгӧн бюджет сьӧм тшӧт весьтӧ

збыльмӧдан инвестицияяслысь бӧртаслун кыпӧдӧм;

Коми Республикаса Экономика сӧвет бердын Коми Республикаса экономика

сӧвмӧдан ведомствояскостса комиссиялысь удж котыртӧм.

Коми Республика мутасын законодательство серти уджалысь да восьсалун принципӧ

да йӧзкотырлӧн, государстволӧн да бизнеслӧн интересъяслысь ӧтвыналун принципӧ

кутчысьысь организацияяс сӧвмӧмлы отсалӧм могысь колӧ збыльмӧдны:

Коми Республика мутасын уджалысь организацияясын корпоративнӧй, удж котыр-

тан да веськӧдлан культура кыпӧдӧм серти удж ышӧдӧм;

веськӧдлысьяслысь, а сiдзжӧ вылыс квалификацияа специалистъяслысь да уджа-

лысьяслысь квалификация кыпӧдан да выль уджсикасӧ велӧдан уджтасъяс збыльмӧдӧм;

Коми Республика мутасын уджалысь организацияясын кадрӧвӧй политика зiльмӧдӧмлы

да фирмапытшса кадръяс дасьтан система сӧвмӧмлы отсалӧм;

инвестиция процессъяс зiльмӧдӧмлы отсалысь, Коми Республикаын кӧзяйствуйтысь

субъектъяслысь асшӧр удж нуӧдӧм серти, организацияяслы консультативнӧй отсӧг

могмӧдӧм серти тӧдӧмлунъяс кыпӧдысь инфраструктура водзӧ вылӧ качество боксянь

сӧвмӧдӧм да паськӧдӧм;

социальнӧй да производственнӧй инфраструктура, овмӧс да коммунальнӧй гӧгӧртас

да туризм сӧвмӧдан юкӧнын проектъяс збыльмӧдӧм вылӧ аспом инвестицияяс кыскӧм

кузя кӧзяйствуйтысь субъектъяскӧд йитӧд бурмӧдӧм, сы лыдын сӧвмӧдан институтъяс

пыр да государственнӧй да аспом партнёрство инструментъяс отсӧгӧн.

Коми Республикаса экономика сӧвмӧдӧмӧ суйӧрсайса инвестицияяслысь пай

тӧдчымӧна ыдждӧдӧм могысь бур условиеяс лӧсьӧдӧм серти лоӧ вӧчӧма:

войтыркостса рейтинг вӧчысь нуӧдысь агентствояскӧд ӧтвыв уджалӧм да Коми

Республикалысь кредит рейтинг зумыда лэптӧм;

войтыркостса деловӧй кытшъясын Коми Республикаӧс петкӧдлӧм кузя, стра-

тегия боксянь республикалы тӧдчана проектъяс веськӧдӧм да налы отсалӧм кузя

выныштчӧмъяс зiльмӧдӧм;

сэтшӧм канмуясысь, кыдз Болгария, Венгрия, Канада, Австрия, а сiдзжӧ Ба-

ренц Евро-Арктика регионса канмуясысь стратегическӧй партнёръяскӧд инвестиция

гӧгӧртасын ӧта-мӧдлы выгӧднӧй ӧтвыв удж ладмӧдӧм.

Республикаын инвестиция юкӧн сӧвмӧдӧм кузя могъяс збыльмӧдӧм сетас позян-

лун:

лӧсьӧдны Коми Республикаын инвестиция бур нуӧданног, сӧвмӧдны инвестиция

инфраструктура;

вуджны традиционнӧй инвестиция политикаысь, мый серти водзвыв артыштӧма

инвестиция политикаын мероприятиеяс збыльмӧдӧм вылӧ Коми Республикаса

республиканскӧй бюджетысь рӧскод лимит, а сэсся вичмӧдӧм сьӧм йӧрышын тайӧ

политикасӧ нуӧдӧм, республика сӧвмӧдӧмлӧн инвестиция сикасӧ, кор медводдзаӧн лоӧ

Коми Республикаса экономика да социальнӧй сӧвмӧдан юкӧнын могъяс пуктӧм, а сы

бӧрын тайӧ могъяссӧ збыльмӧдӧм, тшӧтш и административнӧй, бюджет да вот политика

инструментъяс пыр;

кыпӧдны инвестиция зiльлун ышӧдӧмын Коми Республикаса республиканскӧй

бюджет сьӧмлысь тӧдчанлунсӧ;

могмӧдны ӧнiя технологияясӧн вӧдитчӧм подув вылын шӧр фондъяслысь ӧдйӧна

технологическӧй выльмӧдӧм;

кыпӧдны 2020 во кежлӧ инвестицияяслысь ыдждасӧ регионса валовӧй продукт

серти 56,1 прӧчентӧдз;

ыдждӧдны инвестицияяс сьӧмӧн могмӧдӧмын банкъяслӧн дыр кадся кредитъяслысь

пай, сӧвмӧдны экономика быдмӧмын кредит отсӧг сетан механизмъяс;

лэптыны кӧзяйствуйтысь субъектъясӧн инвестиция проектъяс финансируйтӧмын

ас сьӧмлысь тӧдчанлунсӧ;

тӧдчымӧна ыдждӧдны вӧр лэдзан да пу вӧчӧдан организацияясӧ, агропромышленнӧй

комплексӧ, сёян-юан промышленносьтӧ, могмӧс юкӧнӧ да жилищно-коммунальнӧй

комплексӧ суйӧрсайса инвестицияяссӧ, мый сетас позянлун ладмӧдны не сӧмын

суйӧрсайса капитал иналӧмын отрасльяс серти диспропорция, но и торъя мутасъяс

серти сiйӧс абу ӧтнога иналӧм;

ыдждӧдны суйӧрсайса инвестицияяслысь ӧтув босьтан ыдждасӧ абсолютнӧй

петкӧдчӧмын (2020 воын – пӧшти 2 пӧв унджык 2008 во серти), а сiдзжӧ ыдждӧдны

чӧжӧм веськыд суйӧрсайса инвестицияяслысь ыдждасӧ да удельнӧй сьӧктасӧ;

лэптыны Коми Республикалысь войтыркостса кредит рейтинг: кутны войтыркостса

кредит рейтингын шедӧдӧм тшупӧд да шедӧдны 2020 во кежлӧ войтыркостса кредит

рейтинг вӧчысь агентствояслӧн кредит рейтингын инвестиция тшупӧд.

4. Сьӧм рынок сӧвмӧдӧм

4.1. Дона кабалаяс рынок сӧвмӧдӧм

Фонд рынок сӧвмӧдӧмлӧн мог – дона кабалаяс рынок вылын профессиональнӧй

да инвестиция удж нуӧдӧм вылӧ бур условиеяс лӧсьӧдӧм, эмитентъяслысь эмиссия да

инвестиция зiльлун быдмӧмлы отсалӧм да тайӧ подув вылын республикаса экономикаӧ

содтӧд инвестиция позянлунъяс кыскӧм.

Тайӧ могъяссӧ збыльмӧдӧм могысь колӧ:

вӧдитчыны эмиссия механизмъясӧн, тшӧтш и содтӧд лэдзны акцияяс да мукӧд дона

кабала, экономикалӧн збылься юкӧнӧ инвестицияяс вайӧдӧм могысь;

отсавны кыпӧдны дона кабала рынок инструментъяслы йӧзлысь эскӧмсӧ да

лӧсьӧдны условиеяс йӧзлӧн чӧжӧм сьӧмӧн кыдз инвестиция позянлунӧн вӧдитчӧмлы;

могмӧдны дона кабала рыноклысь юӧра сӧдзлун лоны вермана инвесторъяслысь

тайӧ рыноклы эскӧмсӧ вынсьӧдӧм могысь;

сетны фонд рынок вылын инвестиция процесслы государственнӧй юӧра отсӧг.

Шӧр могъяс збыльмӧданторъясӧн лоӧны:

инвестиция позянлунъяс вайӧдӧм могысь дона кабала рынокын вӧдитчана инстру-

ментъяслысь позянлунъяс паськӧдӧм да выль позянлунъяс пыртӧм;

дона кабала рынокса инструментъяс пыр инвестицияяс вайӧдысь организацияяслы

инвестиция вот кредит сетӧм;

Коми Республикаса инвестиция сикаса экономика лӧсьӧдӧм да сӧвмӧдӧм серти Коми

Республикаса олӧмӧ пӧртысь власьт органъяс да Рытыв-войвыв федеральнӧй кытшын

сьӧм рынок кузя федеральнӧй службалӧн регионса юкӧн костын ӧта-мӧдкӧд йитчӧм;

фонд рынок вылын заимствованиеяслысь условиеяссӧ да донсӧ ас костаныс

ладмӧдӧм республикаса облигацияяс пыр государственнӧй уджйӧзлысь ыдждасӧ

экономическӧя абу ӧпаснӧй тшупӧдын видзӧм могысь;

пайяса инвестиция фондъясӧн да пенсияяслӧн чӧжӧса юкӧнӧн уджалысь

веськӧдлысь компаниеяслы йӧзлысь эскӧмсӧ содтӧм;

сьӧм пуктысьяслысь да акционеръяслысь инӧдъяс дорйӧм серти Коми Республикаса

олӧмӧ пӧртысь власьт органъяс да Федеральнӧй общественно-государственнӧй фонд

костын ӧта-мӧдкӧд йитчӧм;

эмитентъясӧс, Коми Республикаса государственнӧй власьт органъясысь, инӧд

видзан органъясысь специалистъясӧс, йӧзӧс велӧдан да налысь тӧдӧмлунъяс бурмӧдан

система котыртӧм;

Коми Республикалысь инвестиция позянлунъяс йылысь, инвесторъяс йылысь,

фонд рынокса участникъяс йылысь, а сiдзжӧ дона кабала рынокса механизмъяс пыр

организацияясӧн инвестицияяс вайӧданног да методъяс йылысь юӧртан система

лӧсьӧдӧм.

Пуктӧм могъяссӧ збыльмӧдӧмыс сетас позянлун могмӧдны:

фонд рынок вылӧ кредит сетысь организацияяслысь, страхуйтысь организацияяс-

лысь, пенсионнӧй фондъяслысь, инвестиция компанияяслысь сьӧмсӧ да йӧзлӧн сьӧма

чӧжӧссӧ кыскӧм;

фонд рыноклысь инфраструктура сӧвмӧдӧм да инвесторъяслысь инӧдъяс

дорйӧм.

4.2. Банк юкӧн сӧвмӧдӧм

Банк юкӧн сӧвмӧдӧмлӧн мог – лӧсьӧдны бур бӧртаса банк гӧгӧртас, мый вер-

мас могмӧдны экономикаын инвестиция зiльлунлысь вылыс тшупӧд кредит сетысь

организацияяслӧн зумыда да надёжнӧя уджалӧм подув вылын, выльпыртан уджлы

сьӧмӧн отсалӧм, ас кадӧ рӧштшӧтъяс вӧчӧм, а сiдзжӧ бур условиеяяс морт капитал

лӧсьӧдӧмлы, йӧзлысь олӧм бурмӧдӧмлы.

Индӧм могсӧ олӧмӧ пӧртӧм вылӧ колӧ отсавны збыльмӧдны:

йӧзлысь, организацияяслысь сьӧма чӧжӧссӧ чукӧртӧм да найӧс кредитъясӧ да

инвестицияясӧ бергӧдӧм серти банкъяслӧн уджлысь качество бурмӧдӧм;

тӧдчана да дыр кадся инвестиция позянлунъяс лӧсьӧдӧм йӧзлӧн сьӧм чӧжан окотитӧм

ыдждӧм подув вылын банкъяслысь надёжносьт лэптӧм отсӧгӧн, пруденциальнӧй надзор

бурмӧдӧм отсӧгӧн, рефинансирование инструментъяс паськӧдӧм отсӧгӧн, кредит сетысь

организацияяслӧн уджлысь сӧдзлун содтӧм отсӧгӧн, йӧзлысь финансовӧй тӧдӧмлунъяс

сӧвмӧдӧм отсӧгӧн;

инвесторъяслысь, кредиторъяслысь да сьӧм видзысьяслысь банк юкӧнлы эскӧмсӧ

вынсьӧдӧм;

сьӧм видзысьяслысь да банкъяслӧн мукӧд кредиторлысь интерсеъяс дорйӧм

вынсьӧдӧм;

кредит сетысь организацияяслысь конкурентоспособносьт кыпӧдӧм, торъя

да ипотека кредит сетӧмын, инвестиция уджын, проектнӧй финансированиеын

специализированнӧй кредит сетысь организацияяс сӧвмӧдӧм подув вылын банкса бизнес

диверсификация отсӧгӧн банк юкӧнын конкуренция сӧвмӧдӧм;

лёк коммерческӧй удж нуӧдӧмын да оланпаслы лӧсявтӧм могъясӧн, сы лыдын

преступнӧя босьтӧм чӧжӧс законнӧйӧн вӧчӧм («сӧстӧммӧдӧм») да терроризм сьӧмӧн

могмӧдӧм, кредит сетысь организацияясӧн вӧдитчӧмысь видзчысьӧм;

банкса менеджментлысь качество кыпӧдӧм, банклӧн уджын паныдасьлысь лоны

верманаторъясӧн веськӧдлӧмлысь бӧртаслун кыпӧдӧм, пытшкӧсса контроль систе-

малысь качество кыпӧдӧм, корпоративнӧй веськӧдлан системалысь сӧдзлун тшупӧдӧ

воӧдчӧм.

Банк юкӧн сӧвмӧдӧмын медтӧдчана нырвизьясӧн лоӧны экономикаса збылься

юкӧнлань нырвизь кутӧм да йӧзлы, тшӧтш сиктса оланiнъясын, банк могмӧсъяслӧн

судзанлун да лӧсяланлун кыпӧдӧм.

Могъяс збыльмӧдӧмлы кутас отсавны:

Коми Республикаса Правительство да кредит сетысь организацияяс костын ӧта-

мӧдкӧд ӧтувъя удж йылысь сёрнитчӧмъяс кырымалӧм, мый серти артыштӧма Коми Ре-

спубликаса экономика сӧвмӧдӧмын, республикалы медтӧдчана проектъяс збыльмӧдӧмын

банкъяслысь сьӧм инвестируйтӧмын банкса капиталлысь тӧдчанлун кыпӧдӧм;

вертикально-интегрированнӧй компаниеяскӧд бур йитӧдъяс лӧсьӧдӧм, республика

мутасын уджалысь ыджыд вертикально-интегрированнӧй компаниеяссӧ Коми Республи-

каын сьӧма визласӧ пыртӧм, индӧм компаниеяссӧ республикаын мобилизуйтана банкса

позянлунъясӧн вӧдитчыны ышӧдӧм;

банк юкӧнлысь инфраструктура паськӧдӧм кредит сетысь организацияясын

пытшкӧсса тэчаса юкӧнъяс восьтӧмӧн, тшӧтш и сиктъясын;

«Россияса пошта» федеральнӧй государственнӧй ӧтувъя предприятиеса юкӧнъяслӧн

инфраструктура позянлунъясӧн зiля вӧдитчӧм йӧзлы банк могмӧсъяслӧн судзанлун да

лӧсяланлун кыпӧдӧм могысь;

кредит позянлунъяслысь йӧзлы колӧм ышӧдӧм, потребительскӧй кредит отсӧгӧн

йӧзлысь олӧм бурмӧдӧм вылӧ позянлунъяс лӧсьӧдӧм;

олан условиеяс бурмӧдӧм могысь гражданаӧн оланiн ньӧбӧм да стрӧитӧм вылӧ

кредит сетысьяс дорӧ шыӧдчӧмлы отсалӧм;

ипотека отсӧгӧн оланiн ньӧбӧм вылӧ гражданалысь позянлунъяс паськӧдӧм;

кивывса сьӧмтӧм рӧштшӧтлысь пай паськӧдӧм кузя, ӧнiя технологияяс да юӧр сетан

методъяс пыртӧм кузя, юӧра системаяслысь дорйӧг кыпӧдӧм кузя, рӧштшӧт вӧчысьясӧс

бура да надёжнӧя могмӧдӧм кузя мероприятиеяс нуӧдӧмлы отсалӧм;

банкса юкӧнӧ ӧнiя юӧра технологияяс (интернет-банкинг, мобильнӧй связь) пыртӧм

ышӧдӧм, банкса дистанционнӧй могмӧсъяс сӧвмӧдӧм;

збылься кад режимын валовӧй рӧштшӧт система пыр ыджыд да ӧдйӧа вештысьӧмъяс

вӧчанног паськӧдӧмлы отсалӧм;

электроннӧй банковскӧй картаяс отсӧгӧн вештысян система сӧвмӧдӧмлы отсалӧм,

каръясын да сиктъясын банковскӧй картаяс отсӧгӧн операцияяс вӧчӧм вылӧ вузасян да

сервис сетанiнъяслысь да мукӧд инфраструктуралысь лыд ёна паськӧдӧм.

Виччысяна бӧртасъяс лыдын:

Коми Республикаса экономика юкӧнын организацияяслӧн ссуда серти уджйӧзыслӧн

быд вося быдмӧмыс 2008-2015 воясын лоас 19 прӧчент гӧгӧр, 2020 во кежлӧ – 12

прӧчент гӧгӧр;

йӧзлӧн ссуда серти уджйӧзыслӧн вося шӧркодь быдмӧмыс 2008-2015 воясын лоас

15 прӧчент гӧгӧр, а 2016 восянь 2020 воӧдз – 10 прӧчентсянь 12 прӧчентӧдз;

кредит сетысь организацияяслӧн сьӧма базалӧн быд вося быдмӧмыс 2008-2015

воясын лоас 17 прӧчент гӧгӧр, 2020 во кежлӧ – 11 прӧчент гӧгӧр, абсолютнӧй ӧтувтӧмын

сьӧм йӧрышыс 2015 воын воӧдчас 180 млрд. шайтӧдз, а 2020 во кежлӧ вевтыртас 300

млрд. шайт;

кредит сетысь организацияяслӧн сьӧма базалӧн регионса валовӧй продукткӧд

лӧсялӧмыс быдмас 25 прӧчентсянь 2008 воын 34 прӧчентӧдз – 2015 воын да 40

прӧчентӧдз – 2020 во кежлӧ;

йӧзлӧн чӧжӧсыс сiдзжӧ коляс медтӧдчанаӧн ресурсъяс артмӧдӧмын, та дырйи вермас

ньӧжйӧ ичӧтмыны йӧз чӧжӧслӧн уджельнӧй сьӧктаыс кредит сетысь организацияяслӧн

сьӧма базаын 53 прӧчентсянь 2008 воын 50 прӧчентӧдз 2015 воын да 48 прӧчентӧдз –

2020 во кежлӧ.

5. Вӧр-ваӧн вӧдитчӧм

5.1. Донiз сора-сырьё база сӧвмӧдӧм

Коми Республикаын донiз сора-сырьё комплекс сӧвмӧдӧмлӧн медшӧр могӧн лоӧ

мупытшса озырлунъяс куйланiнъяс видзӧм, паськӧдӧм, ӧтувъя ногӧн найӧс вӧдитӧм да

наӧн тӧлкӧн вӧдитчӧм экология нормаясӧ кутчысьӧмӧн промышленнӧй предприятиеяс-

лысь уджсӧ могмӧдӧм да республикаын выль производствояс сӧвмӧдӧм могысь.

Индӧм могсӧ збыльмӧдӧм могысь колӧ:

отсавны республикаын донiз сора-сырьё база сӧвмӧдӧмлы, мый серти

артыштӧма:

промышленнӧй категорияа углеводорода сырьё мӧдпӧлалӧм, кӧнi вештӧм коэффи-

циентыс 1,2 абу ичӧтджык, кыдз вӧдитана районъясын мусир да биару перйӧм видзан

подув;

лёка туялӧм, мусир да биару перъян шӧринъясысь ылысса районъясын мусир да

биару чӧжӧса зонаяс корсьӧм да донъялӧм, медым медводз, дасьтыны перспектива

вылӧ мусир перйӧм серти выль районъяс, мый сетас позянлун бурмӧдны абу тырвыйӧ

вӧдитана районъяслысь инфраструктурасӧ да лӧсьӧдны условиеяс ичӧт да шӧр бизнес

сӧвмӧмлы;

мусирӧн да биаруӧн озыр перспективнӧй мутасъясын углеводорода сырьё видзасъяс

ыдждӧдӧм да йӧршитӧм могысь регионса уджъяс нуӧдӧм:

мусирӧн да биаруӧн озыр Тимано-Печораса провинцияын Урал водзвыв дорса

лайклысь да Рытыввыв Уралса складчато-надвиговӧй зоналысь пытшкӧсса юкӧнлысь

тэчассӧ, Тиманлысь туявтӧм мутасъяссӧ туялӧм могысь, а сiдзжӧ палеозой кадся мусирӧн

да биаруӧн озыр пыдi пырӧм комплексъяс туялӧм могысь;

мусирӧн да биаруӧн озыр Мезень провинцияын палеозойскӧй да рифейскӧй

пуктӧгъяслысь геология тэчассӧ да мусирӧн да биаруӧн озырлунлысь перспективаяс

туялӧм могысь;

мусирӧн да биаруӧн озыр Кировско-Кажимскӧй провинцияын палеозойскӧй да

рифейскӧй пуктӧгъяслысь геология тэчассӧ да мусирӧн да биаруӧн озырлунлысь пер-

спективаяс туялӧм могысь;

индӧм ногӧн мусир да биару серти перспективнӧй Тимано-Печораса провин-

цияын став мутассӧ лицензируйтны помалӧм да индӧм ногӧн мусир да биаруӧн озыр

перспективнӧй Мезень провинциясӧ лицензируйтны заводитӧм;

выль да альтернативнӧй сырьевӧй падвежасянiнъяс лӧсьӧдӧм кыдз мупытшса

озырлун перъян тӧдса районъясын, сiдз и абу вӧдитана районъясын, выль да абу

традиционнӧй сикаса куйланiнъяс эрдӧдӧм тшӧт весьтӧ, перспективнӧй донiз сора-

сырьё база лӧсьӧдӧм могысь, кытчӧ пырӧ локтан поколениеяслы донiз сора-сырьё фонд

лӧсьӧдан мог збыльмӧдӧм;

экономикалӧн коланлунъяс вылӧ, промышленнӧй предприятиеяс, трубопровод

системаяс, республикаса олан пунктъяс стрӧитӧм вылӧ быдлаын паськалӧм мупыт-

шса озырлунъяслысь да мупытшса валысь донiз сора-сырьё база зумыд мӧдпӧлалӧм

могмӧдӧм;

быдлаын паськалӧм мупытшса озырлунъяс йылысь мыччӧдъяса юӧра база

лӧсьӧдӧм;

быдлаын паськалӧм мупытшса озырлунъяслысь да мупытшса валысь куйланiнъяс

вӧдитӧмӧ сетан система бурмӧдӧм;

мупытшса озырлунъясӧн вӧдитчӧм бӧрся видзӧдан система бурмӧдӧмын

участвуйтӧм;

республикаса олан пунктъяс мупытшса ваӧн могмӧдӧмын мытшӧдъяс бырӧдӧм да

юан ваӧн могмӧдан альтернативнӧй ӧшмӧсъяс лӧсьӧдӧм;

Коми Республикаса экономикаын донiз сора-сырьё видзасъяслысь тӧдчанлун

подулалӧм, наӧн вӧдитчӧмын масштабъяс, ӧд да медтӧдчана нырвизьяс урчитӧм;

мупытшса озырлунъяс корсян удж нуӧдӧмын медтӧдчана нырвизьяс урчитӧмын

участвуйтӧм, кытчӧ пырӧны:

му пытшкӧс государственнӧй геологическӧй туялӧм, мый артыштӧ мупыт-

шса озырлунъяс корсян регионса удж нуӧдӧм, лёка туялӧм районъясын мусир да

биару чукӧртчанiнъяслысь выль зонаяс восьтӧм, выль да альтернативнӧй сырьевӧй

падвежасянiнъяс лӧсьӧдӧм да мупытшса озырлунъяслысь видзассӧ донъялӧм, Коми

Республикаса олан пунктъяссӧ кӧзяйственнӧй да юан ваӧн могмӧдӧм вылӧ мупытшса

дуб ва видзасъяс дасьтӧм. Тайӧ могъяссӧ колӧ збыльмӧдны федеральнӧй олӧмӧ пӧртысь

власьт органъяскӧд да Коми Республикаса олӧмӧ пӧртысь власьт органъяскӧд топыд

йитӧдын;

мупытшса озырлунъясӧн вӧдитчысьяслӧн да инвесторъяслӧн тшӧт весьтӧ мупыт-

шса озырлунъяс корсян удж нуӧдӧм, мый артыштӧ мупытшса озырлунъяслысь видзас

дасьтӧм, мый могмӧдас организацияяслысь зумыда сӧвмӧм да Коми Республикаса

консолидированнӧй бюджетӧ вот мынтысьӧмъяс воӧм, лицензируйтӧм (корсьысян)

мутасъясын мупытшса озырлунъяслысь видзас да позянлунъяс дасьтӧм мусир да биару

перъян да мупытшса озырлун перъян выль производствояслы подув пуктӧм да котыртӧм

вылӧ. Мупытшса озырлунъясӧн вӧдитчысьяслӧн пайыс мупытшса озырлунъяс корсян

удж ӧтувъя финансируйтӧмын должен лоны 85-90 прӧчентысь абу этшаджык.

Коми Республикаын донiз сора-сырьё база сӧвмӧдӧмлӧн медтӧдчана нырвизьясӧн

лоӧны:

донiз сора-сырьё база мӧдпӧлалӧм могысь мупытшса озырлунъяс корсян удж

ӧддзӧдӧм;

донiз сора-сырьё озырлун куйланiнъяс вӧдитӧм да наӧн вӧдитчӧм дырйи экология

видзчысянлун могмӧдӧм.

Пуктӧм могъяссӧ олӧмӧ пӧртны отсалас:

мупытшса озырлунъясӧн вӧдитчӧм да донiз сора-сырьё база мӧдпӧлалӧм серти

федеральнӧй законодательство бурмӧдӧмын участвуйтӧм;

Коми Республикаын донiз сора-сырьё база перспективнӧй сӧвмӧдӧм кузя ӧтувъя

уджтас лӧсьӧдӧмын да збыльмӧдӧмын участвуйтӧм;

ведомствоса торъя мога уджтасъяс лӧсьӧдӧм да збыльмӧдӧм;

Коми Республикаса Экономика сӧвет бердын вӧр-ваӧн вӧдитчӧм да вӧр-ва видзан

законодательствоӧ кутчысьӧм серти ведомствояскостса комиссиялысь удж котыртӧм.

Коми Республикаын донiз сора-сырьё база сӧвмӧдӧм кузя индӧм мераясыс сетасны

позянлун могмӧдны:

углеводорода сырьё видзасъяс содӧм мусир да биару шуӧм перйӧм серти 1,2 пӧв

унджык;

изшом перъян да мупытшса озырлун перъян предприятиеясылсь удж могмӧдӧм

вылӧ донiз сора-сырьё озырлун видзас дасьтӧм;

донiз сора-сырьё базаӧн эффективнӧя вӧдитчӧм ывлавыв вылӧ сылысь лёк тӧдчӧмсӧ

кыдз позьӧ ичӧтмӧдӧмӧн да воддза поколениеяслы паныдасьлывтӧм вӧр-ва озырлунъяс

видзӧмӧн.

5.2. Ва ресуръясӧн ӧтвывтӧмӧн вӧдитчӧм

Ва ресуръясӧн ӧтвывтӧмӧн вӧдитчӧмлӧн могӧн лоӧны Коми Республикаса олы-

сьяслысь да экономикаса объектъяслысь ва коланлун могмӧдӧм, ва объектъяс вылын

бур экология обставнока лӧсьӧдӧм, ва овмӧс комплекса сооружениеясӧн абу ӧпаснӧя

вӧдитчӧм могмӧдӧм, йӧзӧс да экономикаса объектъясӧс ойдӧдӧмысь да валӧн мукӧд

сикас лёк тӧдчӧмысь дорйӧм.

Индӧм могсӧ збыльмӧдӧм могысь колӧ:

паськӧдны да выльмӧдны ва объектъяслӧн гидрология, химия, биология режим

бӧрся видзӧдан пунктъяс;

участвуйтны ва ресуръяслӧн качество да ыджда серти мониторинг, туялан да вод-

звыв висьталан система сӧвмӧдӧмын;

сӧвмӧдны юан ва дасьтан технология бурмӧдӧм да ортсӧ лэдзан ва сӧстӧммӧдӧм

кузя, водопровод да канализация стрӧйбаяс вужвыйӧн вежӧм, выльмӧдӧм да выль

стрӧитӧм кузя система, сы лыдын ва сӧстӧммӧдӧмын медся ӧпаснӧйтӧм да бур

реагентъясӧн вӧдитчӧм, ва сӧстӧммӧдӧмӧ выль технологияяс пыртӧм, промышленнӧй

предприятиеяс выльиыдӧм, производственнӧй объектъяслӧн технология схемаясӧ валысь

бӧр бергӧдчӧм пыртӧм;

вӧдитчыны мӧд пӧв да подулалӧмӧн ортсӧ лэдзан ваӧн ты-юясӧ няйтчӧдӧмторъяс

лэдзны дзикӧдз дугӧдӧмӧн шламӧн, колясӧн вӧдитчӧм кузя, реагентъяссӧ мӧдысь

мӧдпӧлалӧм кузя, ресурсъяс видзан да шыбластӧм технологияяс овмӧслӧн быд юкӧнӧ

пыртӧм кузя технологияяс лӧсьӧдӧм да пыртӧм отсӧгӧн;

помавны стрӧитны берег зумыдмӧдан стрӧйбаяс Коми Республикаса Изьва районын

Изьва ю кузя (Печора юлӧн бассейн);

стрӧитны берег зумыдмӧдан стрӧйбаяс да нуӧдны бужӧдъясысь видзан меро-

приятиеяс Коми Республикаса Сыктывкарын Сыктыв юлӧн шуйга берег пӧлӧн (Войвыв

Двина юлӧн бассейн);

вужвыйӧн вежны Кажымса ва видзанiнлысь ГТС Коми Республикаса Койгорт

районлӧн Кажым посёлокын Кажым ю кузя (Войвыв Двина юлӧн бассейн);

нуӧдны уджъяс ва объектъяс лёкмӧм видзӧм кузя косьмӧм да найӧс ёгӧсьтӧм понда

налысь пыдӧссӧ джудждӧммӧдӧм да ю воргасӧ сӧстӧммӧдӧм отсӧгӧн;

вужвыйӧн вежны да стрӧитны выльясӧс промышленносьтын, жилищно-

коммунальнӧй да видз-му овмӧсын сӧстӧммӧдан стрӧйбаяс;

стрӧитны системаяс да сооружениеяс оланiнъяслӧн да предприятиеяслӧн террито-

рияысь зэр ва мунан сёртас сӧстӧммӧдӧм вылӧ;


 ст.

43

- 34 -


3No

пыртны уджӧ веркӧса ты-юясӧ ва кежӧдӧм кузя технология нормаяс производствоын

медбур технологияяс подув вылын.

Коми Республикаса ва овмӧс сӧвмӧдӧмлӧн медтӧдчана нырвизьясӧн дыр кадся

перспективаын лоасны:

йӧзлысь да экономикалысь ва коланлунъяссӧ гарантируйтӧмӧн могмӧдӧм, ваӧн

тӧлкӧн вӧдитчӧм кузя мераяс збыльмӧдiгӧн, климатлысь да юясын ва вежсьӧмъяс тӧд

вылӧ босьтӧмӧн;

ва объектъяслысь антропогеннӧй сьӧктас да няйтчӧдӧм ичӧтмӧдӧм, ва объектъяс-

лысь да налӧн экосистемаяслысь состояние бурмӧдӧм да мӧдпӧлалӧм, медводз юан

ваӧн могмӧдан системаясын;

абу бур состояниеа юан ваӧн могмӧдан веркӧса ӧшмӧсъяса да техногеннӧй

няйтчӧдан аварияяс лоны вермана районъясын мупытшса ӧшмӧсъясысь юан ваӧн йӧзӧс

могмӧдан альтернативнӧй системаяс артмӧдӧм;

ваӧн вӧдитчӧмӧ да ва объектъяс видзӧмӧ бур бӧртаса, ва овмӧс комплекссӧ ас сьӧмӧн

могмӧдысь экономика механизмъяс пыртӧм.

Коми Республикаын ва ресуръяслысь состояние бурмӧдӧм кузя могъяс збыльмӧдан

механизмъясӧн лоӧны:

ва видзан да ва овмӧслӧн удж юкӧнын федеральнӧй законодательство бурмӧдӧмын

участвуйтӧм;

ва фондӧн государственнӧй веськӧдлан система сӧвмӧдӧмын, ва объектъясӧн

вӧдитчан да видзан юкӧнын государственнӧй веськӧдлысь органъяслысь удж коорди-

нируйтан бур бӧртаса система лӧсьӧдӧмын, ва объектъясӧн вӧдитчӧмӧн да видзӧмӧн

веськӧдлӧмын уджмогъяс торйӧдӧмын, а сiдзжӧ Россия Федерацияса олӧмӧ пӧртысь

власьт органъяс да Коми Республикаса олӧмӧ пӧртысь власьт органъяс костын кывкутан

сфераяс юклӧмын участвуйтӧм;

берег зумыдмӧдан сооружениеяс стрӧитан проектъяс збыльмӧдӧмын федеральнӧй

бюджетлӧн участвуйтӧм кузя федеральнӧй структураяскӧд удж нуӧдӧм;

ва объектъяс видзан юкӧнын экономика механизмъяс лӧсьӧдӧмлы отсалӧм;

во объектъясӧн ӧтувъя вӧдитчан да видзан, ва овмӧсса уджтасъяс наука туялӧмъяс

подув вылын збыльмӧдан схемаясӧн вӧдитчӧм;

ва овмӧслысь мероприятиеяс Коми Республикаса республиканскӧй бюджетысь

федеральнӧй да меставывса бюджетъясысь ӧтвыв сьӧмӧн могмӧдӧм;

мупытшса дуб ва куйланiнъяс вӧдитӧм кежлӧ дасьтан мупытшса озырлун корсян

уджъяс индӧм ногӧн сьӧмӧн могмӧдӧм.

Ва ресуръясӧн ӧтвыв вӧдитчан юкӧнын пуктӧм могъяссӧ збыльмӧдӧмыс сетас

позянлун:

могмӧдны Коми Республика мутасын ва овмӧслысь зумыд сӧвмӧмсӧ;

могмӧдны республикаса йӧзӧс да кӧзяйствуйтысь субъектъясӧс лӧсялана качествоа

ваӧн;

бурмӧдны ва объектъяслысь экология состояниесӧ, тӧдчымӧн ичӧтмӧдны валысь

лёк тӧдчӧмсӧ.

5.3. Вӧрӧн веськӧдлӧм да вӧрӧн вӧдитчӧм

Коми Республикаын вӧрӧн веськӧдлӧмлӧн да вӧрӧн вӧдитчӧмлӧн могӧн лоӧ

вӧръяслысь экология, экономика да социальнӧй дон видзӧм, вӧр ресурсъясӧн тӧлкӧн

да бырӧдтӧма вӧдитчӧм вылӧ условиеяс лӧсьӧдӧм.

Индӧм могсӧ збыльмӧдӧм могысь колӧ:

лӧсьӧдны Коми Республикалысь нормативно-правовӧй база, мый вочавидзӧ вӧрӧн

веськӧдлӧмын да вӧрӧн вӧдитчӧмын выль корӧмъяслы;

участвуйтны вӧр бӧрся государственнӧй видзӧдӧм да надзор збыльмӧдӧмын;

лӧсьӧдны условиеяс вӧръяссӧ ас кадӧ да бура мӧдпӧлалӧм вылӧ, вӧр фондлысь тэчас

да тэчасног видзӧм вылӧ, вӧрса популяцияяслысь да быдмӧг да пемӧс сикасъяслысь

винёвлун видзӧм могысь медбур экология условиеяс лӧсьӧдӧм;

видзны вӧръяс пӧжаръясысь, дорйыны найӧс пакӧститчысьясысь да висьӧмъясысь,

кутны вӧръясын санитарнӧй состояниелысь колана тшупӧд;

отсавны тӧлка вӧдитчыны вӧръяслӧн видзаса позянлунъясӧн да сӧвмӧдны

международнӧй стандартъяс серти ас вӧля вылысь вӧр сертифицируйтан система,

лӧсьӧдны условиеяс Коми Республикаын сертифицируйтӧм вӧръяслысь ыджда

паськӧдӧм вылӧ;

участвуйтны вӧр участокъясӧ транспортлы локны позянлун могмӧдӧмын;

отсавны сӧвмӧдны пу вӧчӧдан промышленносьт, а сiдзжӧ абу пуа вӧр ресурсъяс

вӧчӧдӧм кузя производствояс;

сӧвмӧдны вӧрӧн вӧдитчӧмлысь мукӧд сикасъяс (рекреация удж нуӧдӧм вылӧ,

вӧралан овмӧс нуӧдӧм вылӧ да вӧралӧм вылӧ да мукӧдтор вылӧ вӧрӧн вӧдитчӧм);

вӧр вӧдитан юкӧнын инвестиция удж сӧвмӧдӧм.

Мог збыльмӧдiгӧн медтӧдчана нырвизьясӧн лоӧны:

вӧр мӧдпӧлалан да вӧр бӧр кыпӧдан система лӧсьӧдӧм, вӧр пу рӧд бурмӧдӧм;

вӧръясысь экология позянлун да биология унапӧлӧслун видзӧм;

вӧрӧн вӧдитчӧмысь чӧжӧс вайӧм ыдждӧдӧм;

вӧрлӧн экономика позянлунӧн, сылӧн экология да социальнӧй уджмогъясӧн

вӧдитчӧмын вӧр йитӧдъясын участвуйтысьяслысь интересъяс костын баланс кутӧм.

Пуктӧм могъяс збыльмӧдан механизмъясӧн долженӧсь лоны:

2008-2017 вояс вылӧ Коми Республикалысь вӧр план збыльмӧдӧм;

Коми Республикаса вӧр дӧзьӧритан овмӧсъяслысь вӧр овмӧсса регламент лӧсьӧдӧм

да збыльмӧдӧм;

вӧръяс мӧдпӧлалӧм серти торъя мога республикаса да ведомствоса уджтасъяс

лӧсьӧдӧм да збыльмӧдӧм;

вӧр йитӧдъясын участвуйтысьяслысь удж сӧгласуйтӧм могысь организационнӧй

тэчасъяс лӧсьӧдӧм;

вӧр овмӧс юкӧнын кадръяс дасьтан, выль уджсикасӧ велӧдан уджтас индӧм ногӧн

лӧсьӧдӧм да збыльмӧдӧм;

рӧштшӧта вӧр лэдзанiн урчитӧмын выль методика лӧсьӧдӧмын участвуйтӧм, мый

серти тӧд вылӧ босьтчӧ став сикас пӧрӧдӧмыс да пӧрӧданногыс, вӧр пу рӧдлысь могсӧ

да налӧн экономика боксянь шогманлунсӧ тӧд вылын кутӧмӧн;

вӧр фондлысь территория уджмог да транспортлы локны позянлун серти зонаяс

вылӧ юклӧмлы отсалӧм наӧн вӧдитчанног, дыр кадся кӧртымӧ найӧс босьтны позянлун

да вӧдитан приоритетность тӧдчӧдӧм могысь;

вӧр ресуръясӧн чӧжӧс вайӧмлысь рента донъялан методика лӧсьӧдӧмын

участвуйтӧм;

ас вӧля вылысь вӧр сертифицируйтӧм сӧвмӧдӧм кузя государственнӧй власьт

органъяслӧн, компаниеяслӧн, ӧтйӧза организацияяслӧн ӧта-мӧдкӧд зiля йитчӧм;

вӧрзьӧдлытӧм вӧръяс лыдӧ босьтӧмлы да наӧн зумыда веськӧдлӧмлы отсалӧм;

Коми Республикаса вужвойтырлӧн вӧрӧн традиционнӧя (абу коммерческӧя)

вӧдитчӧм йылысь законодательство бурмӧдӧм серти федеральнӧй государственнӧй

власьт органъяскӧд йитчӧм;

вӧр йитӧдъясын участвуйтысьяскостса конструктивнӧй йитӧд лӧсьӧдан, ӧтйӧза

участвуйтан да на бӧрся видзӧдан механизмъяс индӧм ногӧн пыртӧм.

Индӧм могъяс да механизмъяс збыльмӧдӧмлӧн бӧртасӧн должен лоны вӧрӧн зумыда

веськӧдлӧм да вӧрӧн вӧдитчӧм, мӧд кывъясӧн, экономика боксянь чӧжӧса, экология

боксянь кывкутана, социальнӧй нырвизя вӧръясӧн веськӧдлӧм да наӧн вӧдитчӧм, ӧнiя

да воддза поколениеяслы вӧрса экосистемаяслысь уна сикас донатор да уджмог дыр кад

кежлӧ видзӧм тӧд вылӧ босьтӧмӧн.

5.4. Пемӧсъясӧс дӧзьӧритӧм, мӧдпӧлалӧм да наӧн вӧдитчӧм

Пемӧсъясӧс дӧзьӧритӧмлӧн могӧн лоӧ пемӧсъясӧн тӧлкӧн вӧдитчӧм, найӧс

дӧзьӧритӧм да мӧдпӧлалӧм, пемӧсъяслысь биология унапӧлӧслун да генофонд

видзӧм.

Индӧм могсӧ збыльмӧдӧм могысь колӧ:

лӧсьӧдны эффективнӧй, техникаӧн могмӧдӧм вӧралан объектъяс дӧзьӧритан да

наӧн вӧдитчӧм бӧрся видзӧдан система;

лӧсьӧдны условиеяс вӧралан, вӧрпа ку овмӧс да пон видзӧм зумыда сӧвмӧдӧм

вылӧ;

могмӧдны наука боксянь подулалӧм, бур бӧртаса вӧралан позянлунъясӧн вӧдитчӧм

да найӧс видзӧм, шоч да бырны вермана вӧрса пемӧсъясӧс видзӧм;

вӧралан пемӧсъяслысь лыд ыдждӧдӧм да ӧдйӧна найӧс мӧдпӧлалӧм вылӧ мӧдӧдӧм

биотехническӧй мерприятиеяс нуӧдӧм;

рекреация могъясӧн пемӧсъясӧн вӧдитчӧм;

пемӧсъясӧс видзӧм, мӧдпӧлалӧм да найӧс дӧзьӧритӧм кузя мероприятиеяс могмӧдӧм

вылӧ, а сiдзжӧ вӧралӧм прӧдукта дасьтӧм да вӧчӧдӧм кузя производство, пемӧсъяслысь

олӧм система артмӧдӧм вылӧ инвестицияяс вайӧм.

Мог збыльмӧдӧмын медтӧдчана нырвизьясӧн лоӧны:

пемӧсъясӧс дӧзьӧритан, наӧн вӧдитчӧм бӧрся государственнӧй видзӧдан да над-

зора эффективнӧя уджалысь система котыртӧм, а сiдзжӧ пемӧсъяслысь мӧдпӧлалӧм

котыртӧм, налӧн популяция серти мониторинг котыртӧм;

пемӧсъясӧс дӧзьӧритан да кыйсян-вӧралан, пон видзан овмӧс да вӧрпа ку про-

изводство котыртан юкӧнын нормативно-правовӧй да материально-техническӧй база

бурмӧдӧм;

пемӧсъясӧс дӧзьӧритан режим охотпользовательясӧн лӧсьӧдӧм, налӧн территория

вылын биотехническӧй да кыйсян-вӧралан овмӧсса мероприятиеяс содтӧм;

переработайтана производстовяс котыртӧм да сӧвмӧдӧм, йӧзкостса традиционнӧй

кыйӧм-виӧм сӧвмӧдӧм;

вӧрпа ку нырвизя вӧрпа овмӧсъяс котыртӧм, кыйсян пон видзӧм сӧвмӧдӧм.

Пуктӧм могъяссӧ збыльмӧдны кутасны отсавны:

пемӧсъяс юкӧнын законодательство бурмӧдӧмын участвуйтӧм;

пемӧсъясӧн тӧлкӧн вӧдитчӧм да найӧс мӧдпӧлалӧм ышӧдӧмлы да сӧвмӧдӧмлы

отсалысь правовӧй да экономика условиеяс дасьтӧмын участвуйтӧм;

республикалы тӧдчана торйӧн видзана вӧр-ва территорияяс вылын вӧралан озыр-

лун видзан, мониторинг, мӧдпӧлалан да тӧлкӧн вӧдитчана система бурмӧдӧм да торйӧн

видзана вӧр-ва территорияяслысь материально-техническӧй база вынсьӧдӧм;

пемӧсъясӧн вӧдитчӧм бӧрся бур бӧртаса государственнӧй видзӧдӧм;

вӧралан пемӧсъясӧс мӧдпӧлалӧм да кыйсян-вӧралан овмӧс зумыда сӧвмӧдӧм

могмӧдысь наука, опытнӧй да мукӧд учреждениелы отсалӧм;

вӧралан озырлун видзӧм, мӧдпӧлалӧм да тӧлкӧн вӧдитчӧм кузя наука вӧчӧмторъяс

да вӧзйӧмъяс пыртӧм;

кыйсян-вӧралан да видз-му овмӧслы вреднӧй пемӧсъяслысь, медводз кӧинлысь,

лыдсӧ регулируйтӧм.

Пемӧсъясӧс дӧзьӧритан юкӧнын пуктӧм могъяссӧ збыльмӧдӧм бӧрын виччысьӧ:

Коми Республикаса кыйсян-вӧралан овмӧс стабилизируйтӧм да зумыда сӧвмӧдӧм

вылӧ условиеяс лӧсьӧдӧм;

пемӧсъяслӧн лыд содӧм;

охотпользовательяс сайын гижӧм Коми Республикаса территория паськӧдӧм;

йӧзӧс уджӧн могмӧдӧм серти мытшӧдъяс бырӧдӧм вылӧ, Коми Республикаса сиктса

районъясын видзӧм да выль уджалан местаяс лӧсьӧдӧм;

абу разрешитӧм вӧралӧм да кыйӧм пемӧсъясӧс да наысь вӧчӧмторъяс гуся вузалӧм

ичӧтмӧдӧм видзысь службаяслысь удж бурмӧдӧм тшӧт весьтӧ;

пемӧсъясӧн вӧдитчӧмысь бюджет системаӧ вот вештысьӧмъяс ыдждӧдӧм.

5.5 Гӧгӧртас видзӧм

Коми Республикаын гӧгӧртас видзӧмлӧн могӧн лоӧ экология обстановка бурмӧдӧм

да экология видзчысянлунлысь тшупӧд кыпӧдӧм, этша дзугӧм вӧр-ва комплексъяс

видзӧм, экономика сӧвмӧдӧмын ӧтсьӧктӧдӧм экология нырвизя модель да экология

боксянь конкурентоспособнӧй производствояс лӧсьӧдӧм.

Индӧм могсӧ олӧмӧ пӧртӧм могысь колӧ отсавны збыльмӧдны татшӧм ичӧтджык

могъяс:

вӧр-ва гӧгӧртас вылӧ овмӧсса да мӧд сикас уджлысь лёк тӧдчӧмсӧ ичӧтмӧдӧм, сы

лыдын республикаын медтӧдчана инвестиция проектъяс збыльмӧдiгӧн;

ывлавывса экосистемаяслысь жугалӧмысь да вӧр-ва озырлун бырӧмысь видзчысьӧм,

экология ӧтвесьталун да биология унапӧлӧслун могмӧдӧм;

мусир перъян да мупытшса озырлун перъян экономика юкӧнын видзчысянлун

могмӧдӧм, сы лыдын мусир да биару туйын йиджӧм артмигӧн лоысь экология лёк

бӧртасъясысь видзчысьӧм да найӧс ичӧтмӧдӧм;

мусирӧн няйтчӧдӧм да дзугӧм муяссӧ рекультивируйтӧм;

экология нырвизя ас вылӧ уджалӧм сӧвмӧдӧм;

жилищно-коммунальнӧй овмӧсын экология видзчысянлун могмӧдӧм, сы лыдын

татшӧмторъяс тшӧт весьтӧ:

производство да видзӧм колясъяслысь лёк тӧдчӧмсӧ чинтӧм;

сӧдзӧдысь сооружениеяс вужвыйӧн вежӧм да стрӧитӧм.

Медшӧр могъяссӧ збыльмӧдiгӧн лоӧ вӧдитчӧма татшӧм механизмъясӧн:

гӧгӧртас да экология видзчысянлун видзан юкӧнын федеральнӧй законодательство

бурмӧдӧмын участвуйтӧм;

экология нырвизя ас вылӧ уджалӧм ышӧдӧмлы да сӧвмӧдӧмлы отсалысь право да

экономика условиеяс лӧсьӧдӧмын участвуйтӧм;

Коми Республикаса торъя видзан территорияясын вӧр-валысь рекреация позянлунъяс сӧвмӧдан, видзан да наӧн вӧдитчан концепция индӧм ногӧн лӧсьӧдӧм;

овмӧсса уджмога гӧгӧртас вылӧ тӧдчысь объектъяс стрӧитӧм да уджӧдӧм серти

торъя мога республиканскӧй уджтас балаяслысь государственнӧй экология эксперти-

за быть нуӧдӧм, вӧр-ва видзан режим тӧд вылын кутӧмӧн тайӧ объектъяссӧ иналан

юкӧнын, а сiдзжӧ объектъяслӧн, мый лоасны стрӧитӧмаӧсь, вужвыйӧн вежӧмаӧсь да

ыджыда дзоньталӧмаӧсь регионса да меставывса тӧдчанлуна торъя видзана вӧр-ва

территорияса му вылын, проектнӧй кабала чукӧрлысь государственнӧй экология экс-

пертиза быть нуӧдӧм;

экология нырвизя торъя мога уджтасъяс да мероприятиеяс лӧсьӧдӧм да

збыльмӧдӧм;

гӧгӧртас видзан да вӧр-ваӧн вӧдитчан юкӧнын бур бӧртаса государственнӧй кон-

троль збыльмӧдӧм;

гӧгӧртаслы вӧчӧм вред бырӧдӧм;

гӧгӧртаслӧн состояние серти мониторинг система бурмӧдӧмын участвуйтӧм;

медся бур технологияясӧн вӧдитчӧм, медводз, суйӧрсайса инвесторъяслӧн сьӧма

инвестиция проектъяс збыльмӧдiгӧн;

экология серти ставӧс велӧдан да йӧзлысь тӧдӧмлун паськӧдан система

сӧвмӧдӧм;

Коми Республикаса Экономика сӧвет бердын вӧр-ваӧн вӧдитчӧм да вӧр-ва видзан

законодательствоӧ кутчысьӧм йылысь юалӧмъяс серти ведомствокостса комиссиялысь

удж котыртӧм.

Коми Республикаын гӧгӧртас видзан юкӧнын могъяс збыльмӧдӧм бӧрын лоӧ:

ичӧтмӧдӧма вӧр-ва гӧгӧртас вылӧ лёк тӧдчӧмыс, медводз, донiз сора-сырьё озыр-

лун перйӧмкӧд, вӧчӧдӧмкӧд да нуӧм-вайӧмкӧд йитчысь отрасльясын, а сiдзжӧ овмӧсса

уджлӧн мӧд нырвизьясын;

лӧсьӧдӧма условиеяс гӧгӧртас видзан юкӧнын асшӧра уджлӧн зiля сӧвмӧмлы;

лӧсьӧдӧма вӧр-ваӧн вӧдитчан система, мый могмӧдас овмӧсса да мӧд сикас уджлӧн,

вӧр-ва да техногеннӧй сикаса виччысьтӧмторъяслӧн, налӧн бӧртаслӧн позяна лёк

тӧдчӧмысь вӧр-ва гӧгӧртаслысь дорйӧмсӧ.

6. Уджалан инфраструктура сӧвмӧдӧм

6.1. Транспорт система сӧвмӧдӧм

Республикаын транспорт комплекс сӧвмӧдӧмлӧн медшӧр могӧн лоӧ организация-

яслысь да йӧзлысь транспорт могмӧсъясын коланлунсӧ ногтуя могмӧдӧм.

Индӧм могсӧ олӧмӧ пӧртӧм могысь колӧ отсавны збыльмӧдны татшӧм ичӧтджык

могъяс:

ӧнiя конкурентоспособнӧй транспорт система лӧсьӧдӧм;

транспорт предприятиеяссӧ сьӧм боксянь бурмӧдӧм да налысь инвестиция зiльлун ӧддзӧдӧм вылӧ условиеяс лӧсьӧдӧм;

транспорт системалысь зумыд да безопаснӧй уджалӧм могмӧдӧм;

став сикас транспортлысь техника состояниесӧ бурмӧдӧм;

транспорт инфраструктурасӧ вужвыйӧн вежӧм да выльмӧдӧм;

транспорт да логистика комплекс сӧвмӧдӧм;

Коми Республика мутасын донiз сора-сырьё озырлунъяс ӧтвыв вӧдитӧм да мупыт-

шса озырлунъяслысь выль куйланiнъяс лӧсьӧдӧм транспортӧн могмӧдӧм;

транспорт могмӧсъяслысь бур качество да нуӧм-вайӧмлысь дон ичӧтмӧдӧм

могмӧдысь ӧнiя технологияяс пыртӧм;

транспорт комплекса могмӧсъяслысь йӧзлы шогманлун лэптӧм;

транспорт могмӧсъяслысь рынок удж котыртӧм да право боксянь регулируйтӧм да

пассажиръясӧс могмӧданног бурмӧдӧм;

Коми Республика мутасын став сикас транспортлӧн транспортно-коммуникационнӧй

системасӧ Россия Федерацияса транспорт системаӧн йитӧм;

транспортлӧн ветлан гижӧдпас, транспорт ветлан схемаяс да мунӧм, транспортлӧн

сӧвтас лыбанлун, экспедиционно-перегрузочнӧй могмӧсъяс сетӧм серти став сикас

транспортӧн системнӧя веськӧдлӧм.

Кӧрт туй транспорт сӧвмӧдӧмын шӧр нырвизьяс:

производство турас ыдждӧм вӧсна, стрӧитчӧм серти инвестиция проектъяс

збыльмӧдӧм вӧсна да уджалан вынъяс вужвыйӧн вежӧм вӧсна, ломтас да энергетика

ресурсъяс ваян турас ыдждӧм вӧсна сӧвтас нуӧм-вайӧм ыдждӧдӧм;

сӧвтас нуӧм-вайӧм вылӧ кӧрт туйса тарифъяслысь система бурмӧдӧм;

ӧнiя технологияяс серти сӧвтас переработайтӧм вылӧ ӧнiя ректан-сӧвтан терми-

налъяс ӧтвывтӧм;

сервис могмӧсъяслысь комплекс паськӧдӧм потребительлӧн качество дорӧ быдмысь

корӧмъяс тӧд вылын кутӧмӧн, транспортын фирменнӧй могмӧдан система котыртӧм;

вагонъяслысь да локомотивъяслысь парк выльмӧдӧм, выль ӧнiя тепловозъяс удж

пыртӧм, вӧраса состав содтӧм;

кӧрт туй транспортӧн кардорса нуӧм-вайӧмъяс могмӧдӧм;

Сосногорск-Мылдiн, Микунь-Кослан-Вендинга ичӧт вынйӧра кӧрт туй визьяс

видзӧм;

пассажиръясӧс могмӧдан инфраструктура объектъяс стрӧитӧм да вужвыйӧн вежӧм

(вокзалъяс, перронъяс, кӧрт туй платформаяс);

«Соликамск-Гайны-Сыктывкар-Карпогоры-Архангельск» кӧрт туй магистраль

стрӧитӧм.

Авиационнӧй транспорт сӧвмӧдӧмын шӧр нырвизьяс:

республикапытшса да регионъясса авиационнӧй нуӧм-вайӧм видзӧм да водзӧ

сӧвмӧдӧм;

аэродром сеть техника боксянь выльмӧдӧм да вежӧм, ӧнiя технологияяс пыртӧм;

аэропорт уджлысь эффективносьт кыпӧдӧм;

авиаперевозкаяс рынокӧ авиакомпанияясӧс кыскӧм вылӧ условиеяс лӧсьӧдӧм;

нуӧм-вайӧм бурмӧдӧм, лэбалӧмлысь безопасносьт да регулярносьт кутӧм, ветлысь-

мунысьяслы лӧсьыдлун содтӧм;

«Россияса транспорт система выльмӧдӧм (2002-2010 вояс)» федеральнӧй торъя

мога уджтас серти Сыктывкарын выль аэропорт стрӧитӧм;

«Россияса транспорт система сӧвмӧдӧм (2010-2015 вояс)» федеральнӧй торъя мога

уджтас серти Воркута, Ухта, Усинск каръясса аэропорт комплексъяс выльмӧдӧм.

Автомобиль транспорт сӧвмӧдӧмын шӧр нырвизьяс:

пассажиръясӧс новлӧдлан муниципалитеткостса маршрутъяс видзӧм да

сӧвмӧдӧм;

нуӧм-вайӧмлысь рӧскод чинтӧм да рентабельность могмӧдысь йӧзлы транспорт

могмӧсъяс сетӧм вылӧ условиеяс лӧсьӧдӧм;

автомобиль транспорт сӧвмӧдӧмӧ да транзитнӧй да каръяскостса нуӧм-вайӧм

могмӧдӧм кузя туй сервис дасьтӧмӧ бизнес-структураяс босьтчӧдӧм вылӧ условиеяс

лӧсьӧдӧм;

автомобиль транспорт инфраструктура вужвыйӧн вежӧм да выльмӧдӧм;

сӧвтасысь мӧдтор ӧтувъя вӧчӧм да сӧвтассӧ экспедиционнӧя могмӧдӧм кузя авто-

транспорт терминалъяс лӧсьӧдӧм.

Ю транспорт сӧвмӧдӧмын шӧр нырвизьяс:

Печора да Эжва бассейнса юяс кузя ва туйяслысь состояние да ногтуй бурмӧдӧм;

судно плавайтӧмын видзчысяна условиеяс кутӧм серти пырся уджъяс нуӧдӧм;

судноӧн веськӧдлан выль средствоясӧн вӧдитчӧмӧн связь серти выль системаяс

пыртӧм, а сiдзжӧ берегвывса да судновывса радиостанцияяс выльмӧдӧм;

ю флот выльмӧдӧм вылӧ условиеяс лӧсьӧдӧм;

йӧзкотырлы тӧдчана, пассажиръясӧс ю кузя новлӧдлан да паром вуджанiнъяслысь

торкавтӧг уджалӧм могмӧдӧм.

Трубопровод транспорт сӧвмӧдӧмын шӧр нырвизьяс:

углеводорода сырьёлӧн медшӧр потребительясӧс мусирӧн да биаруӧн дугдывлытӧма

могмӧдӧм вылӧ условиеяс лӧсьӧдӧм;

трубопроводъяслысь вез выльмӧдӧм;

трубопровод системалысь надёжносьт кыпӧдӧм;

трубопроводъяс стрӧитӧм кузя перспективнӧй проектъяс збыльмӧдӧм;

Коми Республика мутасын магистральнӧй трубопроводъяс стрӧитӧмын

участвуйтӧм:

«Тюмень обласьтса войвыв районъяс (СРТО) – Торжок» биару туй;

«Бованенково – Ухта – Торжок» биару туй, мый лоӧ «Ямал – Европа» биару транспорт системалӧн юкӧнӧн.

Пуктӧм могъяссӧ збыльмӧдны кутасны отсавны:

транспорт система сӧвмӧдӧм кузя торъя мога федеральнӧй уджтасъяс збыльмӧдӧмын

участвуйтӧм;

торъя мога ведомствоса уджтасъяс лӧсьӧдӧм да збыльмӧдӧм;

Коми Республикаса мутасын транспорт системаса инвестиция проектъяс

збыльмӧдӧм вылӧ инвестицияяс мӧдӧдӧм вылӧ условиеяс лӧсьӧдӧм;

транспорт предприятиеяслы государственнӧй отсӧг сетӧм.

Коми Республикаса мутасын транспорт система сӧвмӧдӧм кузя могъяс збыльмӧдӧмыс

сетас позянлун:

ыдждӧдны сӧвтас новлӧдлӧмлысь йӧрышсӧ 2020 во кежлӧ 1,4 пӧв 2008 во серти,

пассажиръясӧс новлӧдлӧмсӧ – 1,3 пӧв;

лэптыны транспорт могмӧсъяс сетан ногтуй;

ичӧтмӧдны транспорт рӧскод;

ичӧтмӧдны сӧвтас ваян кад;

бурмӧдны республикалысь регионкостса да ортсыса вузасян йитӧдъяс;

ӧддзӧдны республикаса районъяслысь экономика да социальнӧй сӧвмӧм;

бурмӧдны олан пунктъяслысь транспорт шогманлун да бурмӧдны Коми Республи-

каса юркаркӧд да районса юрсиктъяскӧд йитӧдсӧ, кыпӧдны йӧзлысь мобильность;

могмӧдны биаруӧн выль промышленнӧй да олан объектъяс;

ӧддзӧдны мупытшса озырлунъяс корсян удж;

вӧдитны углеводорода озырлунъяс биару туйяс пӧлӧн;

лӧсьӧдны выль ыджалан местаяс.

6.2. Туй овмӧс сӧвмӧдӧм

Туй овмӧс сӧвмӧдӧмлӧн могӧн лоӧ регионса да муниципалитеткостса тӧдчанлуна

Коми Республикаса экономика бур бӧртаслуна сӧвмӧдӧм могмӧдысь автомобиль туйяс

лӧсьӧдӧм.

Индӧм могсӧ олӧмӧ пӧртӧм могысь колӧ:

могмӧдны регионса да муниципалитеткостса тӧдчанлуна уджалысь автомобиль

туйяслысь да на вывса сооружениеяслысь ёнлун да надёжносьт автомобиль туйяс бур

нога дзоньталӧм да вӧдитӧм тшӧт весьтӧ, кытчӧ пырӧ и посъяс да ичӧт искусственнӧй

сооружениеяс дзоньталӧм;

вайӧдны регионса да муниципалитеткостса тӧдчанлуна уджалысь автомобиль

туйяслысь да на вывса сооружениеяслысь состояниесӧ нормаӧдз;

могмӧдны автомобиль туйяс сӧвмӧдӧмсӧ сӧвтас новлӧдлан виччысяна йӧрыш да

автомобилизациялысь да йӧз ветлӧдлӧмлысь быдмысь тшупӧд тӧд вылын кутӧмӧн, сы

лыдын меставывса тӧдчанлуна сиктса автомобиль туйяс;

лӧсьӧдны условиеяс Коми Республикаса туй овмӧслысь уджалан база сӧвмӧдӧм

вылӧ;

бурмӧдны регионса да муниципалитеткостса тӧдчанлуна, ставӧн вӧдитчана автомо-

биль туйяслысь подув вез, мый могмӧдӧ олан пунктъяслысь зумыд транспорта йитӧдсӧ

районса юрсиктъяскӧд, Коми Республикаса юркаркӧд – Сыктывкаркӧд;

мӧдӧдны торъя инвестицияяс автомобиль туйяс стрӧитӧмӧ да вужвыйӧн вежӧмӧ

государственно-частнӧй партнёрство механизмъяс подув вылын;

могмӧдны туй вез сӧвмӧдӧм олан пунктъяс дорӧ матыстчанiнъясын, транспорт

юкланiнъясын, транспорт туйвежъясын видзчысянлун могмӧдысь норма корӧмъяс

серти;

участвуйтны «Санкт-Петербург – Медвежьегорск – Каргополь – Сыктывкар – Ку-

дымкар – Пермь, Воркута, Нарьян-Мар, Салехард, Соликамск каръясӧ пыралӧмӧн»

инвестиция проект збыльмӧдӧмын «Сыктывкар – Ухта – Печора – Усинск – Нарьян-Мар,

Воркута да Салехард каръясӧ пыралӧмӧн» автомобиль туй юкӧнъяс вылын;

стрӧитны автомобиль туйяс, на лыдын:

Айкина – Кослан,

Ухта – Мылдiн – Комсомольск – Якша,

Печора – Вуктыл;

стрӧитны посъяс да путепроводъяс, сы лыдын:

«Нэмдiн – Югыдъяг – Тимшер» автомобиль туй вылын Нэм ю вомӧн пос;

«Сыктывкар – Ухта – Печора – Усинск – Нарьян-Мар» автомобиль туй вылын кӧрт

туй вомӧн путепровод;

Лыжа ю вомӧн поска вуджӧм;

вӧдитчыны автомобиль туйяс стрӧитiгӧн да дзоньталiгӧн выль технологияясӧн,

ӧнiя машинаясӧн да механизмъясӧн;

момгӧдны меставывса стрӧитчан материалъясӧн автомобиль туйяс стрӧитан да

дзоньталан уджъяс.

Туй овмӧс сӧвмӧдӧмын медтӧдчана нырвизьясӧн лоӧны:

регионса да муниципалитеткостса тӧдчанлуна уджалысь автомобиль туйяслысь да

на вывса сооружениеяслысь транспортно-эксплуатационнӧй состояние бурмӧдӧм;

Коми Республикаса каръяс да районъяс костын транспорта зумыд йитӧд

могмӧдӧм;

Коми Республикалысь Россия Федерацияса войвыв регионъяскӧд йитӧдъяс

могмӧдысь выль автотуйяса коридоръяс лӧсьӧдӧм.

Пуктӧм могъяссӧ збыльмӧдны отсаласны:

торъя мога федеральнӧй уджтас мероприятиеяс збыльмӧдӧмын участвуйтӧм;

автомобиль туйяс вез сӧвмӧдӧм кузя торъя мога уджтасъяс лӧсьӧдӧм да

збыльмӧдӧм;

Коми Республикаса туй овмӧс сӧвмӧдӧм кузя инвестиция проектъяс збыльмӧдӧм

вылӧ инвестицияяс мӧдӧдӧмлы условиеяс лӧсьӧдӧм;

Коми Республика мутасын автомобиль туйяс стрӧитӧм да вужвыйӧн вежӧм кузя

инвестиция проектъяслы государственнӧй отсӧг сетӧм;

туй овмӧсса объектъяслы Коми Республикаса республиканскӧй бюджетысь сьӧмӧн

могмӧдӧм пыр государственнӧй отсӧг сетӧм.

Туй вез сӧвмӧдӧм 2020 во кежлӧ сетас позянлун:

зiльмӧдны мупытшса озырлунъяслӧн выль куйланiнъясын мупытшса озырлунъяс

корсян уджъяс нуӧдӧм;

дженьдӧдны донiз сора-сырьё озырлунъяс (из шом, мусир да мусирысь вӧчӧмторъяс,

боксит, марганец), а сiдзжӧ вӧр да вӧр продукция нуан ылнасӧ Коми Республикаысь

Ураллань – 390 км вылӧ, Архангельсклань - 400 км унджык вылӧ;

лӧсьӧдны условиеяс орччаса регионъяскӧд экономика боксянь выгӧднӧй зумыд

йитӧдъяс артмӧдӧм вылӧ;

могмӧдны вочӧжся йитӧд Коми Республикаса олан пунктъяслысь районса

юрсиктъяскӧд, Коми Республикаса юркаркӧд – Сыктывкаркӧд, а сiдзжӧ орччаса

регионъяскӧд;

кыпӧдны йӧзӧс уджӧн могмӧдӧм автотуйяс стрӧитан, дзоньталан да уджӧдан

юкӧнын.

«Сыктывкар – Ухта – Печора – Усинск – Нарьян-Мар» да «Айкина – Кослан»

автомобильнӧй туйяс стрӧитӧм помалӧм бӧрын Коми Республикаса муниципалитетъясын 200 сюрсысь унджык морт вермасны петны регионса да муниципалитеткостса тӧдчанлуна, ставӧн вӧдитчана автомобиль туйяслӧн подув везӧ.

6.3. Энергосистема сӧвмӧдӧм

Энергосистема сӧвмӧдӧмлӧн медшӧр могӧн лоӧ пытшкӧсса да ортсыса

потребительясӧс надёжнӧя, тырмана да дон серти шогмана шоныдӧн да биӧн

могмӧдӧм.

Индӧм могъяссӧ шедӧдӧм могысь Коми Республикаса энергосистемаын нуӧдӧм

реформа дырйи колӧ:

биӧн вӧдитчан йӧрыш ыдждӧмкӧд йитӧдын, уджалан вынйӧръяс стрӧитӧм да

вужвыйӧн вежӧм кузя инвестиция проектъяс збыльмӧдӧмкӧд йитӧдын, вынйӧръяслысь

стратегическӧй видзас лӧсьӧдӧмкӧд йитӧдын ыдждӧдны электроэнергия вӧчӧм да

сетӧм;

нуӧдны энергия видзан политика;

вӧдитчыны выльмӧдсяна энергоресуръясӧн: пу ломтасӧн, вӧр вӧчӧдан шыбласъясӧн,

ичӧт ГЭС стрӧитӧм да эксплуатацияӧ пыртӧм;

вӧдитчыны ӧттшӧтш мунана биаруӧн, стрӧитны шахтаясын каптируйтан метан

вылын газодизельнӧй установкаяса электростанцияяс, вӧдитчыны из шома выль

мӧдпӧлалан вынйӧръясӧн из шом сотан ӧнiя экология боксянь сӧстӧм технологияяс

подув вылын;

вӧдитчыны выль технологияясӧн да бурмӧдны биаруӧн вӧдитчӧмлысь бӧртаслун

биаруа ломтысянiнъясын, вуджӧдны ломтысянiнъяссӧ мини-ТЭЦӧ;

лӧсьӧдны условиеяс энергетика предприятиеяссӧ сьӧма бурмӧдӧм вылӧ да уджалан

фондъяссӧ выльмӧдӧм вылӧ;

мӧдӧдны инвестицияяс энергетика объектъяс стрӧитӧм да вужвыйӧн вежӧм кузя

проектъяс збыльмӧдӧм вылӧ;

выльмӧдны Печорскӧй ГРЭСлысь мӧдпӧлалысь оборудование, помавны квайтӧд

энергоблок стрӧитӧм, выльмӧдны уджалан электростанцияяслысь уджӧдан оборудо-

вание;

стрӧитны энергияӧн могмӧдан выль объектъяс:

Сыктывкарын ставӧн вӧдитчана 130 МВт вынйӧра ТЭЦ;

Усинскын 100 МВт вынйӧра мини-ТЭЦ;

Сосногорскса глиноземнӧй заводлысь 52 МВт вынйӧра ТЭЦ;

Мылдiнса вӧр промышленнӧй комплекслысь 150 МВт вынйӧра ТЭЦ;

Ярегаса нефтетитановӧй комплекслысь 64 МВт вынйӧра ТЭЦ;

«Ямал – Европа» биару транспорт системалы 90 МВт ӧтувъя вынйӧра электро-

станцияяс;

стрӧитны «Печораса ГРЭС – Ухта –Микунь», «Печораса ГРЭС – Усинск» ВЛ 220

кВ би сетан визьяс;

ыдждӧдны «Монди Сыктывкарса ЛПК» ВАКлысь мӧдпӧлалан вынйӧръяссӧ 80

МВт вылӧ («Степ» проект збыльмӧдӧм);

лӧсьӧдны конкурентӧй гӧгӧртас би вӧчан да сетан рынок вылын;

вужвыйӧн вежны да выльмӧдны шоныдӧн могмӧдысь объектъяс.

Коми Республикаса энергосистема сӧвмӧдӧмлӧн медтӧдчана нырвизьясӧн

лоӧны:

потребительясӧс надёжнӧя могмӧдӧм вылӧ би вӧчан да сетан ыджда могмӧдӧм;

энергия видзан политика нуӧдӧм да выльмӧдсяна энергоресуръясӧн вӧдитчӧм;

би вӧчан да сетан рынок вылын конкурентӧй гӧгӧртас лӧсьӧдӧм.

Пуктӧм могъяссӧ збыльмӧдысь механизмъяс пиын:

Коми Республикалысь энергетическӧй стратегия лӧсьӧдӧм да збыльмӧдӧм;

Коми Республикаын энергетика сӧвмӧдан перспективнӧй схема збыльмӧдысь эко-

номика, удж котыртана да нормативнӧй правовӧй механизмъяс дасьтӧм.

Энергосистема сӧвмӧдӧм кузя могъяс збыльмӧдӧмыс сетас позянлун:

могмӧдны Коми Республикалысь энергетическӧй видзчысянлун да артмӧдны

бур условиеяс Коми Республикаса экономика водзӧ сӧвмӧдӧмлы да йӧзлысь олӧмсӧ

бурмӧдӧмлы;

ыдждӧдны 2020 во кежлӧ 3,25 млн.кВт-ӧдз электростанцияяслысь вынйӧр;

ыдждӧны 16,6 млрд.кВт.ч-ӧдз электроэнергия вӧчӧм;

ладмӧдны ломтас вылӧ да найӧс вайӧм кузя могмӧсъяс вылӧ донсӧ;

артмӧдны выль уджалан местаяс.

6.4. Связь сӧвмӧдӧм

Республикаын связь сӧвмӧдӧмлӧн могӧн лоӧ йӧзлысь да организацияяслысь связь

коланлунсӧ мыетш позяна могмӧдӧм Коми Республикаын ӧнiя телекоммуникационнӧй

вез лӧсьӧдӧм да связьлысь традиционнӧй сикасъяс, сы лыдын пошта да телефона-

телеграфа, видзӧм тшӧт весьтӧ.

Индӧм могсӧ олӧмӧ пӧртӧм могысь колӧ:

лӧсьӧдны конкурентнӧй гӧгӧртас, могмӧдны став операторлы ӧткодь инӧдъяс,

пыртны выль технологияяс да связьын выль могмӧсъяс;

лӧсьӧдны условиеяс связь инфраструктура сӧвмӧдӧмӧ инвесторъясӧс вайӧдӧм

вылӧ;

збыльмӧдны Россия Федерацияса мӧд субъектъяскӧд ӧтвылысь связь визьяс

стрӧитӧм кузя проектъяс;

водзӧ вуджӧдны Коми Республикаын связь везсӧ цифровӧй технологияяс вылӧ,

сы лыдын:

котыртны связьлысь цифровӧй каналъяс республика сайын;

стрӧитны связьлысь зонаяспытшса цифровӧй визьяс каръяс да районъяс костын;

вужвыйӧн вежны да выльмӧдны цифровӧй станцияяс республикаса каръясын;

вуджны цифровӧй связь сикасӧ сиктъясын;

паськӧдны абонент ыджда, вужвыйӧн вежны да выльмӧдны уджалан оборудова-

ние;

паськӧдны электросвязьлысь зэв бур могмӧсъяс сетанног;

бурмӧдны связь могмӧсъяслысь донсӧ, стӧчмӧдны связь могмӧсъяс;

могмӧдны сиктса олан пунктъясын олысьясӧс став сикас связьӧн;

бурмӧдны пошта связьлысь инфраструктура;

паськӧдны поштаӧн выль могмӧсъяс сетӧм;

пыртны да сӧвмӧдны ӧнiя пошта-банкса да сьӧм серти могмӧсъяс;

вуджӧдны республикаса став телевизионнӧй да радиовещательнӧй каналъяссӧ

висьталӧмын цифровӧй сикас вылӧ;

сӧвмӧдны да уджӧдны республика мутасын спутниковӧй цифровӧй телерадиове-

щаниелысь вез;

лӧсьӧдны цифровӧй эфирнӧй телерадиовещаниеын выль везъяс.

Коми Республикаса связь сӧвмӧдӧмлӧн медтӧдчана нырвизьясӧн лоӧны:

республикаын ӧнiя телекоммуникационнӧй вез лӧсьӧдны помалӧм;

связь да юӧр сетан тшупӧдын мутаса торъялӧмъяс бырӧдӧм;

быд олан пунктын ставлы шогмана могмӧсъяс сетан позянлун могмӧдӧм;

республика мутасын уджалысь связь операторъяс костын конкуренция вылӧ усло-

виеяс лӧсьӧдӧм.

Пуктӧм могъяссӧ збыльмӧдысь механизмъяс пиын:

Коми Республикаса Правительство да республикаса рынок вылын связь могмӧсъяс

сетысь организацияяс костын ӧтувъя уджалӧм йылысь сёрнитчӧмъяс збыльмӧдӧм

государственно-частнӧй партнёрство принципъясӧ кутчысьӧмӧн;

Коми Республика мутасын связь сӧвмӧдӧм кузя мероприятиеяс збыльмӧдӧмлы

отсалӧм.

Связь сӧвмӧдӧм кузя могъяс збыльмӧдӧмыс сетас позянлун:

ыдждӧдны связь могмӧсъяслысь ыдждасӧ 2020 во кежлӧ 1,9 пӧв 2008 во серти;

ыдждӧдны электрическӧй телефона связя йӧзлысь пайсӧ 2020 во кежлӧ 94,3

прӧчентӧдз;

шедӧдны телевизионнӧй висьталӧмӧн йӧзӧс могмӧдан тшупӧдын 99,9 прӧчент,

провод пыр висьталӧмӧн – 98 прӧчент;

лӧсьӧдны Коми Республика мутасын ӧнiя телекоммуникационнӧй вез, мый вермас

могмӧдны йӧзлысь да организацияяслысь связьлӧн бур могмӧсъяс коланлунсӧ.

6.5. Информатизация да массовӧй коммуникация средствояс сӧвмӧдӧм

Информатизация да массовӧй коммуникация средствояс сӧвмӧдӧмлӧн шӧр могӧн

лоӧ Коми Республика мутасын ӧтувъя юӧра пространство лӧсьӧдӧм, а сiдзжӧ ставрос-

сияса юӧра пространствоӧ пырӧм.

Индӧм могсӧ олӧмӧ пӧртӧм могысь колӧ:

1) информатизация юкӧнын:

лӧсьӧдны кӧзяйствуйтысь субъектъяслы юӧра отсӧг сетан система;

пыртны социальнӧй юкӧнӧн веськӧдлан процессъясӧ информатизация система,

сы лыдын:

велӧдан процессӧ информационнӧй технологияяс пыртӧм, Коми Республикаын

став государственнӧй да муниципальнӧй челядьӧс велӧданiн, профессияӧ велӧдан

государственнӧй учреждение тырвыйӧ компьютеръясӧн могмӧдӧм;

дзоньвидзалун видзан учреждениеяс информатизируйтӧм, телемедицинскӧй везъяс

лӧсьӧдӧм;

культура учреждениеяс информатизируйтӧм, выль юӧра продуктъяс вӧчӧм, регионса

электроннӧй библиотечнӧй ресуръяс лӧсьӧдӧм да сӧвмӧдӧм;

йӧзлы отсӧг сетан органъяс да йӧзӧс социальнӧя могмӧдан учреждениеяс

информатизируйтӧм;

лӧсьӧдны Коми Республикаса государственнӧй веськӧдлан органъяслӧн уджлы

юӧра отсӧг сетан система, сы лыдын:

Коми Республикаса «электроннӧй правительстволысь» система юкӧнъяс да эле-

ментъяс лӧсьӧдӧм;

Коми Республикаса юӧра да телекоммуникационнӧй инфраструктура сӧвмӧдӧм;

регионса юӧра системаяслысь ӧта-мӧдкӧд юӧра йитӧд серти стандартъяс да ре-

гламент лӧсьӧдӧм;

юӧра да телекоммуникационнӧй технологияяс сӧвмӧдан да наӧн вӧдитчан юкӧнын

нормативно-правовӧй подув бурмӧдӧм;

оланподув инӧдъяс збыльмӧдӧм могысь юӧр дорӧ гражданӧс лэдзан юӧр сетан си-

стема лӧсьӧдӧм да Коми Республикаса гражданалы да организацияяслы государственнӧй

могмӧсъяс сетан ногтуй бурмӧдӧм;

юӧр, юӧра видзчысянлун доръяна системаяс да средствояс лӧсьӧдӧм;

вӧр-ваӧн вӧдитчан да гӧгӧртас видзан юкӧнын информатизация сӧвмӧдӧм;

2008-2012 вояс вылӧ видз-му овмӧс да видз-му овмӧс продукция, сырьё да сёян-юан

сӧвмӧдан государственнӧй уджтаслӧн мероприятиеяс збыльмӧдӧм йӧрышын республи-

каын видз-му овмӧс комплекс юӧрӧн могмӧдысь ӧтувъя система лӧсьӧдӧм да видз-му

овмӧс юкӧнын государственнӧй юӧра ресуръяс дорӧ лэдзӧм могмӧдӧм;

кар стрӧитан удж юӧрӧн могмӧдан республикаса система лӧсьӧдӧм;

отсавны сӧвмӧдны информатизация республикаса каръясын да сиктъясын, сы

лыдын:

ылысса да сьӧкыда воӧдчан мутасъясын информационно-коммуникационнӧй ин-

фраструктура сӧвмӧдӧмлы отсӧг сетӧм;

«Интернет» везйӧ ставлы пырана пунктъяс лӧсьӧдӧм;

гражданаӧс колана юӧрӧн могмӧдӧмын, мый йитчӧма налӧн оланпас инӧдъяс да вӧля

збыльмӧдӧмкӧд, сы лыдын уна сикас социальнӧй отсӧг босьтӧм вылӧ инӧд, архивъясӧн

могмӧсъяс сетанног бурмӧдӧм да могмӧс сикасъяс паськӧдӧм;

юӧра могмӧс босьтысьяслысь лоны вермана кытш паськӧдысь юӧра технологияяс

пыртӧм, сы лыдын библиотекаясын да музейясын;

республикаын кадръяс, информационно-коммуникационнӧй технологияяс пыртӧм,

уджӧдӧм да сӧвмӧдӧм кузя специалистъясӧс дасьтан да выль уджсикасӧ велӧдан система

лӧсьӧдӧм;

2) массовӧй коммуникация средствояс сӧвмӧдан юкӧнын:

Коми Республикаын йӧзӧс юӧртан государственнӧй да муниципалитетса печатайтӧм

средствояс материально-техническӧя сӧвмӧдӧм, оборудование выльмӧдӧм да выль обо-

рудование ньӧбӧм;

ичӧт да шӧр полиграфия производство котыртӧмлы отсалӧм;

«Коми республиканскӧй телевизионнӧй канал» Коми Республикаса государственнӧй

ӧтувтӧм предприятиелысь телевизионнӧй висьталан везлысь мӧд ӧчеред стрӧитӧм;

техника позянлунъяс серти спутникса юклан системакӧд ладмӧдчысь выль

аппаратно-студийнӧй комплекс лӧсьӧдӧм;

«Коми республиканскӧй телевизионнӧй канал» Коми Республикаса государственнӧй

ӧтувтӧм предприятиелысь технологическӧй инфраструктурасӧ сӧвмӧдӧм, сы лыдын абу

студияса висьталан средствояс пыртӧм;

каръясын да районъясын корреспондент пунктъяслысь да филиалъяслысь вез

сӧвмӧдӧм;

массовӧй коммуникация юкӧнын медбур традицияяс да шедӧдӧмъяс паськӧдӧм;

йӧзлы юӧр сетан средствояс серти мыччӧдъяслысь электроннӧй интегрированнӧй

юӧра база сӧвмӧдӧм;

висьталӧмын выль техническӧй тшупӧд вылӧ вуджӧм, тшӧтш и аналоговӧй теле-

радиовещание цифровӧй вылӧ вежӧм;

республикаса радио пыр висьталӧм лӧсьӧдӧм.

Информатизация да массовӧй коммуникация средствояс сӧвмӧдӧмлӧн медтӧдчана

нырвизьясӧн лоӧны республикаса экономикаын выль информационно-коммуникационнӧй

технологияяс пыртӧм да наӧн эффективнӧя вӧдитчӧм.

Информатизация да массовӧй коммуникация средствояс сӧвмӧдан могъяс

збыльмӧдысь мехнизмъясысь ӧтиӧн лоӧ торъя мога федеральнӧй да республикаса уджтас

мероприятиеяс збыльмӧдӧмын участвуйтӧм.

Информатизация да массовӧй коммуникация средствояс сӧвмӧдӧм кузя могъяс

збыльмӧдӧмыс сетас позянлун:

помавны стрӧитны ӧнiя ёна надёжнӧй информационно-коммуникационнӧй вез, мый

могмӧдас республикаса государственнӧй веськӧдлан органъяслысь, наука да велӧдчан

учреждениеяслысь, йӧзлы юӧр сетан средствояслысь мыччӧдъяс сетан системалысь

регионса везйӧ этапъяс серти пырӧмсӧ;

могмӧдны компьютернӧй техникаӧн да юӧрӧн вежласян средствоясӧн республикаса

государственнӧй веськӧдлан органъясын уджалан местаяслысь 95 прӧчент;

могмӧдны Коми Республикаса челядьӧс велӧданiнъяс компьютернӧй техникаӧн да

велӧдан ресуръяс дорӧ лэдзан средствоясӧн, ӧти компьютер вылӧ 15 велӧдчысь норма

серти;

лӧсьӧдны дистанционнӧй велӧдан система да велӧдысьяслысь квалификация

кыпӧдан система;

лӧсьӧдны республикаса велӧдан телекоммуникационнӧй вез (документъясӧн

электроннӧя вӧдитчан система);

лӧсьӧдны юӧра Интернет-портал, кӧнi эм Коми Республикаса став велӧдан учрежде-

ние йылысь юӧр (тӧдмӧгъяс), а сiдзжӧ Коми Республикаса став велӧдан учреждениелӧн

официальнӧй сайтъяс вылӧ ыстысьӧмъяс;

лӧсьӧдны Коми Республикаса государственнӧй эмбурын объектъяс йылысь

мыччӧдъяслысь электроннӧй база да тӧдмӧгъяслысь реестръяс;

ыдждӧдны торйӧн да чукӧрӧн вузасьӧмын электроннӧй форма операцияяслысь

йӧрышсӧ тайӧ сикас могмӧс сетӧм ӧтувъя йӧрышысь25 прӧчентӧдз;

ыдждӧдны йӧзлы юӧр сетан асшӧр электроннӧй средствояслысь удельнӧй сьӧктасӧ

80 прӧчентӧдз республикаын йӧзлы юӧр сетан став средство лыд серти;

могмӧдны гортса овмӧсъяс торъя компьютеръясӧн, сы лыдын «Интернет» дорӧ

йитӧм, 75 прӧчентысь абу этшаджык;

могмӧдны государственнӧй могмӧсъяслысь пайсӧ, мый йӧзыс вермасны бось-

тны юӧра да телекоммуникационнӧй технологияяс отсӧгӧн, Коми Республикаын

государственнӧй могмӧсъяслӧн ӧтувъя йӧрышын 50 прӧчент мында;

вайӧдны юӧра да телекоммуникационнӧй технологияяс юкӧнын подув могмӧсъялысь

йӧзлы шогманлунсӧ 100 прӧчентӧдз;

ыдждӧдны государственнӧй власьт органъяс костын документъясӧн электроннӧя

вӧдитчӧмсӧ документъясӧн вӧдитчан ӧтувъя йӧрышын 70 прӧчентӧдз;

могмӧдны электроннӧй формаӧ вуджӧдӧм библиотекаса фондъяслысь пайсӧ ставӧн

вӧдитчана библиотека фондъяс ӧтувъя йӧрышын 20 прӧчентысь абу этшаджык, сы лыдын

библиотека каталогъяс – 70 прӧчент.

7. Тэчаса политика

7.1. Мусир да биару комплекс сӧвмӧдӧм

7.1.1. Мусир да биару перйӧм

Коми Республикаса мусир да биару комплекс сӧвмӧдӧмлӧн могӧн лоӧ мусир да
 биару перйӧмлысь зумыда содӧм могмӧдӧм углеводорода сырьё куйланiнъяслысь

видзасӧн тӧлкӧн, ӧтвывтана да эффективнӧя вӧдитчӧм подув вылын, мусир да биару

комплекслӧн продукциялысь конкурентоспособносьт кыпӧдӧм сылысь технологическӧй

да тӧвар тэчассӧ коланногӧдӧм подув вылын.

Мог збыльмӧдӧм вылӧ колӧ:

1) мусир перйӧмын:

могмӧдны мусир вежласьтӧма перйӧм уджӧдан куйланiнъяс ӧддзӧдӧм да

промышленнӧя вӧдитӧм вылӧ дасьтӧм куйланiнъяс пыртӧм подув вылын. Коми Ре-

спублика мутасын лоӧ заводитӧма уджӧдны мусир выль куйланiнъяс: Осваньюрса,

Баяндiса, Войвыв Вольмаса, Стрелинса, Усть-Макарихинса, Лунвыв Ипатьса, Вылыс

Мастеръёльса, Мичаёльса, Осокинса, Рытыв Баганскса, Каменскса;

ыдждӧдны уджӧдан буритчӧмӧ да куйланiнъяссӧ уджалiгкежлӧ дасьтӧмӧ быдвося

инвестицияяслысь ыдждасӧ;

паськыда пыртны ӧнiя инновационнӧй (шоныд, биаруа, химия, микробиология)

методъяс пластъясысь мусир перйӧм кузя;

буритны мӧд водсанога стволъяссӧ ва да мусира да тупкысса зонаясысь кольӧм

мусир видзассӧ перйӧм могысь;

вӧдитчыны лёка йиджтан, абу ӧтнога, ичӧт кызта пластъяс вӧдитны позянлун

сетысь технологияясӧн;

вӧдитчыны дзик выль технологияясӧн Ярегаса да Усинскса куйланiнъясысь зэв

нюдз мусир перйигӧн, мый сетас позянлун ыдждӧдны пластъясысь мусир перйӧмсӧ;

ичӧтмӧдны абу уджалысь скважинаяслысь фонд, вужвыйӧн вежны уджалан обо-

рудование;

ыдждӧдны мусир да биару чӧжӧса выль зонаясӧ петан мупытшса озырлун корсян-

туялан удж финасируйтӧм, кыдз государство боксянь, сiдз и му пытшса озырлунъясӧн

вӧдитчысьяс боксянь;

лӧсьӧдны условиеяс Тимано-Печораса провинцияын мусир да биару озырлунъяс

вӧдитысь субъектъяслы ӧта-мӧдлы выгӧднӧй ӧтвыв уджалӧм вылӧ;

биару перйӧмын:

заводитны уджӧдны ичӧт видзаса биару куйланiнъяс: Югыд-Соплесса, Печорого-

родса, Рытыв Печорогородса, Войвыв Югыдса, Шӧр Сьӧдъёльса;

лӧсьӧдны Вуктылса мусир да биару конденсата куйланiнын видзанiн-ӧткодьлун

кутысь, пласт вылӧ кос (тюменьса) биаруӧн тӧдчысь технологияӧн вӧдитчӧмӧн, углево-

дород содтӧд перйӧм могысь да уна мытшӧд решитӧм могысь, на лыдын Сосногороскса

биару переработайтана завод сырьёӧн дыр кад вылӧ могмӧдӧм да тшӧтш биару транс-

порт системалысь надёжносьт решитӧм биаруӧн вӧдитчӧмын вося кадколаст серти абу

ӧткодьлун ичӧтмӧдӧм отсӧгӧн;

нуӧдны биару чукӧртан да транспортируйтан системалысь капитальнӧй

дзоньталӧм;

нуӧдны мупытшса озырлун корсян-туялан уджъяс выль перспективнӧй биару

куйланiнъяс аддзӧм да вӧдитӧм могысь;

збыльмӧдны биару ичӧт куйланiнъяс уджӧдны заводитӧм кузя «Ямал» мегапроект,

мый отсалас выль нога донъявны биару перйӧмлысь перспективаяссӧ Полярнӧй да

Приполярнӧй Ураллӧн рытыввыв бокша районъясын.

Коми Республикаса мусир да биару комплекс сӧвмӧдӧмын медтӧдчана нырвизьясӧн

лоӧны:

водзын мунысь технологияяс лӧсьӧдӧм да наӧн вӧдитчӧм подув вылын углеводорода

сырьё выль куйланiнъясӧн тӧлкӧн да эффективнӧя вӧдитчӧм;

промышленнӧй категорияа видзасъясӧн углеводородъяс перйӧм содтӧм;

мусир да биару куйланiнъяс удж кежлӧ дасьтiгӧн да уджӧдiгӧн экология видзчы-

сянлун видзӧм.

Пуктӧм могъяссӧ збыльмӧдысь механизмъяс пиын:

экономика сӧвмӧдӧм, экология видзчысянлун, социальнӧй кывкутӧм, инфраструкту-

ра сӧвмӧдӧм серти Коми Республикаса Правительстволӧн да мусир да биару комплексын

нуӧдысь компанияяслӧн ӧтвылысь уджалӧм;

мусир да биару комплекс сӧвмӧдӧмӧ ваян инвестицияяслысь ыджда ыдждӧдӧм;

ичӧт да шӧр предпринимательство сӧвмӧмлы отсалӧм;

профессия кежлӧ дасьтан да кадръясӧс выль уджсикасӧ велӧдан система бурмӧдӧм,

квалифицированнӧй уджалысьясӧс уджӧ босьтчӧдӧм.

Мусир да биару комплекс водзӧ сӧвмӧдӧм кузя могъяс збыльмӧдӧмыс сетас по-

зянлун:

лэптыны углеводорода сырьё перйӧмлысь ыджда;

бурмӧдны мусир да биару куйланiнъясӧн вӧдитчӧмлысь бӧртаслун;

вайӧдны мусиркӧд тшӧтш петысь биаруӧн вӧдитчан тшупӧдсӧ 95 прӧчентӧдз;

ыдждӧдны воталан база да Коми Республикаса консолидированнӧй бюджетӧ вот

воӧм.

Мусир, тшӧтш и биару конденсат, перйӧмлӧн ыдждаыс кыпӧдчас 2020 во кежлӧ

15 млн. тоннаӧдз, вӧр-ва биарулӧн – видзасъяс перйӧм понда коляс 3,25 млн. тонна

тшупӧдын.

7.1.2 Мусирысь да биаруысь мӧдтор вӧчӧм

Коми Республикаын мусир да биару переработайтана промышленносьт сӧвмӧдӧмлӧн

могӧн лоӧ производстволысь зумыда быдмӧм могмӧдӧм углеводорода сырьё перера-

боткалысь джудждалун ыдждӧдӧм тшӧт весьтӧ, выль прогрессивнӧй технологияясӧн

вӧдитчӧм тшӧт весьтӧ, тӧварнӧй продукциялысь качество да экология характеристикаяс

бурмӧдӧм тшӧт весьтӧ, вӧчан продукциялысь конкурентспособносьт кыпӧдӧм тшӧт

весьтӧ.

Индӧм могсӧ збыльмӧдӧм могысь колӧ:

вужвыйӧн вежны мусир да биару переработайтана производствоясын ӧтувзаводса

овмӧслысь технологическӧй установкаяс да объектъяс;

збыльмӧдны мусир да биару переработайтана производствояслы инженерно-

техническӧй да специальнӧй дорйӧг могмӧдӧм кузя мероприятиеяс;

пыртны мотора ломтас качество дорӧ рыноклысь быдмысь корӧмъяс могмӧдысь

выль технологическӧй процессъяс;

ньӧбны да заводитны уджӧдны вӧр-ва видзӧм кузя чорыд корӧмъяслы вочавидзысь

ӧнiя оборудование;

вежны вӧчан продукциялысь тэчассӧ сьӧкыд мусир переработка йӧрыш ыдждӧдӧм

отсӧгӧн «ЛУКОЙЛ-Ухтанефтепереработка» ИКК-ын, Ярегаса куйланiнын сiйӧс

перйӧмлысь виччысяна ыдждӧдӧмсӧ да АВТ установка выль техникаӧн могмӧдӧм кузя

уджъяс помалӧмсӧ тӧд вылӧ босьтӧмӧн;

ӧддзӧдны выль переработайтана производствояслысь сӧвмӧмсӧ, сы лыдын:

Усинскса мусир переработайтана завод стрӧитны помалӧм;

«ЛУКОЙЛ-Ухтанефтепереработка» ИКК-ын выль АТ-2 мусир медводдза пере-

работка кузя установка стрӧитӧм («ЛУКОЙЛ» ВАК НК-лӧн промышленнӧй стрӧйбаяс

да оланiнъяс лэптан планӧ индӧм проектсӧ пыртiгӧн);

«Сосногорскса биару переработайтан заводын конденсат переработайтӧм серти

производство вужвыйӧн вежӧм» проект збыльмӧдӧм («Газпром трансгаз Ухта» ИКК),

мый сетас позянлун киритны лёк нога тӧдчана технологическӧй лоӧмторъяс, ыдждӧдны

углеводорода сырьё переработка джудждасӧ, вӧчны продукциялысь выль сикасъяс

(кизьӧртӧм биару, веськыда вийӧдӧм бензин, гожся да тӧвся дизеля ломтас, мусир ломтас

(мазут) да бензина фракция).

Мусир да биару переработайтана промышленносьт сӧвмӧдӧмын медтӧдчана

нырвизьясӧн лоӧны:

мусир да биару переработкаӧ выль прогрессивнӧй технологияяс пыртӧм;

углеводорода сырьё переработкалысь джудждасӧ ыдждӧдӧм;

углеводорода сырьё переработкаысь чӧжӧс сетӧм ыдждӧдӧм;

производстволысь да мусирысь вӧчӧмторъяс транспортируйтӧмлысь экология

видзчысянлун видзӧм.

Пуктӧм могъяссӧ збыльмӧдны кутасны отсавны:

экономика сӧвмӧдӧм, экология видзчысянлун, социальнӧй кывкутӧм, инфраструк-

тура сӧвмӧдӧм серти Коми Республикаса Правительстволӧн да мусир да биару пере-

работайтана промышленносьтса организацияяслӧн ӧтвылысь уджалӧм;

профессия кежлӧ дасьтан да кадръясӧс выль уджсикасӧ велӧдан система бурмӧдӧм,

квалифицированнӧй уджалысьясӧс уджӧ босьтчӧдӧм.

Индӧм мероприятиеяс збыльмӧдӧмыс сетас позянлун:

могмӧдны мусир продуктъяс вӧчӧмлысь ыджда зумыда лэптӧм;

сӧвмӧдны выль производствояс мусир продуктъяс переработайтӧм кузя;

кыпӧдны вӧчӧм продукциялысь конкурентоспособносьт;

ыдждӧдны углеводорода сырьё переработкаысь чӧжӧс вайӧм вӧчан продукциялысь

тэчассӧ вежӧм тшӧт весьтӧ, мусир продуктъяслысь выль сикасъяс лэдзӧм да налысь

качество бурмӧдӧм тшӧт весьтӧ;

паськӧдны продукция иналан рынокъяс.

2020 воын автомобиль бензин вӧчӧм ыдждаыс лоас 450 сюрс тонна, дизеля ломтас

– 1900 сюрс тонна, ломтысян мазут – 1750 сюрс тонна.

7.2. Из шом промышленносьт сӧвмӧдӧм

Коми Республикаын из шом промышленносьт сӧвмӧдӧмлӧн могӧн лоӧ Коми Респу-

бликаын из шом перйӧм стабилизируйтӧм да зумыда кыпӧдӧм, уджалысь шахтаяслысь

уджалан вынйӧръясӧн ёна вӧдитчигӧн да из шом перйӧм да переработка кузя органи-

зацияяслысь рентабельнӧй удж могмӧдiгӧн.

Индӧм могсӧ позяс збыльмӧдны татшӧм ичӧтджык могъяс олӧмӧ пӧртӧм бӧрын:

уджалысь шахтаяслысь да вынсьӧдан фабрикаяслысь техникасӧ вужвыйӧн вежӧм

да выльмӧдӧм;

из шом перъян да бурмӧдан прогрессивнӧй технологияяс пыртӧм;

лёкторйысь видзана мероприятиеяс нуӧдӧм да промышленнӧй видзчысянлун да

удж видзӧм вылӧ сьӧм ыдждӧдӧм тшӧт весьтӧ абу ӧпаснӧй да авариятӧм производство

могмӧдӧм, куйланiнъяс удж кежлӧ дасьтiгӧн да уджӧдiгӧн экология да технологическӧй

видзчысянлун нормаясӧ кутчысьӧмӧн;

перйӧмлысь ыдждасӧ кыпӧдӧм му пытшкысь перъян уджъяс

ӧтилаӧ вайӧдӧм кузя мероприятиеяс збыльмӧдӧм тшӧт весьтӧ, «Воркутауголь» ВАК-са

да «Воргашорскӧй шахта» ВАК-са из шом перйысь предприятиеяс вылын уджалан ӧд

лэптӧм тшӧт весьтӧ;

реформируйтан процесс помалӧм, «Интаса из шом компания» шахтаясӧн

веськӧдланiн» ВАК-лысь уджалан да сьӧма положениесӧ зумыдмӧдны отсалӧм,

энергетическӧй из шом иналан рынок видзӧм да паськӧдӧм;

отрасль сӧвмӧдӧмӧ, выль зэв бур бӧртаслуна технологияясӧн вӧдитчӧм да уджалысь

производствояс выльмӧдӧм кузя инвестицияяс вайӧдӧм, перспективнӧй инвестиция

проектъяс лӧсьӧдӧм да збыльмӧдӧм;

коксуйтчысь да энергетическӧй из шом суйӧр сайӧ нуӧм ыдждӧдӧм;

биару бырӧдан да из шом шахтаясын петан метанӧн вӧдитчан уджтасъяс лӧсьӧдӧм

да збыльмӧдӧм;

профессия кежлӧ дасьтан да кадръясӧс выль уджсикасӧ велӧдан система бурмӧдӧм,

квалифицированнӧй уджалысьясӧс уджӧ босьтчӧдӧм;

пӧдласьысь из шом шахтаясысь прӧстмӧм уджалысьясӧс мӧдлаӧ овны мунӧмлы

да уджӧн могмӧдӧмлы отсалӧм;

из шом выль куйланiнъяс удж кежлӧ дасьтӧм. Коксуйтчысь из шом перйыны

позянлун йитчӧма Усинскса куйланiн удж кежлӧ дасьтӧмкӧд, «Воркутаса» 33 No-а

шахта уджӧдны заводитӧмкӧд, кӧнiуджалан пластъясын из шомыс аслас качество да

технологическӧй тӧдмӧс серти лоӧ зэв бур качествоа сырьёӧн коксохимическӧй про-

мышленносьтлы;

энергетическӧй из шома Сёйдинса куйланiн ыджыд ӧдӧн тӧдмавны помалӧм («МИ-

РЕКО» му пытшса озырлунъяс корсьысь компания» ПАК);

выль шахтаяс стрӧитӧм. Ломтас да энергетика комплекс сӧвмӧм серти стратегическӧй

водзвыв висьталӧмыс, мый серти артыштӧма Коми Республика мутасын энергетическӧй

из шомлӧн меставывса видзасъяс подув вылын выль генерируйтысь вынйӧръяс быть

лӧсьӧдӧм, тӧдчӧдӧ Сёйдинса из шом куйланiн стрӧитӧм да промышленнӧя вӧдитӧм

ӧддзӧдӧмсӧ, энергетическӧй из шом перйӧм кузя выль вынйӧръяс лӧсьӧдӧм отсӧгӧн

(«Сёйдинса-3», «Сёйдинса-6» из шом перйысь шахтаяс проектируйтӧм да стрӧитӧм),

«Воргашорскӧй-4» шахта стрӧитӧм тшӧт весьтӧ Воркутаса промышленнӧй районын из

шом перйӧм водзӧ паськӧдӧм отсӧгӧн.

Из шом промышленносьт сӧвмӧдӧмлӧн медтӧдчана нырвизьясӧн лоӧны:

из шом перйӧм да переработка кузя предприятиеяслысь рентабельнӧй удж

могмӧдӧм, перйӧмлысь ыджда кыпӧдӧм да асдон чинтӧм дырйи;

Печораса из шом бассейнса энергетическӧй да коксуйтчысь из шом куйланiнъяс

промышленнӧя вӧдитӧм зiльмӧдӧм да паськӧдӧм;

пӧдласьысь из шом шахтаясысь уджалысьясӧс прӧстмӧдӧмкӧд йитчысь социальнӧй

проблемаяс решитӧм.

Пуктӧм могъяссӧ збыльмӧдӧм вылӧ колӧ:

Коми Республикаса Правительство да «Северсталь-Ресурс» ПАК костын ӧтвылысь

уджалӧм йылысь сёрнитчӧм збыльмӧдӧм, Печораса из шом бассейнын производство

сӧвмӧдӧм да социальнӧй проблемаяс решитӧм кузя ӧта-мӧдса кӧсйысьӧмъяс серти;

экономика сӧвмӧдӧм, экология видзчысянлун, социальнӧй кывкутӧм, инфраструкту-

ра сӧвмӧдӧм серти Коми Республикаса Правительстволӧн да из шом промышленносьтса

организацияяслӧн ӧтвылысь уджалӧм.

Коми Республикаын из шом промышленносьт водзӧ сӧвмӧдӧм кузя могъяс

збыльмӧдӧмыс сетас позянлун:

кыпӧдны Печораса из шом бассейнса уджалан вынйӧрӧн вӧдитчӧмлысь бӧртаслун,

кыпӧдны из шом перйӧмлысь ыдждасӧ да бурмӧдны переработкалысь качество;

могмӧдны из шом промышленносьтса организацияяслысь убыткатӧм уджаланног

вылӧ вуджӧм.

2020 воын из шом перйӧмлӧн ыдждаыс лоас 17500 сюрс тонна.

7.3. Горноруднӧй комплекс сӧвмӧдӧм

Коми Республикаса горноруднӧй промышленносьт сӧвмӧдӧмлӧн могӧн лоӧ

горноруднӧй сырьё куйланiнъясӧн тӧлкӧн, ӧтвывтана да эффективнӧя вӧдитчӧм, Коми

Республикаса уна отрасля горноруднӧй комплекс лӧсьӧдӧм.

Индӧм могсӧ олӧмӧ пӧртӧм могысь колӧ:

дасьтыны удж кежлӧ да ӧтвывтана вӧдитчыны горноруднӧй сырьё туялӧм

куйланiнъясӧн;

корсьны да паськӧдны продукция иналан пытшкӧсса да ортсыса рынокъяс;

вайӧдны инвестицияяс горноруднӧй комплекс сӧвмӧдӧмӧ;

дасьтыны профессия серти уджалысьясӧс да велӧдны найӧс выль уджсикасӧ;

збыльмӧдны горноруднӧй комплекс сӧвмӧдӧм кузя перспективнӧй инвестиция

проектъяс:

Коми Республикаын бокситно-глиноземнӧй комплекс стрӧитӧм да сылысь вынйӧр

содтӧм;

Хойлинскӧй барит куйланiн лӧсьӧдӧм;

Парнокскӧй кӧрта-марганеча руда куйланiн удж кежлӧ дасьтӧм;

«Желанное» жилаа да пьезооптическӧй кварц куйланiн удж кежлӧ дасьтӧм;

Ярегаса мусир да титан куйланiн комплекснӧя удж кежлӧ дасьтӧм;

Шӧр Тиман вылын Пижмаса кисьталӧм титан куйланiн удж кежлӧ дасьтӧм;

Инта районын «Алькесвож» кӧреннӧй зарни куйланiн удж кежлӧ дасьтӧм;

Серёговоса сов куйланiн промышленнӧй бергалӧмӧ пыртӧм;

Приполярнӧй Уралын «Молюдвож» ыргӧн сора чиръя из куйланiн донъялӧм, туялӧм

да разработайтӧм;

Войкар-Сыня гипербазит вевтас войвылын хрома рудаяс донъялӧм, туялӧм да

разработайтӧм;

Полярнӧй Уралын Нияю-Нияхойса руда падвежасянiнлӧн зарни рудаа объектъяс

геология боксянь туявны помалӧм да промышленнӧя уджӧдӧм;

стрӧитчан материал да быдлаын паныдасьлысь му пытшса озырлун куйланiнъяс

промышленнӧя вӧдитчӧмӧ пыртӧм республикаса стрӧитчан комплекс ас сырьёӧн

могмӧдӧм да республика мутасын инвестиция проектъяс збыльмӧдӧм могысь.

Медтӧдчана нырвизьясӧн лоӧны:

горноруднӧй сырьё перйӧмӧ да найӧс комплекснӧя удж кежлӧ дасьтӧмӧ выль

прогрессивнӧй технологияяс пыртӧм;

сотчан сланецъяс промышленнӧй бергӧдчӧмӧ пыртӧм;

куйланiнъяс удж кежлӧ дасьтiгӧн экология видзчысянлун могмӧдӧм.

Пуктӧм могъяссӧ збыльмӧдны кутасны отсавны:

производство сӧвмӧдӧм, экология видзчысянлун, социальнӧй кывкутӧм, технология

да инфраструктура бурмӧдӧм да выльмӧдӧм серти Коми Республикаса Правительстволӧн

да горноруднӧй комплексын организацияяслӧн ӧтвылысь уджалӧм;

горноруднӧй комплексын организацияяслысь уджсӧ законодательнӧя могмӧдӧм

бурмӧдӧм;

горноруднӧй промышленносьтлы профессия кежлӧ дасьтӧм да кадръясӧс выль

уджсикасӧ велӧдӧм вылӧ условиеяс лӧсьӧдӧм.

Коми Республикаын горноруднӧй промышленносьт водзӧ сӧвмӧдӧм кузя могъяс

збыльмӧдӧмыс сетас позянлун:

лӧсьӧдны Коми Республикаса уна отрасля горноруднӧй комплекс;

ыдждӧдны горноруднӧй сырьё перйӧм да переработайтӧм;

лӧсьӧдны выль переработайтана производствояс;

ыдждӧдны воталан база да Коми Республикаса консолидированнӧй бюджетӧ вот

воӧм;

бурмӧдны йӧзӧс уджӧн могмӧдӧм да ыдждӧдны налысь сьӧма чӧжӧс.

7.4. Вӧр промышленносьт сӧвмӧдӧм

Республикаын вӧр промышленносьт сӧвмӧдӧмлӧн медшӧр могӧн лоӧ вӧр лэдзан да

переработайтан производстволысь йӧрыш да бӧртаслун кыпӧдӧм, мый вермас могмӧдны

пытшкӧсса да ортсыса рыноклысь конкурентоспособнӧй вӧр да бумага продукцияын

коланлунсӧ.

Индӧм могсӧ олӧмӧ пӧртӧм могысь колӧ:

могмӧдны производство ӧдъя технологическӧя выльмӧдӧм энергия да видзас вид-

зана, экология боксянь абу ӧпаснӧй выль технологияяс подув вылын;

паськӧдны ассортимент да сетны производстволы выль нырвизь конкурентоспособнӧй

выль сикаса продукция вӧчӧмын (ламинируйтӧм пу- стружкиа плитаяс, шӧр топыдлуна

пу-сiа плитаяс (МДФ), небыд пу-сiа плитаяс, ориентируйтӧм-стружкиа плитаяс (ОСП),

офиснӧй бумагалӧн выль сикасъяс, абу пагӧдан пу плитаяс, бурмӧдӧм специальнӧй

тӧдмӧса фанера, норма серти лӧсьӧдӧм улислуна специфицированнӧй пиломатериалъяс),

выль сикас санитарно-гигиеническӧй вӧчӧмторъяс;

пыртны пу переработайтан технология сыӧн энергетикаын вӧдитчӧм могысь;

кыпӧдны вӧр лэдзан производствоын уджалан ӧд, вӧр лэдзӧмын хлыстовӧй техно-

логияысь сортиментнӧй технологияӧ вуджӧм тшӧт весьтӧ, выль поколениеа вӧр лэдзан

машинаясӧн вӧдитчӧм тшӧт весьтӧ;

котыртны ылысса районъясын пу да абу пу вӧр видзасъяс ӧтувъя переработайтӧм

кузя организацияяслысь вез;

стрӧитны вӧр лэдзан производствоын во чӧж уджалысь вӧр туйяс;

кыпӧдны сырьёӧн да ломтасӧн вӧдитчӧмлысь бӧртаслун энергия видзана, экология

боксянь абу ӧпаснӧй выль технологияяс пыртӧм тшӧт весьтӧ;

сӧвмӧдны вӧр промышленносьтын вӧдитчан техникасӧ сьӧма кӧртымӧ босьтан-

сетан (лизинг) система;

бурмӧдны пу да бумага продукция стандартизируйтӧм да сертифицируйтӧм;

кутны нырвизь ыджыд тшупӧда переработайтӧм пу продукция экспорт вылӧ;

вынсьӧдны пу да бумага продукция экспортёръяслысь традиционнӧй экспортнӧй

рынокъяс вылын инсӧ да сӧвмӧдны выль товарнӧй рынокъяс;

дасьтыны кадръяс да бурмӧдны налысь тӧдӧмлунъяссӧ вӧр промышленносьтса

предприятиеяслы торъя нырвизь серти квалифицированнӧй специалистъяслӧн коланлун

тӧд вылӧ босьтӧмӧн.

Республикаын вӧр промышленносьт сӧвмӧдӧмын медтӧдчана нырвизьясӧн

лоӧны:

пу пыдiа переработайтӧм серти вынйӧръяс сӧвмӧдӧм, целлюлозно-бумага нырвизя

выль предприятиеяс стрӧитӧм;

вӧр участокъяслысь экономика шогманлун да вӧрӧн вӧдитчан йӧрыш ыдждӧдӧм

могмӧдысь вӧр транспорт инфраструктура сӧвмӧдӧм.

Лоас збыльмӧдӧма татшӧм медтӧдчана инвестиция проектъяс, тшӧтш и суйӧрсайса

инвесторъяс участвуйтӧмӧн:

«Монди Сыктывкарса ЛПК» ВАК-лысь вӧр переработайтана инфраструктура

лӧсьӧдӧм да выльмӧдӧм» («Степ» проект), сы лыдын пу-дасьтан производство, цел-

люлоза, бумага, картон вӧчӧм да би вӧчӧм. Проектсӧ збыльмӧдӧмыс сетас позянлун

содтӧд вӧдитчыны абу бур сорта пулӧн ковтӧм уна видзасӧн 1,0 млн.куб.метраысь

унджык (4 млн.куб.метраӧдз), ыдждӧдны целлюлоза вӧчӧм 190 сюрс тонна вылӧ (750

сюрс тоннаӧдз), бумага да картон – 98 сюрс тонна вылӧ (940 сюрс тоннаӧдз) да би – 80

МВт вылӧ (140 МВт-ӧдз);

«Мылдiнса вӧр промышленнӧй комплекс» («УниверсалСтрой» ИКК), кӧнi артавсьӧ

вӧчны пу ӧтувъя переработайтӧм кузя ӧнiя высокотехнологичнӧй предприятие, кытчӧ

пырасны целлюлознӧй комбинат, бумага фабрика, вӧр пилитан завод да мукӧд произ-

водство. Проект збыльмӧдӧмыс сетас позянлун медводдза этап вылын кыпӧдны вӧр

лэдзан ыдждасӧ 1,0 млн. куб. м вылӧ, могмӧдны 420 сюрс куб. м пиломатериал вонас

вӧчӧм; мӧд этап вылын кыпӧдны вӧр лэдзан ыдждасӧ 3,0 млн. куб. м вылӧ, могмӧдны

700 сюрс куб. м пиломатериал вонас вӧчӧм, могмӧдны 905 сюрс тонна целлюлоза крафт

вӧчӧм; коймӧд этап вылын вайӧдны вӧр лэдзан ыдждасӧ 4-5,5 млн. куб. метраӧдз, содтӧд

могмӧдны мелованнӧй бумага вӧчӧм 450 сюрс тонна вонас;

«Кулӧмдiн районын вӧр промышленнӧй комплекс» («ЦентроВудКоми» ИКК)

пиломатериалъяс вӧчӧм кузя 177,5 сюрс куб. м ыдждаын, столярнӧй да погонажнӧй

вӧчӧмторъяс 125 сюрс куб. м ыдждаын, пеллет да брикет 257 сюрс куб. м ыдждаын.

Проект збыльмӧдӧмыс сетас позянлун ыдждӧдны вӧр лэдзан ыдждасӧ 1,0 млн. куб. м

вылӧ.

Проектъяс збыльмӧдӧмкӧд тшӧтш лоӧ могмӧдӧма уджӧн комплексъяс сувтӧданiн

дорын олысь сиктса йӧзӧс.

Таысь кындзи, дасьтысьӧны збыльмӧдӧм вылӧ ичӧтджык масштаба инвестиция

проектъяс вӧр лэдзӧм, пу вӧчӧдӧм да целлюлоза-бумага вӧчан юкӧнын, на лыдын:

1) плита вӧчӧмын:

«Пу-стружкиа плитаяс (ДСП) вӧчан заводъяс стрӧитӧм вынйӧрнас 157 сюрс куб.м

вонас да ориентируйтӧм-стружкиа плитаяс (ОСП) вӧчан заводъяс стрӧитӧм вынйӧрнас

396 сюрс куб.м вонас («Сафвуд» промышленнӧй чукӧр)» пу вӧчӧдан да вӧр лэдзан

шыбласӧн вӧдитчӧмӧн, мый сетас позянлун лӧсьӧдны шыбластӧм пу вӧчӧдан произ-

водство;

«Небыд пу-сiа плитаяс вӧчӧм кузя линиялысь уджалан вынйӧрсӧ ыдждӧдӧм («Завод

ДВП» ИКК)» 7 млн.кв. м вылӧ;

2) вӧр пилитан производствоын:

«Вӧр пилитан завод» («Норвуд-СМ» ИКК) 400 сюрс куб. м ыдждаа

пиломатериалъясӧн;

«Вӧр пилитан завод «Монди Сыктывкарса ЛПК» ВАК площадка вылын» 500 сюрс

куб. м ыдждаа пиломатериалъясӧн;

«Мезень вӧр промышленнӧй комплекс» ИКК» 200 сюрс куб. м ыдждаа

пиломатериалъясӧн;

3) пу керка стрӧитӧмын:

«Сыктывкарса промышленнӧй комбинат» ИКК лемалӧм брус вӧчӧм серти 93 сюрс

куб. м ыдждаын да пу керкаяс - 180 штука вонас - вӧчӧм серти;

«Пиломатериалъяс вӧчӧм 220 сюрс куб. м ыдждаын да этша этажа керкаяс стрӧитӧм

60 сюрс кв. метраӧдз» («Завод ДВП» ИКК);

«Лузакерка» этша этажа пу керкаяс стрӧитӧм кузя проект (Лузберд район)

цилиндрӧн вӧчӧм керъясысь да лемалӧм брусысь керкаяс стрӧитӧм серти 50 сюрс кв.

м ыдждаын;

4) бумагаысь да картонысь вӧчӧмторъяс производствоын:

3 No


- 53 -


43 ст.

«Санитарно-гигиеническӧй вӧчӧмторъяс производство вужвыйӧн вежӧм да

паськӧдӧм» «Сыктывкар Тиссью Груп» ВАК, «Санитарно-гигиеническӧй вӧчӧмторъяс

производство лӧсьӧдӧм» «Сыктывкарса бумага вӧчӧмторъяс» ПКП» ИКК;

5) биоэнергетикаын:

Лузберд районын ломтас шоль (пеллет) вӧчӧм паськӧдӧм («Альгирпеллетс»

ИКК);

Мылдiн районын («Печорэнергоресурс» ИКК), Сыктыв да Удора районъясын

ломтас шоль (пеллет) вӧчӧм кузя 20-30 сюрс тонна вонас вынйӧра заводъяс стрӧитӧм

серти вариантъяс.

Пуктӧм могъяс збыльмӧдысь механизмъяс лыдын:

2020 воӧдз Коми Республикаса вӧр промышленнӧй комплекс сӧвмӧдан стратегия

збыльмӧдӧм;

Коми Республика мутасын вӧръяс вӧдитан юкӧнын медтӧдчана инвестиция про-

ектъяс бӧрйӧм (урчитӧм);

экономикалӧн вӧр юкӧнын территориально-производственнӧй комплексъяс

лӧсьӧдӧм;

вӧр помышленнӧй комплексын кластеръяс сӧвмӧдӧм (кластер – этша этажа ас

оланiн стрӧитӧм, кластер – биоэнергетика);

вӧр промышленносьтын вӧдитчан дона техникасӧ сьӧма кӧртымӧ босьтан-сетан

(лизинг) система сӧвмӧдӧм.

Республикаын вӧр промышленносьт сӧвмӧдӧмын пуктӧм могъяссӧ збыльмӧдӧм

бӧртасӧн лоасны:

республикаса вӧр комплекслысь бӧртаслун да конкуреноспособносьт кыпӧдӧм,

промышленнӧй производстволысь ыджда 2020 во кежлӧ лэптӧм:

вӧр лэдзӧмын – выль промышленнӧй комплексъяс уджӧ пыртӧмӧн да уджалысь

комплексъяссӧ выльмӧдӧмӧн – 17 млн. куб. метраӧдз; пиломатериалъяс вӧчӧм – 2600

сюрс куб. метраӧдз; фанера вӧчӧм – 380 сюрс куб. метраӧдз; бумага вӧчӧм – 1200 сюрс

тоннаӧдз; картон вӧчӧм – 260 сюрс тонна; пу-сiа плитаяс (тшӧтш шӧр топыдлуна МДФ,

небыд) вӧчӧм – 45 млн. млн. усл. кв. метраӧдз;

рӧштшӧта вӧр лэдзанiнӧн вӧдитчӧмлысь пай 50 %-ӧдз да унджык ыдждӧдӧм;

товарнӧй продукциялысь тэчас ногтуя бурмӧдӧм (переработайтана отрасльяслысь

пайсӧ вӧр промышленнӧй комплекслӧн продукция вӧчан ӧтувъя ыдждаын 90 %-ӧдз да

унджык ыдждӧдӧм);

вӧр переработайтан производстволӧн технологическӧй тэчас да вӧр фондлӧн пӧрӧда

да ыджда тэчас костын балансӧ воӧдчӧм;

районъясын, кӧнi вӧр промышленносьтыс лоӧ подулӧн, социальнӧй зумыдлун

могмӧдысь условиеяс лӧсьӧдӧм.

7.5. Машина вӧчӧм сӧвмӧдӧм

Машина вӧчӧм сӧвмӧдӧмлӧн шӧр могӧн лоӧ конкурентоспособнӧй продукция

лэдзӧм, мый мӧдӧдӧма Коми Республикаса предприятиеяслысь мынтысьны вермана

коланлун могмӧдӧм вылӧ, россияса да ортсыса рынокъяс вылын республикаса машина

стрӧитысьяслысь петкӧдчӧм паськӧдӧм.

Индӧм могсӧ олӧмӧ пӧртӧм могысь колӧ:

вужвыйӧн вежны да выльмӧдны машина вӧчысь предприятиеяс;

лӧсьӧдны сьӧкыд финансовӧй положениеа предприятиеяслысь уджалан позянлунъяс

видзӧм кузя ӧтувъя мераяс;

вӧчӧм продукциялысь ыдждӧдны йӧрыш да бурмӧдны ногтуй;

паськӧдны машина вӧчысь организацияясӧн вӧчан продукциялысь ассортимент;

чинтыны вӧчан продукциялысь асдон;

ыдждӧдны выльпыртан высокотехнологичнӧй продукциялысь пайсӧ машина

стрӧитан производстволӧн ӧтувъя йӧрышын;

пыртны наукаын да техникаын выль вермӧмъяс;

тшупӧдӧн сӧвмӧдны вӧр машинаяс вӧчӧм (медводдза тшупӧд – Коми Республи-

каын вӧр лэдзан техника лицензия серти вӧчӧм котыртӧм суйӧрсайса инвесторъясӧс

вайӧдӧмӧн, мукӧд тшупӧдъяс – вӧр материалъяс дасьтӧмкӧд да найӧс потребительяс

дорӧ вайӧмкӧд йитчӧм уна сикас удж механизируйтӧм могысь специализированнӧй

техника вӧчӧм котыртӧм);

котыртны Коми Республикаын потребительяслы металл нюжӧдан производство;

паськӧдны пузьӧдан конструкцияяс вӧчӧм;

вайӧдны инвестицияяс машина стрӧитӧмӧ;

збыльмӧдны машина вӧчан комплексса организацияяслысь инвестиция проек-

тъяс;

сӧвмӧдны дыр кадся кредитъяслысь да оборудование сьӧма кӧртымӧ босьтан-сетан

(лизинг) система;

дасьтыны квалифицированнӧй кадръяс.

Машина вӧчан комплекс сӧвмӧдӧмлӧн медтӧдчана нырвизьясӧн лоӧны вӧр лэдзан

да мусир да биару промышленносьтлы, транспорт организацияяслы машинаяс вӧчӧм,

Коми Республикаса организацияяслы металл нюжӧдан производство лӧсьӧдӧм.

Пуктӧм могъяс збыльмӧдӧмлы кутасны отсавны:

наука туялӧмъяс вылӧ Коми Республикаса государственнӧй заказ лӧсьӧдӧм, мый

могмӧдас научно-техническӧй политика да машина стрӧитӧм сӧвмӧдӧмын перспективнӧй

нырвизьяс збыльмӧдӧм;

машина вӧчан комплекс сӧвмӧдӧмлы государственнӧй отсӧг сетӧм;

машина вӧчан комплекслы квалифицированнӧй кадръяс дасьтан да выль уджсикасӧ

велӧдан система сӧвмӧдӧм.

Республикаын машина вӧчан комплекс водзӧ сӧвмӧдӧм кузя мераяс збыльмӧдӧм

сетас позянлун кыпӧдны сылысь бӧртаслунсӧ да конкурентоспособносьтсӧ, ыдждӧдны

продукция вӧчӧм Коми Республикаса экономикалы, паськӧдны вӧчан продукциялысь

ассортимент да сетан могмӧсъяслысь лыддьӧг.

7.6. Агропромышленнӧй комплекс сӧвмӧдӧм

7.6.1. Видз-му овмӧс

Видз-му овмӧс сӧвмӧдӧмлӧн медшӧр могъясӧн лоӧны Коми Республика мутасын

вӧчан видз-му овмӧсса продукциялысь конкурентоспособносьт кыпӧдӧм, видз-му му

производствоын вӧдитчан му да вӧр-ва мукӧд озырлун видзӧм, мӧдпӧлалӧм да бурмӧдӧм,

видз-му овмӧсса продукция, сырьё да сёян-юан вӧчысьяслысь чӧжӧс содтӧм.

Индӧм могсӧ олӧмӧ пӧртӧм могысь колӧ збыльмӧдны:

видз-му овмӧсын производство да предпринимательство сӧвмӧдӧм вылӧ,

конкурентнӧй гӧгӧртас артмӧдӧм да сӧвмӧдӧм вылӧ условиеяс лӧсьӧдӧм;

отрасльлысь уджалан позянлунъяс выльмӧдӧм, Коми Республикаса вӧр-ва-поводдя

условиеяслы лӧсялана прогрессивнӧй технологияяс пыртӧм, на лыдын:

скӧт видзӧмын – скӧт видзанiнъяс вужвыйӧн вежӧм да стрӧитӧм отсӧгӧн, ыджыд

уджалан да оборудованиеӧн да ӧнiя технологияясӧн вӧдитчӧм отсӧгӧн, бур ногтуя

племеннӧй продукция вӧчӧм ӧддзӧдӧм да республикаса рынок вылын вузалӧм отсӧгӧн,

видз-му овмӧсса пемӧсъяслысь племеннӧй да продукция сетан качествояс бурмӧдӧм

отсӧгӧн, ас кӧрымӧн могмӧдӧм ыдждӧдӧм отсӧгӧн;

му да быдмӧг вӧдитӧмын – муяслысь вын мӧдпӧлалӧм, видзӧм да бурмӧдӧм

отсӧгӧн, ӧнiя технологияяс да картупель да градвыв пуктас вӧчан технологияяс пыртӧм

отсӧгӧн, медся бур кӧйдысӧн кӧдзӧм муяслысь пай ыдждӧдӧм отсӧгӧн, кӧрым дасьтан

технологияяс бурмӧдӧм отсӧгӧн;

высокотехнологичнӧй да конкурентособнӧй производствоясӧ инвестицияяс

вайӧдӧм;

видз-му овмӧс юкӧнын юӧрӧн могмӧдан система лӧсьӧдӧм;

видз-му овмӧс продукция, сырьё да сёян-юан вӧчысьяслы кредит сетан позянлунъяс

ыдждӧдӧм;

федеральнӧй да республикаса законодательство серти видз-му овмӧс тӧвар

вӧчысьясӧс сьӧм боксянь бурмӧдӧм;

сиктын кӧзяйствуйтан ичӧт формаяслысь сьӧма зумыдлун кыпӧдӧм;

видз-му овмӧс продукцияа рынокъясӧн государственнӧй веськӧдлӧм бурмӧдӧм;

видз-му овмӧс тӧвар вӧчысьяслы государственнӧй отсӧг сетан механизмъяс

бурмӧдӧм;

видз-му овмӧс производство субъектъясӧн муӧн зумыда вӧдитчӧм лӧсьӧдӧм;

чери рӧдмӧдан да чери кыян овмӧсъяслы чери ар зумыда мӧдпӧлалӧм могысь чери

кыйӧм да аквакультура сӧвмӧдӧм, чери видзанiнъяслысь удж лӧсьӧдӧм;

войвывса кӧр видзӧм сӧвмӧдӧм да видзӧм, войвывса кӧръяслысь юр лыд

зумыдмӧдӧм, кӧр йирӧданiнъяслысь кӧрыма позянлунъясӧн бӧртаса вӧдитчӧм;

видз-му овмӧс уджалысьясӧн могмӧдӧм бурмӧдӧм, сы лыдын видз-му овмӧслы

кадръяс дасьтӧм да выль уджсикасӧ найӧс велӧдӧм отсӧгӧн, видз-му овмӧслы

квалифицированнӧй кадръяс вайӧдӧм да кутӧм отсӧгӧн;

сиктын социальнӧй инфраструктура сӧвмӧдӧм.

Видз-му овмӧс сӧвмӧдӧмлӧн медтӧдчана нырвизьясӧн лоӧны видз-му овмӧс

уджалӧмлы условиеяс бурмӧдӧм, скӧт видзӧм сӧвмӧдӧм, му вын видзӧм да бурмӧдӧм,

видз-му овмӧслысь сьӧма зумыдлун шедӧдӧм.

Пуктӧм могъяс збыльмӧдан механизмъясӧн лоӧны:

2008-2012 вояс вылӧ видз-му сӧвмӧдан да видз-му овмӧс продукция, сырьё да сёян-

юан рынокъясӧн веськӧдлан государственнӧй уджтас збыльмӧдӧмын участвуйтӧм;

сиктлӧн социальнӧй сӧвмӧм кузя, видз-му овмӧслы тӧдчанлуна муяслысь да агро-

ландшафтъяслысь вын видзӧм да мӧдпӧлалӧм кузя федеральнӧй торъя мога уджтасъяс

серти мероприятиеяс збыльмӧдӧмын участвуйтӧм;

видз-му овмӧс юкӧнын торъя мога уджтасъяс дасьтӧм да збыльмӧдӧм;

Коми Республикаын видз-му сӧвмӧдан да видз-му овмӧс продукция, сырьё да сёян-

юан рынокъясӧн веськӧдлан мерприятиеяс збыльмӧдӧм;

видз-му овмӧс продукция, сырьё да сёян-юан вӧчысьяслы государственнӧй отсӧг

сетӧм;

республикаса рынок вылӧ ваян видз-му овмӧс продукциялысь, сырьёлысь да сёян-

юанлысь, мый вӧчӧм вылӧ сетсьӧ Коми Республикаса республиканскӧй бюджет сьӧмысь

государственнӧй отсӧг, лыддьӧг да ыджда урчитӧм;

видз-му овмӧс юкӧнын торъя мога ведомствоса уджтасъяс дасьтӧм да

збыльмӧдӧм;

Коми Республикаса Экономика совет бердын сикт сӧвмӧдӧм кузя ведомствокостса

комиссиялысь удж котыртӧм.

Пуктӧм могъяссӧ збыльмӧдӧмыс сетас позянлун ыдждӧдны видз-му овмӧс про-

дукция вӧчӧм да промышленнӧя чери кыйӧм, ыдждӧдны чӧжӧс вайысь видз-му овмӧсса

организацияяслысь удельнӧй сьӧктасӧ, бурмӧдны сиктса йӧзлысь олӧмсӧ.

2020 во кежлӧ видз-му овмӧс продукция вӧчан йӧрышыс ыдждас 2008 во серти 1,4

пӧв. Скӧт да лэбач вӧчӧмыс (ловъя сьӧктаын) 2020 воын лоас 38,3 сюрс тонна, йӧв – 77,8

сюрс тонна, кольк – 207 млн. штука, градвыв пуктас – 37,2 сюрс тонна, картупель – 155

сюрс тонна.

7.6.2. Сёян-юан вӧчӧм

Сёян-юан вӧчан юкӧнын могъясӧн лоӧны войвылын уджалысь йӧзӧс тыр-бура

вердан корӧмъяслы вочавидзысь сёян-юан вӧчӧм, медшӧр сёян-юан видзӧмлӧн ӧтувъя

йӧрышын ас вӧчӧмлысь пай ыдждӧдӧм.

Индӧм могсӧ олӧмӧ пӧртӧм могысь колӧ збыльмӧдны:

сёян-юан вӧчӧм серти организацияяс (цехъяс) выль техникаӧн могмӧдӧм, ӧнiя ресур-

съяс видзанан технологияясӧн вӧдитчӧмӧн, мый могмӧдӧ сырьё пыдiа переработайтӧм

да лэдзан продукциялысь ассортимент паськӧдӧм;

лэдзан продукциялысь конкурентосплособносьт кыпӧдӧм;

сёян-юан вӧчысьяслысь да видз-му овмӧс продукция вӧчысьяслысь ӧтувтана

йитӧдъяс вынсьӧдӧм, мый отсалас сӧвмӧдны сырьё база да ыдждӧдны сёян-юан

вӧчӧмлысь ыдждасӧ;

сёян-юан производство сӧвмӧдӧмӧ инвестицияяс вайӧдӧм;

инвестиция проектъяс збыльмӧдӧм, на лыдын:

Талица сиктын йӧв завод смена дырйи 10 тонна вылӧ вужвыйӧн вежны помалӧм;

Помӧсдiн сиктын нянь завод йӧв переработайтан, смена дырйи 10 тонна вынйӧра

цех улӧ вужвыйӧн вежны помалӧм;

Воркута карын кӧр яй переработайтӧм кузя цех выль техникаӧн помӧдз

могмӧдӧм;

дась продукция вузалан пытшкӧсса да ортсыса рынокъяс паськӧдӧм;

сёян-юан производствоын кадръясӧн могмӧдӧм бурмӧдӧм.

Сёян-юан производство сӧвмӧдӧмлӧн медтӧдчана нырвизьясӧн лоӧны:

сёян-юан вӧчӧм кузя организацияяслысь (цехъяслысь) уджалан вынйӧрсӧ техника

боксянь выльмӧдӧм;

лэдзан продукциялысь конкуреноспособносьтсӧ кыпӧдӧм ассортимент паськӧдӧм

да сылысь ногтуй бурмӧдӧм тшӧт весьтӧ.

Пуктӧм могъяс збыльмӧдан механизмъясӧн лоӧны:

Коми Республикаын видз-му сӧвмӧдан да видз-му овмӧс продукция, сырьё да сёян-

юан рынокъясӧн веськӧдлан мерприятиеяс збыльмӧдӧм;

сёян-юан производство выльмӧдӧм серти инвестиция проектъяс збыльмӧдӧмлы

государственнӧй отсӧг сетӧм;

сёнторъяслысь быть колана да ас вӧля вылысь сертифицируйтӧм нуӧдӧм;

войтыркостса, регионъяскостса да мукӧд выставкаяс-ярмаркаяс вылын

организацияяслӧн да ас вылӧ уджалысьяслӧн участвуйтӧм.

Пуктӧм могъяссӧ збыльмӧдӧмлӧн бӧртасӧн лоас вӧчан продукция йӧрыш ыдждӧм,

сылӧн конкурентспособносьт кыптӧм, Коми Республика мутасын вӧчӧм сёян-юан

видзӧмлӧн ӧтувъя йӧрышын ас вӧчӧмлысь пай ыдждӧм.

7.7. Ичӧт да шӧр ас вылӧ уджалӧм сӧвмӧдӧм

Ичӧт да шӧр ас вылӧ уджалӧм сӧвмӧдӧмлӧн мог – Коми Республикаса экономика да

социальнӧй сӧвмӧдӧмын сылысь тӧдчанлунсӧ кыпӧдӧм, мый этш позяна йӧзӧс уджӧн

могмӧдӧм.

Индӧм могсӧ збыльмӧдӧм вылӧ сувтӧдсьӧны татшӧм ичӧтджык могъяс:

ичӧт да шӧр ас вылӧ уджалӧм сӧвмӧдӧм вылӧ бур условиеяс лӧсьӧдӧм;

производственнӧй да выльпыртан юкӧнын, стрӧитчӧмын, жилищно-коммунальнӧй

овмӧсын, могмӧсъяс юкӧнын, йӧзкостса мичаторъяс вӧчӧмын да ремесленничествоын

ичӧт да шӧр ас вылӧ уджалӧм сӧвмӧдӧмлы отсалӧм;

ичӧт да шӧр ас вылӧ уджалӧмын юӧра могмӧдӧм котыртӧм, юӧра-маректинг

шӧринъяс да мукӧд юӧра системаяс водзӧ сӧвмӧдӧм;

ичӧт да шӧр ас вылӧ уджалӧмлы отсӧг сетан инфраструктура сӧвмӧдӧмлы

отсалӧм;

предпринимательскӧй юкӧнын правовӧй культура кыпӧдӧм;

ичӧт да шӧр ас вылӧ уджалӧм кадръясӧн могмӧдан система вынсьӧдӧм да

сӧвмӧдӧм;

ичӧт да шӧр ас вылӧ уджалӧм йылысь идеяяс паськӧдӧм, бур йӧзкостса видзӧдлас

лӧсьӧдӧм;

ичӧт, шӧр да ыджыд бизнес ӧтувтчӧмлы отсалӧм;

регионъяскостса да войтыркостса ӧтвыв уджалӧм сӧвмӧдӧм, дзнь система лӧсьӧдӧм,

мый отсалас вайӧдны Коми Республикаын ичӧт да шӧр ас вылӧ уджалӧм сӧвмӧдӧм вылӧ

войтыркостса организацияяслысь грантъяс;

ичӧт да шӧр ас вылӧ уджын презентация удж сӧвмӧдӧм.

Ичӧт да шӧр ас вылӧ уджалӧм сӧвмӧдӧмлӧн медтӧдчана нырвизьясӧн лоӧны:

ичӧт да шӧр ас вылӧ уджалӧм сӧвмӧдан да налы отсӧг сетан государственнӧй да

абу государственнӧй инфраструктура сӧвмӧдӧм;

ичӧт да шӧр ас вылӧ уджалӧмлы выльпыртан, инвестиция да финансово-кредитнӧй

отсӧг сетан институтъяс система сӧвмӧдӧм;

экономикалӧн производство юкӧнын ичӧт да шӧр ас вылӧ уджалӧм сӧвмӧдӧм.

Пуктӧм могъяс збыльмӧдӧм вылӧ лоас вӧдитчӧма татшӧм механизмъясӧн:

ичӧт да шӧр ас вылӧ уджалысь субъектъяслысь удж нормативнӧя правовӧя могмӧдӧм

бурмӧдӧм;

ичӧт да шӧр ас вылӧ уджалысь субъектъяслы воталан система бурмӧдӧм;

Коми Республикаын ичӧт да шӧр ас вылӧ уджалӧмлы отсӧг сетан да сӧвмӧдан торъя

мога уджтасъяс лӧсьӧдӧм да збыльмӧдӧм, кытчӧ пырӧны тшӧтш и гарантияяслысь (кодкӧ

вӧсна кывкутӧмлысь) регионса да муниципалитетса фондъяс лӧсьӧдӧм кузя мероприя-

тиеяс, регионса да муниципалитетса бизнес-инкубаторъяслысь вез лӧсьӧдӧм;

ичӧт да шӧр ас вылӧ уджалысь субъектъясӧс банкса кредитъяс дорӧ лэдзӧмсӧ

паськӧдӧм, кредита-сьӧма выль технологияяс пыртӧм;

ичӧт да шӧр ас вылӧ уджалысь субъектъяслы государственнӧй отсӧг сетӧм Коми Ре-

спубликаса государственнӧй эмбур индӧм ногӧн налы сетӧмӧн налысь производственнӧй

удж сӧвмӧдӧм могысь;

регионса да муниципалитетса эмбурлысь специализируйтӧм фондъяс лӧсьӧдӧм

ичӧт да шӧр предприятиеяслы кӧртымӧ сетӧм вылӧ, регионса да муниципалитетса торъя

мога эмбур (стрӧйбаяс да помещениеяс) лыддьӧг вынсьӧдӧм ичӧт да шӧр ас вылӧ уджа-

лысьяслы кӧртымӧ сетӧм вылӧ да государственнӧй да муниципальнӧй эмбур йылысь

тӧдмӧгъяслысь банк (эмбур реестръяс) «Интернет» везйын йӧзӧдӧм;

ичӧт да шӧр ас вылӧ уджалӧмлы кадръяс дасьтӧмлысь, найӧс выль уджсикасӧ

велӧдӧмлысь да налысь тӧдӧмлунъяс кыпӧдӧмлысь бӧртаслунсӧ бурмӧдӧм, выль велӧдан

уджтасъяс пыртӧм;

ичӧт да шӧр ас вылӧ уджалӧм сӧвмӧдӧм вылӧ суйӧрсайса инвестицияяс вайӧдӧм;

уджалан кооперация механизмъяс (субконтрактация) сӧвмӧдӧм, ичӧт, шӧр да ыджыд

бизнес ӧтув уджалӧмын дыр кадся схемаяс лӧсьӧдӧм;

регионса, регионъяскостса да войтыркостса рынокъяс вылын республикаса ичӧт

да шӧр предприятиеяслысь тӧвар да могмӧсъяс петкӧдлӧм да тойыштӧм, йӧзводзса

мероприятиеяс нуӧдӧм тшӧт весьтӧ деловӧй йитӧдъяс паськӧдӧм да ӧддзӧдӧм.

Ичӧт да шӧр ас вылӧ уджалӧм сӧвмӧдӧм кузя мераяс збыльмӧдӧм сетас позян-

лун:

ыдждӧдны ичӧт да шӧр ас вылӧ уджалысь субъектъясӧн вӧчӧмлысь экономикаын

удельнӧй сьӧктасӧ: промышленнӧй производствоын – 16 прӧчентӧдз, видз-му овмӧсын

– 4 прӧчентӧдз, стрӧитчӧмын – 37 прӧчентӧдз, торйӧн вузасьӧмын – 82 прӧчентӧдз,

мынтысяна могмӧсъяс сетӧмын – 30 прӧчентӧдз;

кыпӧдны ичӧт да шӧр ас вылӧ уджалӧмлы отсасян инфраструктура уджалӧмлысь

бӧртаслунсӧ;

вынсьӧдны ичӧт да шӧр ас вылӧ уджалысь субъектъяслысь сьӧма зумыдлунсӧ;

лӧсьӧдны условиеяс ичӧт, шӧр да ыджыд бизнес костын партнёра йитӧдъяс

вылӧ;

лӧсьӧдны ичӧт да шӧр ас вылӧ уджалӧм сӧвмӧдӧм кузя регионъяскостса да войтыр-

костса топыд йитӧдъяс.

7.8. Туризм сӧвмӧдӧм

Коми Республикаын туризм сӧвмӧдӧмлӧн могӧн лоӧ конкурентоспособнӧй,

чӧжӧс ваяна турист индустрия лӧсьӧдӧм, кӧнi артыштӧма пытшкӧсса да пырана ту-

ризм сӧвмӧдӧм, мый могмӧдас бур нога россияса да суйӧрсайса гражданалысь турист

могмӧсъясын коланлунсӧ.

Индӧм могсӧ збыльмӧдӧм вылӧ колӧ пӧртны олӧмӧ:

Коми Республикаын туризм сӧвмӧдан юкӧнын республикалысь нормативно-

правовӧй подув бурмӧдӧм;

турист индустрияса организацияяс, Коми Республикаса олӧмӧ пӧртысь власьт ор-

ганъяс, Коми Республикаын меставывса асвеськӧдлан органъяс, мукӧд интересуйтчысь

организация, учреждение да йӧз костын туризм юкӧнын интересъяс координируйтӧм

да ладмӧдӧм механизмъяс лӧсьӧдӧм;

Коми Республика мутасын турист продукт веськӧдӧмлы отсалӧм, республикаса

торъя видзана вӧр-ва территорияясын туризм сӧвмӧдӧм вылӧ условиеяс лӧсьӧдӧм;

вӧралӧм да вӧралан овмӧс юкӧнын могмӧсъяс сӧвмӧдӧм, суйӧрсайса инвестицияяс

вайӧдӧм;

турист ресурсъяс видзан да наӧн вӧдитчан система сӧвмӧдӧм;

Коми Республикаса турист индустриялы кадръяс дасьтӧм вылӧ условиеяс

лӧсьӧдӧм.

Туризм сӧвмӧдӧмлӧн медтӧдчана нырвизьясӧн лоасны:

пытшкӧсса да пырана туризм сӧвмӧдӧм вылӧ условиеяс лӧсьӧдӧм;

туризмлӧн татшӧм сикасъяс, кыдз рекреационнӧй, физкультурно-спортивнӧй,

тӧдӧмлун сетан, бурдӧдчана, «шойччан лунся туризм», этнографическӧй, сӧвмӧдӧмлы

отсалӧм.

Пуктӧм могъяс збыльмӧдан механизмъяс:

Россия Федерацияын туризм сӧвмӧдан стратегия збыльмӧдӧмын участвуйтӧм;

Коми Республикаын туризм сӧвмӧдан уджтасъяс лӧсьӧдӧм да збыльмӧдӧм;

«Россиялӧн сизим немӧс» ӧтувнациональнӧй конкурсын вермӧм серти Мань-пупу-

нер платовывса Тӧлӧдӧм сюръяяслы сетӧм «Россиялӧн шемӧс» турист товар паслӧн

эффективнӧй маркетинг;

«Войвылын шойччӧм» традиционнӧй республикаса турист выставка-ярмарка

нуӧдӧм;

войтыркостса турист выставка-ярмаркаясын участвуйтӧм;

республикаса каръясын да районъясын турист бизнес субъектъяслы турист удж

котыртӧм да турпродуктъяс лӧсьӧдӧм серти консультация да методика отсӧг сетӧм;

«Коми Республика мутасын инвестиция удж йылысь» Коми Республикаса оланпасӧн

урчитӧм формаын да методъяс отсӧгӧн туризм юкӧнын инвестиция проектъяслы

отсалӧм;

регионса турист продуктъяслысь конкурентоспособносьт кыпӧдӧм серти,

государственно-частнӧй партнёрство механизмъясӧн вӧдитчӧмӧн инфраструктура

сӧвмӧдӧм серти мероприятиеяс збыльмӧдӧм;

регионса турист продуктъяс веськӧдан ӧнiя маркетинг стратегия лӧсьӧдӧм;

туризм юкӧнлы лӧсялысь инфраструктура лӧсьӧдӧм, уджалысь объектъяс вужвыйӧн

вежӧмӧн да выльмӧдӧмӧн да выль объектъяс стрӧитӧмӧн;

войтыркостса организацияяскӧд, а сiдзжӧ Россия Федерацияса турист инду-

стриялысь интересъяс петкӧдлысь организацияяскӧ

д ӧтувъя проектъяс (уджтасъяс)

лӧсьӧдӧм;

туризм сӧвмӧдӧм, вӧралан базаяс да вӧралысьяслы керкаяс, туй морт керкаяс да

сувтланiнъяс стрӧитӧм рекреация могӧн пемӧсъясӧн вӧдитчӧм вылӧ;

туризм юкӧн юӧра могмӧдан система котыртӧм, специализированнӧй Интернет-

портал лсьӧдӧмӧн;

Коми Республикаса Экономика совет бердын туризм сӧвмӧдӧм кузя ведомствокостса

комиссиялысь удж котыртӧм.

Индӧм могъяссӧ збыльмӧдӧмлӧн виччысяна бӧртас:

Коми Республикаса вӧр-ва, история да культура донаторъяс дорӧ республикаса олы-

сьяслысь, а сiдзжӧ россияса да суйӧрсайса туристъяслысь зумыд интерес лӧсьӧдӧм;

Коми Республикаын туристъяслӧн лыд тӧдчымӧна ыдждӧм;

культурно-историческӧй наследие да паныдсьлытӧм вӧр-ва объектъяс видзӧм да

наӧн тӧлкӧн вӧдитчӧм;

конкурентоспособнӧй регионса турист продукт лӧсьӧдӧм да рынок вылын сiйӧс

ээфективнӧя веськӧдӧм;

Коми Республикаса консолидированнӧй бюджетӧ турист индустрияса

организацияяслӧн вот да мукӧд сикас мынтысьӧм ыдждӧм;

вӧралан туризм юкӧнын уджалысь организацияяссянь суйӧрсайса инвестицияс

воӧм;

выль уджалан местаяс лӧсьӧдӧм, тшӧтш и сиктын;

экономикаса туризмкӧд орччӧна юкӧнъяслӧн сӧвмӧм.

8. Оланiн стрӧитӧм

Оланiн стрӧитӧм сӧвмӧдӧмлӧн могъясӧн лоӧны оланiн пыртан йӧрыш зумыда

ыдждӧдӧм, сылысь шогманлун кыпӧдӧм да олан условиеяс бурмӧдӧмын нуждайтчысь

гражданаӧс оланiнӧн могмӧдӧм вылӧ условиеяс лӧсьӧдӧм.

Индӧм могъяссӧ збыльмӧдӧм вылӧ колӧм отсавны пӧртны олӧмӧ:

оланiн стрӧитан йӧрыш ыдждӧдӧм вылӧ условиеяс индӧм ногӧн лӧсьӧдӧм;

ас олан керка стрӧитӧм сӧвмӧдӧмсӧ ышӧдӧм;

оланiн стрӧитӧм сӧвмӧдӧм, выль технологияяс пыртӧм, ногтуя, экология боксянь

сӧстӧм, дизайн серти выль сикас продукцияын да стрӧитчан материалъясын оланiн

стрӧитӧмлысь коланлунсӧ могмӧдӧм кузя инвестиция проектъяс веськӧдӧм;

оланiн юкӧн внебюджетнӧй сьӧмӧн могмӧдӧм ышӧдӧм, тшӧтш оланiн ньӧбӧм вылӧ

дыр кадся ипотека кредит система сӧвмӧдӧм;

олан условиеяс бурмӧдӧмын гражданалы законодательствоӧн урчитӧм пӧрадок

серти отсӧг сетӧм.

Оланiн стрӧитӧм сӧвмӧдӧмлӧн медтӧдчана нырвизьясӧн лоасны:

аварийнӧй олан фондысь гражданаӧс мӧдлаӧ овны вуджӧдӧм вылӧ оланiн стрӧитӧм

ыдждӧдӧм да лёк оланiн сьӧрсьӧн-бӧрсьӧн бырӧдӧм;

торъя категорияа гражданӧс оланiнӧн могмӧдӧм кузя государственнӧй кӧсйысьӧмъяс

збыльмӧдӧм;

социальнӧя дорйытӧм категорияа гражданалысь олан условиеяс бурмӧдӧм;

олан условиеяс бурмӧдӧмын гражданалы адреснӧй государственнӧй отсӧг сетӧм;

йӧзлы дыр кадся ипотека кредит сетан системасӧ дзоньнас Коми Республика мутас

вылӧ паськӧдӧм.

Оланiн стрӧитӧм сӧвмӧдӧмсӧ ышӧдӧмыс да Коми Республикаын шогман дона да

бур оланiнӧн йӧзӧс могмӧдӧмыс кутас збыльмӧдсьыны татшӧм мераяс олӧмӧ пӧртӧмын

участвуйтiгӧн:

аварийнӧй олан фондысь гражданаӧс мӧдлаӧ овны вуджӧдӧм вылӧ оланiн стрӧитӧм

да ньӧбӧм;

лёк да аварийнӧй оланiнысь вуджӧдӧмын нуждайтчысь гражданалы государственнӧй

отсӧг сетӧм социальнӧй медалӧм условие вылын оланiн сетӧм отсӧгӧн да Коми Респу-

бликаса республиканскӧй бюджет сьӧм тшӧт весьтӧ оланiн стрӧитӧм да ньӧбӧм вылӧ

социальнӧй мынтӧмъяс сетӧм отсӧгӧн;

олан условиеяс бурмӧдӧмын нуждайтчысьясӧн индӧм ногӧн шуӧм судзсьытӧма

олысь гражданалы социальнӧй медалӧм условие вылын сетӧм вылӧ оланiн стрӧитӧм;

Коми Республикаын дыр кадся ипотека кредит сетан система водзӧ сӧвмӧдӧм вылӧ

условиеяс лӧсьӧдӧм;

олан условиеяс бурмӧдӧмын нуждайтчысь гражданалы Коми Республикаса

республиканскӧй бюджет сьӧм тшӧт весьтӧ государственнӧй отсӧг сетӧм оланiн вылӧ

кредит кузя прӧчентъяс мынтӧм вылӧ рӧскод вевттьӧм вылӧ, а сiдзжӧ торъя категорияа

гражданалы оланiн вылӧ кредитлысь юкӧн вештӧм вылӧ социальнӧй мынтӧмъяс си-

касын;

торъя категорияа гражданалы, кодъяслӧн эм Коми Республикаса отсӧг босьтӧм

вылӧ инӧд, оланiн стрӧитӧм да ньӧбӧм вылӧ социальнӧй мынтӧмъяс сетӧм;

олан условиеяс бурмӧдӧмын нуждайтчысь том семьяяслы государственнӧй отсӧг

сетӧм;

ас керка территориясӧ инженернӧя бурмӧдӧмлы, сы лыдын матыстчан туйяс, ули-

чаяс, стрӧитчан микрорайонъяссӧ биӧн да ваӧн могмӧдысь инженернӧй вез стрӧитӧмлы

отсалӧм;

олан условиеяс бурмӧдӧмын нуждайтчысь торъя категорияа гражданаӧс оланiнӧн

могмӧдӧм кузя торъя мога федеральнӧй уджтасъяса мероприятиеяс збыльмӧдӧмын

участвуйтӧм;

жилищно-коммунальнӧй овмӧс реформируйтӧмлы отсалысь фондлысь -

государственнӧй корпорациялысь сьӧмсӧ вайӧдӧм;

стрӧитчан материалъяс вӧчысь организацияяс сӧвмӧдӧмлы индӧм пӧрадок серти

отсалӧм, налӧн реструктуризация да шӧр фондъяс выльмӧдӧм вылӧ инвестицияяс

вайӧдӧм, стрӧитчан материалъяс вӧчӧм сӧвмӧдан бур бӧртаслуна инвестиция проек-

тъяслы урчитӧм пӧрадок серти государственнӧй отсӧг сетӧм;

олан пунктъясысь, мый шуӧма законодательствоӧн урчитӧм пӧрадок серти

тупкӧмаӧн, мунысь гражданалы государственнӧй отсӧг сетӧм оланiн стрӧитӧм да ньӧбӧм

вылӧ социальнӧй мынтӧмъяс сетӧм отсӧгӧн.

Пуктӧм могъяссӧ збыльмӧдан механизмъясысь ӧтиӧн лоӧ «Шогмана да бур оланiн

– Россияса гражданалы» медтӧдчана национальнӧй проект збыльмӧдӧмын участвуйтӧм,

а сiдзжӧ 2008-2012 вояс вылӧ «Оланiн» республикаса торъя мога уджтас збыльмӧдӧм.

Пуктӧм могъяссӧ збыльмӧдӧмыс сетас позянлун:

вайӧдны 2020 во кежлӧ оланiн быдвося пыртан йӧрышсӧ 255 сюрс кв. метраысь

абу этшаджык;

кыпӧдны стрӧитчан архитектура тшупӧдсӧ оланiн стрӧитӧм комплекснӧя вужвыйӧн

вежӧм тшӧт весьтӧ;

ыдждӧдны семьяяслысь лыд, кодъяс асшӧра бурмӧдӧны олан условиеяссӧ ас сьӧм

тшӧт весьтӧ да Коми Республикаса республиканскӧй бюджет сьӧм тшӧт весьтӧ;

чинтыны олан условиеяс бурмӧдӧмын нуждайтчысь лыддьӧгын пасйӧм гражда-

налысь лыд социальнӧй медалӧм условие серти оланiн сетӧм да оланiн стрӧитӧм да

ньӧбӧм вылӧ социальнӧй мынтӧмъяс сетӧм тшӧт весьтӧ.

9. Жилищно-коммунальнӧй овмӧслӧн реформа

Коми Республикаын жилищно-коммунальнӧй овмӧс реформируйтӧмлӧн шӧр

могъясӧн лоӧны оланiн вылӧ гражданалысь инӧд збыльмӧдӧм вылӧ условиеяс лӧсьӧдӧм

урчитӧм социальнӧй нормативъяс да стандартъяс серти, йӧзлысь олӧм могмӧдысь

коммунальнӧй системаяслӧн уджлысь бӧртаслун, зумыдлун да надёжносьт кыпӧдӧм.

Индӧм могъяссӧ збыльмӧдӧм могысь колӧ отсавны пӧртны олӧмӧ:

олан фондлысь да инженернӧй системаяслысь «пӧрысьман» тенденция венӧм, став

олан фондлӧн йӧрыш серти аварийнӧй да лёк олан фондлысь удельнӧй сьӧктасӧ важмӧм

да амортизация быдвося сроклы норма серти лӧсялысь тшупӧдӧдз ичӧтмӧдӧм;

олан фондлысь капитальнӧй дзоньталан йӧрыш ыдждӧдӧм став сикас финансиро-

вание тшӧт весьтӧ;

инженернӧй системаяслысь надёжносьт могмӧдӧм;

шоныдӧн могмӧдысь альтернативнӧй ӧшмӧсъяс пыртӧм, абу бӧртаса ломтысянiнъяс

бырӧдӧмӧн;

жилищно-коммунальнӧй овмӧсса могмӧсъяслысь рӧскод ичӧтмӧдӧм да бурмӧдӧм

кузя мероприятиеяс збыльмӧдӧм;

олан фонд могмӧдан да веськӧдлан юкӧнын конкурентнӧй гӧгӧртас лӧсьӧдӧм;

гражданалы абу ӧпаснӧй да бур олан условиеяс могмӧдӧм, олан фондӧн

веськӧдлӧмын бур бӧртаса механизмъяс лӧсьӧдӧм;

жилищно-коммунальнӧй комплекс выльмӧдӧм федеральнӧй бюджетысь сьӧмӧн

вӧдитчӧмӧн федеральнӧй торъя мога уджтас серти да мукӧд ӧшмӧсысь;

внебюджетнӧй да мукӧд инвестиция сьӧм вайӧдӧм, сы лыдын коммерческӧй бан-

къяслысь, жилищно-коммунальнӧй комплекс выльмӧдӧм кузя инвестиция проектъяс

финансируйтӧм вылӧ.

Жилищно-коммунальнӧй овмӧс реформируйтӧмлӧн медтӧдчана нырвизьясӧн лоӧны

жилищно-коммунальнӧй могмӧсъяслысь ногтуй кыпӧдӧм, жилищно-коммунальнӧй

могмӧсъяс сетiгӧн ковтӧм рӧскод чинтӧм, жилищно-коммунальнӧй комплекслысь ин-

вестиция видзӧдсянног бурмӧдӧм.

Пуктӧм могъяссӧ збыльмӧдӧмлы кутас отсавны татшӧм мероприятиеясын

участвуйтӧм:

коммунальнӧй инфраструктура объектъяс реформируйтӧм да выльмӧдӧм кузя

федеральнӧй торъя мога уджтаса мероприятиеяс збыльмӧдӧм;

уна патера керкаяслысь капитальнӧй дзоньталӧм нуӧдӧм кузя мероприятиеяс

збыльмӧдӧм вылӧ жилищно-коммунальнӧй овмӧс реформируйтӧмлы отсалысь фонд-

лысь - государственнӧй корпорациялысь сьӧмсӧ вайӧдӧм;

жилищно-коммунальнӧй овмӧсын реформа збыльмӧдӧм могмӧдысь нормативнӧй

правовӧй актъяс лӧсьӧдӧм да збыльмӧдӧм;

уна патера керкаяслысь капитальнӧй дзоньталӧм нуӧдӧм кузя да коммунальнӧй

инфраструктура объектъяс вужвыйӧн вежӧм да выльмӧдӧм кузя торъя мога республи-

каса уджтасъяс збыльмӧдӧм.

Пуктӧм могъяссӧ збыльмӧдӧмыс сетас позянлун:

ыдждӧдны капитальнӧя дзоньталӧм оланiнъяслысь ыдждасӧ 2020 во кежлӧ 30,5

сюрс кв. метраӧдз;

могмӧдны жилищно-коммунальнӧй овмӧсын инженернӧй везлӧн уджын авария

чинтӧм;

лӧсьӧдны олан фонд да ортсыса бурмӧдӧм объектъяс могмӧдӧм серти конкурентнӧй

гӧгӧртас;

ичӧтмӧдны жилищно-коммунальнӧй овмӧсса могмӧсъяслысь рӧскод, нуӧдны

жилищно-коммунальнӧй предприятиеясын сьӧма бурмӧдӧм;

ичӧтмӧдны став сикас бюджетлысь рӧскод жилищно-коммунальнӧй овмӧсса объ-

ектъяс видзӧм вылӧ;

кыпӧдны карса овмӧслӧн уджлысь бӧртаслун.

10. Удж рынок сӧвмӧдӧм

10.1. Экономика кадръясӧн могмӧдан система бурмӧдӧм да кадровӧй потенциал

сӧвмӧдӧм

Экономика сӧвмӧм кадръясӧн могмӧдан система сӧвмӧдӧмлӧн мог – регионса

удж рынок Коми Республика сӧвмӧдӧмын стратегическӧй могъяслы лӧсялысь, колана

кадровӧй озырлунӧн тыртан, бур бӧртаслуна система лӧсьӧдӧм.

Индӧм мог збыльмӧдӧм вылӧ колӧ:

лӧсьӧдны экономикалысь кадръясын коланлун водзвыв висьталан система,

профессиональнӧй велӧдӧм юкӧнын квалифицированнӧй кадръяс дасьтан ыдждаӧн

веськӧдлан система, мый вочавидзӧ республикаса удж рынок корӧмъяслы, экономикаын

стӧч удж сикасъяс, мутас, профессияяс да специальностьяс тӧд вылын кутӧмӧн;

сӧвмӧдны Коми Республикаын профессиональнӧй велӧдӧмлысь система, кыпӧдны

сылысь бӧртаслунсӧ экономика юкӧнъяс колана квалификацияа кадръясӧн могмӧдӧмын,

лӧсьӧдны профессиональнӧй велӧдан государственнӧй да мукӧд сикас учреждениеяс-

лысь медлӧсялана вез;

отсавны Коми Республикаын организацияясын да мукӧд кӧзяйствуйтысь субъек-

тын кадровӧй удж нуӧдан система бурмӧдӧмлы, мый сетас позянлун мый этш позяна

тырвыйӧ могмӧдны найӧс квалифицированнӧй кадръясӧн;

збыльмӧдны да бурмӧдны регионса экономикаын квалифицированнӧй кадръяслысь

коланлунсӧ водзвыв висьталан механизмъяс, Коми Республикаса олӧмӧ пӧртысь власьт

органъясӧн да меставывса асвеськӧдлан органъясӧн профессиональнӧй велӧданiнъясын

кадръяс дасьтан ыдждасӧ согласуйтан механизмъяс;

бурмӧдны да сӧвмӧдны мераяслысь система веськӧдлысь кадръяс да специалистъяс

дасьтӧмын;

отсавны сӧвмӧдны сёрнитчана йитӧдъяс уджӧн могмӧдысьяс да профессиональнӧй

велӧданiнъяс костын.

Индӧм могъяссӧ збыльмӧдӧмлы кутасны отсавны:

экономикасӧ кадръясӧн могмӧдан юкӧнын Коми Республикалысь нормативно-

правовӧй подув бурмӧдӧм да сӧвмӧдӧм;

профессиональнӧй велӧдан система сӧвмӧдӧм кузя торъя мога республикаса уд-

жтасъяс лӧсьӧдӧм да збыльмӧдӧм;

Коми Республикаса экономикалысь кадръясын коланлун да профессиональнӧй

велӧдан юкӧнлысь вӧзйӧмъяс орччӧдӧм;

уджалан ресурсъяс лыддян, планируйтан да сӧвмӧдан система лӧсьӧдӧм; быд

тшупӧдын: федеральнӧй, республикаса, муниципалитетса, отрасльса да торйӧн быд

организацияын - кадръяс профессиональнӧя дасьтӧмын коланлун водзвыв висьталан

система лӧсьӧдӧм;

кадръяс профессиональнӧя дасьтӧм вылӧ Коми Республикалысь государственнӧй

(республикаса) заказ (задание) лӧсьӧдан механизм урчитӧм да збыльмӧдӧм;

Коми Республикаса организацияяслысь да мукӧд кӧзяйствуйтысь субъектлысь

кадръясын талунъя да перспективнӧй коланлунсӧ индӧм кузя удж бурмӧдӧм;

профессия да квалификация серти кадръясын экономикалысь содтӧд коланлунсӧ

водзвыв висьталӧм лӧсьӧдӧм да планомернӧя выльмӧдӧм;

уджӧн могмӧдысьяс, Коми Республикаса государственнӧй да муниципалитетса

власьт органъяс да профессиональнӧй велӧдчанiнъяс костын кадръяс дасьтӧмын ыджда

да нырвизьяс согласуйтан механизм збыльмӧдӧм;

велӧдан механизм бурмӧдӧм, мый могмӧдӧ профессиональнӧй велӧдан юкӧнлысь

уджалан юкӧнкӧд медбур йитӧдсӧ, кадръясын коланлун да вӧзйӧм ладмӧдӧм могысь да

выпускникъясӧс гарантируйтӧмӧн уджӧн могмӧдӧм вӧсна;

профессиональнӧй велӧдӧмлысь шогманлун кыпӧдӧм да ногтуй лэптӧм;

профессиональнӧй велӧдан системаса вӧзйӧмлысь Коми Республикаса каръяслӧн

да районъяслӧн удж рынок корӧмъяслы лӧсялӧмсӧ могмӧдӧм;

профессия да специальностьяс лыддьӧг корректируйтӧм да бурмӧдӧм, Коми

Республикаса экономика сӧвмӧдан перспективаяс серти кадръяс велӧдан ыдждаӧн

веськӧдлӧм;

профессиональнӧй велӧдӧмлысь быдӧнлы шогманлун видзӧм, этапность, инте-

ресъяслысь ӧтвыналунӧ кутчысьӧм, экономикалӧн кадръясын коланлун вылӧ видзӧдӧм

принципъяс серти нуӧдӧм профессиональнӧй велӧданiнъяслысь вез реструктурируйтӧм,

удж рынок вылын ситуация серти мониторинг система лӧсьӧдӧм, профессиональнӧй

велӧдӧмлысь ногтуй бӧрся видзӧдан институт лӧсьӧдӧм;

велӧдчан планъяс да уджтасъяс дасьтӧмын, профессиональнӧй велӧдчанiн по-

малысьяслысь итоговӧй аттестация нуӧдӧмын уджӧн могмӧдысьяслысь участвуйтӧм

могмӧдӧм, Коми Республикаын организацияяслысь профессиональнӧй велӧдчанiнъяскӧд

йитӧдсӧ вынсьӧдӧмлы отсалӧм, профессиональнӧй велӧдан да велӧдчан юкӧнын

социальнӧй партнёрство сӧвмӧдӧм;

уджӧн могмӧдысьяслысь профессиональнӧй велӧдчанiнъяскӧд йитӧдсӧ

вынсьӧдӧмлы отсалӧм;

ӧнiя экономика корӧмъяс серти профессиональнӧй велӧдӧмлысь да профессиональнӧй

дасьтӧмлысь сюрӧс корректируйтӧм, профессиональнӧй велӧдӧмлысь качество мони-

торинг система лӧсьӧдӧм;

профессиональнӧй велӧдчанiн помалысьясӧс уджӧн могмӧдӧмын мониторинг

нуӧдысь специализированнӧй республикаса шӧрин лӧсьӧдӧм, профессиональнӧй

велӧдчанiнъясын - профессия серти консультация сетӧм кузя, помалысьясӧс уджӧн

могмӧдӧм кузя да найӧс удж рынок дорӧ велӧдӧм кузяшӧринъяс (службаяс, лаборато-

рияяс) котыртӧм;

уна тшупӧда, начальнӧй профессиональнӧй да шӧр профессиональнӧй велӧдӧмлысь

уджтасъяс ӧтувтӧмлы организационнӧй да правовӧй механизмъяс лӧсьӧдӧм да

збыльмӧдӧм, найӧс коставлытӧм профессиональнӧй велӧдан системаӧ пыртӧм;

содтӧд профессиональнӧй велӧдчан система сӧвмӧдӧм, версттьӧ йӧзӧс профессияӧ

велӧдӧм, сы лыдын и дистанционнӧй формаын;

выль велӧдан технологияяс, формаяс да методъяс пыртӧм тшӧт весьтӧ

профессиональнӧй велӧдӧмлысь качество бурмӧдӧм вылӧ да выльпыртан позянлунъяс

сӧвмӧдӧм вылӧ условиеяс лӧсьӧдӧм;

водзын мунысь суйӧрсайса да россияса персоналкӧд уджалан опыт велӧдӧм, ӧтувтӧм

да Коми Республикаса организацияяс пӧвстын паськӧдӧм;

организацияясӧн веськӧдлысьяслысь да кадровӧй службаса специалистъяслысь

профессионализм кыпӧдысь мераяс збыльмӧдӧм да бурмӧдӧм, персоналсӧ фирма пыт-

шкын велӧдӧмлы отсалӧм;

кадровӧй менеджмент юкӧнын ӧтувтчӧм формированиеяс лӧсьӧдӧмлы да

уджалӧмлы отсалӧм;

кадръяс дасьтӧмын, найӧс выль уджсикасӧ велӧдӧмын да налысь тӧдӧмлунъяс

бурмӧдӧмын уджӧн могмӧдысьяслысь участвуйтӧм ышӧдӧм кузя вӧзйӧмъяс дасьтӧм;

веськӧдлысьяслысь да специалистъяслысь профессионализм кыпӧдысь мераяс

збыльмӧдӧм да бурмӧдӧм;

Коми Республикаса Экономика сӧвет бердын кадровӧй политика, уджалан

йитӧдъяс, удж видзӧм да йӧзӧс уджӧн могмӧдӧм кузя ведомствокостса комиссиялысь

удж котыртӧм.

Пуктӧм могъяссӧ збыльмӧдӧмлӧн бӧртасӧн лоӧны:

профессиональнӧй велӧдӧм юкӧнын кадръяс дасьтан ыдждаыслӧн экономикалӧн

збылься коланлун ыдждакӧд матысмӧм;

кадровӧй потенциалӧн да начальнӧй профессиональнӧй велӧдчанiнъяслӧн да шӧр

профессиональнӧй велӧдчанiнъяслӧн материально-техническӧй базаӧн вӧдитчӧмлысь

бӧртаслун кыпӧдӧм;

коставлытӧм профессиональнӧй велӧдан, профессиональнӧй кадръяс дасьтан да

выль уджсикасӧ велӧдан система лӧсьӧдӧм;

профессиональнӧй велӧдчанiнъясын велӧдан процесс методика боксянь могмӧдысь

республикаса инфраструктура бурмӧдӧм;

организацияяс да уджалысьяс интересъяс серти бур бӧртаслуна кадровӧй политика

нуӧдысь организацияяслысь Коми Республикаын лыд ыдждӧдӧм, организацияясын

уджалысьяслысь кадровӧй состав серти ногтуй бурмӧдӧм;

быд тшупӧда веськӧдлӧмын персоналӧн веськӧдлысь службалысь, персонал

дасьтӧмысь да сӧвмӧдӧмысь кывкутысь службаяслысь тӧдчанлунсӧ да статуссӧ

кыпӧдӧм;

организацияясын кадръяс дасьтан система бӧр сӧвмӧдӧм, фирмапытшса персонал

велӧдан система сӧвмӧдӧм;

уджӧн могмӧдӧм профессиональнӧй велӧдчанiн помалысьясӧслысь пай содтӧм;

технологияясын, производствоын, экономикаын виччысяна да мунысь

вежсьӧмъяскӧд йитӧдын бур бӧртаслуна кадръяс дасьтан да выль уджсикасӧ велӧдан

система лӧсьӧдӧм;

кадръяслысь профессиональн й да ӧтувъя культура тшупӧд кыпӧдӧм, бура уджалӧм,

водзмӧстчӧм, творчество ышӧдысь мераяс лӧсьӧдӧм, мый вермас лоны выльпыртан удж

збыльмӧдӧмын, сложнӧй технологияясӧн, машинаясӧн, оборудованиеӧн вӧдитчӧмын,

наукоёмкӧй продукция вӧчӧмын зумыд подулӧн.

10.2. Уджавны вермысь йӧзӧс уджӧн могмӧдӧмлы отсӧг сетӧм

Уджӧн могмӧдан политикалӧн могӧн лоӧ уджавны вермысь йӧзӧс уджӧн мый этш

позяна могмӧдӧм да уджтӧмалӧмысь йӧзӧс доръян юкӧнын гражданалысь инӧдъяс

збыльмӧдӧм.

Индӧм мог збыльмӧдӧмын медшӧр могъясӧн лоӧны:

уджӧн могмӧдысь бура уджалысь структура сӧвмӧдӧм, мый сетас позянлун ас кадӧ

да бура могмӧдны уджӧн могмӧдысьяслысь уджалысьясын коланлунсӧ да уджтӧмалысь

гражданӧс могмӧдны уджӧн, мый лӧсялӧ налӧн корӧмъяслы да профессиональнӧй по-

зянлунъяслы;

конкурентоспособносьт, а сiдзжӧ уджалан ресурсъяслысь профессиональнӧй мо-

бильносьт кыпӧдӧм, 

йӧзлысь профессиональнӧй ориентация системалысь бӧртаслун кыпӧдӧм;

удж корсян кадколастӧ уджтӧмалысь гражданалы социальнӧй отсӧг сетӧм.

Пуктӧм могъяссӧ збыльмӧдӧмлы кутасны отсавны:

йӧзӧс уджӧн могмӧдӧмлы отсалӧм кузя торъя мога уджтасъяс лӧсьӧдӧм да

збыльмӧдӧм, а сiдзжӧ йӧзӧс уджӧн могмӧдӧмлы отсалӧм кузя торъя мога республикаса

уджтасъяс мероприятиеяс збыльмӧдӧмын участвуйтӧм;

йӧзӧс уджӧн могмӧдӧмлы отсалан организационнӧй формаяс бурмӧдӧм, торъя

социально-демографиечскӧй да профессионально-квалификационнӧй категорияа

йӧзлысь специфическӧй аслыспӧлӧслунъяс, сы лыдын прӧстмӧм уджалысьяслысь,

налӧн арлыд, рӧд, медицина вӧзйӧмъяс, профессиональнӧй опыт да велӧдчӧм тӧд вылӧ

босьтӧмӧн;

йӧзӧс уджӧн могмӧдӧмӧмлы отсалан юкӧнын государственнӧй могмӧсъяс сетан

ногтуй кыпӧдӧм, йӧзӧс уджӧн могмӧдӧмӧмлы отсалан юкӧнын абу государственнӧй

организацияяскӧд ӧтув уджалӧм, а сiдзжӧ йӧзлӧн делӧвывса зiльлунлы да асшӧра

уджалӧмлы отсӧг сетӧм, торйӧн сиктса олан местаясын;

уджалысьясӧс чукӧрӧн прӧстмӧдӧмысь нормативно-правовӧй видзчысьӧм,

уджалысьясӧс прӧстмӧдан процесс да ичӧт предпринимательство сӧвмӧдӧмлы отсӧг

сетӧм ӧтпырйӧ ладмӧдӧм прӧстмӧм уджалысьясӧн ас делӧ котыртӧм могысь, йӧзӧс уджӧн

могмӧдысь службаяслӧн ичӧт да шӧр предпринимательстволы отсӧг сетан уджтасъяс

координируйтӧмын участвуйтӧм;

уджтӧмалан кад ичӧтмӧдӧмлы отсалӧм, уджтӧмалысь гражданаӧн дыр кадся

уджтӧмалӧмлысь бӧртас венӧмлы да удж дорӧ мотивация бергӧдӧмлы отсалӧм, зiля

асшӧра удж корсьӧмлы гражданаӧс велӧдӧм;

удж рынок вылын ситуация мониторинг, вакансияяслысь банк лӧсьӧдӧм, удж ко-

ланлун да вӧзйӧм кузя, Россия Федерацияса мӧд регионъясын уджавны позянлун кузя

йӧзӧс юӧртан бур бӧртаслуна дифференцированнӧй система лӧсьӧдӧм;

йӧзӧс уджӧн могмӧдӧмӧмлы отсалан превентивнӧй мераяс збыльмӧдӧм,

уджтӧмалысь гражданӧс профилируйтан бур бӧртаслуна механизмъяс пыртӧм,

гражданаӧс (медводз челядьӧс велӧдан школаясын велӧдчысьясӧс да уджтӧмалысь йӧзӧс)

профессиональнӧй ориентация юкӧнын государственнӧй могмӧсъясӧн шымыртӧмлысь

тшупӧд кыпӧдӧм, уджӧн могмӧдысьясӧс челядьӧс велӧдан школаясын велӧдчысьяс ко-

стын профессиональнӧй ориентация серти уджӧ босьтчӧдӧм тшӧт весьтӧ, ассьыныс удж

кадръясӧн могмӧдӧм вӧсна, да челядьӧс велӧдан школаясын профессиональнӧй ориен-

тация кабинетъяс лӧсьӧдӧм тшӧт весьтӧ, найӧс колана обрудованиеӧн да методическӧй

материалӧн могмӧдӧм;

профессиональнӧй кужанлун, профессиональнӧй мобильносьт кыпӧдӧм,

уджтӧмалысь гражданалысь конкурентоспособносьт кыпӧдӧм найӧс профессиональнӧй

дасьтӧм, выль уджсикасӧ велӧдӧм да налысь квалификация кыпӧдӧм отсӧгӧн, Коми Ре-

спубликаса экономикалӧн торъя специальностя кадръясын коланлун водзвыв висьталан

тӧдмӧгъяс тӧд вылӧ босьтӧмӧн;

вакансияяс да велӧдчан уджалан местаяс серти районса, карса ярмаркаяс, граж-

даналысь социальнӧй адаптация кузя мероприятиеяс нуӧдӧм бурмӧдӧм, на лыдын

велӧдчысьяслы да профессиональнӧй велӧдчанiн помалысьяслы профессиональнӧй

образование босьтӧм позянлунъяс да условиеяс да уджавны пырӧм йылысь паськыда

юӧртӧм могысь;

уджавны пырӧм позянлунъяс паськӧдӧм, сы лыдын недыр кадся да йӧзкостса уд-

жъяс вылӧ, йӧзкостса уджъяслысь ыджда да сикасъяс паськӧдӧм, социальнӧй мытшӧдъяс

решитны коланлунысь петӧмӧн, сы лыдын сиктса йӧзӧс уджӧн могмӧдӧмлы отсӧг сетӧм

да том йӧзлы уджалан местаяс лӧсьӧдӧм недыр кадся удж вылӧ пыран формаяс пыр абу

тыр арлыда гражданаӧс удж мывкыдсьӧдӧм бурмӧдӧм, уджӧ босьтчӧдӧм да уджалан

кужанлунъяс сетӧм могысь;

торъя категорияа йӧзӧс уджӧн могмӧдын ладмӧдчан формаясӧн вӧдитчӧм налӧн

позянлунъясӧн эффективнӧя вӧдитчӧм могысь, олӧма йӧзӧс, челядя нывбабаясӧс, ичӧт

позянлунъяса йӧзӧс да инвалидъясӧс уджӧ босьтчӧдӧм вылӧ условиеяс лӧсьӧдӧм, сы

лыдын удж вылын абу пыр быть лоны условиеяс вылын;

том йӧзлы удж сетӧм вылӧ паськыдджык позянлунъяс сетӧм, том специалистъяслы

стажировкаяс сетӧм, начальнӧй да шӧр профессиональнӧй велӧдчанiнъяс помалысь 18-

20 арӧса уджтӧмалысь том йӧзлы, кодъяс корсьӧны удж медводдзаысь, стажировкаяс

котыртӧм да медводдза уджалан местаын налысь социальнӧй адаптация нуӧдӧм;

ичӧт да шӧр асшӧра уджалан юкӧнын уджӧн могмӧдан позянлунъяс паськӧдӧм

вылӧ, сиктса уджтӧмалысь гражданалысь асшӧра уджалӧм вылӧ условиеяс лӧсьӧдан

мероприятиеяс нуӧдӧм, наӧн асшӧр делӧ котыртӧмлы отсалӧм могысь;

гражданалысь призыв серти военнӧй службасӧ альтернативнӧй гражданскӧй

службаӧн вежӧм вылӧ инӧд збыльмӧдӧм, гражданаӧн альтернативнӧй гражданскӧй

служба прӧйдитӧм котыртӧм да сы бӧрся видзӧдӧм;

альтернативнӧй гражданскӧй служба прӧйдитысь гражданалысь альтернативнӧй

гражданскӧй служба нуӧданiнӧ вуджӧм вылӧ рӧскод вештӧм, ти организацияысь мӧд

организацияӧ вуджӧдiгӧн, а сiдзжӧ альтернативнӧй гражданскӧй службаысь прӧстмӧдӧм

бӧрын ас оланiнӧ локтӧм вылӧ рӧскод вештӧм;

экономикалысь уджалысьясын перспективнӧй коланлунсӧ тӧд вылӧ босьтӧмӧн да

меставывса уджалан вынъясӧн медводз вӧдитчӧм принцип подув вылын суйӧрсайса

уджалысьясӧс удж вылӧ босьтӧмын дифференцируйтӧм кутчысьӧм могмӧдӧм;

Коми Республикаса Экономика сӧвет бердын кадровӧй политика, уджалан

йитӧдъяс, удж видзӧм да йӧзӧс уджӧн могмӧдӧм кузя ведомствокостса комиссиялысь

удж котыртӧм.

Пуктӧм могъяссӧ збыльмӧдӧмлӧн бӧртасӧн лоӧны:

йӧзӧс уджӧн могмӧдан юкӧнын мутасса да профессияяс серти торъялӧмъяс

ичӧтмӧдӧм;

удж рынок вылын конкурентоспособносьт да уджалан мобильносьт кыпӧдӧм, сы

лыдын торъя категорияа гражданалысь (уджалан опыттӧм том йӧзлысь, ичӧт челядя

нывбабаяслысь, инвалидъяслысь, военнӧй службаысь прӧстмӧдӧм гражданалысь да

мукӧдъяслысь);

сиктса инъясын уджалан гӧгӧртас паськӧдӧм, ас вылӧ уджалӧм да асшӧра уджалӧм

сӧвмӧдӧм;

2020 во кежлӧ официальнӧя пасйӧм уджтӧмалӧмлысь тшупӧд чинтӧм 0,8

прӧчентӧдз.

10.3. Удж юкӧнын социальнӧй партнёрство сӧвмӧдӧм

Социальнӧй партнёрство сӧвмӧдӧмлӧн мог – Коми Республикаса олӧмӧ пӧртысь

власьт органъяслысь, предпринимательяс ӧтувлунлысь да профсоюз организацияяслысь

видзӧдласъяс да интересъяс сӧгласуйтан механизм подув вылын ладмӧдан социально-

экономическӧй политика нуӧдӧмын ӧтувъя принципъяс урчитӧм, социальнӧй мобиль-

носьт могмӧдӧм, Коми Республикаын олысьяслысь олӧм бурмӧдӧм.

Индӧм мог збыльмӧдӧмын медшӧр могъясӧн лоӧны:

отрасль, регионкостса, мутасса да меставывса тшупӧдъясын, тшӧтш и ичӧт да шӧр

бизнес организацияясын, удж юкӧнын социальнӧй партнёрство сӧвмӧдӧм;

государственнӧй социальнӧй политика збыльмӧдӧмын, социальнӧй да уджалан

да накӧд йитчысь йитӧдъяс ладмӧдӧмын куим бокса комиссияяслысь позянлунъясӧн

вӧдитчӧмлысь тӧдчанлун да бӧртаслун кыпӧдӧм.

Пуктӧм могъяссӧ збыльмӧдӧмлы кутасны отсавны:

Коми Республикаса олӧмӧ пӧртысь власьт органъяс да государственнӧй надзор да

удж законодательствоӧ да удж право нормаяс кутысь мукӧд нормативнӧй правовӧй актӧ

кутчысьӧм бӧрся видзӧдысь органъяс костын, а сiдзжӧ йӧзкостса видзӧдысь органъяс

костын ӧтувъя удж нуӧдӧм йылысь сёрнитчӧмъяс кырымалӧм отсӧгӧн ӧта-мӧдкӧд

йитчӧм лӧсьӧдӧм, Коми Республика мутасын удж юкӧнын государственнӧй политика

збыльмӧдӧм кузя ӧтувъя действиеяс координируйтӧм могысь;

Коми Республикаса социально-экономическӧй сӧвмӧдӧм кузя нормативнӧй

правовӧй актъяслысь, республикаса торъя мога уджтасъяслысь да Коми Республикаса

Правительстволӧн мероприятиеяс планлысь балаяс лӧсьӧдiгӧн социальнӧй партнёрство

механизмъясӧн вӧдитчӧм;

уджалан йитӧдъяс да накӧд йитчӧм мукӧд йитӧдъяс ладмӧдӧм, артмӧдчан гижӧдъяс

да коллективнӧй сёрнитчӧмъяс кырымалӧм отсӧгӧн, уджалӧм юалӧмъяс серти консульта-

ция могмӧсъяс сетӧм отсӧгӧн, уджӧн могмӧдысьлысь удж законодательствоӧ кутчысьӧм

да уджалысьяслысь удж инӧдъяс дорйӧм бӧрся видзӧдӧм отсӧгӧн;

удж рынокса участникъясӧс удж законодательствоӧ да удж право нормаяс кутысь

мукӧд нормативнӧй правовӧй актӧ кутчысьӧм серти медся бур бӧртаса мераяс да ме-

тодъяс йылысь юӧрӧн могмӧдӧм;

районса, карса, муниципалитетса да республикаса профессиональнӧй уджсям кон-

курсъяс, удж видзӧм кузя смотр-конкурсъяс, производствопытшса смотр-конкурсъяс

сикасын уджалан ордйысьӧмъяс нуӧдан практика бурмӧдӧм, уджӧ велӧдан-туйдӧдан

традицияяс бӧр кыпӧдӧм;

республика да муниципальнӧй юкӧнъяс сӧвмӧдан социально-экономическӧй

процессъясӧ куим бокса комиссияяс босьтчӧдӧм, йӧзлӧн социально-экономическӧй

положение вылӧ налысь тӧдчӧм гӧгӧртас паськӧдӧм;

социальнӧй партнёрство сӧвмӧдӧм, социальнӧй партнёрство сӧвмӧдӧм юӧра да

организационно-методическӧй могмӧдӧм бурмӧдӧм вылӧ медся эффективнӧй ӧнiя

технологияяс пыртӧм.

Пуктӧм могъяссӧ збыльмӧдӧмлӧн бӧртасӧн лоӧны:

государственнӧй власьт органъяслысь, профсоюзъяслысь да уджӧн могмӧдысьяслысь

социально-экономическӧй интересъяс ӧткывъялӧм, ас вылӧ босьтӧм кӧсйысьӧмъяс

збыльмӧдӧмын социальнӧй партнёръяслысь кывкутӧм кыпӧдӧм;

мутасса куим бокса комиссияяслысь удж ӧддзӧдӧм, социальнӧй да удж йитӧдъясӧн

веськӧдлӧмын налысь, кыдз социальнӧй партнёрство механизмъяс сӧвмӧдысь да удж

рынок вылын политика координируйтысь збылься инструментлысь, тӧдчанлун да

тӧдчӧм кыпӧдӧм;

коллективнӧй сёрнитчӧмъяс серти йитӧдъясӧ мый этш позяна лыда государственнӧй

учреждениеяс, частнӧй предприятиеяс да абу коммерческӧй организацияяс пыртӧм, став

тшупӧд вылын партнёра йитӧдъяслысь ногтуй кыпӧдӧм;

уджӧн могмӧдан юкӧнын ситуация быд боксянь кутӧм да мутасса удж рыноклысь

мытшӧдъяс решитӧм вылӧ республика сӧвмӧдан торъя мога, инвестиция, отрасльса да

мукӧд уджтаслӧн, мутасса планируйтан схемаяслӧн веськӧдчӧм;

уджӧн могмӧдан юкӧнын мытшӧдъяс, сы лыдын гендернӧй, решитӧмын социальнӧй

партнёрство механизмъяслысь тӧдчанлун вынсьӧдӧм;

социальнӧй зумыдлун могмӧдӧм, социальнӧй ёсьлунысь ас кадӧ видзчысьӧм да

бырӧдӧм, коллективнӧй уджалан вензьӧмъяслӧн абутӧмлун.

10.4. Абу ӧпаснӧй уджалан условиеяс лӧсьӧдӧм

Абу ӧпаснӧй уджалан условиеяс лӧсьӧдӧмлӧн мог – уджалысьяслысь дзоньвидзалун

видзӧм кыдз производство да могмӧсъяс юкӧн сӧвмӧдан ӧнiя условиеясын экономика

быдмӧмлӧн медся тӧдчана факторъясысь ӧти.

Индӧм мог збыльмӧдӧмын медшӧр могъясӧн лоӧны:

уджалысьяс вылӧ тӧдчысь вреднӧй да (либӧ) ӧпаснӧй производственнӧй факторъ-

яслысь да производственнӧй процессъяслысь тшупӧд чинтӧм, да удж видзӧм вылӧ

уджалысьяслысь инӧд збыльмӧдӧм;

производство вылын неминучаяс лоны вермӧм да профессиональнӧй висьӧмъяс

ичӧтмӧдӧмлы отсалӧм;

уджалан условиеяс серти аттестуйтӧм уджалан места лыд ыдждӧдӧм.

Пуктӧм могъяссӧ збыльмӧдӧмлы кутасны отсавны:

Коми Республикаын уджалан условиеяслысь да удж видзӧмлысь состояние серти

туялӧм нуӧдӧм да найӧс бурмӧдӧм серти вӧзйӧмъяс дасьтӧм;

 да специалистъяслысь удж видзӧм серти

тӧдӧмлунъяс бурмӧдӧм кузя мераяс лӧсьӧдӧм да збыльмӧдӧм;

удж видзан юкӧнын россияса да войтыркостса стандартъяс подув вылын быд ор-

ганизацияын удж видзӧмӧн веськӧдлан система, а сiдзжӧ быд уджалан места вылын

профессиональнӧй лоны верманаторъясӧн веськӧдлан система пыртӧмлы отсалӧм;

организацияясын удж видзӧм кузя уджъяс котыртӧм серти мониторинг нуӧдӧм;

удж видзӧм серти уна сикас уджалысьясӧс юӧртан, консультацияяс сетан да велӧдан

эффективнӧй система стрӧитӧм;

удж видзан юкӧнын могмӧсъяс сетысь организацияясылсь да асшӧра уджалысьяс-

лысь реестр лӧсьӧдӧм;

Коми Республикаса Экономика сӧвет бердын кадровӧй политика, уджалан

йитӧдъяс, удж видзӧм да йӧзӧс уджӧн могмӧдӧм кузя ведомствокостса комиссиялысь

удж котыртӧм.

Пуктӧм могъяссӧ збыльмӧдӧмлӧн бӧртасӧн лоӧны:

уджалан условиеяссӧ ӧнiя нормаясӧдз вайӧдӧм;

став уджаландыр уджалысьяслысь уджавны верманлун видзӧм;

производство вылын травма босьтӧм тшупӧд чинтӧм;

удж видзӧмӧн веськӧдлан эффективнӧй политика нуӧдысь организацияяслӧн лыд

ыдждӧм.

11. Социальнӧй сӧвмӧдӧм

11.1. Демография политика

Коми Республикаын демография политикалӧн могъясӧн лоӧны демография про-

цессъяслысь абу бур нога сӧвман тендецияяс венӧм, республикаса олысьяслысь лыд

зумыдмӧдӧм вылӧ условиеяс лӧсьӧдӧм, йӧзлысь виччысяна оландыр нюжӧдӧм.

Коми Республикаын демография сӧвмӧдӧмлӧн медшӧр могъясӧн лоӧны:

кулалӧм чинтӧм, медводз ёна кулалӧм уджавны верман арлыдын ортсыса помкаяс

вӧсна, мамъяслӧн да челядьлӧн кулалӧм чинтӧм;

йӧзлысь дзоньвидзалун видзӧм, оландыр нюжӧдӧм, дзоньвидза оласног лӧсьӧдӧм

вылӧ условиеяс лӧсьӧдӧм, йӧзлысь висьӧмъяс тӧдчымӧна ичӧтмӧдӧм;

йӧз рӧдмӧдӧм содтӧм, семья институт вынсьӧдӧм, семьякостса йитӧдъяслысь,

семьяпытшса велӧдӧмлысь лов могмӧдан-бурӧ кутчӧдан традицияяс бӧр сӧвмӧдӧм да

видзӧм, йӧзӧс рӧдмӧдӧм содтӧм вылӧ веськӧдӧм;

миграция процессъясӧн веськӧдлӧм республикаын уджалан ресуръяслысь

тырмытӧмлун ичӧтмӧдӧм могысь.

Пуктӧм могъяссӧ збыльмӧдан механизмъясӧн лоӧны:

демография процессъяс сӧвмӧдӧм, дзоньвидза оласног лӧсьӧдӧм, йӧзлысь

висьӧмъяс тӧдчымӧна ичӧтмӧдӧм да йӧзлысь оландыр нюжӧдӧм вылӧ мӧдӧдӧм

федеральнӧй торъя мога уджтасъяс да торъя мога республикаса уджтасъяс серти меро-

приятиеяс збыльмӧдӧмын участвуйтӧм;

йӧзлӧн сьӧлӧм-сӧн висьӧмъясысь, онкология висьӧмъясысь, ВИЧ/СПИДысь да

туберкулёзысь кулӧмалӧм чинтӧм серти содтӧд мераяс примитӧм, кытчӧ пырӧны

висьӧмъяссӧ воддза тшупӧдын ас кадӧ казялӧм, бур бӧртаслуна квалифицированнӧй

медицина отсӧг сетӧм, высокотехнологичнӧй медицина отсӧгӧн могмӧдӧм ыдждӧдӧм,

бурдӧдчан учреждениеяссӧ диагностика да бурдӧдан оборудованиеӧн могмӧдӧм;

туй вылын да транспортын кулӧмалӧм да доймалӧм чинтӧм туй инфраструктура-

лысь качество бурмӧдӧм тшӧт весьтӧ, туйяс вылын дисциплина вынсьӧдӧм тшӧт весьтӧ,

туйвывса ветлӧм-мунӧм котыртӧм тшӧт весьтӧ, а сiдзжӧ туй вылын да транспортын

доймалысьяслы медицина отсӧг ӧдйӧ да бура сетӧм тшӧт весьтӧ кыдз госпитальӧдзса

кадколастӧ, сiдз и медицина учреждениеясын бурдӧдчигӧн;

производство вылын неминучаяс лоны вермӧмысь да профессиональнӧй

висьӧмъясысь видзчысьӧм кузя, найӧс ас кадӧ эрдӧдӧм кузя мероприятиеяс нуӧдӧм,

уджалан условиеяс да удж видзӧм бурмӧдӧм серти мероприятиеяс уджӧн могмӧдысьяскӧд

да профсоюз ӧтмунӧмъяскӧд лӧсьӧдӧм да збыльмӧдӧм, тшӧтш и производство вы-

лын неминучаясысь быть колана социальнӧй страхование серти страхуйтӧмалысь

профессиональнӧй лоны верманаторъяс ичӧтмӧдӧм кузя мероприятиеяс; йӧзлӧн

рӧдмӧдан дзоньвидзалунлы вреднӧй либӧ ӧпаснӧй условиеяса уджалан местаяс ньӧжйӧн

бырӧдӧм;

асьтӧ виӧмысь кулӧмалӧм чинтӧм, татшӧмкодь нырвизя группаса йӧзкӧд асьтӧ

виӧмысь видзчысьӧм серти уджлысь бӧртаслун кыпӧдӧм тшӧт весьтӧ;

сиктса инъясын да ылысса районъясын олысьяслы медицина отсӧглысь сибаланлун

кыпӧдӧм;

нӧбасьӧм дырйи да кага чужтiгӧн нывбабаяслы, налӧн кагаяслы дон босьттӧг

медицина отсӧглысь сибаланлун да ногтуй кыпӧдӧм, нӧбасьӧм да чужтӧм лёка по-

малан позянлунсӧ чинтысь семейно-ориентированнӧй перинатальнӧй технологияяс

сӧвмӧдӧм тшӧт весьтӧ; нӧбасьӧм дырйи да кага чужтiгӧн нывбабаяслы, налӧн кагаяслы

высокотехнологичнӧй медицина отсӧг сӧвмӧдӧм;

челядясигӧн отсасян учреждениеяс могмӧдан стандартъяс серти мамъяслӧн да

челядьлӧн служба материально-техническӧя могмӧдӧм бурмӧдӧм, инфраструктураса

выль объектъяс пыртӧм (перинатальнӧй шӧринъяс, челядьлы садъяс);

сьӧктыны вермытӧмлун бурдӧдӧмлы государственнӧг отсӧг сетӧм кузя специальнӧй

мераяс примитӧм, мыйяс збыльмӧдӧмыс ыдждӧдас виччысяна челядь чужтӧм;

челядя семьяяслы, на лыдын бать-мам дӧзьӧртӧг кольӧм челядьӧс быдтыны бось-

тысь семьяяслы, государственнӧй сьӧма отсӧг сетӧм могмӧдӧм;

семьяпытшса йитӧдъясын бур психологическӧй климат артмӧдӧмын, семьяын лёк

олӧмысь видзчысьӧмын, сьӧкыд олан условиеясӧ сюрӧм семьяяс да челядьӧс социальнӧя

реабилитируйтӧмын, бать-мам дӧзьӧртӧг кольӧм челядьӧс быдтыны босьтысь семьяяслы

ӧтувъя отсасьӧмын консультативнӧй да психологическӧй отсӧг сетысь организацияяс-

лысь вез сӧвмӧдӧм;

семьяясын мӧд да унджык челядь чужтӧм ышӧдысь содтӧд мераяс примитӧм;

ичӧт арлыда челядя нывбабаясӧс уджӧн могмӧдӧм кузя мераяслысь комплекс

збыльмӧдӧм, мый сетас позянлун йитны мамлысь да семьяын могъяс уджкӧд;

йӧзӧс юӧртан средствоясын демография политика йылысь юӧртӧм кузя да тыр

семьялысь бур видзӧдсянног да престиж вынсьӧдӧм кузя мераяс збыльмӧдӧм;

шогмана дона оланiн сетӧм кузя содтӧд мераяс збыльмӧдӧм да школаӧдзса велӧдан

инфраструктура сӧвмӧдӧм;

гражданаӧс дзоньвидза оласногӧн паськыда тӧдмӧдӧм кузя, школаясын медицина

кабинетъяс лӧсьӧдӧм кузя да велӧдчысьясӧс бур пӧсь сёянӧн могмӧдӧм кузя, матыс-

са спортивнӧй сооружениеяс сӧвмӧдӧм кузя, алкоголизмысь, наркоманияысь, табак

куритӧмысь да абу колана нӧбасьӧмысь видзчысьӧм кузя мераяс збыльмӧдӧм;

ичӧт позянлунъяса йӧзлы мытшӧдтӧм оланног могмӧдӧм, реабилитация индустрия

сӧвмӧдӧм, инвалидъяслы мый этш позяна социализация позянлунъяс лӧсьӧдӧм;

олӧма йӧзлысь дзоньвидзалун видзӧм вылӧ да налысь уджавны вермана оландыр

нюжӧдӧм вылӧ мераяс лӧсьӧдӧм, геронтологическӧй отсӧг сӧвмӧдӧм;

регион тшупӧдын миграцияӧн веськӧдлӧм;

Коми Республика мутаслысь миграция лӧсьыдлун ыдждӧдӧм да экономика боксянь

зiль, арлыд да профессионально-квалификационнӧй критерийяс серти Коми Республи-

калы колана йӧзлысь мунӧмсӧ ичӧтмӧдӧм.

Коми Республикаса демография сӧвмӧдан юкӧнын пуктӧм могъяссӧ збыльмӧдӧмыс

сетас позянлун шедӧдны татшӧм бӧртасъяс:

йӧзлӧн шӧркодь вося лыдыс зумыдмас 888,4 сюрс морт тшупӧдын;

виччысяна оландырыс быдмас 68,7 арӧдз;

чужтан коэффициентыс лоас 1000 йӧз вылӧ 13,1 мортысь абу этшаджык;

йӧзлӧн кулӧмалӧм тшупӧдыс ичӧтмас 1000 йӧз вылӧ 11,3 мортӧдз;

миграция вӧсна йӧз лыд быд вося шӧркодя 6,8 сюрс морт вылӧ ичӧтмӧм колигӧн

квалифицированнӧй специалистъяслӧн мунӧмыс ичӧтмас, быдмас Коми Республикаӧ

пыр олӧм вылӧ квалифицированнӧй специалистъяслӧн да том йӧзлӧн воӧм.

11.2. Дзоньвидзалун видзӧм реформируйтӧм

Дзоньвидзалун видзӧм реформируйтӧмлӧн могӧн лоӧ став йӧзлы медицина отсӧглӧн

сибаланлун кыпӧдӧм да медицинаӧн могмӧдӧмлысь ногтуй тӧдчымӧна бурмӧдӧм.

Индӧм мог збыльмӧдӧмын медшӧр могъясӧн лоӧны:

йӧзлы медицина отсӧг финансируйтӧмын дифференцируйтана матыстчан система

котыртӧм;

дзоньвидзалун видзӧмлысь реструктуризация нуӧдӧм бурдӧдан да профилак-

тика нуӧдан учреждениеяс везйӧн тӧлкӧн вӧдитчӧм могысь, специализированнӧй да

высокотехнологичнӧй медицина отсӧг сикасъяс паськӧдӧм могысь; сиктса районъясын

ӧтувъя (семейнӧй) практикаа бурдӧдчысьлысь институт сӧвмӧдӧм;

медицина отсӧглысь стандартизация пыртӧм – ӧтувъя, эскӧдан медицина принципъ-

яс вылын подулалӧм, медицина отсӧглысь отрасльса стандартизация система;

республикаса бурдӧдан да профилактика нуӧдан учреждениеяслысь материально-

техническӧй база вынсьӧдӧм;

дзоньвидзалун видзӧм вез выльмӧдӧм стационаръяс вылӧ удж ыджда ичӧтмӧдӧм

отсӧгӧн, госпиталь тшупӧдын медицина отсӧг сетысь кадръясын коланлун могмӧдӧм,

- выль организационнӧй технологияясӧн вӧдитчӧм: локтан лунӧ операция вӧчӧм,

госпитальбӧрся тшупӧдын дзикӧдз бурдӧдӧм да реабилитация; стационар вежысь ме-

дицина технологияяс сӧвмӧдӧм;


 ст.

43

- 70 -


3No

кадровӧй ресуръяс тӧлкӧн меститӧм,, медицинаын уджалы-

сьяслысь чӧжӧс ыдждӧдӧм, удждон мынтӧм серти выль системаӧ вуджӧм бӧрын да

налысь социальнӧй дорйӧм вынсьӧдӧм;

йӧзӧс эффективнӧй, абу ӧпсанӧй да бур лекарствоясӧн могмӧдан система сӧвмӧдӧм,

дзоньвидзалун видзӧм практикаӧ йӧзӧс, медводз социальнӧя дорйытӧм категорияа

гражданаӧс, лекарствоясӧн могмӧдӧм финансируйтӧмын бур бӧртаслуна механизмъяс

пыртӧм отсӧгӧн;

висьӧмъясысь комплекснӧй медицинскӧй видзчысян, наука боксянь подулалӧма,

выль система лӧсьӧдӧм, медицинскӧй реабилитация тырвыйӧ сетӧм, социальнӧй пом-

каа висьӧмъяс (туберкулёз, ВИЧ-инфекция да мукӧд висьӧм, тшӧтш и венерическӧй)

паськалӧм ичӧтмӧдӧм кузя мероприятиеяс збыльмӧдӧм;

онкология сикаса медицина отсӧг сетан система бурмӧдӧм;

олӧма йӧзлы медицина отсӧг бурмӧдӧм; туберкулёзӧн висьысьяслы, онкология

висьысьясылы, юрвемын вир бергалӧм ёсь торкӧмъясӧн висьысьяслы хоспис система

сӧвмӧдӧм; олӧма йӧз да социальнӧй йитӧдъяс воштӧм йӧз бӧрся дӧзьӧритӧм вылӧ

видзӧдысь медсестраяслӧн керкаяс система сӧвмӧдӧм;

 да бурмӧдӧм репродуктивнӧй техноло-

гияяс бурмӧдӧм отсӧгӧн;

пузчужӧм кагаяслы медицина отсӧг бурмӧдӧм абу помӧдз новлӧдлӧм да ичӧт

сьӧктаа челядьӧс быдтана выль технологияяс вылӧ вуджӧмкӧд йитӧдын, пузчужӧм

кагаясӧс пасъялан критерийяс серти, мый вӧзйӧма дзоньвидзалун видзан ставмирса

организацияӧн;

челядьлысь да том йӧзлысь дзоньвидзалун дорйӧм, велӧдчанiнъясын челядьлӧн

дзоньвидзалун службаяс котыртӧм, призывӧдз да призыв кадся арлыда зонъяслысь

дзоньвидзалун бурмӧдӧмлы отсалӧм;

челядьлысь дзоньвидзалун вынсьӧдӧмын да видзӧмын профилактическӧй медици-

налысь тӧдчанлун кыпӧдӧм кадысь кадӧ нуӧдан диспансеризация отсӧгӧн;

бурдӧдчана санаторийяслысь да пансионатъяслысь вез паськӧдӧм, санаторно-

курортнӧй бурдӧдчӧмлысь шогманлунсӧ могмӧдӧм, санаторно-курортнӧй база сӧвмӧдӧм,

Княжпогост районса Серегов сиктын санаторнӧй комплекс стрӧитны помалӧм;

торъя мортлысь да йӧзкотырлысь дзоньвидзалун видзӧмын да бурмӧдӧмын наука

туялӧмъяс да прикладнӧй вӧчӧмторъяс сӧвмӧдӧм, бурдӧдчана технологияяс вӧчӧм серти

да найӧс дзоньвидзалун индустрияӧ пыртӧм серти выльпыртан шӧринъяс лӧсьӧдӧм.

Дзоньвидзалун видзӧм реформируйтiгӧн медтӧдчана нырвизьясӧн лоӧны:

сиктса йӧзлы медицина отсӧглысь сибаланлун кыпӧдӧм;

социальнӧй помкаа висьӧмъясысь видзчысьӧм серти мераяс вынсьӧдӧм;

квалифицированнӧй медицина кадръяс дасьтӧмлысь ногтуй кыпӧдӧм да коставлытӧм

велӧдан система лӧсьӧдӧм;

дзоньвидзалун видзан учреждениеяслысь лекарствоӧн да материально-техническӧя

могмӧдӧм бурмӧдӧм;

йӧзлы дон босьттӧг медицина могмӧсъяс сетӧм кузя рӧскод зумыда да тырмана

вештӧм;

медицина наука сӧвмӧдӧмлы отсалӧм да ыджыд тшупӧда медицина да юӧра тех-

нологияяс пыртӧм.

Дзоньвидзалун видзӧм реформируйтӧм збыльмӧдан шӧр механизмъяс лыдын:

дзоньвидзалун видзан юкӧнын медтӧдчана национальнӧй проект збыльмӧдӧмын

участвуйтӧм;

дзоньвидзалун видзан юкӧнын федеральнӧй торъя мога уджтас мероприятиеяс

збыльмӧдӧмын участвуйтӧм;

республикаса нормативно-правовӧй подув сӧвмӧдӧм, мый могмӧдӧ Коми Респу-

бликаса олӧмӧ пӧртысь власьт органъяслысь, меставывса асвеськӧдлан органъяслысь

да медицина страхуйтӧм субъектъяслысь удж координируйтӧм, а сiдзжӧ урчитӧ йӧзлы

медицина отсӧг сетанногсӧ;

Коми Республикаын дзоньвидзалун видзӧмлысь реструктуризация могмӧдӧм

кузя нормативно-правовӧй да организационно-методическӧй подув бурмӧдӧм, мый

матысмӧдӧ йӧзлы медводдза медико-санитарнӧй отсӧг (амбулаторнӧй, поликлиникаса,

тэрыб да нюжӧдны позьтӧм медицина отсӧг) да специализируйтӧм отсӧглысь (стацио-

нарын) бӧртаслун кыпӧдӧм;

Коми Республикаса Правительстволысь «Дзоньвидза республика» мероприятие-

яслысь план 2008-2009 вояс вылӧ збыльмӧдӧм;

стандартизация да медицина могмӧсъяслӧн качество бӧрся видзӧдангосударственнӧй

система лӧсьӧдӧм, медицина могмӧсъяс вылӧ тарифъяс арталан методика лӧсьӧдӧм;

медицина отсӧг сетан юкӧн стационар вылысь амбулаторнӧй тшупӧдӧ вуджӧдӧм,

больничаяслысь ковтӧм уна вынйӧръяс ичӧтмӧдӧм, медико-социальнӧй отсӧг сетӧмын

наӧн вӧдитчӧм;

«Дзоньвидзалун видзӧм» отрасль серти медтӧдчана могъяс збыльмӧдiгӧн

программно-целевӧй кутчысьӧмӧн вӧдитчӧм;

медицина учреждениеяслысь вез Россия Федерацияса гражданалы Коми Респу-

бликаса мутасын дон босьттӧг медицина отсӧг сетӧмын государственнӧй гарантияяс

серти территориальнӧй уджтас пытшкын медицина отсӧглӧн ладмӧдӧм йӧрышкӧд

лӧсьӧдӧм;

бурдӧдан да профилактика нуӧдан учреждениеясын быть колана материально-

техническӧй оборудование лыддьӧг пыртӧм;

ӧтувъя медицина юӧра системаяс пыртӧм Коми Республикаса йӧзлы бурдӧдан да

профилактика нуӧдан учреждениеясын сетӧм медицина отсӧглысь ногтуй бурмӧдӧм

могысь;

воддза тшупӧдын висьӧмъяс эрдӧдӧм бурмӧдӧм медицина учреждениеяс ӧнiя

аппаратураӧн могмӧдӧм отсӧгӧн, диагностикаын высокотехнологичнӧй методъяс пыртӧм

да бать-мамсянь вуджӧм да чужӧмся висьӧмъясысь, челядьлӧн сӧвмӧмын висьӧмъясысь

видзчысьӧм отсӧгӧн, уджалысь диагностическӧй шӧринъяс паськӧдӧм да выльясӧс

стрӧитӧм, висьысьясӧс поликлиникаясын да стационарын, мукӧд медицина учрежде-

ниеясын ӧтнога бурдӧдӧм, профилактика удж паськӧдӧм да зiльмӧдӧм, кытчӧ пырӧ став

челядьлӧн диспансеризация, медицинскӧй реабилитация шӧринъяслысь удж бурмӧдӧм,

перинатальнӧй отсӧг сӧвмӧдӧмлы условиеяс лӧсьӧдӧм;

медводдза медико-социальнӧй отсӧг медводдза лыдын сӧвмӧдӧм могмӧдӧм,

ӧтувъя практикаа бурдӧдчысьлысь амбулаторияяс система сӧвмӧдан паськыд уджтас

збыльмӧдӧм, школаса бурдӧдчысьяслысь, а сiдзжӧ школаӧдзса велӧданiнъясысь меди-

цина уджалысьяслысь тӧдчанлун кыпӧдӧм;

Коми Республикаса йӧзлы медицина могмӧсъяслысь минимальнӧй социальнӧй

пакет лӧсьӧдӧм да наука боксянь подулалӧм;

медицина учреждениеяс видзан принципсянь стӧч йӧрыша медицина отсӧг мынтан

принцип дорӧ вуджӧм могмӧдӧм, сьӧмӧн могмӧдӧмын морт лыд серти принцип пыртӧм,

мортӧс дзикӧдз бурдӧдӧм бӧрын медицина могмӧсъяс мынтӧм котыртӧм;

дзоньвидзалун видзан учреждениеяслысь ӧти каналтi, быть колана медицинскӧй

страхуйтан система пыр сьӧмӧн могмӧдӧм вылӧ вуджӧм могмӧдӧм, Россия Федерацияса

субъектъяслысь опытсӧ тӧд вылын кутӧмӧн;

йӧзӧс лекарствоясӧн могмӧдӧм котыртан системаӧн правовӧй веськӧдлӧм бурмӧдӧм

да фармацевтическӧй удж нуӧдысь субъектъяслӧн тэчаслысь бӧртаслун кыпӧдӧм;

йӧзӧс лекарствоясӧн могмӧдан уджтасъяс лӧсьӧдӧм;

быть колана медицина страхуйтан системаын ӧтувъя юӧра пространство

лӧсьӧдӧм;

научнӧй коллективъяслы государственнӧй отсӧг сетӧм, сьӧмӧн могмӧдӧмын

внебюджетнӧй ӧшмӧсъясӧн вӧдитчӧм;

республикаса медицина учреждениеяслӧн уджӧ выль наука технологияяс да мето-

дикаяс пыртӧм, медицина учреждениеясын, кӧнi эм лӧсялана материально-техническӧй

да кадровӧй потенциал, водзын мунысь медицина технологияяс ӧтувтӧм;

войтыркостса корӧмъяс серти медицинскӧй да фармацевтическӧй велӧдан си-

стема лӧсьӧдӧм, коставлытӧм велӧдчӧмлӧн быд тшупӧдын специалистъясӧс дасьтӧм

качество бӧрся видзан система бурмӧдӧм, дзоньвидзалун видзан кадръяс дасьтӧм вылӧ

Коми Республикаса государственнӧй заказлӧн Россия Федерацияса гражданалы Коми

Республикаса мутасын дон босьттӧг медицина отсӧг сетӧмын государственнӧй гаран-

тияяс серти уджтаслы лӧсялӧм могмӧдӧм да уна сикас медицина могмӧсын коланлун

дифференцируйтӧм нормативъяслы, мый серти босьтӧны тӧд вылӧ медицина учрежде-

ниеяслысь удж котыртӧмын регионса аслыспӧлӧслунъяссӧ да меститӧмсӧ, демография

ситуациясӧ да йӧзлӧн дзоньвидзалунлысь динамикасӧ, лӧсялӧм могмӧдӧм;

Коми Республикаын вылыс тшупӧда медицинскӧй да дипломбӧрся велӧдчӧмлысь

система водзӧ сӧвмӧдӧм «Дзоньвидзалун видзан да йӧзлы отсӧг сетан федеральнӧй

агентстволӧн Кировса государственнӧй медицина академия» вылыс тшупӧда

профессиональнӧй образованиелӧн государственнӧй велӧдан учреждениелӧн Коми

филиал подув вылын, сы лыдын сиктса инъясын дзоньвидзалун видзан учреждениеяслы

медицина кадръяс дасьтӧм;

шӧр медицина персонал содтӧд да уна тшупӧда велӧдӧм сӧвмӧдӧм(вылыс

сестринскӧй образование, торъя мога уджтасъяс серти велӧдчӧм да мукӧд);

практическӧй дзоньвидзалун видзан учреждениеяслысь да медвылыс медицинскӧй

школалысь удж ӧтувтӧм республикаса материально-техническӧй да кадровӧй

потенциалӧн вӧдитчӧмлысь бӧртаслун кыпӧдӧм могысь;

бурдӧдана могмӧсъяслӧн да дзоньвидзалунлы тӧваръяслӧн индустрия лӧсьӧдӧмлы

да сӧвмӧдӧмлы отсалӧм, велӧдчанiнъясын дзоньвидзалун служба котыртӧм материально-

техническӧй базаӧн школаса, школаяскостса, районса дзоньвидзалун шӧринъяс (клубъяс)

формаын да вузъяслӧн дзоньвидзалун шӧринъяс (клубъяс) формаын, «Дзоньвидзалун

культура» выль дисциплина лӧсьӧдӧм да велӧдан учреждениеяслӧн велӧдан уджтасъясӧ

пыртӧм, «Дзоньвидзалун культура» специальносьт кузя ӧтувъя да профессиональнӧй

велӧдан учреждениеяслывелӧдысьясӧс дасьтан да выль уджсикасӧ велӧлан система

лӧсьӧдӧм;

Коми Республикаса Экономика сӧвет бердын дзоньвидзалун видзӧм да социальнӧй

сӧвмӧдӧм кузя ведомствокостса комиссиялысь удж котыртӧм.

Öтлаын тайӧ мераяссӧ збыльмӧдӧмыс вайӧдас татшӧм бӧртасъясӧ:

дзоньнас дзоньвидзалун видзан системалӧн уджлысь бӧртаслун кыпӧдӧм;

став йӧзлы, торйӧн олӧма йӧзлы, бур медицина отсӧглысь шогманлун кыпӧдӧм;

медицина отсӧглысь профилактика нырвизь вынсьӧдӧм, сы лыдын челядьлысь

дзоньвидзалун вынсьӧдан да видзан юкӧнын;

дон босьттӧг медицина отсӧгын государственнӧй гарантияяс да сьӧма позянлунъяс

ладмӧдӧм;

йӧзлы ас вӧля вылысь медицинскӧй страхуйтӧмлысь шогманлун кыпӧдӧм;

медицинаын уджалысьяслысь профессиялысь престиж да налысь социальнӧя

дорйӧм кыпӧдӧм.

11.3. Велӧдан система сӧвмӧдӧм

Велӧдан система сӧвмӧдӧмлӧн мог – велӧдӧмлысь сибаланлун, ногтуй да бӧртаслун

кыпӧдӧм, торъя мортлысь, йӧзкотырлысь да государстволысь корӧмъяс тӧд вылӧ

босьтӧмӧн, выльпыртан потенциал да велӧдан системалысь инвестиция лӧсьыдлун

кыпӧдӧм.

Индӧм мог збыльмӧдӧм вылӧ колӧ олӧмӧ пӧртны татшӧм ичӧтджык могъяс:

Коми Республика мутасын ӧтувъя велӧдан пространство видзӧм, сылысь социально-

культурнӧй да этнокультурнӧй аслыспӧлӧслунъяс тӧд вылын кутӧмӧн;

образование босьтӧмын ӧткодь подув позянлунъяс лӧсьӧдӧм да бур ӧтувъя да

профессиональнӧй образованиелысь сибаланлунсӧ кыпӧдӧм;

профессиональнӧй образование системалӧн вӧзйӧмъяслысь Коми Республикаса

удж рынок коланлунъяслы лӧсялӧмсӧ могмӧдӧм;

дугдывтӧм профессиональнӧй образование, профессиональнӧй кадръяс дасьтан да

найӧс выль уджсикасӧ велӧдан ӧнiя система лӧсьӧдӧм;

велӧдан процесс бурмӧдӧм велӧдан бур инфраструктура сӧвмӧдӧм да велӧдан

системаӧн веськӧдлӧмлысь бӧртаслун кыпӧдӧм подув вылын;

велӧдан отрасль кадръясӧн могмӧдӧм бурмӧдӧм, велӧдысьяслысь социальнӧй

дорйӧм вынсьӧдӧм;

выльпыртан потенциал кыпӧдӧм вылӧ да велӧдан системалысь инвестиция

лӧсьыдлун кыпӧдӧм вылӧ условиеяс лӧсьӧдӧм.

Рӧскод да велӧдӧмлӧн ногтуй костын бӧртаса мӧда-мӧдлы лӧсялӧм шедӧдӧм условие

дырйи велӧдан система сӧвмӧдӧмлӧн медтӧдчана нырвизьясӧн лоӧны:

школаӧдзса, ӧтувъя да содтӧд бур образованиелысь сибаланлун могмӧдӧм;

регионса профессиональнӧй образованиелысь сибаланлун да конкурентспособносьт

кыпӧдӧм;

дугдывтӧм профессиональнӧй образованиелысь ӧнiя система сӧвмӧдӧм;

велӧдан системалысь инвестиция лӧсьыдлун кыпӧдӧм;

морт лыд серти сьӧмӧн могмӧдан принцип вылӧ вуджӧм да велӧлан могмӧсъяслысь

бӧртаслуна рынок лӧсьӧдӧм;

велӧдан система кадръясӧн могмӧдӧмлысь бӧртаслун кыпӧдӧм.

Велӧдан система сӧвмӧдӧм кузя пуктӧм могъяс збыльмӧдӧмыс корас пӧртны олӧмӧ

татшӧм механизмъяс:

образование юкӧнын медтӧдчана национальнӧй проект збыльмӧдӧмын

участвуйтӧм;

велӧдан система сӧвмӧдӧм кузя федеральнӧй торъя мога уджтасса мероприятиеяс

збыльмӧдӧмын участвуйтӧм;

велӧдан система, сы лыдын и профессиональнӧй, сӧвмӧдӧм кузя торъя мога респу-

бликаса да ведомствоса уджтасъяс, а сiдзжӧ мероприятие планъяс збыльмӧдӧм;

Коми Республикаса велӧдан системалысь зумыд сӧвмӧм могмӧдысь нормативно-

правовӧй подув бурмӧдӧм;

ӧнiя велӧдан технологияясӧн вӧдитчӧм, мый отсӧгӧн могмӧдсьӧ велӧдчысьясӧн

гӧгӧрвоан компентность паськӧдӧм велӧдчан кад ичӧтмӧдӧмӧн, ӧтувъя образованиелысь

велӧдан стандартъяслысь система выльмӧдӧмӧн, ӧнiя выльпыртан экономика колан-

лунъяслы налӧн лӧсялӧм могысь;

образованиелысь ногтуй донъялан республикаса система сӧвмӧдӧм;

сиктса инъясын медвыль велӧдчан оборудованиеа да компьютернӧй техникаа подув

шӧр школаяслысь вез лӧсьӧдӧм;

ӧтувъя образованиелӧн ыджыд тшупӧдын профиль серти велӧдчӧм сӧвмӧдӧм, кытчӧ

пырӧ велӧдчысьясӧс профессия серти дасьтыны позянлун социализация вылӧ акцент

вӧчигӧн, налысь позянлунъяс, кужанлунъяс да компетентносьт сӧвмӧдӧм;

енбиа челядькӧд да том йӧзкӧд удж система лӧсьӧдӧм, кытчӧ пырӧ велӧдчигӧн

быд тшупӧдын найӧс бура дӧзьӧритӧм, конкурсъяс да олимпиадаяс система сӧвмӧдӧм,

нуӧдысь велӧдчанiнъяслысь да наука организацияяслысь позянлунъясӧн вӧдитчӧмӧн;

вылыс тшупӧда профессиональнӧй образованиеын велӧдан учреждениеяс

велӧдысьяслысь квалификация кыпӧдӧмӧ, енбиа челядькӧд уджӧ, школаса велӧдӧмлысь

ногтуй донъялӧмӧ босьтчӧдӧм;

велӧдчысьяслы содтӧд велӧдан система сӧвмӧдӧм, челядьлы водз сӧвмӧдан да

школаӧдзса велӧдан могмӧсъяс сетӧмлысь формаяс паськӧдӧм (быд кагалы школаӧдз

кык во велӧдӧм могмӧдӧмӧн);

Коми Республикалысь этнокультурнӧй аслыспӧлӧслун петкӧдлысь предметъяс

(кыв, литература, история, культура, география, искусство, технология) велӧдӧм кузя

велӧдчан небӧгъяс йӧзӧдӧм да выльысь йӧзӧдӧм кежлӧ дасьтӧм;

велӧдан учреждениеяслӧн юӧра восьсалун да йӧзкостса мониторинг (уджӧн

могмӧдысьясӧс да ӧтйӧза котыр петкӧдлысьяс участвуйтӧмӧн) пыр уджалысь система по-

дув вылын профессиональнӧй образованиелысь ногтуй донъялан механизм пыртӧм;

уджӧн могмӧдысь котыръясӧс профессиональнӧй образование юкӧнын Коми Респу-

бликаса законодательнӧй да мукӧд нормативнӧй правовӧй акт лӧсьӧдӧмын участвуйтны

босьтчӧдӧм;

велӧдан учреждениеяссӧ, сы лыдын профессиональнӧй велӧдӧм могмӧсъяс сетысь,

нормаӧн урчитӧм морт лыд серти сьӧмӧн могмӧдан принцип вылӧ вуджӧдӧм;

велӧдан системалӧн быд тшупӧдлы научно-педагогическӧй, педагогическӧй да

веськӧдлан кадръяс дасьтан, найӧс выль уджсикасӧ велӧдан да налысь квалификация

кыпӧдан система водзӧ сӧвмӧдӧм, велӧдысьяслысь социальнӧй дорйӧм вынсьӧдӧм,

тшӧтш образование юкӧнӧ том специалистъяслысь воӧм ышӧдӧм;

начальнӧй профессиональнӧй да шӧр профессиональнӧй образование велӧдан

учреждениеясын ресурснӧй шӧринъяс лӧсьӧдӧм;

уна сикас велӧдан модельяс лӧсьӧдӧмлысь правовӧй подув да уджалан механизм

лӧсьӧдӧм;

начальнӧй профессиональнӧй да шӧр профессиональнӧй образованиелӧн

велӧдан учреждениеяслысь вез бӧртаслуна сӧвмӧдӧм могмӧдӧм кадръяс дасьтан тэчас

реструктурируйтӧм да вежӧм пыр;

дугдывтӧм профессиональнӧй образованиелысь ногтуй некод вылӧ видзӧдтӧг до-

нъялан система лӧсьӧдӧмлы да содтӧд образование могмӧсъяс рынок вылын конкуренция

сӧвмӧмлы отсалӧм;

дугдывтӧм образование босьтӧм серти гражданалы да уджӧн могмӧдысьяслы юӧра

да консультация отсӧг система артмӧдӧмлы отсалӧм;

дугдывтӧм профессиональнӧй образование кузя профессиональнӧй образованиелӧн

велӧдан учреждениеяслысь системнӧя ӧтувтчӧм, мый отсӧгӧн могмӧдсьӧ

профессиональнӧй образованиелӧн тшупӧдъя костын сюрӧса да удж котыртана

ӧтувъялун вуджӧм, могмӧдӧм;

велӧдан учреждениеяслысь вез, на лыдын бать-мамтӧм челядьлы да бать-мам

дӧзьӧртӧг кольӧм челядьлы, оптимизируйтӧм;

бать-мамтӧм челядьлы да бать-мам дӧзьӧртӧг кольӧм челядьлы велӧдан учреж-

дениеясын воспитанникъяслысь уджалан кужанлунъяс артмӧдӧм вылӧ, социальнӧя

туйдӧдӧм морт велӧдӧм вылӧ условиеяс лӧсьӧдӧм;

абу тыр арлыдаясӧн дезадаптацияысь видзчысьӧмын школаса психологъяслӧн

уджлысь бӧртаслун кыпӧдӧм;

Коми Республика мутасын тувъя образование выльмӧдӧм серти регионса

комплекснӧй проектъяс збыльмӧдан практика паськӧдӧм;

велӧдан системаын государственно-частнӧй партнёрство сӧвмӧдӧм вылӧ,

профессиональнӧй образованиеса учреждениеяс да уджӧн могмӧдысьяс костын

социальнӧй партнёрство сӧвмӧдӧм вылӧ, образованиеӧн веськӧдлӧмын государственно-

общественнӧй институтъяс сӧвмӧдӧм вылӧ условиеяс лӧсьӧдӧм, Коми Республикаса

республиканскӧй бюджет сьӧм да велӧдан учреждениеяслӧн абу бюджетысь сьӧм

рӧскодуйтӧм бӧрся видзӧдӧм могысь, веськӧдлӧмын йӧзкотырлысь участвуйтан уна

сикас формаӧн вӧдитчан практика паськӧдӧм (видзӧдысь сӧветъяс, тӧждысьысь сӧветъяс,

школаса веськӧдлысь сӧветъяс).

Индӧм могъяссӧ збыльмӧдӧмыс сетас позянлун:

могмӧдны велӧдан системалысь велӧдан стандартъяслӧн, материально-техническӧй

оборудованиелӧн, технологиялӧн, производстволӧн, экономикалӧн, удж рыноклӧн,

государстволӧн выль корӧмъяс тшупӧдӧ петӧм;

кыпӧдны ӧтувъя образование учреждениеяслӧн сьӧма ресурсъясӧн, кадровӧй

потенциалӧн да материально-техническӧй базаӧн вӧдитчӧмлысь бӧртаслун;

кыпӧдны начальнӧй профессиональнӧй да шӧр профессиональнӧй образование

велӧдан учреждениеяслысь кадровӧй потенциалӧн да эма материально-техническӧй

базаӧн вӧдитчӧмлысь бӧртаслун;

лэптыны велӧдан учреждениеясса веськӧдлысьяслысь да велӧдысьяслысь

профессиональнӧй компетентносьт.

11.4. Йӧзлӧн чӧжӧс да йӧзӧс социальнӧя доръян юкӧнын государственнӧй поли-

тика

Йӧзлӧн чӧжӧс да йӧзӧс социальнӧя доръян юкӧнын Коми Республикаса

государственнӧй политикалӧн могъясӧн лоӧны республикаса йӧзлысь олӧм сьӧрся-

бӧрся бурмӧдӧм, гӧльлун ичӧтмӧдӧм да пуков категорияа йӧзлы социальнӧй дорйӧм

могмӧдӧм, Коми Республикаса олысьяслы бур социальнӧй могмӧсъяслысь сибаланлун

могмӧдӧм.

Индӧм могъяс збыльмӧдӧмлы кутас отсавны татшӧм ичӧтджык могъяс олӧмӧ

пӧртӧм:

1) йӧзлӧн чӧжӧс юкӧнын:

уджавны вермысь арлыда гражданалы условиеяс лӧсьӧдӧм, кор найӧ ас чӧжӧс

тшӧт весьтӧ вермӧны могмӧдны бурджык социальнӧй тшупӧд, кытчӧ пырӧ бур оланiн,

велӧдчӧмын да дзноьвидзалун видзӧмын могмӧсъяс

лысь бурджык ногтуй, олӧма ар-

лыдын бур оланног;

Коми Республикаса государственнӧй да муниципальнӧй учреждениеясын

уджалысьяслӧн удждонлысь збылься ыджда кыпӧдӧм;

2) йӧзӧс социальнӧя доръян юкӧнын:

социальнӧй отсӧг мераяс да государственнӧй социальнӧй гарантияяс сетан система

бурмӧдӧм;

судзсьытӧма олысь семьяяслы государственнӧй социальнӧй отсӧг сетӧмлысь

бӧртаслун кыпӧдӧм;

челядя семьяяслы, бать-мамтӧм челядьлы, бать-мам дӧзьӧртӧг кольӧм челядь-

лы, сьӧкыд олан ситуацияын челядьлы социальнӧй отсӧг сетан система сӧвмӧдӧм да

вынсьӧдӧм;

йӧзлы социальнӧй могмӧсъяслысь сибаланлун могмӧдӧм да ногтуй бурмӧдӧм;

Коми Республикаса йӧзӧс социальнӧя могмӧдан государственнӧй учреждениеяслӧн

уджлысь бӧртаслун кыпӧдӧм.

Йӧзлӧн чӧжӧс юкӧнын медшӧр медтӧдчанаторйӧн лоӧ республикаса олысьяслысь

збылься чӧжӧс быдмӧм могмӧдӧм.

Йӧзӧс социальнӧя доръян юкӧнын медтӧдчана нырвизьясӧн лоӧны:

йӧзӧс социальнӧя доръян юкӧнын гражданалы государственнӧй могмӧсъяс сетӧм

бурмӧдӧм, налӧн ногтуй да сибаланлун дорӧ корӧмъясысь петӧмӧн;

семьяӧс социальнӧя доръян система вынсьӧдӧм, мый могмӧдас челядьӧс семьяын

видзӧм, сьӧкыд олан ситуацияӧ сюрӧм челядьлӧн сӧвмӧм да олӧм вылӧ бур условие-

яс лӧсьӧдӧм, бать-мам дӧзьӧртӧг кольӧм челядьӧс семьяясӧ пыртӧм кузя уна форма

сӧвмӧдӧм;

гражданаӧс, медводз ветеранъясӧс да инвалидъясӧс, социальнӧя могмӧдан система

бурмӧдӧм.

Пуктӧм могъяс збыльмӧдан механизмъяс:

1) йӧзлӧн чӧжӧс юкӧнын:

бюджетнӧй гӧгӧртасын уджалысьяслӧн удждон мынтӧм кузя Öтувъя тариф сетка-

сянь удждон мынтан отрасльса система дорӧ вуджӧм збыльмӧдӧм;

Коми Республикаса бюджетнӧй учреждениеясын уджалысьяслысь удждон ас кадӧ

индексируйтӧм могмӧдӧм;

бюджетнӧй гӧгӧртасын уджалысьясӧс сетан могмӧсъяслысь ногтуй кыпӧдӧм вылӧ

ышӧдан система лӧсьӧдӧм;

Коми Республикаын бюджетнӧй учреждениеяслысь вез оптимизируйтӧм да выль

организационно-правовӧй формаяс лӧсьӧдӧм кузя мероприятиеяс збыльмӧдӧм;

бюджетнӧй гӧгӧртасын уджалысьяслӧн удждон мынтӧм кузя уджйӧз лоӧм

позьтӧмлун;

экономикалӧн абу бюджетнӧй юкӧнса организацияясын уджалысьяслӧн удждон

серти уджйӧз мытшӧд решитны отсалӧм;

том специалистъяслы, сиктса социальнӧй юкӧнын бюджетнӧй организацияса спе-

циалистъяслы кокньӧдъяс да гарантияяс сетӧм;

2) йӧзӧс социальнӧя доръян юкӧнын:

Коми Республикаса нормативно-правовӧй подув бурмӧдӧм, мый серти урчитӧма уна

сикас социальнӧй отсӧг вылӧ, социальнӧй гарантияяс вылӧ, государственнӧй социальнӧй

отсӧглӧн сикасъяс вылӧ гражданалысь инӧд, а сiдзжӧ могмӧдӧма йӧзӧс социальнӧя

могмӧдан системалысь уджалӧм да сӧвмӧдӧм;

Коми Республикаса республиканскӧй бюджет сьӧм тшӧт весьтӧ мынтана сьӧма

вештысьӧмъяс, пособиеяс да компенсацияяс Коми Республикаса законодательство серти

индексируйтӧм могмӧдӧм;

законодательствоӧн урчитӧм социальнӧй отсӧг мераяс, социальнӧй гарантияяс да

уна сикас социальнӧй мынтӧм збыльмӧдӧм;

семья донаторъяс пропаганда да челядя семьяяслысь социальнӧй статус

кыпӧдӧм;

бать-мамтӧм челядьӧс, бать-мам дӧзьӧртӧг кольӧм челядьӧс воспитайтӧмын семья

формаяслысь медтӧдчанлун могмӧдӧм, вежысь семья институт сӧвмӧдӧм;

ичӧт позянлуна челядьӧс социальнӧя реабилитируйтан система сӧвмӧдӧм;

семьяса омӧль оласногысь да социальнӧй сирӧтлунысь видзчысьӧм, абу тыр арлы-

даяс бӧрся видзӧдтӧмлунысь да мыж вӧчӧмысь видзчысьӧм;

семья да челядьӧс социальнӧя могмӧдан система бурмӧдӧм;

Коми Республикаса йӧзӧс социальнӧя могмӧдан государственнӧй учреждениеяслысь

выль организационно-правовӧй формаяс лӧсьӧдӧм;

йӧзлы пырся дӧзьӧр коланлун тшупӧдӧдз социальнӧя могмӧдан стационарнӧй

учреждениеяслысь вез паськӧдӧм;

социальнӧя могмӧдан стационарнӧй учреждениеясын олысьяслысь олӧм бурмӧдӧм

вылӧ условиеяс лӧсьӧдӧм;

йӧзӧс социальнӧя могмӧдан система бурмӧдӧм да формаяс паськӧдӧм;

ичӧт позянлунъяса йӧзлы мытшӧдтӧм олан гӧгӧртас могмӧдӧм вылӧ условиеяс

лӧсьӧдӧм;

социальнӧй могмӧдӧм стандартизируйтӧм да социальнӧй могмӧдӧмлӧн

государственнӧй стандартъяс серти Коми Республикса нормативно-правовӧй подув

бурмӧдӧм;

«ӧти ӧшинь» принцип серти государственнӧй социальнӧй могмӧсъяс сетӧм

котыртӧм;

йӧзӧс социальнӧя доръян да социальнӧя могмӧдан юкӧнын федеральнӧй торъя

мога уджтасъяс да торъя мога республикаса уджтасъяс мероприятиеяс збыльмӧдӧмын

участвуйтӧм;

социальнӧй нырвизя ведомствоса торъя мога уджтасъяс лӧсьӧдӧм да

збыльмӧдӧм;

Коми Республикаын йӧзӧс социальнӧя доръян юкӧнын гражданаӧс юӧрӧн могмӧдан

система паськӧдӧм.

Йӧзлӧн чӧжӧс да йӧзӧс социальнӧя доръян юкӧнын Коми Республикаса Правитель-

стволысь государственнӧй политика збыльмӧдӧм кутас отсавны:

ыдждӧдны быд морт вылӧ шӧркодь сьӧма чӧжӧс збылься ыдждасӧ 2020 во кежлӧ

1,7 пӧв, сы лыдын организацияясын уджалысьяслӧн збылься удждон – 1,8 пӧв;

вайӧдны бюджетнӧй гӧгртасын уджалысьяслысь удждонлысь да республикаса

шӧркодь удждон ыдждалысь мӧда-мӧдлы лӧсялӧм 2020 во кежлӧ 80 прӧчентӧдз;

кыпӧдны медся дорйытӧм категорияа йӧзлысь (пенсионеръяслысь, инвалидъяслысь,

челядя семьяяслысь, уна челядя семьяяслысь да мукӧдлысь) чӧжӧс ыдждасӧ;

ичӧтмӧдны судзсьытӧма олысь гражданалысь республикаса йӧзлӧн ӧтувъя лыдын

пайсӧ 10 прӧчентӧдз;

кыпӧдны Коми Республикаса социальнӧй юкӧнса государственнӧй учреждениеяс-

лысь могмӧсъяс босьтысь гражданалысь дӧвӧльлун.

11.5. Культура да искусство сӧвмӧдӧм

Культура да искусство сӧвмӧдӧмлӧн могӧн лоӧ коми Республикалысь культура

позянлунъяс сӧвмӧдӧм, мый могмӧдас республикалысь конкурентоспособносьт, выль-

пыртан сӧвмӧдӧм да йӧзкотырын социальнӧй тырмана олӧм кыпӧдӧм.

Культура да искусство сӧвмӧдӧмлы отсалысь могъяс пиысь медводдзаясӧн

лоӧны:

Коми Республикалысь культура наследие видзӧм;

республикаса каръясын да районъясын социально-культурнӧй инфраструктура

сӧвмӧдӧм;

культураын меддонаторъяс дорӧ ставлы сибаланлун да йӧзлӧн став сикас юкӧнлы

да чукӧрлы культура бур могмӧсъяслӧн сибаланлун могмӧдӧм;

йӧзкоста мичаторъяс вӧчӧм, национальнӧй кипод удж видзӧм, йӧзкостса кужысьяс-

лысь вӧчӧмторъяс вузалӧм вылӧ условиеяс лӧсьӧдӧм;

культура да искусство учреждениеяслысь материально-техническӧй база

вынсьӧдӧм;

Коми Республикаса ӧтувъя культура да юӧра пространство сӧвмӧдӧм вылӧ усло-

виеяс лӧсьӧдӧм, ӧнiя условиеяс дорӧ культураын традиционнӧй нырвизьяс ладмӧдӧм,

культура сӧвмӧдӧмын выль нырвизьяс артмӧдӧм ышӧдӧм, выльпыртан да инвестиция

уджлы условиеяс могмӧдӧм;

культура да искусство юкӧнъяс право, наука боксянь да кадръясӧн могмӧдӧм

вылӧ условиеяс лӧсьӧдӧм, культура продукт вӧчысьяслысь творчество позянлунъяс

сӧвмӧдӧм;

государственно-частнӧй партнёрство механизмъяс сӧвмӧдӧм.

Медтӧдчана нырвизьясӧн лоасны:

меставывса асвеськӧдлӧм вежан условиеяс дырйи Коми Республикаса

муниципальнӧй юкӧнъясын культура да искусство инфраструктура сӧвмӧдӧм;

челядьлӧн, томуловлӧн, том йӧзлӧн культура да лов могмӧдан сӧвмӧмын челядьӧс

велӧдан учреждениеяслысь да содтӧд образование учреждениеяслысь тӧдчанлун

кыпӧдӧм, шӧр профессиональнӧй образование да вылыс профессиональнӧй образование

велӧдан учреждениеясын, организацияясын культура да искусство дорӧ том йӧзлысь

интерес кыпӧдӧм вынсьӧдӧм;

искусстволы медтӧдчана государственнӧй отсӧг сетӧм, кытчӧ пырӧ культураын

профессиональнӧя уджалысьяслӧн, творческӧй котыръяслӧн да исполнительяслӧн твор-

чество вылӧ условиеяс лӧсьӧдӧм, музыкаын, литератураын да серпасян искусствоын

вӧчӧмторъяс вылӧ государственнӧй заказ меститӧм.

Культура да искусство сӧвмӧдӧмын медшӧр могъяс збыльмӧдан механизмъясӧн

лоӧны:

культура наследие объектъяс воштӧмысь видзчысьӧм вылӧ условиеяс лӧсьӧдӧм,

кытчӧ пырӧны экономика, правовӧй да удж котыртана мераяс, на лыдын культура на-

следиелысь состояниелысь да сыӧн вӧдитчӧмлысь, музейса, библиотека фондса да

кинофондса предметъяс видзӧмлысь мониторинг нуӧдысь республикаса системаяс

лӧсьӧдӧм, культура наследие объектъяс серти инвентаризация нуӧдӧм, фондъяс ӧдйӧна

лыддьӧмын да наӧн вӧдитчӧм бӧрся видзӧдӧмын бурджык технологическӧй тшупӧд

вылӧ вуджӧм;

история да культура памятникъясӧн бура вӧдитчӧм, экономика юкӧнӧ найӧс

пыртӧм;

культура сьӧмӧн могмӧдан выль механизмъяс лӧсьӧдӧм, отрасль тэчасын выль

сикас культура организацияяс да учреждениеяс котыртӧм;

культура учреждениеясӧн сетан могмӧсъяслысь лыддьӧг паськӧдӧм, удж формаяс

вежлалӧм да збылься да лоны вермана воысьяслӧн эрдӧдӧм интересъяс да коланлун

серти ӧнъяӧдӧм;

культура юкӧнын торъя мога уджтасъяс лӧсьӧдӧм да збыльмӧдӧм, сы лыдын меддо-

наторъяс лӧсьӧдӧм серти, выльпыртӧмлъяслы отсалысь да гражданалысь творчествоын,

асшӧра уджалӧмын да йӧзкостса зiльлун ышӧдысь уджтасъяс;

культура юкӧнын торъя мога федеральнӧй уджтас мероприятиеяс збыльмӧдӧмын

участвуйтӧм;

культура да искусство юкӧнын медбур традицияяс да вермӧмъяс паськӧдӧм;

культура да искусство юкӧнын регионъяскостса да войтыркостса ӧтвылысь

уджалӧм;

технологическӧй выльмӧдӧмӧ, культураын выль юӧра продуктъяс вӧчӧмӧ, пыртӧмӧ

да паськӧдӧмӧ инвестицияяс вайӧдӧм тшӧт весьтӧ культура учреждениеяслысь выль-

пыртан сӧвмӧдӧм выльмӧдӧм да могмӧдӧм;

культура да искусство шӧр профессиональнӧй образование да вылыс

профессиональнӧй образование велӧдан учреждениеяс помалысьяслысь дасьтӧм да

уджӧн могмӧдӧм бурмӧдӧм, грантъяс да стипендияяс сетӧм отсӧгӧн еньиа том йӧзлы

отсалӧм;

культура юкӧнын авторъяслысь, смежнӧй да эмбура правояс дорйӧм;

музыкальнӧй, театральнӧй да мукӧд творческӧй коллективъяслы, котыръяслы, кине-

матография юкӧнын проектъяслы конкурс серти отсӧг сетан механизмъяс сӧвмӧдӧм;

государство, йӧзкотыр да культура да искусство учреждениеяс костын социальнӧй

партнёрство йитӧдъяс сьӧрсьӧн-бӧрсьӧн лӧсьӧдӧм.

Пуктӧм могъяссӧ збыльмӧдӧмыс сетас позянлун:

дзоньтыны памятникъяс да пыртны найӧс экономика удж юкӧнӧ;

выльдыны музей фондъяс 5 прӧчентӧдз;

лӧсьӧдны условиеяс традиционнӧй йӧзкостса культуралысь уна сикас да форма

видзӧм да дзоньтӧм могысь, мый петкӧдлӧ Коми Республика мутасын олысь йӧзлӧн

культураяслысь аслыспӧлӧслун;

могмӧдны традиционнӧй йӧзкостса культураын меддонаторъяс дорӧ йӧзӧс пась-

кыда лэдзӧм;

босьтчӧдны йӧзӧс зiль социокультурнӧй уджӧ;

ыдждӧдны культура да искусство учреждениеясӧ волысьяслысь лыд;

лӧсьӧдны да пыртны культура продуктъяс вӧчан, паськӧдан да вӧдитчан выль

технологияяс;

вынсьӧдны культура да искусство учреждениеяслысь материально-техническӧй

база;

восьтыны муниципальнӧй юкӧнъяслӧн поселениеяскостса шӧр библиотекая-

сын Президентскӧй библиотекалӧн юӧра позянлунъясӧн став йӧзлы вӧдитчӧм вылӧ

шӧринъяс, лӧсьӧдӧны модельнӧй библиотекаяслысь вез;

босьтчӧдны уджӧ квалифицированнӧй кадръяс, кыпӧдны уджлӧн бур бӧртасъясын

налысь ыштӧм;

ыдждӧдны государственнӧй заказ серти вӧчӧм искусство вӧчӧмторъяслысь лыд;

вынсьӧдны государственнӧй да йӧзкостса институтъяслысь удж координируйтӧм

культура да искусство юкӧнса ӧтувъя государственнӧй политика нуӧдӧмын.

11.6. Национальнӧй йитӧдъяс сӧвмӧдӧм

Национальнӧй йитӧдъяс сӧвмӧдӧмлӧн могӧн лоӧ став национальностя йӧз ко-

стын ӧта-мӧдӧс гӧгӧрвоӧм да ӧтсӧгласлун видзӧм, республикаын олысь став йӧзлы

сӧвмӧм вылӧ экономика, правовӧй да социально-культурнӧй условиеяс да гарантияяс

лӧсьӧдӧм.

Национальнӧй йитӧдъяс сӧвмӧдан юкӧнын шӧр могъясӧн лоӧны:

экстремизмысь, войтырпӧвстса конфликтъясысь видзчысьӧм да водзсасьӧм кузя

мераяслӧн ӧтувъя система лӧсьӧдӧм;

войтыркостса да регионъяскостса ӧтвыв уджалӧмын Коми Республикалысь

участвуйтӧм водзӧ паськӧдӧм, сы лыдын регионъяскӧд да фин-угор странаяскӧд куль-

тура, наука да делӧвыв йитӧдъяс сӧвмӧдӧм, да Коми Республикаын фин-угор ӧтвыв

уджалӧм кузя дзонь система лӧсьӧдӧм;

Коми Республикаса государственнӧй кывъяс сӧвмӧдӧм вылӧ условиеяс лӧсьӧдӧм;

коми войтырлысь да Коми Республикаын олысь мукӧд национальностьяслысь

традиционнӧй культура да оласног сӧвмӧдӧм да отсӧг сетӧм вылӧ экономика да

социально-культурнӧй условиеяс могмӧдӧмын отсалӧм;

пытшкӧсса ӧтувъялун, войтыркостса ёртасьӧм, войтырпӧвстса ӧтсӧгласлун

тырмӧвпъяс паськӧдӧм, республикаса олысьяслысь толерантнӧй мыв да ӧбича

лӧсьӧдӧм;

Войвывса ичӧт лыда вужвойтырлӧн социально-экономическӧй сӧвмӧмлы отсалӧм

кузя мераяс комплекс збыльмӧдӧм.

Медтӧдчана нырвизьясӧн лоасны:

национально-культурнӧй автономияяс да котыръяс уджлы государственнӧй отсӧг

сетӧм, мый мӧдӧдӧма войтырпӧвстса йитӧдъяс сӧвмӧдӧм вылӧ да национальнӧй куль-

тураяслы отсӧга мыджӧд вылӧ;

Коми Республикаын фин-угор ӧтвыв уджалӧм кузя дзонь система лӧсьӧдӧм кузя

йӧзкостса тӧдчанлуна водзмӧстчӧмъяс збыльмӧдӧм;

коми кывйӧн вӧдитчӧм паськӧдӧм да коми йӧзлысь культура сӧвмӧдӧм кузя,

национальнӧй культураын меддонаторъясӧн том йӧзӧс тӧдмӧдӧм кузя проектъяслы

государственнӧй отсӧг сетӧм.

Национальнӧй йитӧдъяс сӧвмӧдӧм юкӧнын шӧр могъяс збыльмӧдан механизмъясӧн

лоӧны:

национальнӧй йитӧдъяс юкӧнын торъя мога уджтасъяс да мероприятие планъяс

збыльмӧдӧм;

национальнӧй йитӧдъяс юкӧнын торъя мога федеральнӧй уджтасса мероприятиеяс

збыльмӧдӧмын участвуйтӧм;

суйӧрсайса канмуяслӧн да Россияса регионъяслӧн государственнӧй да ӧтйӧза

структураяскӧд ӧтвыв уджалӧм сӧвмӧдӧм, государственнӧй национальнӧй политика

збыльмӧдӧм серти муниципальнӧй юкӧнъяскӧд йитчӧм вынсьӧдӧм;

войтырпӧвстса, государство да конфессияяс костын, йитӧдъяс

юкӧнын конфликта ситуацияяс мониторинг, туялан да водзвыв висьталан система

лӧсьӧдӧм;

Коми Республикаын социальнӧй партнёрство сӧвмӧдӧм да Коми Республикаса

олӧмӧ пӧртысь власьт органъяс да уна национальностя войтыр костын бур йитӧдъяс

котыртӧм;

национальнӧй культура шӧринъяслысь вез сӧвмӧдӧм;

национально-культурнӧй автономияяслы отсӧга мыджӧд сетӧм;

кыв политика юкӧнын выльпыртан проектъяс вӧзйӧм да збыльмӧдӧм да

традиционнӧй культура видзӧмӧ да сӧвмӧдӧмӧ том йӧзӧс кыскӧм;

Коми Республикаса государственнӧй кывъясӧн вӧдитчӧмлысь паськӧдӧм юкӧнын

медвыль юӧра технологияяс пыртӧм;

Войвывса ичӧт лыда вужвойтырлы государственнӧй отсӧг сетӧм, кӧр видзысьяслӧн

челядьӧс школаӧ да бӧр гожӧм кежлӧ новлӧдлӧм вылӧ сьӧм вичмӧдӧм, факторийяслы

отсалӧм, кӧнi сетӧны кӧр видзысьяслы велӧдан, медицина, социальнӧй, ветеринария

могмӧсъяс, вӧчсьӧ тӧварӧн вежласьӧм.

Пуктӧм могъяссӧ збыльмӧдӧмыс сетас позянлун:

вынсьӧдны государственнӧй да йӧзкостса институтъяслысь удж координируйтӧм

национальнӧй йитӧдъяс юкӧнса ӧтувъя государственнӧй политика нуӧдӧмын;

вынсьӧдны экономика да культура йитӧдъяс Коми Республика да Россияса финн-

угор регионъяс да суйӧрсайса канмуяс костын;

артмӧдны Коми Республикаын олысь став национальность пыдди пуктӧм;

лӧсьӧдны условиеяс Коми Республикаса государственнӧй кывъяс водзӧ сӧвмӧдӧм

вылӧ.

11.7. Физкультура да спорт сӧвмӧдӧм

Физкультура да спорт сӧвмӧдӧмлӧн могӧн лоӧ физкультура да спорт система

водзӧ сӧвмӧдӧм вылӧ условиеяс лӧсьӧдӧм, мый мӧдӧдӧма дзоньвидзалун вынсьӧдӧм

да йӧзлысь олан ногтуй бурмӧдӧм вылӧ, уна йӧза физическӧй культураӧн да медвылыс

вермӧмъяса спортӧн паськыда тӧдмӧдӧм.

Индӧм могсӧ збыльмӧдӧм вылӧ артавсьӧ пӧртны олӧмӧ:

физкультурно-спортивнӧй нырвизя учреждениеяслысь вез сӧвмӧдӧм да

бурмӧдӧм;

тӧвся спорт сикасъяс сӧвмӧдӧмын медтӧдчана нырвизь урчитӧм, торъя инлысь

аслыспӧлӧслун тӧд вылӧ стӧча босьтӧмӧн;

Россияса да Коми Республикаса ӧтув командаясӧ ыджыд класса спортсменъясӧс

дасьтӧм могмӧдӧм;

физическӧй культура учреждениеясын йӧзлы сетан могмӧсъяслысь ногтуй кыпӧдӧм

да спортивнӧй сооружениеясӧ ветлыны позянлун кыпӧдӧм;

инвалидъяскӧд да ичӧт позянлунъяса йӧзкӧд физкультура да спорт котыртӧмын

выль методъясӧн вӧдитчӧм да выль формаяс пыртӧм;

физкультураӧн да спортӧн занимайтчысь йӧзлысь, сы лыдын инвалидъяслысь да

ичӧт позянлунъяса йӧзлысь, лыд ыдждӧдӧм, физкультура да спорт занятиеясӧ найӧс

босьтчӧдӧм отсӧгӧн каръясын да районъясын спортивнӧй секцияяс да спортивнӧй да

бурдӧдана нырвизя группаяс пыр;

отрасльлысь материально-техническӧй база вынсьӧдӧм выль спортивнӧй сооруже-

ниеяс стрӧитӧм, уджалысь спортивнӧй сооружениеяс вужвыйӧн вежӧм да капитальнӧя

дзоньталӧм отсӧгӧн;

дзоньвидза оласног пропаганда кузя мераяс збыльмӧдӧм.

Физкультура да спорт сӧвмӧдӧмлӧн медтӧдчана нырвизьясӧн лоасны:

челядь спорт сӧвмӧдӧм вылӧ условиеяс лӧсьӧдӧм;

медвылыс вермӧмъяса спорт сӧвмӧдӧм;

3 No


- 81 -


43 ст.

олимпийскӧй спорт сикасъяс сӧвмӧдӧм да налы отсалӧм;

инвалидъяскӧд да ичӧт позянлунъяса йӧзкӧд физкультурнӧй да бурдӧдана да

спортивнӧй удж нуӧдӧм.

Пуктӧм могъяс збыльмӧдан механизмъясӧн лоӧны:

физкультура да спорт сӧвмӧдӧмӧ пай пуктӧмысь муниципальнӧй юкӧнъяслӧн

сьӧмӧн ошкӧм механизмъяс збыльмӧдӧм;

Коми Республикаын физическӧй культура да спорт инфраструктура сӧвмӧдӧм кузя

торъя мога уджтасъяс лӧсьӧдӧм да збыльмӧдӧм;

физическӧй культура да спорт сӧвмӧдӧм кузя торъя мога федеральнӧй уджтасса

мероприятиеяс збыльмӧдӧмын участвуйтӧм;

спортивнӧй сооружениеяс стрӧитӧм да вужвыйӧн вежӧм вылӧ, найӧс спортивнӧй

инвентарӧн да оборудованиеӧн могмӧдӧм вылӧ став тшупӧда бюджет сьӧм, а сiдзжӧ

сьӧмӧн могмӧдан абу бюджет ӧшмӧсъяс вайӧдӧм;

«Öтувъя командаяс дасьтан шӧрин» Коми Республикаса государственнӧй учреж-

дениелысь удж могмӧдӧм;

дзоньвидза оласног пропаганда кузя мероприятиеяслысь комплекс збыльмӧдӧм.

Пуктӧм могъяс збыльмӧдӧмлӧн бӧртасӧн лоӧны:

йӧзлысь дзоньвидза прӧст кад да шойччӧм котыртӧм кузя удж зiльмӧдӧм;

физкультуралысь да спортлысь материально-техническӧй база вынсьӧдӧм;

йӧзӧс спортивнӧй сооружениеясӧн могмӧдӧм ыдждӧдӧм (1000 морт вылӧ 2,68

единицаӧдз);

спортивнӧй сооружениеяслысь йӧзӧс ӧти кадӧ могмӧдан вынйӧр ыдждӧдӧм (10

сюрс морт вылӧ 0,68 сюрс мортӧдз);

котыртан да нуӧдан спортивнӧй мероприятие, на лыдын челядьлы спортивнӧй

мероприятие, лыд ыдждӧдӧм;

физическӧй культураӧн да спортӧн занимайтчысьяслысь лыд ыдждӧдӧм, на лыдын школаясын, олимпийскӧй видзас школаясын;

1 разряда спортсменъяслысь да спорт мастер кандидатъяслысь лыд ыдждӧдӧм.

11.8.Том войтыр сӧвмӧмлы отсалӧм

Молодёжнӧй политикалӧн могӧн лоӧ том йӧзлӧн гражданскӧй сӧвмӧмлы да ассьыс

кӧсйӧмъяссӧ олӧмӧ пӧртӧмлы отсалӧм, Коми Республикаса экономика да социальнӧй

сӧвмӧдӧмӧ том войтырлысь пай содтӧмлы отсалӧм.

Индӧм могсӧ збыльмӧдӧм вылӧ артавсьӧ пӧртны олӧмӧ:

том войтырлысь олӧм могмӧдысь системалӧн бура уджалӧм вылӧ правовӧй, удж

котыртана да социально-экономическӧй условиеяс лӧсьӧдӧм;

Коми Республикаса государственнӧй молодёжнӧй политикалысь нормативно-

правовӧй подув сӧвмӧдӧм;

том войтырӧс ас олӧмын социально-экономическӧй мытшӧдъяс асшӧра венны

велӧдӧм;

том войтырлысь гражданскӧй водзмӧстчӧм сӧвмӧдӧм вылӧ условиеяс лӧсьӧдӧм,

асьныссӧ котыртӧмын, асвеськӧдлӧмын да асшӧра уджалӧмын бур формаяс сӧвмӧдӧм

да налы отсалӧм;

том гражданалысь выльпыртан позянлунъяс олӧмӧ пӧртан механизм лӧсьӧдӧм;

том йӧз пӧвстын семьяса донаторъяс пропагандируйтӧм, том семьялы отсалан

механизмъяс лӧсьӧдӧм, сы лыдын том семья сувтӧмлы подув позянлунъяс лӧсьӧдӧм;

сьӧкыд олан ситуацияӧ сюрӧм йӧзлы йӧзкотыр ӧтувъя олӧмӧ пырны отсалӧм, инте-

грацияын да социализацияын сьӧкыдлунъяс тӧдысь йӧзлысь асшӧра овны кужанлунъяс

да тӧдӧмлунъяс сӧвмӧдысь модельяс да уджтасъяс пыртӧм;

кодлыкӧ отсӧг сетӧмын да йӧзлысь, кодлы колӧ отсӧг, мытшӧдъяс решитӧмын

имитан водзмӧстчӧм петкӧдлӧмын том йӧзлысь коланлун ышӧдӧм;

том йӧзлысь бур вӧчан зiльлун сӧвмӧдӧм; йӧзкотыр олӧмӧн веськӧдлӧмын

том йӧзлысь участвуйтӧм серти бур бӧртаслуна модельяс да формаяс пыртӧм да

паськӧдӧм;

сюсь, водзмӧстчысь да енбиа том йӧзлы отсӧг сетан дзонь система лӧсьӧдӧм;

том йӧзлысь дзоньвидза оласног нуӧдны кужӧм лӧсьӧдӧмлы отсалӧм;

лёк петкӧдчӧмторъяслы да том йӧзлӧн лёк вынйӧра ӧтмунӧмъяслы, кодъяс корӧны

национальнӧй лёксьӧм дорӧ, водзсасьӧм, том йӧзлысь право доръяна ӧтмунӧмъяс

координируйтӧм.

Том войтыр сӧвмӧмлы отсалӧмын шӧр могъяс збыльмӧдан механизмъясӧн

лоӧны:

Коми Республикаын том войтырлы отсӧг сетӧм кузя торъя мога уджтасъяс лӧсьӧдӧм

да збыльмӧдӧм;

том войтырлы отсӧг сетӧм кузя торъя мога федеральнӧй уджтасса мероприятиеяс

збыльмӧдӧмын участвуйтӧм;

торъя мога федеральнӧй уджтасъяс да республикаса торъя мога уджтасъяс йӧрышын

том семьяясӧс оланiнӧн могмӧдӧм кузя мероприятиеяс збыльмӧдӧмын участвуйтӧм;

том войтырлы профессияяс йылысь тӧдӧмлунъяс сетӧмын да аслыныс профессия

бӧрйӧмын могмӧсъяслысь система да йӧзкостса водзмӧстчӧмъяс сӧвмӧдӧм, велӧдчӧм

да удж рынок вылын том войтырлысь уджлан да социальнӧй инӧдъяс доръян система

сӧвмӧдӧм;

том войтырлӧн социальнӧй водзмӧстчӧмъяслы отсӧг сетӧм кузя мераяс система

пыртӧм, том войтырлӧн социально-позитивнӧй чукӧръяс котыртӧмлы отсалӧм;

енбиа том войтырлы отсӧг сетан, том йӧзӧс челядьлӧн да томуловлӧн ӧтйӧза ко-

тыръясын участвуйтӧмӧ босьтчӧдан, том войтырлысь прӧст кад котыртӧмлысь бӧртаслун

кыпӧдан механизмъяс бурмӧдӧм;

содтӧд абу школаса, сы лыдын дистанционнӧй велӧдчӧм, механизмъяс сӧвмӧдӧм,

енбиа том войтырлы интернат система сӧвмӧдӧм, ыдждӧдӧм стипендия сетан практика

паськӧдӧм;

Коми Республика сӧвмӧдӧмлы тӧдчанлуна велӧдчӧм, культура, наука да техноло-

гияяс юкӧнын проблемаяс туялӧм да восьтӧм ышӧдӧм;

абу тыр арлыдаясӧс дӧзьӧрлунтӧмысь, алкоголь, наркотикъяс да мукӧд сикас

химия вӧля улӧ сюрӧмысь, мыж вӧчӧмысь видзӧм кузя мераяс комплекс лӧсьӧдӧм да

збыльмӧдӧм;

сьӧкыд олан ситуацияӧ сюрӧм том йӧзлы социальнӧй адаптация отсӧг сетӧм кузя

мероприятиеяс нуӧдӧм;

том аудиториякӧд йитӧд лӧсьӧдӧмӧ выль инструментъяс пыртӧм восьса мульти-

медиасистемаяс, интерактивнӧй телерадиовещаниелӧн виртуальнӧй гӧгӧртас подув

вылын;

Коми Республикаса Экономика сӧвет бердын молодёжнӧй политика кузя ведом-

ствокостса комиссиялысь удж котыртӧм.

Коми Республикаса социально-экономическӧй сӧвмӧдӧмӧ том войтырӧс зiля

босьтчӧдӧм кузя мероприятиеяслысь комплекс збыльмӧдӧм сетас позянлун:

могмӧдны 16-30 арӧса войтырлысь уджтӧмалысьяслӧн ӧтувъя лыдын пай

ичӧтмӧдӧм;

кыпӧдны том семьяяслы оланiнлысь сибаланлун;

могмӧдны ӧтйӧза котыръясӧ пырысь том йӧзлысь лыд ыдждӧм;

ыдждӧдны 1,5 пӧв муниципальнӧй юкӧнъяслысь лыд, кӧнi уджалӧны том йӧзлӧн

ӧтйӧза котыръяс, кодъяс кӧсйӧны бырӧдны тайӧ инса олысьяслысь мытшӧдъяс.

12. Йӧзкостса видзчысянлун могмӧдӧм

Йӧзкостса видзчысянлун могмӧдӧм юкӧнын шӧр могъясӧн лоӧны торъя мортлысь

инӧдъя дорйӧм, мыж вӧчӧмкӧд тыш, йӧзӧс лёктор лоӧмысь видзӧм.

Индӧм могсӧ збыльмӧдӧм вылӧ колӧ пӧртны олӧмӧ татшӧм ичӧтджык могъяс:

мыж вӧчӧмысь да оланпас вуджӧмысь видзчысьӧм кузя, мыж вӧчӧмкӧд тыш кузя

власьт институтъяслысь ӧта-мӧдыскӧд йитӧд вынсьӧдӧм;

терроризм актъяслы водзсасьӧм, виччысьтӧмторъяс лоӧм дугӧдӧм, торъя тӧдчанлуна,

ыджыд ӧпасностя да олӧм могмӧдан объектъяс террористъясысь дорйӧм кыпӧдӧм;

алкоголя да спирта продукциялӧн оланпаслы паныда бергалӧмкӧд тышлысь

бӧртаслун кыпӧдӧм;

абу тыр арлыдаяс костын мыж вӧчӧм ичӧтмӧдӧм;

алкоголя вӧчас, сур да сур вылын вӧчӧм юанторъяс юӧм дзескӧдан юкӧнын олан

кутӧд могмӧдӧм бӧрся законодательство серти видзӧдӧм вынсьӧдӧм, торйӧн абу тыр

арлыдаяс костын.

Тайӧ юкӧнын медтӧдчана нырвизьясӧн лоӧны:

торъя тӧдчанлуна, ыджыд ӧпасностя да олӧм могмӧдан объектъяс террористъясысь

дорйӧм кыпӧдӧм;

наркотикъяс оланпаслы паныда бергалӧмкӧд йитчысь мыж вӧчӧмъясысь

видзчысьӧм;

мыж вӧчӧмысь да оланпас вуджӧмысь видзчысян система вынсьӧдӧм.

Йӧзкостса видзчысянлун могмӧдӧм кузя пуктӧм могъяссӧ збыльмӧдӧмлы кутасны

отсавны:

йӧзкостса видзчысянлун могмӧдӧм серти федеральнӧй торъя мога уджтасса меро-

приятиеяс збыльмӧдӧмын участвуйтӧм;

олан кутӧд да йӧзкостса видзчысянлун вынсьӧдӧм кузя, туй вылын ветлӧм-

мунӧмлысь видзчысянлун кыпӧдӧм кузя торъя мога республикаса уджтасъяс лӧсьӧдӧм

да збыльмӧдӧм;

Коми Республикаса Правительстволысь «Дзоньвидза республика» мероприятие-

яслысь план 2008-2009 вояс вылӧ збыльмӧдӧм;

олан кутӧд да йӧзкостса видзчысянлун вынсьӧдӧм, мортлысь да гражданинлысь

инӧдъяс да вӧля дорйӧм, наркотика эмторъяс ковтӧг уна сёйӧмлы да налӧн оланпаслы

паныда бергалӧмлы водзсасьӧм юалӧмъяс кузя Коми Республикаса государственнӧй

власьт органъяслысь, меставывса асвеськӧдлан органъяслысь да мутасса федеральнӧй

власьт органъяслысь йитӧд да координация могмӧдӧм серти коллегиальнӧй органъяс-

лысь удж котыртӧм;

мыж вӧчӧм ичӧтмӧдӧм, уличьяс вылдын да мукӧд йӧзкостса инъясын йӧзкостса

пӧрадок видзӧм серти превентивнӧй мераясын ӧтйӧза котыръяслысь, йӧзлысь паськыд-

джык да зiльджык участвуйтӧм могмӧдӧм;

компьютернӧй клубъяслӧн, ворсан залъяслӧн, аудио-, видеоюӧра объектъяслӧн,

аптечнӧй киоскъяслӧн удж юкӧнын оланпас торкӧмысь видзчысьӧм кузя мероприятиеяс

лӧсьӧдӧм да збыльмӧдӧм;

торъя тӧдчанлуна объектъяс террористъясысь дорйӧм могысь товарно-материальнӧй

донаторъяс видзысь объектъяссӧ техническӧя вынсьӧдан индӧдъяс торкалӧмысь

видзчысьӧм кузя мероприятиеяс лӧсьӧдӧм да збыльмӧдӧм;

туй вылын ветлӧм-мунӧмлысь видзчысянлун да пӧжарысь видзчысьӧм кыпӧдӧм

кузя мероприятиеяс лӧсьӧдӧм да збыльмӧдӧм;

оланiнтӧм да уджтӧм йӧзлысь да мыж вӧчӧмысь дзескыдiнын пукалысь йӧзлы да

дзескыдiнысь воӧм гражданалы социальнӧй реабилитация мераяс лӧсьӧдӧм;

йӧзкостса видзчысянлун, оланпаслун да терроризмлы водзсасьӧм юкӧнын

федеральнӧй законодательстволысь корӧмъяс могмӧдӧм кузя веськӧдлан структура да

схема лсӧьӧдӧм;

йӧзкостса видзчысянлун да оланпаслун вынсьӧдӧм серти юалӧмъяс решитӧмын

став тшупӧда веськӧдлысьлысь персональнӧй кывкутӧм лэптӧм;

гражданаӧн, чина йӧзӧн, Коми Республикаса государственнӧй власьт органъясӧн,

политика ютыръясӧн, ӧтйӧза да религия котыръясӧн законодательствоӧ кутчысьӧм

могмӧдӧм;

эмбур объектъяслысь дорйӧг комплекснӧя могмӧдӧм;

ӧпаснӧй туй участокъяс мунӧм-ветлӧм режим бӧрся видзӧдан средствоясӧн

оборудуйтӧм;

видеонаблюдение средствояс ньӧбӧм да уна йӧза инъясын да мукӧд йӧзкостса инъя-

сын сувтӧдӧм, пытшкӧсса делӧяс юкӧнъяслӧн дежуритысь юкӧнувъясӧ юӧр петкӧдӧм,

Коми Республикаса каръяслӧн (районъяслӧн) уличаяс вылын да мукӧд йӧзкостса

инъясын мыж вӧчӧмысь видзчысьӧм могысь, найӧс видео вылӧ гижӧм могысь да «пӧсь

туйӧд» восьтӧм могысь;

милициялӧн стационарнӧй постъяслысь вез бӧр сӧвмӧдӧм;

абу тыр арлыдаяслысь дӧзьӧртӧмлунысь да оланпас вуджӧмысь видзчысьӧм кузя

мероприятиеяс лӧсьӧдӧм да збыльмӧдӧм;

сьӧкыд олан ситуацияӧ сюрӧм челядьлы да томуловлы социальнӧй отсӧг сетан бур

бӧртаслуна система да оланпас вуджӧмысь видзчысян система лӧсьӧдӧм;

дзескыдiнысь воӧм да дзескыдiнӧ пуксьытӧг мыж вӧчӧмысь накажитӧм абу тыр

арлыдаяслы социальнӧй реабилитация система лӧсьӧдӧм.

Йӧзкостса видзчысянлун могмӧдӧм юкӧнын индӧм мероприятиеяс збыльмӧдӧм

бӧрын колӧ виччысьны:

республикаын криминальнӧй ёсьлун личалӧм;

республикаса каръяс да районъяс, торъя тӧдчанлуна, ыджыд ӧпасностя да

олӧм могмӧдан объектъяс да уна йӧза инъяс террористъясысь дорйӧмлысь тшупӧд кыпӧдӧм;

алкоголя да спирта вӧчас, сур да сур вылын вӧчӧм юанторъяс бергалӧмкӧд йитчысь

юкӧнын мыж вӧчӧмъясысь да оланпас вуджӧмысь видзчысьӧм;

томуловъяслӧн да уличвывса мыж вӧчӧм ичӧтмӧдӧм.

13. Мутасса сӧвмӧдӧм

13.1. Коми Республикаса каръяс да районъяс сӧвмӧдӧм

Республикаса мутас сӧвмӧдӧмлӧн могӧн лоӧ став карса да районса олысьяслысь

олӧм тшупӧд да ногтуй кыпӧдӧм налӧн зумыд экономика сӧвмӧдӧм подув вылын.

Мутасса сӧвмӧдӧм юкӧнын шӧр могъясӧн лоӧны:

республикаса став мутасын ӧтувъя социально-политическӧй политика лӧсьӧдӧм да

збыльмӧдӧм серти Коми Республикаса государственнӧй власьт органъяслысь меставывса

асвеськӧдлан органъяскӧд йитӧд вынсьӧдӧм;

республикаын меставывса асвеськӧдлан органъяслӧн уджлысь бӧртаслун

кыпӧдӧмын, налӧн уджмогъяс да полномочиеяс збыльмӧдӧм кузя индӧм ногӧн отсӧг

сетӧм;

«Россия Федерацияын меставывса асвеськӧдлӧм котыртан ӧтувъя принципъяс

йылысь» федеральнӧй оланпас бура збыльмӧдӧмын меставывса асвеськӧдлан органъ-

яслы отсалӧм;

Коми Республикаын муниципальнӧй юкӧнъяслӧн социально-экономическӧй

сӧвмӧдӧмлы отсалӧм;

муниципальнӧй юкӧнъяслӧн социально-экономическӧй сӧвмӧдӧм серти концепция,

стратегия да уджтасъяс лӧсьӧдӧмын отсалӧм;

социальнӧй партнёрство зiльмӧдӧмлы отсалӧм, каръяслӧн да районъяслӧн

социально-экономическӧй сӧвмӧдӧм серти уджтасъяс лӧсьӧдӧмӧ да збыльмӧдӧмӧ ӧтйӧза

котыръяс, профессиональнӧй ассоциацияяс да мукӧд заинтересованнӧй организация

босьтчӧдӧм;

федеральнӧй да республикаса торя мога уджтасъясын меставывса асвеськӧдлан

органъяслӧн участвуйтӧмлы отсалӧм;

мутасъяслысь экономика аскотыртӧмын водзмӧстчӧмъяслы отсӧга мыджӧд

сетӧм;

меставывса асвеськӧдлан органъясын уджалӧм вылӧ кадръяс дасьтӧм, выль

уджсикасӧ велӧдӧм да квалификация кыпӧдӧм котыртӧмын отсалӧм;

меставывса асвеськӧдлан органъяс информатизируйтӧмын отсалан система

лӧсьӧдӧмын отсалӧм;

сиктса районъяслы кыдз традиционнӧй удж сикасъясын (видз-му да вӧр овмӧс,

традиционнӧй уджъяс да мукӧд), сiдз и выльясын (туризм, рекреационнӧй удж да мукӧд)

инвестиция зiльлун ышӧдӧм;

инвестиция вайӧдӧмын отсалӧм, торйӧн сиктса районъяс сӧвмӧдӧмӧ;

выльпыртан экономика мыджсян шӧринъяс лӧсьӧдӧмлы отсалӧм (республикаса

тӧдчанлуна Сыктывкар кар – вӧр да видз-му овмӧсса продукция переработайтӧм по-

дув вылын биотехнология; республикаса тӧдчанлуна Ухта кар - мусир да биару да

мупытшса озырлунъяс промышленносьтын высокотехнологическӧй производство;

республикаса тӧдчанлуна Воркута кар – из шом технологияяс, из шом химия, шахтаса

метан утилизируйтӧм. Пырыс мунана нырвизьясӧн куимнан шӧриныслы вермасны

лоны выль машинаяс да оборудование вӧчӧм, юӧра технологияяс, конструкцияса да

стрӧитчан материалъяс вӧчӧм);

озырлунъясӧн вӧдитчӧмлысь йӧршитӧмлы индӧм ногӧн отсалӧм, сы лыдын

отсалӧм:

ломтаса да вӧр специализацияа, гӧгӧр вевтыртан ресурсопользовательяс, кодъясӧс

кутӧ отрасльса корпоративнӧй веськӧдланiн, переработайтан элементъясӧн, производ-

ствояс лӧсьӧдӧмлы;

вӧрӧн да мупытшса озырлунъясӧн асшӧр вӧдитчысьясӧн выль технологияяс серти

сырьё переработайтӧм котыртӧмлы;

традиционнӧя вӧр-ваӧн вӧдитчӧмкӧд ӧтвылысь эко- да этнотуризм сӧвмӧдӧмлы;

традиционнӧя вӧр-ваӧн вӧдитчӧмлысь мутасъяссӧ правовӧя пасйӧмлы;

республикаса каръясын да районъясын ичӧт да шӧр ас вылӧ уджалӧм сӧвмӧдӧмлы

отсӧга мыджӧд сетӧм;

республикаса став оланiнъяслысь йитӧд да транспорта сибаланлун могмӧдысь

транспорт инфраструктура лӧсьӧдӧм;

оланiн да коммунальнӧй инфраструктуралысь ногтуй бурмӧдӧм, тшӧтш налӧн

киссьӧмлысь тшупӧд нормаӧдз вайӧдӧм;

энергия видзан технологияяс пыртӧмӧн республикаса каръясын да районъясын

шоныд да би овмӧс сӧвмӧдан схемаяс лӧсьӧдӧмлы отсалӧм;

сиктса районъясын социально-культурнӧй инфраструктура бӧр кыпӧдӧмлы да

сӧвмӧдӧмлы отсалӧм;

информационно-коммуникационнӧй везъяс сӧвмӧдӧмлы отсалӧм;

йӧзлысь, сы лыдын ылыс олан инъясын олысь йӧзлысь, 

Ылi Войвывса районъясысь да накӧд ӧткодялӧм местаясысь олӧм вылӧ бур-

джык Россияса регонъясӧ да Коми Республикаса лунвыв районъясӧ гражданаӧс овны

вуджӧдӧмлы отсалӧм;

Воркута да Инта каръяслысь социальнӧй да инженернӧй инфраструктура вужвыйӧн вежӧмын отсӧг сетӧм;

аскиа лунтӧм посёлокъя тупкӧм да гражданаӧс индӧм посёлокъясысь мӧдлаӧ овны

вуджӧдӧм;

муниципальнӧй юкӧнъяслӧн бюджетлысь судзсьӧмлун веськӧдӧм, мый гарантируйтӧ

республикаса став олысьлы бюджет могмӧсъяслысь сибаланлун;

меставывса бюджетъяслысь рӧскод кӧсйысьӧмъяссӧ абу ас кадӧ збыльмӧдӧм серти

лоны верманаторъяссӧ ичӧтмӧдӧм могысь сьӧма инструментъясӧн вӧдитчӧм;

каръясын да районъясын демография ситуация бурмӧдӧм серти меставывса

асвеськӧдлан органъяслысь водзмӧстчӧмъяслы отсӧга мыджӧд сетӧм.

Республикаса мутас сӧвмӧдӧмын медтӧдчана нырвизьӧн должен лоны сиктса рай-

онъяс зумыд социально-экономическӧй сӧвмӧдӧм вылӧ условиеяс лӧсьӧдӧм.

Индӧм могъяс збыльмӧдӧм бӧрын лоас могмӧдӧма:

республикаса каръясын да районъясын олысьяслӧн олан тшупӧдын да экономика

сӧвмӧдӧмын мутасса торъялӧмъяс ичӧтмӧдӧм;

меставывса асвеськӧдлан органъяслӧн уджлысь бӧртаслун кыпӧдӧм;

муниципалитет тшупӧдын социально-экономическӧй сӧвмӧдӧм серти стратегическӧй

планируйтан система лӧсьӧдӧм;

«Россия Федерацияын меставывса асвеськӧдлӧм котыртан ӧтувъя принципъяс

йылысь» федеральнӧй оланпаслысь положениеяс тырвыйӧ збыльмӧдӧм.

13.2. Кар стрӧитан сӧвмӧдӧм

Кар стрӧитан сӧвмӧдӧмлӧн мог – Коми Республика мутасын йӧзӧс овмӧдӧмлысь,

производство, транспорт да инфраструктураса мукӧд объект меститӧмлысь медбур

тэчас лӧсьӧдӧм, мутасын сырьё перйӧмлысь бӧртас венӧм да выль сӧвмӧдан объектъяс

артмӧдӧм, йӧзлӧн олӧм вылӧ бур условиеяс лӧсьӧдӧм.

Кар стрӧитан сӧвмӧдӧм юкӧнын шӧр могъясӧн лоӧны:

мутасъяс зумыда сӧвмӧдӧм йӧрышын кар стрӧитан да каръясӧн веськӧдлан удж

сӧвмӧдӧмын участвуйтӧм;

уджалан вынъяс иналан да экология системаяс костын, вӧр-ва комплексъяслӧн

социальнӧй да экономика могъяс костын баланс могмӧдӧмлы отсалӧм;

производство ӧткодя меститӧм;

Коми Республикалысь мутасса планируйтӧм серти документъяс лӧсьӧдӧм,

муниципальнӧй тшупӧда мутас планируйтӧм серти документъяс лӧсьӧдӧмын

муниципальнӧй юкӧнъяслы отсалӧм. Быть колӧ могмӧдны Коми Республикаса олан

пунктъяссӧ генеральнӧй планъясӧн да генеральнӧй планъяс схемаясӧн, медводз каръяс,

кар сикаса посёлокъяс да районса шӧринъяс;

олан пунктъяслӧн социальнӧй да экономика положение йылысь аналитическӧй

юӧръяс да сiйӧс зумыдмӧдӧм серти вӧзйӧмъяс дасьтӧм, сиктса оланiнъяс кризиснӧй

ситуацияысь петкӧдӧм кузя став тшупӧда бюджетъяслӧн позянлунъяс йылысь да Коми

Республикаса Правительстволӧн действиеяс йылысь аналитическӧй юӧръяс дасьтӧм;

йӧзӧс овмӧдан локальнӧй системаяс лӧсьӧдӧм. Быд олан пунктлысь районса

юрсикткӧд да республикаса юркаркӧд йитӧд могмӧдӧм республикапытшса Коми Респу-

бликаса государственнӧй эмбурса автомобиль туйяс сӧвмӧдӧм подув вылын.

Кар стрӧитан уджын участвуйтӧмлӧн медтӧдчана нырвизьясӧн лоӧны:

талунъя стрӧитчӧмсӧ вужвыйӧн комплекснӧя вежӧм аварийнӧй да лёк керкаяс

бырӧдӧмӧн, медводдза массовӧй серияяа керкаяса олан стрӧитчӧмсӧ, а сэсся 1996

воӧдз стрӧитӧм кварталъяс да микрорайонъяс, вужвыйӧн вежӧм, олан да йӧзкотырса

керкаяслысь шоныд дорйӧм кыпӧдӧм могмӧдӧмӧн;

инженернӧй да транспорт инфраструктураса объектъяс, социальнӧй мога объектъяс

выльмӧдӧм;

олан фонд да социальнӧй инфраструктура объектъяслысь видзчысянлун могмӧдӧм,

йӧзлӧн оланiнын да олӧмын абу ӧпаснӧй гӧгӧртас серти юалӧмъяс решитӧм, Коми

Республикаын культура да архитектура наследие видзӧм.

Пуктӧм могъяс збыльмӧдӧмлы кутасны отсавны:

республикалысь кар стрӧитан сӧвмӧдӧм могмӧдысь Коми Республикаса нормативно-

правовӧй подув лӧсьӧдӧмын участвуйтӧм;

Коми Республикалысь мутасса планируйтан схема лӧсьӧдӧм;

кар стрӧитан удж нырвизьяс кузя федеральнӧй торъя мога уджтасса да торъя мога

республикаса уджтасса мероприятиеяс збыльмӧдӧмын участвуйтӧм;

кар стрӧитан удж могмӧдысь юӧра системаяс лӧсьӧдӧмын карса кытшъяслӧн да

муниципальнӧй районъяслӧн муниципальнӧй юкӧнъяслы отсӧг сетӧм;

Коми Республика мутасын кар стрӧитан удж серти мониторинг система

лӧсьӧдӧм.

Коми Республикаын кар стрӧитан сӧвмӧдӧм серти мероприятиеяс збыльмӧдӧм

бӧрын лоӧ:

лӧсьӧдӧма Коми Республикалысь, муниципальнӧй юкӧнъяслысь (районъяслысь)

мутасса планируйтӧм серти документъяс да карса кытшъяслӧн да оланiнъяслӧн

генеральнӧй планъяс;

лӧсьӧдӧма йӧзлы восьса карӧн веськӧдлан система, мый серти босьтӧма тӧд вылӧ

олысьяслысь интересъяс да решениеяс примитӧмын налысь веськыда участвуйтӧм.

14. Войтыркостса да регионъяскостса ӧтвылысь уджалӧм

Коми Республикалысь войтыркостса да регионъяскостса йитӧдъяс сӧвмӧдӧмлӧн

шӧр могӧн лоӧ Россия Федерацияса экономикаӧ Коми Республикалысь рациональнӧя

пырӧм могмӧдӧм, Россия Федерацияса субъектъяскӧд, СНГ странаяскӧд да ылыс

суйӧрса странаяскӧд ӧтвылысь уджалӧм сӧвмӧдӧм да вынсьӧдӧм Коми Республикалӧн

коланлунъяс серти.

Мог олӧмӧ пӧртӧм вылӧ колӧ:

вынсьӧдны да паськӧдны ӧта-мӧдлы выгӧднӧй йитӧдъяс Россия Федерацияса

субъектъяскӧд, приоритетнӧй пӧрадокын – Рытыв-Войвыв федеральнӧй кытшлӧн

регионъяскӧд;

кыпӧдны суйӧрсайса канмуяскӧд войтыркостса ӧтвылысь уджалӧмлысь

бӧртаслунсӧ;

вынсьӧдны да сӧвмӧдны уна сикас ӧтвылысь уджалӧм суйӧрсайса канмуяскӧд да

налӧн субъектъяскӧд (административно-территориальнӧй юкӧнъяскӧд), а сiдзжӧ мукӧд

суйӧрсайса партнёркӧд, на лыдын:

Баренц Евро-Арктикаса регионысь (Финляндия, Норвегия, Швеция, Дания, Ис-

ландия);

фин-йӧгра мирса странаяскӧд да регионъяскӧд (Финляндия, Венгрия, Эстония);

Войвыв Европаса, Европейскӧй Союзса, СНГ-са странаяскӧд, регионъяскӧд да

каръяскӧд;

войтыркостса да правительствокостса организацияяскӧд, войтыркостса

региональнӧй организацияяскӧд, мукӧд структуракӧд;

участвуйтны войтыркостса организацияяс да ассоциацияяс уджын, кыдз Арктикаса

Совет, Баренц Евро-Арктикаса регионлӧн Совет, Войвывса Форум;

лӧсьӧдны Коми Республикалысь бур имидж.

Коми Республикалӧн ортсыса экономика йитӧдъяс сӧвмӧдӧм юкӧнын медшӧр вы-

нъяс лоӧ мӧдӧдӧма регонъяскостса да войтыркостса производственнӧй процессъясӧ

регионса тӧвара да могмӧса рыноклысь позянлунъясӧн вӧдитчӧм, производствоӧ выль

технологияяс пыртӧм, вӧр-ва да уджалан ресурсъясӧн комплекснӧя вӧдитчӧм подув

вылын республикаса организацияяс пыртӧм серти условиеяс лӧсьӧдӧм вылӧ.

Россия Федерацияса субъектъяскӧд да суйӧрсайса канмуяслӧн регионъяскӧд эко-

номика йитӧдъясын медтӧдчана нырвизьясӧн лоасны:

водзын мунысь суйӧрсайса технологияяс да суйӧрсайса инвестицияяс обработай-

тана отрасльясӧ вайӧдӧмлы отсалӧм найӧс технологическӧя выльмӧдӧм да конкурен-

тоспособносьт кыпӧдӧм могысь;

Коми Республикаса организацияяс да суйӧрсайса компаниеяс костын, кодъяслӧн эм

петантуй суйӧрсайса рынокъяс вылӧ, кооперация йитӧдъяс артмӧдӧмлы отсалӧм;

нырвизьяс, кӧнi эм Коми Республикалӧн да суйӧрсайса партнёръяслӧн интересъяс,

а стӧча: ӧтувъя транспорт инфраструктура лӧсьӧдӧм, вӧр-ваӧн вӧдитчӧм да гӧгӧртас

видзӧм юкӧнын ӧтвылысь уджалӧм, сёян-юан видзчысянлун могмӧдӧм, производство-

лысь шӧр отрасльяс техническӧя выльмӧдӧм, велӧдчӧмлысь ӧнiя гӧгӧртас сӧвмӧдӧм

- сӧвмӧдӧм вылӧ вынъяс чукӧртӧм;

водзӧса инвестицияяс вайӧдӧм вылӧ условиеяс лӧсьӧдӧм;

ӧтувъя инвестиция проектъяс збыльмӧдӧм;

регональнӧй котыръяскӧд ӧтвыв уджалӧм ӧддзӧдӧм.

Пуктӧм могъяс збыльмӧдан шӧр механизмъяс лыдын:

правительствокостса комиссияясын да уджалан котыръясын уджалӧм;

Коми Республика да Финляндия костын ӧтув уджалӧм кузя уджалан котырын

уджалӧм;

Баренц Евро-Арктикаса регионлӧн Советса уджалан органъясын участвуйтӧм;

Войвыв Форум, Войвывса странаясысь Министръяслӧн Совет, Арктикаса Совет да

мукӧд уджтасъясын участвуйтӧм;

Россия Федерацияса субъектъяскӧд, суйӧрсайса партнёръяскӧд водзджык вӧчӧм

(кырымалӧм) артмӧдчӧмъяс, артмӧдчан гижӧдъяс, сёрнитчӧмъяс, протоколъяс

збыльмӧдӧм да выльясӧс вӧчӧм;

ортсыса экономика удж серти таможня органъяскӧд ӧтвыв уджалӧм;

суйӧр сайын республикаӧс да республикаса организацияясӧс петкӧдлыны

отсалӧм.

Имидж политика лӧсьӧдӧм да регион серти войтыркостса маркетинг нуӧдӧм лоӧ

медтӧдчана тӧдмӧсъясысь ӧтиӧн, мый урчитӧ войтыркостса йитӧдъяс да ортсыса эконо-

мика удж сӧвмӧдӧм. Коми Республикаса Правительстволысь да республикаса власьт ор-

ганъяслысь вынъяссӧ колӧ зiля мӧдӧдны татшӧм формаяс збыльмӧдӧм вылӧ, кыдзи:

Коми Республикалысь инвестиция рейтинг кыпӧдӧм;

регионъяскостса либӧ суйӧрсайса ярмаркаясын, выставкаясын республикаӧс

петкӧдлысьяслӧн участвуйтӧм;

суйӧр сайын, Россияын суйӧрсайса канмуяслӧн дипломатия да консульство

учреждениеясӧс пектӧдлысьяслы, Россияын суйӧрсайса делӧвыв кытшъясӧс

петкӧдлысьяслы (ассоциацияяс, вузасян-промышленнӧй палатаяс) Коми Республика

серти презентацияяс нуӧдӧм;

Коми Республикаын ярмаркаяс, выставкаяс да конференцияяс котыртӧм;

суйӧрсайса делегацияяскӧд, делӧвыв кытшъясӧс петкӧдлысьяскӧд паныдасьӧмъяс

да сёрнитчӧмъяс нуӧдӧм;

суйӧр сайын Россияса вузасьӧм-ньӧбасьӧм кузя представительствояслысь

позянлунъясӧн вӧдитчӧм республика йылысь юӧр паськӧдӧм могысь;

Россияса суйӧрсайса представительствояслӧн, федеральнӧй министерствояслӧн

да ведомствояслӧн да налӧн регионса органъяслӧн, делӧвыв кытшса организацияяслӧн

юӧра позянлунъяс подув вылын предприниматель кытшъяслы суйӧрсайса канмуяслӧн

рынок вылын вузасьӧм-ньӧбасьӧм да инвестируйтӧм позянлунъяс да условиеяс йылысь

колана юӧр сетан ӧнiя система лӧсьӧдӧм;

Коми Республикаса государственнӧй власьт органъяс да суйӧрсайса канмуяс-

медшӧр партнёръяс костын вузасян-экономика, культура да мӧд сикас ӧтвыв уджалӧм

кузя уджалан котыръяс лӧсьӧдӧм, ӧтвыв уджалӧм кузя правительствокостса комиссияяс

уджын участвуйтӧм;

европаса стандартъяс тӧд вылын кутӧмӧн республикалӧн инвестиция вӧзйӧмъяслысь

пакет дасьтӧм да пыр сiйӧс выльмӧдӧм;

культура, наука да велӧдчӧм визь серти ӧтвыв уджлӧн позянлунъясӧн вӧдитчӧм

ортсыса экономика йитӧдъяс паськӧдӧм могысь;

Коми Республикалысь англия кывъя Интернет-сайт лӧсьӧдӧм да могмӧдӧм, кӧнi

сетӧма ӧтувъя юӧр регион йылысь, петкӧдлӧма Коми Республикалысь паспорт, инве-

стиция да выльпыртан проектъяс, вузасьӧм-ньӧбасьӧм серти вӧзйӧмъяс, республикаса

медтӧдчана организацияяслӧн сайт вылӧм ыстысьӧмъяс; республикаса организацияясӧс

– лоны вермана экспортёръясӧс иностраннӧй кыв вылын ассьыныс сайт лӧсьӧдӧм да

тыртӧм вылӧ ышӧдӧм;

уна сикас россияса да суйӧрсайса йӧзӧс юӧртан средствоясын республика йылысь

торъя мога йӧзӧдӧмъяс, юӧра материалъяс урчитана разӧдӧм.

Коми Республикалысь войтыркостса да регионъяскостса йитӧдъяс сӧвмӧдӧмлӧн

бӧртасӧн лоасны:

Коми Республикаӧ сьӧма да инвестиция ресуръяс, суйӧрсайса да россияса водзын

мунысь опыт, талунъя технологияяс вайӧдӧм;

Коми Республикалысь видзӧдсянног, кыдз россияса да суйӧрсайса инвестицияяс

примитӧм да иналӧм кузя, уна сикас юкӧнын ӧта-мӧдлы выгӧднӧй ӧтвыв уджалӧм серти

бур регионлысь, лӧсьӧдӧм;

ортсыса экономикаын тӧвар бергалӧм ыдждӧдӧм;

экспорт-импорт вежласьӧмлысь тӧвара тэчас бурмӧдӧм;

бур ногтуя промышленнӧй продукция вӧчӧм вылӧ выль производствояс да выль

уджалан местаяс лӧсьӧдӧм;

обработайтысь юкӧнӧ водзын мунысь суйӧрсайса технологияяс да суйӧрсайса

инвестицияяс вайӧдӧм сiйӧс технология боксянь выльмӧдӧм да конкурентспособносьт

кыпӧдӧм могысь;

россияса да суйӧрсайса компаниеяскӧд, кодъяслӧн эм петантуй суйӧрсайса рынокъ-

яс вылӧ, кооперация йитӧдъяс артмӧдӧм, тшӧтш и преференциальнӧй вузасьӧм йылысь

сёрнитчӧмъясӧн вӧдитчӧмӧн;

импорт бурмӧдӧм да Коми Республикаса организацияяслысь технологическӧй

тшупӧд кыпӧдӧм вылӧ да производствояс сӧвмӧдӧм могысь быть колана вылын

технология тшупӧда продукция, сырьё, материалъяс, полуфабрикатъяс ньӧбӧм вылӧ

сылысь нырвизь веськӧдӧм, торйӧдана тариф ставкаӧн да абу тарифа дзескӧдӧмъясӧн

вӧдитчӧмӧн.

IV. Стратегия збыльмӧдан механизмъяс

2020 воӧдз Коми Республикаӧс экономика да социальнӧй боксянь сӧвмӧдан стра-

тегия збыльмӧдан медшӧр механизмъясӧн лоӧны:

Коми Республикаса оланпасъяс да мукӧд нормативнӧй правовӧй акт лӧсьӧдӧм да

збыльмӧдӧм;

федеральнӧй торъя мога уджтасса мероприятиеяс збыльмӧдӧмын участвуйтӧм;

торъя мога республикаса уджтасъяс да ведомствоса торъя мога уджтасъяс лӧсьӧдӧм

да збыльмӧдӧм;

Коми Республикаса Правительстволысь мероприятиеяс план лӧсьӧдӧм да

збыльмӧдӧм;

Коми Республикаӧс экономика да социальнӧй боксянь сӧвмӧдӧм серти индикативнӧй

план лӧсьӧдӧм да збыльмӧдӧм;

Коми Республикаса олӧмӧ пӧртысь власьт органъяслӧн уджлысь медшӧр нырвизьяс

лӧсьӧдӧм да збыльмӧдӧм;

Коми Республикаын уджалан вынъяс иналан да сӧвмӧдан схема збыльмӧдӧм;

Коми Республикаын мутас планируйтан схема лӧсьӧдӧм да збыльмӧдӧм;

государственно-частнӧй збыльмӧдӧм.

1. Коми Республикаса оланпасъяс да мукӧд нормативнӧй

правовӧй акт лӧсьӧдӧм да збыльмӧдӧм

Коми Республикаса оланпасъяс да мукӧд нормативнӧй правовӧй акт лӧсьӧдӧм

да збыльмӧдӧм могмӧдас федеральнӧй законодательство серти, а сiдзжӧ Стратегияӧн

урчитӧм могъяс серти, Коми Республикаын социально-экономическӧй политика

нуӧдӧм, кытчӧ пырӧ и бюджетӧн да вотъясӧн веськӧдлан, кӧзяйствуйтысь субъектъяс-

лысь инвестиция да выльпыртан удж ышӧдан, ас вылӧ уджалӧм сӧвмӧдӧмлы отсӧг

сетан, социальнӧй политика серти юалӧмъяс решитан принципъяс да механизмъяс

гӧгӧрвоӧдӧм.

2. Федеральнӧй торъя мога уджтасса мероприятиеяс

збыльмӧдӧмын участвуйтӧм

Федеральнӧй торъя мога уджтасъяс лоӧны Стратегия збыльмӧдан да Коми

Республикаӧс сӧвмӧдӧмӧн веськӧдлан медтӧдчана механизмъясысь ӧтиӧн.

Федеральнӧй торъя мога уджтасса мероприятиеяс збыльмӧдӧмын участвуйтӧм

сетӧ позянлун вайӧдны федеральнӧй бюджетысь сьӧм Коми Республикаӧс экономика

да социальнӧй боксянь сӧвмӧдан юкӧнын мытшӧдъяс комплекснӧя да бӧртаслуна

бырӧдӧм вылӧ.

Федеральнӧй торъя мога уджтасса мероприятиеяс збыльмӧдӧм весьтӧ збыльмӧдсьӧны

Коми Республикаын велӧдчӧм, дзоньвидзалун видзӧм, культура, физическӧй культура да

спорт, коммунальнӧй овмӧс, агропромышленнӧй комплекс, оланiн стрӧитӧм да транс-

порт инфраструктура сӧвмӧдӧм да отсӧг сетӧм.

Коми Республика мутасын уджалысь федеральнӧй торъя мога уджтасса мероприя-

тиеяс збыльмӧдӧм вылӧ федеральнӧй бюджетысь сетӧм сьӧм ыдждӧдӧм могысь да наӧн

вӧдитчӧмлысь бӧртаслун кыпӧдӧм могысь колӧ:

могмӧдны федеральнӧй торъя мога уджтасъясӧ пыртӧм вылӧ лӧсьӧдӧм стрӧйкаяс

да объектъяс серти проектно-сметнӧй документация ас кадӧ да бура дасьтӧм;

бура лӧсьӧдны федеральнӧй бюджетысь ассигнование вылӧ Коми Республикалысь

бюджет шыӧдчӧмъяс;

нуӧдны колана удж олӧмӧ пӧртысь власьт федеральнӧй органъяскӧд республикалысь

бюджет шыӧдчӧмъяс дорйӧм серти;

ас кадӧ сетны государственнӧй заказчикъяслы колана документъяс федеральнӧй

торъя мога уджтасса мероприятиеяс федеральнӧй бюджетысь сьӧмӧн могмӧдӧм вылӧ

государственнӧй контрактъяс (сёрнитчӧмъяс, артмӧдчана гижӧдъяс) вӧчӧм могысь, а

сiдзжӧ федеральнӧй бюджетысь сьӧм колана ногӧн видзӧм йылысь отчёт;

збыльмӧдны государственнӧй контрактъяслысь (сёрнитчӧмъяслысь, артмӧдчана

гижӧдъяслысь) юкӧнъяс мероприятиеяссӧ тшӧтш Коми Республикаса республиканскӧй

бюджетысь сьӧмӧн могмӧдӧм серти;

могмӧдны Коми Республика мутасын уджалысь федеральнӧй торъя мога уджтасса

мероприятиеяс сьӧмӧн могмӧдӧм вылӧ федеральнӧй бюджетысь сетӧм сьӧм тырвыйӧ

видзӧм;

зiля участвуйтны федеральнӧй торъя мога уджтасъяс йӧрышын государственнӧй

заказчикъясӧн котыртӧм конкурсъясын;

могмӧдны Коми Республикаса республиканскӧй бюджет сьӧм тшӧт весьтӧ

стрӧитӧм вылӧ стрӧйкаяс да объектъяс лыддьӧгӧ федеральнӧй торъя мога уджтасъясӧ

пыртӧм стрӧйкаяс да объектъяс медводз пыртӧм, да могмӧдны налысь финансирование

государственнӧй контрактъяслӧн (сёрнитчӧмъяслӧн, артмӧдчана гижӧдъяслӧн) юкӧнъяс

серти.

3. Торъя мога республикаса уджтасъяс да ведомствоса торъя

мога уджтасъяс лӧсьӧдӧм да збыльмӧдӧм

Стратегия збыльмӧдан бура уджалысь механизмӧн лоӧны Коми Республика му-

тысын лӧсьӧдана да збыльмӧдана торъя мога республикаса уджтасъяс да ведомствоса

торъя мога уджтасъяс.

Коми Республикаын торъя мога республикаса уджтасъяслӧн могӧн лоӧ экономика

да социальнӧй сӧвмӧдӧмын мытшӧдъяс бырӧдӧм, мераяс комплекс армӧдӧм да найӧс

збыльмӧдысь механизмъяс лӧсьӧдӧм отсӧгӧн.

Ведомствоса торъя мога уджтасъяс мӧдӧдӧмаӧсь Коми Республикаса олӧмӧ пӧртысь

власьт органъяс водзын сулалысь торъя тактическӧй могъяс збыльмӧдӧм вылӧ, мый

муртавсьӧ торъя мога индикаторъясӧн.

Ведомствоса торъя мога уджтасъяс лӧсьӧдӧм да збыльмӧдӧм сетӧ позян-

лун паськӧдны программно-целевӧй методӧн вӧдитчӧм экономика да социальнӧй

сӧвмӧдӧмлысь могъяс шедӧдӧм могысь,.

Коми Республикаӧс экономика да социальнӧй боксянь сӧвмӧдӧмын медтӧдчана

мытшӧдъяс программно-целевӧй метод отсӧгӧн бырӧдӧм могысь колӧ:

могмӧдны федеральнӧй торъя мога уджтасъяслысь, торъя мога республикаса уд-

жтасъяслысь да муниципалитетса торъя мога уджтасъяслысь ӧта-мӧдкӧд йитӧд ӧтувъя

социально-экономическӧй мытшӧдъяс комплекснӧя бырӧдӧм могысь;

ыдждӧны Коми Республикаса республиканскӧй бюджет рӧскодлысь пайсӧ, торъя

мога республикаса уджтасъяс йӧрышын, смета серти рӧскодъяссӧ ведомствоса торъя

мога уджтасъясӧ вежӧмӧн, кӧнi эмӧсь стӧч могъяс, мурталан бӧртасъяс, донъялан си-

стема, найӧс шедӧдан индикаторъяс;

тырвыйӧ вӧчны уджалысь торъя мога республикаса уджтасъяслысь мероприятиеяс

найӧс збыльмӧдӧм бӧрын виччысяна бӧртасъяс шедӧдӧмӧн;

могмӧдны торъя мога республикаса уджтасъяс збыльмӧдӧм вылӧ став тшупӧда

бюджетысь сетӧм сьӧм тырвыйӧ видзӧм.

4. Коми Республикаса Правительстволысь мероприятиеяс

план лӧсьӧдӧм да збыльмӧдӧм

Коми Республикаса Правительстволысь мероприятиеяс план лӧсьӧдӧм да

збыльмӧдӧм лоӧ тӧдчана механизмӧн стратегия могъяс збыльмӧдӧмын, урчитӧ Коми

Республикаса олӧмӧ пӧртысь власьт органъяслысь стӧч планъяссӧ да действиеяссӧ этша

кадся да шӧркодь кадся перспектива вылӧ.

Медшӧр планӧн, мый могмӧдӧ Коми Республикаса олӧмӧ пӧртысь власьт органъ-

яслысь удж планируйтӧм да координируйтӧм, лоӧ Стратегия збыльмӧдӧм серти быд во

примитӧм Коми Республикаса Правительстволӧн мероприятиеяслӧн ӧтувъя план.

нъяс мӧдӧдӧмаӧсь Коми Республикаса Правительство-

лысь демография, инвестиция политика збыльмӧдӧм серти, выльпыртан удж сӧвмӧдӧм

кузя мераяс збыльмӧдӧм серти, дзоньвидзалун видзӧм, велӧдчӧм, йӧзӧс социальнӧя

дорйӧм да мукӧд нырвизь сӧвмӧдӧмлы отсӧг сетӧм серти Коми Республикаса олӧмӧ

пӧртысь власьт органъяслысь удж планируйтӧм да координируйтӧм вылӧ.

5. Коми Республикаӧс экономика да социальнӧй боксянь

сӧвмӧдӧм серти индикативнӧй план лӧсьӧдӧм да збыльмӧдӧм

Коми Республикаӧс экономика да социальнӧй боксянь сӧвмӧдӧм серти индикативнӧй

план лӧсьӧдӧм да збыльмӧдӧм сетас позянлун урчитны дыр кадся перспектива вылӧ да

донъявны лыда петкӧдласъяссӧ Стратегия могъяс збыльмӧдӧмын, ас кадӧ казявны да

бурмӧдны экономика да социальнӧй сӧвмӧдӧмын медтӧдчана индикаторъяслысь абу бур

динамика, Коми Республикаӧс экономика да социальнӧй боксянь сӧвмӧдӧмлысь урчитӧм

медтӧдчана нырвизьяс вежӧмӧн либӧ содтӧд реагируйтана мераяс лӧсьӧдӧмӧн.

6. Коми Республикаса олӧмӧ пӧртысь власьт органъяслӧн

уджлысь медшӧр нырвизьяс лӧсьӧдӧм да збыльмӧдӧм

Коми Республикаса олӧмӧ пӧртысь власьт органъяслӧн уджлысь быд во примитан

медшӧр нырвизьяс лӧсьӧдӧм да збыльмӧдӧм, Коми Республикаса олӧмӧ пӧртысь власьт

быд торъя органлы могъяс да найӧс збыльмӧдан механизмъяс урчитӧм вылӧ, индӧм

могъяссӧ збыльмӧдӧм вӧсна сылысь кывкутӧм мераяс урчитӧм вылӧ, лыдпасъясӧн

мурталана бӧртасъяс шедӧдӧм вылӧ.

7. Коми Республикаын уджалан вынъяс иналан да

сӧвмӧдан схема збыльмӧдӧм

Республикалӧн сӧвмӧм йылысь ладмӧдӧм водзвыв висьталӧм босьтӧм могысь,

мый мӧдӧдӧма сылысь экономика, республикаын вӧр-ва озырлунъясӧн да уджалан

позянлунъясӧн бура вӧдитчӧм подув вылын социальнӧй да экология мытшӧдъяс кыдз

позьӧ тырвыйӧ решитӧм вылӧ производстволысь да потребление тэчас бурмӧдӧм

отсӧгӧн, уджалан вынъяс тӧлкӧн иналӧм отсӧгӧн, лӧсьӧдӧма да збыльмӧдсьӧ 2020 воӧдз

Коми Республикаын уджалан вынъяс иналан да сӧвмӧдан схема, мый сетiс позянлун:

петкӧдлыны социально-экономическӧй тенденцияяс тайӧ кадколаст кежлӧ, а сiдзжӧ

республикаса экономикалысь инвестицияа лӧсьыдлуна юкӧнъяс;

петкӧдлыны «быдмӧмын чутъяс» - Коми Республикаса экономикалысь быдмӧм да

йӧзлысь олӧм бурмӧдӧм ясыда петкӧдлысь подув мутасъяс (кар стрӧитан удж зiля нуӧдан

зонаяс, сы лыдын республикалы тӧдчанлуна промышленнӧй стӧйбаяс да оланiнъяс

лэптӧм кузя объектъяс меститан зонаяс), тайӧ мутасъясын талунъя стандартъяслы

лӧсялан олан, уджалан да шойччан гӧгӧртас лӧсьӧдӧм могысь;

урчитны талун кежлӧ артмӧм овмӧс комплекслысь да сылӧн мутасса котыртчӧмлысь

тэчас бурмӧдан нырвизьяс;

подулавны вӧр промышленносьтса, донiз сора-сырьё да ломтаса-энергетика ком-

плексса объектъяс сӧвмӧдан да меститан нырвизьяс, ыджда;

эскӧдны Коми Республикаса уджалан вынйӧръяс донiз сора-сырьё озырлунъясӧн

могмӧдӧм;

подулавны из шом перйӧмын выль вынйӧръяс пыртӧмлысь коланлун 2020 во

бӧрын;

тӧдмавны гӧгӧртас вылӧ абу бур тӧдчӧмлысь ыджда да урчитны сiйӧс ичӧтмӧдӧм

кузя мероприятиеяс;

лӧсьӧдны Коми Республикаӧс экономика да социальнӧй боксянь сӧвмӧдӧм серти

водзвыв висьталӧм 2020 воӧдз.

8. Коми Республикаын мутас планируйтан

схема лӧсьӧдӧм да збыльмӧдӧм

2020 воӧдз Коми Республикаын уджалан вынъяс иналан да сӧвмӧдан схема серти

2008 восянь лӧсьӧдсьӧ Коми Республикаса мутас планируйтан схема, кытчӧ кутасны

пырны республикалы тӧдчанлуна торйӧн видзана вӧр-ва мутасъяслӧн планируйтан

сӧвмӧдӧм да иналан картаяс, видз-му овмӧслы тӧдчанлуна муяслысь да видз-му овмӧслы

тӧдчанлуна муяс пытшкын видз-му овмӧсса угӧддьӧяслысь мутассӧ вежӧм серти кар-

таяс, а сiдзжӧ регионлы тӧдчанлуна промышленнӧй стрӧйбаяс да оланiнъяс лэптӧм

кузя объектъяс планируйтана меститӧм серти картаяс, на лыдын: регионлы тӧдчанлуна

энергетика системаса объектъяс; регионлы тӧдчанлуна транспорт, туйяс, информатика

да связь объектъяс; регионлы тӧдчанлуна линейнӧй объектъяс, кодъяс могмӧдӧны вӧр-

ва монополияса субъектъяслысь уджсӧ, да мукӧд объектъяс.

Коми Республикаын мутас планируйтан схемаӧн лоасны подулалӧмаӧсь мутас

планируйтӧмын могъяс збыльмӧдан вариантъяс, урчитӧма мутас планируйтӧм серти

мероприятиеяслысь лыддьӧг, подулалӧмаӧсь мутас планируйтӧм серти вӧзйӧмъяс,

найӧс збыльмӧдан тшупӧдъяс, вӧр-ва да техногеннӧй сикаса виччысьтӧмтор лоӧмлысь

медшӧр помкаяса лоны верманаторъяслысь лыддьӧг.

9. Государственно-частнӧй партнёрство механизмъяс

збыльмӧдӧм

Государственно-частнӧй партнёрство – йӧзводзса (государственнӧй либӧ муници-

палитетса) да частнӧй юкӧнъяслӧн коммерческӧй ӧтвыв уджалӧмлӧн сикас юкӧнъясын,

кодъяс пыр лыддьысисны «государство кывкутӧмлӧн юкӧнӧн» - йӧзкостса инфраструк-

тура, туйяс стрӧитӧм, трубопроводъяс стрӧитӧм, аэропортъяс, дзоньвидзалун видзан да

велӧдчан объектъяс, оланiн да коммунальнӧй овмӧс.

Экономикалӧн государственнӧй да частнӧй юкӧнъяс костын партнёрство концепция-

ыс кутӧ тӧд вылын став сикас сёрнитчана йитӧдъяс сӧвмӧдӧм, мый кутас веськӧдлыны

налӧн ӧтвыв уджсӧ, национальнӧй, регионъяскостса, войтыркостса, ыджыд да ичӧт

проектъяс збыльмӧдӧм серти, кӧнi медшӧр критерийӧн лоӧ налӧн йӧзлы ыджыд

тӧдчанлуныс.

Государственно-частнӧй партнёрство вермас лоны бур способӧн вайӧдны частнӧй

инвестицияяс сэтшӧм удж сикасӧ, кӧнi оз ло нуӧдӧма асэмбуралӧм.

Государственно-частнӧй партнёрство механизмыс сетӧ позянлун личӧдны став

тшупӧда бюджетлысь сьӧктасӧ да сьӧмӧн могмӧдӧмлысь ыджда кольӧм дырйи

збыльмӧдны унджык лыда инвестиция проектъяс.

Государственно-частнӧй партнёрство позьӧ лӧсьӧдны кык ногӧн:

сора компанияс лӧсьӧдӧм отсӧгӧн либӧ уджалысь компания дорӧ государственнӧй

юкӧнъяс да частнӧй партнёръяс содтӧм отсӧгӧн;

государственнӧй да частнӧй партнёръяс костын сёрнитчӧмъяс (контрактъяс)

кырымалӧм отсӧгӧн: ӧтвыв уджалӧм йылысь, компанияӧн веськӧдлӧм йылысь,

збыльмӧдӧм йылысь, дыр кадся водзӧса сёрнитчӧм, сетӧм йылысь (концессия йылысь)

сёрнитчӧм.

Государственно-частнӧй партнёрство сӧвмӧдӧм кутысь помкаясӧн кыдз Россия

Федерацияын дзоньнас, сiдз и Коми Республикаын талун лоӧны:

государственно-частнӧй партнёрствоӧн веськӧдлӧм кузя тырмана нормативно-

правовӧй подувлӧн абутӧмлун, сы лыдын концессия законодательство да Коми Респу-

бликаса государственнӧй эмбур кад кежлӧ торъя мортлы ас киӧ кутӧм вылӧ вуджӧдан

механизм;

бизнеслӧн государственнӧй власьтлы этша эскӧм да ӧта-мӧдлы выгӧднӧй ӧтвыв

уджалӧм дорӧ нырччӧмлӧн ичӧт тшупӧд.

Та дырйи татшӧм ӧтвыв уджалӧмыслӧн экономика да социальнӧй бӧртаслуныс

вермас лоны зэв тӧдчанаӧн, а стӧча:

медтӧдчана инвестиция да выльпыртан проектъяс збыльмӧдӧм ӧддзӧдӧм;

чӧжӧс ыдждӧдӧм да Коми Республикаса консолидированнӧй бюджет сьӧм

видзтӧм;

частнӧй инвесторъясӧн босьтӧм чӧжӧс ыдждӧдӧм;

производство да транспорт инфраструктуралысь состояние бурмӧдӧм да экономика

удж паськӧдӧм вылӧ инфраструктураса дзескӧдӧмъяс бырӧдӧм;

оланiн да коммунальнӧй овмӧсса да социально-культурнӧй инфраструктураса

инженернӧй везъяслысь состояние бурмӧдӧм, ассьыныс олӧмын зэв тӧдчана мытшӧдъяс

бырӧдӧмын йӧзлысь позянлунъяс паськӧдӧм.

Коми Республикаын государственно-частнӧй партнёрство механизмъясӧн

вӧдитчӧмын медтӧдчана нырвизьяс: производство да социально-культурнӧй инфра-

структура сӧвмӧдӧм; туйяс стрӧитӧм да уджӧдӧм, би сетан везъяс стрӧитӧм, оланiн да

коммунальнӧй овмӧс, дзоньвидзалун видзӧм, велӧдчӧм, культура, йӧзӧс социальнӧя

дорйӧм да социальнӧя могмӧдӧм, туризм, сӧвмӧдан выльпыртан шӧринъяс лӧсьӧдӧм.

Коми Республикаын государственно-частнӧй партнёрство сӧвмӧдӧм кузя шӧр

механизмъясӧн вермасны лоны татшӧм мероприятиеяс:

Коми Республикаса нормативно-правовӧй подув сьӧрсьӧн-бӧрсьӧн сӧвмӧдӧм,

государственнӧй власьт органъяс да частнӧй бизнес костын ӧтвыв уджалӧмлы правовӧй

подув лӧсьӧдӧм могысь, сы лыдын концессия юкӧнын кыдз партнёрстволӧн медся

перспективнӧй да комплекснӧй сикасын;

государственно-частнӧй партнёрство инструментъясӧн уджалан юкӧнын веськӧдлан

кадръясӧс да ыджыд квалификацияа специалистъясӧс профессия кежлӧ дасьтӧм кузя

велӧдан уджтасъяс збыльмӧдӧм;

Коми Республикаса государственнӧй власьт органъяслӧн да частнӧй бизнеслӧн

йитӧдлысь бур бӧртаслуна система лӧсьӧдӧм да сӧвмӧдӧм, дыр кадся ӧта-мӧдлы

выгӧднӧй сёрнитчана йитӧдъяс подув вылын, кӧнi стӧча юкӧма киын кутан, сьӧмӧн

могмӧдан да уджӧдан (веськӧдлан) функцияяс да урчитӧма кыкнанныслӧн кывкутӧм;

государственно-частнӧй партнёрство процессъяс ӧддзӧдысь, организацияяс

юӧрӧн могмӧдӧм да консультацияа отсӧг сетӧм кыпӧдысь инфраструктура сӧвмӧдӧм

да паськӧдӧм;

государственно-частнӧй партнёрство проектъяс збыльмӧдӧм кузя водзын мунысь

опыт да тайӧ юкӧнын войтыркостса практика велӧдӧм да сыӧн вӧдитчӧм.

Государственно-частнӧй партнёрстволӧн ӧти сикасӧн, мый кутас бура тӧдчыны

республикаса экономика сӧвмӧдӧм вылӧ, вермас лоны регионса кластеръяс сӧвмӧдӧм.

Кластеръяс лӧсьӧдӧмлӧн шӧр мог – республикаын организацияяслӧн продукциялысь

да могмӧсъяслысь конкурентоспособносьт кыпӧдӧм выльпыртан удж, организацияяс

костын йитӧдъяс вынсьӧдӧм подув вылын, рӧскод чинтӧм подув вылын.

Эм коланлун лӧсьӧдны да збыльмӧдны мероприятиеяслысь план (либӧ уджтас),

мый мӧдӧдӧма збыль артмӧм кластеръяс (видлӧг вылӧ, ломтас да вӧр) вынсьӧдӧм

кузя подув лӧсьӧдӧм вылӧ да выль кластеръяс (видлӧг вылӧ, ичӧт этажа ас олан керка

стрӧитӧм кузя кластер) лӧсьӧдӧмлы отсӧг сетӧм вылӧ, а сiдзжӧ торъя отсӧг сетан да

Коми Республикаын кластеръяс сӧвмӧдӧмлы отсалан позяна мераяс индӧм вылӧ.

Быть колӧ урчитны веськӧдлан объектъяс (экономика юкӧн, организацияяс) да

медтӧдчана кластеръяслы торъя отсӧг сетӧм; лӧсьӧдны уджтасъяс да медтӧдчана кла-

стеръяс сӧвмӧдан стратегия; пыртны торъя кластеръяс сӧвмӧдан стратегияяс республика

сӧвмӧдан стратегиякӧд ладмӧдан механизм.

Кластеръяс сӧвмӧдӧмлы отсӧг сетӧм корас вежны экономика юкӧнъяслӧн состояние

да организацияяс сӧвмӧм йылысь юӧр босьтан, ӧтувтан да туялан система.

V.Стратегия збыльмӧдӧмлӧн виччысяна бӧртасъяс

Стратегиялысь медшӧр могъяссӧ збыльмӧдӧмыс сетас позянлун могмӧдны Коми

Республикаса йӧзлысь олӧм бурмӧдӧм вылӧ условиеяс лӧсьӧдысь став фактор зiльмӧм

республикаса экономикалӧн зумыда сӧвмӧм подув вылын.

Валовӧй регионса продуктлӧн быдмӧм ыдждалӧн шӧр вося ӧдыс 2009-2020 воясын

виччысьӧ вонас 5 прӧчентысь унджык тшупӧдын, мый сетас позянлун ыдждӧдны

валовӧй регионса продуктлысь ыдждасӧ быд морт вылӧ 12 вонас пӧшти 2 пӧв.

Валовӧй регионса продукт лӧсьӧдӧмӧ да сылысь ыдждӧм могмӧдӧмӧ медшӧр

пайсӧ кутасны пуктыны промышленносьт, стрӧитчӧм, транспорт, связь да вузасьӧм-

ньӧбасьӧм.

3 No


- 95 -


43 ст.

Республикаын промышленнӧй производство сӧвмӧм 2020 воын 2008 во серти ыд-

ждас 1,8 пӧв унджык. Промышленнӧй производстволӧн быдмӧм ыдждалӧн шӧр вося

ӧдыс лоас вонас 5 прӧчент гӧгӧр. Производство йӧрыш ыдждӧмсӧ могмӧдас промыш-

ленносьтын унджык удж юкӧныс.

Коми Республика мутасын мусир перйӧм, тшӧтш и биару конденсат, 2020 во кежлӧ

лоас 15,0 млн. тонна, либӧ 115,4 прӧчент 2008 во серти. Мусир перйӧм ыдждӧдӧм

виччысьӧ уджӧдана куйланiнъяс ёнджыка уджӧдӧм тшӧт весьтӧ да удж кежлӧ дасьтӧм

тшӧт весьтӧ, мусир перйӧмӧ выль технологияяс пыртӧм тшӧт весьтӧ, скважинаяс абу

уджалысь фондъяс ичӧтмӧдӧм тшӧт весьтӧ.

Мусир переработайтана промышленносьтын выль прогрессивнӧй технологияяс

пыртӧм тшӧт весьтӧ да углеводорода сырьёлысь переработайтан джуджда ыдждӧдӧм

тшӧт весьтӧ тав кадколаст чӧж коляс мусирысь мӧдтор вӧчӧмын бур динамика. 2020

воын автомобиль бензин вӧчан йӧрышыс лоас 450 сюрс тонна, дизель ломтас – 1900

сюрс тонна, ломтысян мазут – 1750 сюрс тонна.

Коми Республикаса из шом промышленносьт сӧвмӧдӧм зумыдмӧдӧм, выль

куйланiнъяс уджӧдӧм кежлӧ дасьтӧм да выль шахтаяс стрӧитӧм, из шом перйӧмын

улыс пластъяс дасьтӧм кузя уджъяс нуӧдӧм, бур уджалан вынйӧра оборудование пыртӧм

да производство сулалӧм ичӧтмӧдӧм кузя мероприятиеяс нуӧдӧ сетасны позянлун

могмӧдны из шом перйӧм 2020 воын 17,5 млн. тонна.

Водзӧ бур ӧда сӧвмӧм лоас Коми Республикаса горноруднӧй промышленносьтлӧн.

Виччысьӧ уна отрасля горноруднӧй комплекс лӧсьӧдӧм, горноруднӧй сырьё перъян да

переработайтан ыджда ыдждӧдӧм, выль переработайтана производствояс лӧсьӧдӧм.

Вӧр промышленнӧй комплексын шӧр могъяс да сӧвмӧдан нырвизьяс збыльмӧдӧм се-

тас позянлун могмӧдны тӧвар продукциялысь тэчас качество бокяснь бурмӧдӧм, ыдждас

вӧр промышленнӧй комплекслӧн продукция вӧчан ӧтувъя йӧрышын переработайтана

юкӧнъяслӧн пайыс 90 прӧчентӧдз. Производство выльмӧдӧм, выль техника пыртӧм, пу

переработайтӧм джудждӧдӧм тшӧт весьтӧ ыдждас вӧр да бумага продукция вӧчӧм.

Вӧр лэдзӧмлӧн ыдждаыс Мылдiн да Кулӧмдiн районъясын выль вӧр промышленнӧй

комплексъяс уджӧ пыртӧм дырйи кыпӧдчас 2020 во кежлӧ 17 млн. куб. метраӧдз.

Пиломатериалъяс вӧчӧм 2020 во кежлӧ ыдждас 2,9 пӧв 2008 во серти, фанера – 1,2

пӧв, бумага – 1,9 пӧв, картон – 1,2 пӧв, пу-сiа плитаяс, тшӧтш шӧр топыдлуна пу-сiа

плитаяс (МДФ) - 1,2 пӧв.

Коми Республикаын вӧчан продукциялӧн конкурентоспособносьт кыптӧмлӧн

условиеяс пиысь ӧтиӧн лоӧ организацияяслӧн выльпыртан удж зiльмӧдӧм. 2020 во

кежлӧ виччысьӧ выльпыртӧмъясӧн вӧдитчысь организацияяслӧн лыд ыдждӧм 2,3

пӧв абу этшаджык 2008 во серти. Выльпыртан продукциялӧн пайыс промышленнӧй

производстволӧн йӧрышын кыпӧдчас 5,9 прӧчентсянь 2008 воын 20 прӧчентӧдз 2020

воын, либӧ 3,4 пӧв.

Республикаса агропромышленнӧй комплексын пуктӧм могъяс збыльмӧдӧмыс

сетас позянлун могмӧдны 80 прӧчентысь унджык видз-му овмӧсса организациялысь

рентабельнӧй удж.

Бур ортсыса да пытшкӧсса условиеяс дырйи видз-му овмӧсса продукция быдмӧм

2020 воын 2008 во серти артмӧдас 38,9 прӧчент. Скӧт да лэбач быдтӧм (ловъя сьӧктаын)

2020 во кежлӧ быдмас 2008 во серти 45,6 прӧчент вылӧ, йӧв вӧчӧм – 27,1 прӧчент вылӧ,

кольк – 24,2 прӧчент вылӧ.

Водзӧ быдмас выльпыртан зiльлун. Шӧр капиталӧ инвестицияяслӧн ыджда

быдмас 2020 во кежлӧ 2008 во серти пӧшти 4 пӧв. Инвестицияяс ыдждӧм лоӧ

подулалӧма трубопровода транспорт, мусир переработайтана да биару промышленносьт

организацияяслӧн, из шом организацияяслӧн, горноруднӧй да вӧр промышленнӧй ком-

плекса предприятиеяслӧн инвестиция зiльлун кыпӧдчӧмӧн, оланiн да коммунальнӧй

овмӧс, туй да социальнӧй инфраструктура сӧвмӧдӧмӧ инвестицияяс вайӧдӧмӧн.

Суйӧрсайса инвестицияяс быдмӧм 2020 воын 2008 во серти лоас 1,9 пӧв. Суйӧрсайса

капитал воӧм ыдждӧмлӧн медшӧр помкаясӧн лоасны макроэкономическӧй климат

бурмӧм, бур правовӧй да экономика условиеяс лӧсьӧдӧм инвестицияяс вайӧдӧм могысь,

кредита рейтингъяс кыпӧдӧм, Коми Республикалысь имидж бурмӧдӧм да инвестиция

лӧсьыдлун кыпӧдӧм.

Коляс суйӧрсайса инвестицияяслӧн вевтыртана быдмӧм вӧр лэдзан да вӧр пере-

работайтана организацияясын, агропромышленнӧй комплексын, сёян-юан промыш-

ленносьтын, могмӧсъяс юкӧнын, мый сетас позянлун венны отрасльяс да мутас серти

торъялӧмъяс суйӧрсайса капитал меститӧмын.

Лоас вӧчӧма тӧдчанаторъяс ыджыд инвестиция проектъяс веськӧдӧмын да

збыльмӧдӧмын, таӧн лоас пуктӧма подув водзӧ вылӧ промышленнӧй производство

быдмӧм ӧддзӧдӧмлы, республикаса экономикалысь тэчас вежӧмлы, валовӧй регион-

са продукт вӧчӧмын обработайтана производстволысь пайсӧ ыдждӧдӧмлы, лоасны

чинтӧмаӧсь, а мукӧддырйи бырӧдӧмаӧсь транспорта дзескӧдӧмъяс отрасльяс да му-

тасъяс сӧвмӧдӧм вылӧ.

Лоас ӧддзӧдӧма производственнӧй инфраструктура сӧвмӧдӧм. Электростанцияяслӧн

вынйӧрыс 2020 во кежлӧ быдмас 1,3 пӧв 2008 во серти, би сетан магистральнӧй визьяслӧн

кузьтаыс ыдждас 1,4 пӧв.

Водзӧ кутасны стрӧитны автомобиль туйяс, сы лыдын чорыд вевттьӧдӧн. Чорыд

вевттьӧда регионса да муниципалитеткостса тӧдчанлуна автомобиль туйясӧн могмӧдӧм

ыдждас 11,7 прӧчент вылӧ 2020 во кежлӧ 2008 во серти.

Магистральнӧй трубопроводъяслӧн кузьтаыс 2020 во кежлӧ ыдждас 1,6 пӧв 2008

во серти, сы лыдын газопроводъяс стрӧитӧм тшӧт весьтӧ.

Тӧдчымӧна быдмас сӧвтас нуӧм-ваӧйм став сикас транспортӧн. 2020 во кежлӧ

быдмӧмыс 2008 во серти лоас 40,9 прӧчент, сы лыдын трубопровода транспортӧн – 57

прӧчент.

Тӧдчана ыдждас связь могмӧсъяс сетӧм – 2020 во кежлӧ 1,9 пӧв. Быдмас кыдз карса

йӧзлысь, сiдз и сиктса йӧзлысь патераяс телефонъясӧн могмӧдӧм. Мобильнӧй связьӧн

вӧдитчысь йӧзлӧн пайыс 2020 воын быдмас 62,5 прӧчентӧдз.

Йӧзӧс телевизионнӧй висьталӧмӧн могмӧдӧмыс 2020 воын лоас 99,9 прӧчент, про-

вода висьталӧмӧн – 98 прӧчент.

Быдмас ичӧт да шӧр ас вылӧ уджалысьяслӧн пайыс Коми Республикаса экономикаӧ:

промышленнӧй производство йӧрышын – 12 прӧчентсянь 2008 воын 15,8 прӧчентӧдз

2020 воын, стрӧитчан уджъяс – 34,4 прӧчентсянь 37 прӧчентӧдз, йӧзлы мынтысяна

могмӧсъяс сетӧм – 27,8 прӧчентсянь 30 прӧчентӧдз, торйӧн вузасьӧм – 75 прӧчентсянь

82 прӧчентӧдз.

Йӧзлӧн мынтысьны вермана коланлун ыдждӧм, вузасянiнъяслӧн вез паськалӧм,

кодъяс босьтӧны тӧд вылӧ торъялана чӧжӧса ньӧбасьысьяслысь коланлунъяс, сёян-юан

организацияяслысь ставлы лӧсялана вез ӧдйӧна сӧвмӧдӧм кутасны отсавны ыдждӧдны

этшаникӧн вузасьӧмлысь бергалӧм йӧрыш (2020 во кежлӧ 2 пӧв 2008 во серти), ӧтласа

сёян-юанлысь (1,4 пӧв), йӧзлы мынтысяна могмӧсъяс сетӧмлысь (1,6 пӧв).

 Öти олысь вылӧ оланiнлӧн ӧтувъя

ыдждаӧн могмӧдӧм быдмас 2020 во кежлӧ 24,5 кв. метраӧдз.

Республикаын демография ситуацияыс кутас сӧвмыны йӧзлӧн чужӧм, кулалӧм да

миграция динамика тӧдчӧм серти. Дыр кадся кадколаст вылӧ республикаса олысь лыд

кутас водзӧ чинны миграция мунӧм вӧсна.

Кулалӧм понда йӧз лыд ичӧтмӧм кутас чинны чужӧмын бур динамика вӧсна (ён-

джыка каръясын) да кулалӧм серти петкӧдласъяс ичӧтмӧм вӧсна, а республика сайӧ

миграция мунӧм, войвывса йӧзӧс мӧдлаӧ овны вуджӧдан федеральнӧй да республикаса

торъя мога уджтасъяс йӧрышын республикаысь мунысь гражданалӧн лыд ыдждӧм вӧсна,

лоас медтӧдчана помкаӧн йӧзлӧн лыд чинӧмын.

Дзоньнас 12 вонас йӧзлӧн лыд чинас пӧшти 8 прӧчент вылӧ да 2020 во пом кежлӧ

лоас 885,4 сюрс морт.

Йӧзлӧн ӧтувъя лыд чинӧм дырйи кутас чинны уджалысь лыд. Та дырйи

уджалысьяслӧн удельнӧй сьӧктаыс республикаса олысь лыдын кутас быдмыны мигра-

цияын уджавны вермысь йӧзлӧн лыд чинӧм вӧсна.

Экономика быдман условиеясын официальнӧя пасйӧма уджтӧмалысьяслӧн лыдыс

пыр кутас чинны. Уджтӧмалӧмлӧн шӧр вося петкӧдласыс экономика боксянь зiль йӧз

дорӧ 2020 воын лоас 0,8 прӧчент тшупӧдын.

Кутас быдмыны экономика юкӧнъясын уджалысьяслӧн шӧр удждон ыдждаыс. Та

дырйи водзын мунысь ыдждӧмыс лоас бюджет юкӧнын.

Дзоньнас регионса экономика юкӧнъясын уджалысьяслӧн шӧр тӧлысся удждоныс

2009-2020 воясӧ быдмас 3,8 пӧв, бюджет юкӧнын уджалысьяслӧн – 4 пӧв.

Збылься петкӧдчӧмын регионса экономика юкӧнъясын уджалысьяслӧн шӧр тӧлысся

удждоныс 12 вонас быдмас 1,75 пӧв, бюджет юкӧнын уджалысьяслӧн – 1,81 пӧв.

Уджавны вермысь йӧзлӧн шӧр тӧлысся удждон да овны тырман сьӧм костын

йитчӧмыс быдмас 3 пӧвсянь 2008 воын 4,4 пӧвйӧдз – 2020 воын.

Зумыда кутас быдмыны пенсионеръяслӧн чӧжӧс. Урчитӧм тӧлысся пенсия ыджда

да пенсионерлӧн овны тырман сьӧм костын йитчӧмыс быдмас 117,9 пӧвсянь 2008 воын

167,8 пӧвйӧдз – 2020 воын.

Водзвыв висьтавсьӧ йӧзлӧн сьӧма чӧжӧслӧн водзӧ быдмӧм. Кутас быдмыны

кыдз йӧзлӧн номинальнӧй среднедушевӧй сьӧма чӧжӧс, сiдз и йӧзлӧн збылься сьӧма

чӧжӧс.

Йӧзлӧн збылься среднедушевӧй сьӧма чӧжӧс быдмӧмыс 12 во чӧж лоӧ 1,7 пӧв.

Йӧзлӧн збылься сьӧма чӧжӧс быдмӧмыс дыр кадся перспективаын вайӧдас йӧзлӧн

гӧльлун ичӧтмӧмӧ. Овны тырманысь ичӧтджык сьӧма чӧжӧса йӧзлӧн лыдыс чинас 14,6

прӧчентсянь 2008 воын 10 прӧчентӧдз 2020 во кежлӧ.

Коми Республикаӧс экономика да социальнӧй боксянь сӧвмӧдан прогнозлӧн шӧр

петкӧдласъясыс 2020 воӧдз вайӧдӧмаӧсь 1* да 2* таблицаясын.

Коми Республикаӧс экономика да социальнӧй боксянь сӧвмӧдӧмлӧн индикативнӧй

планыс 2020 воӧдз вайӧдӧма 3* таблицаын.».


